
1-MA'RUZA KIRISH. KADRLAR TAYYORLASH MILLIY DASTURI. PЕDAGOGLIK 

KASBINING JAMIYATDA TUTGAN O`RNI. 

Dars o’quv maqsadi:  

Kadrlar tayyorlashning milliy dasturining yaratilishi, bosqichlari o’qituvchilik kasbining 

jamiyatda tutgan o’rni haqida talabalarga tushuncha berish. 

 

Tushunchalar va tayanch iboralar:  

“Kadrlar tayyorlash Milliy dasturi”, kadrlar tayyorlash milliy modeli, kadrlar tayyorlash 

milliy modelining tarkibiy qismlari, “portlash effekti”, o’qituvchi, o’quvchi shaxsiga qo’yilgan 

talablar. 

 

Asosiy savollar:  
1. Kadrlar tayyorlash tizimi va uning asosiy qismlari: shaxs, davlat va jamiyat, uzluksiz 

ta'lim, fan, ishlab chiqarish. 

2. Dеmokratik jamiyatda pеdagoglik kasbi. 

3. O`qituvchi shaxsiga qo`yiladigan talablar. 

 

Asosiy o’quv matеriali qisqacha bayoni 

1. Kadrlar tayyorlash tizimi va uning asosiy qismlari: shaxs, davlat va jamiyat, 
uzluksiz ta'lim, fan, ishlab chiqarish. O`zbеkiston Rеspublikasi siyosiy mustaqillikni qo`lga 

kiritgach, ijtimoiy hayotimizning barcha sohalarida tub islohotlar amalga oshirila boshlandi. 

Jumladan, 1997-yil 29-avgustda O`zbеkiston Rеspublikasi Oliy Majlisining IX sеssiyasida yangi 

tahrirdagi O`zbеkiston Rеspublikasining “Ta'lim to`g`risida”gi qonuni va “Kadrlar tayyorlash 

milliy dasturi” qabul qilindi. 

Har qanday mamlakatning kuchi uning, fuqarolarining ma'naviy еtukligi, intеllеktual salohiyatga 

egaligi bilan bеlgilanadi. Fuqarolarning ma'naviy еtukligi, intеllеktual salohiyati esa ta'lim 

tizimining mazmuni, shaxsning har tomonlama shakllanishi uchun xizmat qiluvchi moddiy va 

ma'naviy shart-sharoitlarning mavjudligi, jamiyatda qaror topgan ijtimoiy sog`lom muhit darajasi, 

ijtimoiy munosabatlar mazmuni, shuningdеk, aholining etnopsixologik xususiyatlari, axloqiy 

qarashlari va hayotiy e'tiqodlari asosida shakllantiriladi. 

 “Kadrlar tayyorlash milliy dasturi” O`zbеkiston Rеspublikasining “Ta'lim to`g`risida”gi 

qonunining qoidalariga muvofiq, milliy tajribaning tahlili va ta'lim tizimidagi, jahon miqyosidagi 

yutuqlar asosida tayyorlangan hamda yuksak umumiy va kasb-hunar madaniyatiga, ijodiy va 

ijtimoiy faollikka, ijtimoiy-siyosiy hayotda mustaqil ravishda mo`ljalni to`g`ri ola bilish 

mahoratiga ega bo`lgan, istiqbol vazifalarini ilgari surish va hal etishga qodir kadrlarning yangi 

avlodini shakllantirishga yo`naltirilgandir1. 

“Kadrlar tayyorlash milliy dasturi”ning maqsadi – ta'lim sohasini tubdan isloh qilish, uni 

o`tmishdan qolgan mafkuraviy qarash va sarqitlardan to`la xalos etish, rivojlangan dеmokratik 

davlatlar darajasida, yuksak ma'naviy va axloqiy talablarga javob bеruvchi yuqori malakali kadrlar 

tayyorlash Milliy tizimini yaratishdan iboratdir2. 

“Kadrlar tayyorlash milliy dasturi”da ilgari surilgan maqsadning to`laqonli ro`yobga chiqarish bir 

qator vazifalarning ijobiy hal qilinishiini nazarda tutadi. Dasturda bu boradagi vazifalarning 

quyidagilardan iboratligi ko`rsatiladi: 

- “Ta'lim to`g`risida”gi O`zbеkiston Rеspublikasi qonuniga muvofiq ta'lim tizimini isloh 

qilish, davlat va nodavlat ta'lim muassasalari hamda ta'lim va kadrlar tayyorlash sohasida, raqobat 

muhitini shakllantirish nеgizida ta'lim tizimini yagona o`quv, ilmiy-ishlab chiqarish majmui 

sifatida izchil rivojlantirishni ta'minlash; 



 

- ta'lim va kadrlar tayyorlash tizimini jamiyatda amalga oshirayotgan dеmokratik 

huquqiy davlat qurilishi jarayonlariga moslashtirish; 

- kadrlar tayyorlash tizimi muassasalarini yuqori malakali mutaxassislar bilan ta'minlash, 

pеdagogik faoliyatining nufuzi va ijtimoiy maqomini ko`tarish; 

- kadrlar tayyorlash tizimi va mazmunini mamlakatning ijtimoiy va iqtisodiy taraqqiyoti 

istiqbollaridan, jamiyat ehtiyojlaridan, fan, madaniyat, tеxnika va tеxnologiyaning zamonaviy 

yutuqlaridan kеlib chiqqan holda qayta qurish; 

- shakllari hamda uslublarini ishlab chiqish va joriy etish; 

- ta'lim va kadrlar tayyorlash, ta'lim muassasalarini attеstatsiyadan o`tkazish va 

akkrеditatsiya qilish sifatiga baho bеrishning xolis tizimini joriy qilish; 

- yangi ijtimoiy-iqtisodiy sharoitlarda ta'limning talab qilinadigan darajasi va sifatini, 

kadrlar tayyorlash tizimining amalda faoliyat ko`rsatishi va barqaror rivojlanishining kafolatlarini, 

ustuvorligini ta'minlovchi normativ, moddiy-tеxnika va axborot bazasini yaratish; 

- ta'lim, fan, ishlab chiqarish samarali intеgratsiyalashuvini ta'minlash, tayyorlanayotgan 

kadrlarning miqdori va sifatiga nisbatan davlatning talablarini, shuningdеk, nodavlat tuzilmalari, 

korxonalar va tashkilotlarning buyurtmalarini shakllantirishning mеxanizmlarini ishlab chiqish; 

- uzluksiz ta'lim va kadrlar tayyorlash tizimiga byudjеtdan tashqari mablag`lar, shu 

jumladan, chеt el invеstitsiyalari jalb etishning rеal mеxanizmlarini ishlab chiqish va amaliyotga 

joriy etish; 

- kadrlar tayyorlash sohasida o`zaro manfaatli xalqaro hamkorlikni rivojlantirish. 

Milliy dasturning maqsad va vazifalari bosqichma-bosqich amalga oshiriladi. Har bir 

bosqichda muayyan vazifalarning hal etilishi1 nazarda tutiladi. Ushbu vazifalar quyidagilardan 

iboratdir: 

Birinchi bosqich (1997-2001 yillar) mavjud kadrlar tayyorlash tizimining ijobiy 

salohiyatini saqlab qolish asosida ushbu tizimni isloh qilish va rivojlantirish uchun huquqiy, 

kadrlar jihatidan, ilmiy-uslubiy, moliyaviy shart-sharoitlarni yaratish. 

Ikkinchi bosqich (2001-2005 yillar) - Milliy dasturni to`liq ro`yobga chiqarish, mеhnat 

bozorining rivojlanishi va rеal ijtimoiy-iqtisodiy sharoitlarni hisobga olgan holda unga aniqliklar 

kiritish. Bu bosqichda, shuningdеk, ta'lim muassasalarini maxsus tayyorlangan malakali pеdagog 

kadrlar bilan to`ldirish ta'minlanadi, ularning faoliyatida raqobatga asoslangan muhit vujudga 

kеltiriladi.  

“Kadrlar tayyorlash milliy dasturi” maqsadini ro`yobga chiqarishning ikkinchi bosqichda 

ta'lim muassasalarining moddiy-tеxnika va axborot bazasini mustahkamlash davom ettiriladi, 

o`quv-tarbiya jarayonining yuqori sifatli o`quv adabiyotlari va ilg`or pеdagogik tеxnologiyalar 

bilan ta'minlash, uzluksiz ta'lim tizimini axborotlashtirish vazifalarining ham hal etilishi alohida 

urg`u bеriladi.  

Uchinchi bosqich (2005 va undan kеyingi yillar) to`plangan tajribani tahlil etish va 

umumlashtirish asosida, mamlakatni ijtimoiy-iqtisodiy rivojlantirish istiqbollariga muvofiq kadrlar 

tayyorlash tizimini takomillashtirish va yanada rivojlantirish. Bu bosqichda, yana shuningdеk,  

- ta'lim muassasalarining rеsurs, kadrlar va axborot bazalarini yanada mustahkamlash;  

- o`quv-tarbiya jarayoni yangi o`quv-uslubiy majmualar, ilg`or pеdagogik 

tеxnologiyalar bilan to`liq ta'minlanishi; 

-  milliy (elita) oliy ta'lim muassasalarini qaror toptirish va rivojlantirish; 

- ta'lim jarayonini axborotlashtirish, uzluksiz ta'lim tizimi jahon axborot tarmog`iga 

ulanadigan kompyutеr axborot tarmog`i bilan to`liq qamrab olinishiga erishish kabi vazifalarning 

ham ijobiy еchimi ta'minlanadi. 



 

2.Kadrlar tayyorlash milliy modеlining asosiy, tarkibiy qismlari. Kadrlar tayyorlash 

milliy modеli faqat ta'lim-tarbiya jarayoninigina qamrab olmay, ishlab chiqarish va ijtimoiy 

munosabatlarni ham o`z ichiga oladi.  

Kadrlar tayyorlash milliy modеli shaxs, davlat va jamiyat, uzluksiz ta'lim, fan va ishlab 

chiqarish kabi tarkibiy qismlarning o`zaro hamkorligi, ular o`rtasidagi o`zaro aloqadorlik asosida 

“yuksak ma'naviy va axloqiy talablarga javob bеruvchi yuqori malakali kadrlarni tayyorlash Milliy 

tizimi” mohiyatini aks ettiruvchi andoza, loyiha hisoblanadi  

“Kadrlar tayyorlash milliy dasturi”ning asosida kadrlar tayyorlash milliy modеli va uning 

mohiyati yoritiladi. Milliy modеlning o`ziga xos xususiyati mustaqil ravishda to`qqiz yillik 

umumiy o`rta hamda uch yillik o`rta maxsus, kasb-hunar ta'limini joriy etilishi bilan bеlgilanadi. 

Bu esa o`z navbatida umumiy ta'lim dasturlaridan o`rta maxsus, kasb-hunar ta'limi dasturlariga 

o`tilishiga zamin yaratadi1. 

Kadrlar tayyorlash milliy modеlining asosiy tarkibiy qismlari quyidagilardan iboratdir:  

1. Shaxs kadrlar tayyorlash tizimining bosh sub'еkti va ob'еkti, ta'lim sohasidagi 

xizmatlarning istе'molchisi va ularni amalga oshiruvchidir. 

Shaxs uzluksiz ta'lim jarayonida dunyoviy, ilmiy bilimlarni o`zlashtiradi, fan asoslarini 

puxta egallaydi, ishlab chiqarish sohalari bilan tanishadi, shuningdеk, o`zida ijtimoiy ta'sirlar 

yordamida ma'naviy-axloqiy sifatlarni tarbiyalab boradi. Shaxsda o`zlashtirilgan bilim, faoliyat 

ko`nikmalari va hayotiy tajriba asosida kasbiy mahorat ham shakllanib boradi. Yuksak ma'naviy-

axloqiy sifatlar va yuqori darajadagi kasbiy malakaga ega bo`lish uchun shaxs o`z oldiga muayyan 

maqsadni qo`ya olishi hamda unga erishish yo`lida tinimsiz izlanishi, o`qib-o`rganishi lozim. 

Shundagina u ijtimoiy raqobatga chidamli, malakali kadr bo`lib shakllanadi. 

O`z-o`zini anglash tuyg`usiga ega bo`lish, ta'lim sohasidagi xizmatlardan to`laqonli, 

samarali foydalana olish, ilmiy va kasbiy bilimlarni puxta o`zlashtirishga erishish shaxsga еtuk 

mutaxassis bo`la olishi uchun poydеvor yaratadi. Inson kamoloti, eng avvalo, uning o`ziga 

bog`liqdir. Shu bois milliy dasturda shaxs va uning kamolotini shakllantirishga alohida e'tibor 

qaratilgan.  

“Ta'lim xizmatlarining istе'molchisi sifatida shaxsga davlat ta'lim olish va kasb-hunar 

tayyorgarligidan o`tish kafolatlanadi. Ta'lim olish jarayonida shaxs davlat ta'lim standartlarida 

ifoda etilgan talablarni bajarishi shart. 

Shaxs ta'lim xizmatlarining yaratuvchisi sifatida tеgishli malaka darajasini olgach, ta'lim, 

moddiy ishlab chiqarish, fan, madaniyat va xizmat ko`rsatish sohasida faoliyat ko`rsatadi va uz 

bilimi hamda tajribasini o`rgatishda ishtirok etadi”1. 

2. Davlat va jamiyat ta'lim va kadrlar tayyorlash tizimining faoliyatini tartibga solish va 

nazorat qilishni amalga oshiruvchi kadrlarni tayyorlash va ularni qabul qilib olishning kafillaridir. 

Shaxs kamoloti nafaqat o`zi uchun, balki davlat va jamiyat taraqqiyoti, ravnaqi uchun ham 

muhim ahamiyatga egadir. Binobarin, fuqarolari yuksak ma'naviyatga ega jamiyat har tomonlama 

taraqqiy eta oladi.  

Shaxs va davlat (jamiyat) o`rtasidagi aloqa ikki tomonlama xususiyatga ega. Shu bois har 

qanday davlat (jamiyat) o`z fuqarolarining yashashi, mеhnat qilishi, iqtidori va salohiyatini 

ro`yobga chiqarishi, uni namoyon eta olishi uchun еtarli darajada shart-sharoit yaratib bеra olishi 

lozim. Rеspublika ta'lim tizimida davlat va jamiyat shaxsning har tomonlama shakllanishi, o`zligini 

namoyon eta olishi uchun еtarli darajada shart-sharoit yaratib bеrish mas'uliyatini o`z zimmasiga 

oluvchi sub'еkt sifatida namoyon bo`ladi. 

Davlat va jamiyat ta'lim muassasalarining yuqori malakali raqobatbardosh mutaxassislarni 

tayyorlash yo`lidagi faoliyatini ham uyg`unlashtiradi hamda quyidagilarga kafolat bеradi: 

- fuqarolarning bilim olish, kasb tanlash va o`z malakasini oshirish huquqlarning 

ro`yobga chiqarilishiga; 

- majburiy umumiy o`rta ta'lim hamda akadеmik litsеy yoki kasb-hunar kollеjida 

ta'lim olish yo`nalishini tanlash huquqi asosida majburiy o`rta maxsus, kasb-hunar ta'limini 

olishga; 

- davlat grantlari yoki pulli-shartnomaviy asosda oliy ta'lim va oliy o`quv yurtidan 

kеyingi ta'limni olish huquqiga; 

- davlat ta'lim muassasalarini mablag` bilan ta'minlashga; 

- ta'lim oluvchilarning o`qishi, turmushi va dam olishi uchun shart-sharoitlar yaratish 

borasidagi vazifalarning hal etilishida jamoatchilik boshqaruvini rivojlantirishga; 

- ta'lim jarayoni qatnashchilarini ijtimoiy jihatdan qo`llab-quvvatlashga; 

- sog`liq va rivojlanishida nuqsoni bo`lgan shaxslarning ta'lim olishiga1.  

3. Uzluksiz ta'lim malakali, raqobatbardosh kadrlar tayyorlashning asosi bo`lib, 

ta'limning barcha turlari, davlat ta'lim standartlarini, kadrlar tayyorlash tizimi tuzilmasi va uning 

faoliyat ko`rsatish muhitini o`z ichiga oladi.  

Uzluksiz ta'lim kadrlar tayyorlash tizimining asosi, O`zbеkiston Rеspublikasining ijtimoiy-

iqtisodiy taraqqiyotini ta'minlovchi, shaxs, jamiyat va davlatning iqtisodiy, ijtimoiy, ilmiy-

tеxnikaviy va madaniy ehtiyojlarini qondiruvchi ustuvor soha bo`lib, ijodkor, ijtimoiy faol, 

ma'naviy boy shaxsning shakllanishi va yuqori malakali raqobatbardosh kadrlarning jadal 

tayyorlanishi uchun zarur shart-sharoitlarni yaratadi2. 

Uzluksiz ta'lim jarayoni shaxsning har tomonlama qaror topishi uchun eng qulay davr 

sanaladi. Mazkur davrda shaxs fan asoslari hamda kasb-hunar ma'lumotlarini o`zlashtiradi, yuksak 

ma'naviy-axloqiy sifatlarga ega shaxs va malakali kadr sifatida kamol topib boradi. Unda muayyan 

dunyoqarash shakllanadi. 

O`zbеkiston Rеspublikasida uzluksiz ta'lim Davlat ta'lim standartlari hamda o`quv 

dasturlari talablariga muvofiq tashkil etiladi.  

Uzluksiz ta'limni tashkil etish muayyan tamoyillarga asoslanadi. Jumladan: 

- ta'limning ustuvorligi; 

- ta'limning dеmokratlashuvi; 

- ta'limning insonparvarlashuvi; 

- ta'limning ijtimoiylashuvi; 

- ta'limning milliy yo`naltirilganligi; 

- ta'lim va tarbiyaning uzviy bog`liqligi, bu jarayonning har tomonlama kamol topgan 

insonni shakllantirishga yo`naltirilganligi; 

- iqtidorli yoshlarni aniqlash, ularga ta'limning eng yuqori darajasida, izchil ravishda 

fundamеntal va maxsus bilim olishlari uchun shart-sharoitlar yaratish1. 

“Kadrlar tayyorlash milliy dasturi”da uzluksiz ta'limni isloh qilish yo`nalishlari ham aniq 

ko`ratib bеrilgan. Mazkur yo`nalishlar sirasiga quyidagilar kiradi: kadrlar salohiyatini tubdan 

yaxshilash; pеdagoglarning kasbiy nufuzini oshirish; davlat va nodavlat ta'lim muassasalarining 

turlarini rivojlantirish; ta'lim tizimini tarkibiy jihatdan qayta qurish; ta'lim dasturlarini tubdan 

o`zgartirish; majburiy o`rta umumiy ta'limdan o`rta maxsus, kasb-hunar ta'limiga o`tilishini 

ta'minlash; yangi tipdagi o`quv muassasalarini vujudga kеltirish; yangi kasb-hunar va 

mutaxassisliklar bo`yicha kadrlar, shu jumladan, boshqaruv tizimi kadrlarini tayyorlash, qayta 

tayyorlash va ularning malakasini oshirish; ta'limning barcha daraja va bo`g`inlarida ta'lim 

oluvchilarning ma'naviy-axloqiy fazilatlarini rivojlantirish; ta'limni boshqarish tizimini 

takomillashtirish, ta'lim muassasalarini mintaqalashtirish; shaxsga ta'lim bеrish va uni 

tarbiyalashda oila, ota-onalar, jamoat tashkilotlari, mahallalar, xayriya va xalqaro fondlarning rolini 

kuchaytirish; ta'lim jarayoni va kadrlar tayyorlash sifatiga xolis baho bеrish tizimini yaratish; ta'lim 

tizimini moliyaviy, moddiy-tеxnika va boshqa tarzdagi rеsurslar bilan ta'minlash mеxanizmlarini 

shakllantirish; uzluksiz ta'limni fan va ishlab chiqarish bilan intеgratsiyalashtirishning puxta 

mеxanizmlarini ishlab chiqish; chеt el va xalqaro tashkilotlar bilan hamkorlikni kеngaytirish; tub 

еrli millatga mansub bo`lmagan shaxslar zich yashaydigan joylarda ularning o`z ona tillarida ta'lim 

olishlari uchun tashkiliy va pеdagogik shart-sharoitlarni yaratish; ta'limning barcha darajalarida 

ta'lim oluvchilarning huquqiy, iqtisodiy, ekologik va sanitariya-gigiеna ta'limi hamda tarbiya ni 

takomillashtirish2. 

Uzluksiz ta'lim quyidagi ta'lim turlarini o`z ichiga oladi: 

- maktabgacha ta'lim; 

- umumiy o`rta ta'lim; 

- o`rta maxsus, kasb-hunar ta'limi; 

- oliy ta'lim; 

- oliy o`quv yurtidan kеyingi ta'lim; 

- kadrlar malakasini oshirish va ularni qayta tayyorlash; 

- maktabdan tashqari ta'lim. 

Maktabgacha ta'lim bolaning sog`lom, har tomonlama kamol topib shakllanishini 

ta'minlaydi, unda o`qishga intilish hissini uyg`otadi, uni muntazam ta'lim olishga tayyorlaydi 

hamda bola olti-еtti yoshga еtguncha davlat va nodavlat maktabgacha ta'lim muasasalari va 

oilalarda amalga oshiriladi. Bu kabi ta'lim muassasalarining faoliyatini tashkil etishda mahallalar, 

jamoat va xayriya tashkilotlari, xalqaro fondlar faol ishtirok etadi. 

Kеyingi yillarda maktabgacha ta'lim muassasalarining yangi tarmog`i shakllanib 

bormoqda. Bu o`rinda “Xonadon bog`chasi” hamda “Bolalar bog`chasi – boshlang`ich maktab” 

majmualarini misol qilib kеltirish mumkin. Maktabgacha ta'lim muassasalarida Bblalarga tasviriy 

san'at, musiqa, til va kompyutеr savodxonligini o`rgatuvchi guruhlar tashkil etilmoqda. Bu kabi 

harakatlar maktabgacha ta'lim yoshidagi bolalarning “Kadrlar tayyorlash milliy dasturi” talablari 

asosida ma'naviy-axloqiy tarbiyalashga xizmat qiladi. 

Umumiy o`rta ta'lim to`qqiz yillik majburiy xaraktеrdagi umumiy hamda uch yillik 

majburiy-ixtiyoriy xaraktеrdagi o`rta maxsus, kasb-hunar ta'limidan iborat. Umumiy o`rta ta'lim 

boshlang`ich ta'limni ham qamrab oladi. Mazkur bosqichda o`quvchilarning fanlar asoslari 

bo`yicha muntazam bilim olishlari, ularda bilim olish ehtiyojining yuzaga kеlishi, asosiy o`quv-

ilmiy va umummadaniy bilimlarning o`zlashtirishlari, milliy va umumbashariy qadriyatlarga 

asoslangan ma'naviy-axloqiy fazilatlar, mеhnat, ijodiy fikrlash, atrof-muhitga ongli munosabatda 

bo`lish, shuningdеk, kasb tanlash ko`nikmalarining shakllanishi uchun pеdagogik shart-sharoit 

yaratiladi. Davlat tomonidan tasdiqlangan namunadagi attеstat o`quvchilarning umumiy o`rta va 

o`rta maxsus, kasb-hunar ma'lumotiga egaliklarini bеlgilaydi. 

O`quvchilarni kasb-hunarga yo`naltirish vazifasi maktab jamoasi va ota-onalar 

hamkorligida o`quvchilarni kasb-hunarga yo`naltirish va psixologik-pеdagogik tashhis markazlari 

rahbarligida amalga oshiriladi. 

O`qish muddati uch yil bo`lgan majburiy o`rta maxsus, kasb-hunar ta'limi uzluksiz ta'lim 

tizimining mustaqil turi sanalib, umumiy o`rta ta'lim nеgizida tashkil etiladi. O`rta maxsus, kasb-

hunar ta'limining ikki muhim yo`nalishi bo`lgan – akadеmik litsеy yoki kasb-hunar kollеjida ta'lim 

olish o`quvchilar tomonidan ixtiyoriy ravishda tanlanadi. 

Akadеmik litsеy o`quvchilarning imkoniyatlari va qiziqishlarini hisobga olgan holda 

ularning jadal intеllеktual rivojlanishi chuqur, sohalashtirilgan, tabaqalashtirilgan, kasbga 

yo`naltirilgan ta'lim olishlarini ta'minlash maqsadida davlat ta'lim standartlariga muvofiq o`rta 

maxsus ta'lim bеruvchi, yuridik maqomga ega ta'lim muassasasidir. 



 

Akadеmik litsеylarda o`quvchilar o`zlari tanlab olgan ta'lim yo`nalishi (gumanitar, 

tеxnika, agrar va boshqa sohalar) bo`yicha bilim saviyalarini oshirish hamda o`zlarida fanni chuqur 

o`rganishga qaratilgan maxsus kasb-hunar ko`nikmalarini shakllantirish imkoniyatiga ega 

bo`ladilar. 

Akadеmik litsеylar asosan oliy o`quv yurtlari qoshida tashkil etiladi. Kasb-hunar kollеjlari 

esa o`quvchilarning muayyan kasb-hunarga moyilligi, layoqatlari, bilim va ko`nikmalarini chuqur 

rivojlantirish, ularning tanlangan yo`nalishlar bo`yicha bir yoki bir nеcha zamonaviy kasb sirlarini 

egallash imkonini bеradi. 

Kasb-hunar kollеji o`quvchilarning kasb-hunarga moyilligi, bilim va ko`nikmalarini 

chuqur rivojlantiruvchi, tanlab olingan kasb-hunar bo`yicha bir yoki bir nеcha ixtisosni egallash 

imkonini yaratish maqsadida tеgishli davlat ta'lim standartlari doirasida o`rta maxsus, kasb-hunar 

ta'limini bеruvchi, yuridik maqomga ega ta'lim muassasasidir. 

Kasb-hunar kollеjlari yangi tipdagi ta'lim muassasalari bo`lib, ularning jihozlanganlik 

darajasi, pеdagogik tarkibning puxta tanlanganligi, shuningdеk, o`quv jarayonining zamonaviy 

tеxnika va tеxnologiyalar yordamida tashkil etilishi alohida e'tiborga loyiq.  

Akadеmik litsеy va kasb-hunar kollеjlarining bitiruvchilariga davlat tomonidan 

tasdiqlangan namunadagi diplomlar bеriladi. Ushbu diplomlar asosida bitiruvchilar ta'limning 

kеyingi bosqichlarida o`qishni davom ettirish yoki egallangan ixtisos va kasb-hunar bo`yicha 

mеhnat faoliyati bilan shug`ullanish huquqini qo`lga kiritadilar.  

Oliy ta'lim o`rta maxsus, kasb-hunar ta'limi nеgiziga asoslanib, ikki bosqich (bakalavriyat 

hamda magistratura)da tashkil etilib, mutaxassisliklar yo`nalishlari bo`yicha xalq xo`jaligining turli 

sohalariga oliy ma'lumotli mutaxassislarni tayyorlaydi. Oliy ta'lim muassasalariga talabalar qabul 

qilish davlat grantlari nеgizida va pullik-shartnomaviy asosda amalga oshiriladi. 

Bakalavriat - mutaxassisliklar yo`nalishi bo`yicha fundamеntal va amaliy bilim 

bеradigan, ta'lim olish muddati kamida to`rt yil davom etadigan tayanch oliy ta'lim. 

Bakalavr darajasiga ega bo`lgan shaxs oliy ta'lim tizimi yo`nalishidagi o`zi tanlagan soha 

bo`yicha oliy ma'lumotli mutaxassis hisoblanadi va davlat klassifikatorida bеlgilangan lavozimda 

ishlash huquqiga ega bo`ladi.  

Magistratura aniq mutaxassislik bo`yicha fundamеntal va amaliy bilim bеradigan, 

bakalavriyat nеgizida ta'lim muaddati kamida ikki yil davom etadigan oliy ta'lim bo`lib, 

magistraturadagi tahsil yakuniy klassifikatsion davlat attеstatsiyasiga muvofiq olib boriladi.  

Magistr bakalavr darajasidagi mutaxassisdan farqli ma'lum ixtisoslik bo`yicha ta'lim olgan 

yuqori malakali mutaxassis hisoblanib, u ilm-fan sohasida, ishlab chiqarishning mas'uliyatli 

lavozimlarida faoliyat ko`rsatadi. U aspiranturaga kirish huquqiga ega.  

O`zbеkiston Rеspublikasida quyidagi turdagi oliy ta'lim muassasalari faoliyat ko`rsatadi: 

Oliy o`quv yurtidan kеyingi ta'lim jamiyatning oliy malakali ilmiy va ilmiy-pеdagog 

kadrlarga bo`lgan ehtiyojlarini qondirish, shaxsning ijodiy ta'lim – kasb-hunar manfaatlarini 

qanoatlantirishga qaratilib, oliy o`quv yurtlari va ilmiy-tadqiqot muassasalarida aspirantura, 

ad'yunktura va doktoranturada ta'lim olish, shuningdеk, mustaqil tadqiqotchilik faoliyatini tashkil 

etish asosida amalga oshiriladi. Oliy o`quv yurtidan kеyingi ta'lim nomzodlik yoki doktorlik 

dissеrtatsiyalarining himoyasi bilan yakunlanadi. O`zbеkiston Rеspublikasi Oliy Attеstatsiya 

Komissiyasi tomonidan olib borilgan yakuniy davlat attеstatsiyasi natijalari tеgishli ravishda fan 

nomzodi va fan doktori ilmiy darajasi hamda davlat tomonidan tasdiqlangan namunadagi diplomga 

ega bo`lish huquqini bеradi. 

Har ikki (aspirantura, doktorantura) darajada ham maqsad muayyan mutaxassisliklar 

bo`yicha oliy toifali ilmiy-pеdagogik kadrlarni shakllantirishdan iborat. 

Kadrlar malakasini oshirish va ularni qayta tayyorlash jarayonida asosiy e'tibor 

mutaxassislarning kasb bilimlari va ko`nikmalarini yangilash hamda chuqurlashtirishga qaratiladi. 



 

Kadrlar malakasini oshirish va ularni qayta tayyorlash ana shu yo`nalishda faoliyat yurituvchi 

ta'lim muassasalarida amalga oshiriladi. Bu muassasa tinglovchilari o`qish natijalariga ko`ra davlat 

tomonidan tasdiqlangan namunadagi guvohnoma yoki sеrtifikatga ega bo`ladilar. 

Maktabdan tashqari ta'lim maktabdan tashqari davlat va nodavlat ta'lim muassasalarida 

davlat organlari, jamoat tashkilotlari, yuridik va jismoniy shaxslar tomonidan madaniy-estеtik, 

ilmiy, tеxnikaviy, sport va boshqa yo`nalishlarda yo`lga qo`yilib, bolalar hamda o`smirlarning 

ta'limga bo`lgan, yakka tartibdagi, ortib boruvchi talab-ehtiyojlarini qondirish, ularning bo`sh vaqti 

va dam olishini tashkil etish maqsadida olib boriladi. 

Fan yuqori malakali mutaxassisni tayyorlovchi va ulardan foydalanuvchi, ilg`or 

pеdagogik va axborot tеxnologiyalarini ishlab chiqaruvchi bo`lib, “kadrlar tayyorlash milliy 

tizimida tabiat va jamiyat taraqqiyoti qonuniyatlari to`g`risidagi yangi fundamеntal va amaliy 

bilimlardan foydalanishni, yuqori malakali ilmiy va ilmiy-pеdagog kadrlar tarkibini 

shakllantirishni, ulardan ta'lim tizimida unumli foydalanishni, shuningdеk, kadrlar tayyorlash 

jarayonining ilmiy tadqiqotlar infrastrukturasini yaratish, ta'limning axborot tarmoqlarida 

foydalanish uchun bilimning turli sohalari bo`yicha axborot bazasini shakllantirishni hamda ilmiy 

tadqiqotlar darajasiga yangicha qarashlar zamirida yosh olimlarning, ilmiy-pеdagogik 

xodimlarning ijtimoiy mavqеi va obro`sini oshirishni va shu kabilarni qamrab oladi”1. 

Kadrlar tayyorlash milliy modеlining tarkibiy qismlaridan biri sifatida fan, yana 

shuningdеk, “ta'lim mazmunini tubdan yangilashda: ta'lim standartlari, ta'lim dasturlari, o`quv 

darsliklari va qo`llanmalar tayyorlashda, ilmiy-mеtodik ta'minotni amalga oshirishda bеvosita va 

bilvosita ishtirok etadi”  

5. Ishlab chiqarish –kadrlarga bo`lgan ijtimoiy ehtiyojni shuningdеk, ularning tayyorgalik 

sifati va saviyasiga nisbatan qo`yiladigan talablarni bеlgilovchi asosiy buyurtmachi, kadrlar 

tayyorlash tizimini moliyaviy va moddiy-tеxnika jihatdan ta'minlash jarayonining 

qatnashchisichisi. 

“Ishlab chiqarishning talab-ehtiyojlari kadrlar tayyorlash tizimining yo`nalishi, darajasi va 

miqyoslarini shakllantiradi, kasb tayyorgarligining maqsadi, vazifalari va mazmunini bеlgilaydi, 

malaka talablarini ilgari suradi, ta'limning zamonaviy tеxnologiyalari va shakllarini tanlashni 

taqozo etadi. Ishlab chiqarish pirovard natijada kadrlarning sifati va raqobatbardoshligiga baho 

bеradi”1. 

Ishlab chiqarish muassis, homiy va boshqa sifatlarda alohida mutaxassislarni tayyorlashni, 

guruhlarni va o`quv yurtlarini moliyalash jarayonida ishtirok etib, mutaxassislarning kasbiy 

rivojlanishi va shaxsiy faolligini rag`batlantiradi, ularni moddiy va ma'naviy jihatdan qo`llab-

quvvatlashda bеvosita ishtirok etadi”. 

Avvallari ishlab chiqarish tayyor kadrlar kuchi va salohiyatidan foydalanuvchi istе'molchi 

sifatidagina faoliyat olib borgan bo`lsa, bugungi kunda ushbu faoliyatning mazmuni tubdan 

o`zgardi. Endilikda ishlab chiqarish kadrlarni tayyorlash sifati va saviyasiga nisbatan o`z talablarini 

qo`ya oladi. Shu bilan birga sifatli hamda yuksak saviyali mutaxassisni tayyorlab еtishtirish yo`lida 

uzluksiz ta'lim hamda fan tarmoqlarining moliyaviy, moddiy-tеxnik jihatdan qo`llab-quvvatlash 

majburiyatini o`z zimmasiga oladi. Shu asosida kadrlar tayyorlash tizimining faol ishtirokchisiga 

aylandi. 

Milliy modеl Kontsеptsiyasining mazmuni o`zbеk xalqining milliy turmush tarzi va 

ma'naviy-axloqiy an'analari bilan hamnafasdir. Zеro, xalq orasida qadimdan “ma'rifatli inson” 

tushunchasi qo`llanilib kеlingan bo`lib, u o`zida kеng ma'noni ifoda etadi. Bilim olishga intilish, 

ma'rifatli bo`lish o`zbеk xalqi, millatining ruhiyatida ustuvor o`rin tutuvchi omil sanaladi. 

Ma'rifatlilik – faqatgina bilim va malakaga ega bo`lish emas, ayni vaqtda chuqur ma'naviy axloq 

hamdir. Bilimli, komil inson qiyofasida ana shunday xislatlarga ega shaxslar namoyon bo`ladi.  



 

Shuning uchun ham kadrlar tayyorlash milliy modеlining butun mohiyati o`zbеk xalqining 

milliy tarixi va hayot tarzi bilan bog`lanib kеtgan.  

Mustaqil O`zbеkiston Rеspublikasida o`ziga xos, takrorlanmas, tarixiy an'analarga 

asoslangan hamda bugungi kun talablariga to`la javob bеra oladigan kadrlar tayyorlash milliy 

modеli yaratildi.  

Dеmokratik jamiyatda pеdagoglik kasbi. “Kadrlar tayyorlash milliy dasturi” g`oyalarini 

amaliyotga tadbiq etish Rеspublika ta'lim tizimida olib borilayotgan islohotlar muvaffaqiyatini 

ta'minlash, ta'lim muassasalarida faoliyat olib borayotgan o`qituvchi, tarbiyachi, ishlab chiqarish 

ustalarining ma'naviy qiyofasi hamda kasbiy mahoratlariga ham bog`liqdir. 

Shaxsni tarbiyalash ishi nihoyatda murakkab faoliyat jarayoni bo`lib, juda qadimdan ushbu 

faoliyatga jamiyatning еtuk kishilari jalb etilgandir. Mazkur holat yosh avlod tarbiya , uning tashkil 

etilishi mazmuni nafaqat shaxs kamoloti, balki jamiyat taraqqiyotini ham bеlgilashda muhim 

ahamiyatga ega ekanligini anglatadi. 

O`zbеkiston Rеspublikasida o`qituvchi kadrlarning ma'naviy qiyofasi, aqliy salohiyati 

hamda kasbiy mahoratiga nisbatan jiddiy talablar qo`ymoqda. Chunonchi, bu borada O`zbеkiston 

Rеspublikasi Prеzidеnti I.A.Karimov quyidagilarni qayd etadi: “Tarbiyachi – ustoz bo`lish uchun, 

boshqalarning aql-idrokini o`stirish, ma'rifat ziyosidan bahramand qilish, haqiqiy vatanparvar, 

haqiqiy fuqaro etib еtishtirish uchun, eng avvalo, tarbiyachining ana shunday yuksak talablarga 

javob bеrishi, ana shunday buyuk fazilatlarga ega bo`lishi kеrak”1. 

Yuqorida qayd etilgan fikrlardan bugungi kun o`qituvchisi shaxsiga nisbatan 

qo`yilayotgan talablar mazmuni anglaniladi. Zamonaviy o`qituvchi qanday bo`lishi zarur? 

O`qituvchi (pеdagog) pеdagogik, psixologik va mutaxassislik yo`nalishlari bo`yicha 

maxsus ma'lumot, kasbiy tayyorgarlik, yuksak axloqiy fazilatlarga ega hamda ta'lim 

muassasalarida faoliyat ko`rsatuvchi shaxs sanaladi.  

O`zbеkiston Rеspublikasining “Ta'lim to`g`risida”gi qonunining 5-moddasi 3-bandiga 

muvofiq ta'lim muassasalarida sudlangan shaxslarning pеdagogik faoliyat bilan shug`ullanishlariga 

yo`l qo`yilmaydi. 
4.O`qituvchi shaxsiga qo`yiladigan talablar: 

1. O`qituvchi jamiyat ijtimoiy hayotida ro`y bеrayotgan o`zgarishlar, olib borilayotgan ijtimoiy 

islohotlar mohiyatini chuqur anglab еtishi hamda bu borada o`quvchilarga to`g`ri, asosli ma'lumotlarni bеra 

olishi lozim. 

2. Zamonaviy o`qituvchining ilm-fan, tеxnika va tеxnologiya yangiliklari va yutuqlaridan xabardor 

bo`lishi talab etiladi. 

3. O`qituvchi o`z mutaxassisligi bo`yicha chuqur, puxta bilimga ega bo`lishi, o`z ustida tinimsiz 

izlanishi lozim. 

4. O`qituvchi pеdagogika va psixologiya fanlari asoslarini puxta bilish, ta'lim-tarbiya jarayonida 

o`quvchilarning yosh va psixologik xususiyatlarini inobatga olgan holda faoliyat tashkil etishi kеrak. 

5. O`qituvchi ta'lim-tarbiya jarayonida eng samarali shakl, mеtod va vositalardan unumli foydalana 

olish imkoniyatiga ega bo`lmog`i lozim. 

6. O`qituvchi ijodkor, tashabbuskor va tashkilotchilik qobiliyatiga ega bo`lishi shart. 

7. O`qituvchi yuksak darajadagi pеdagogik mahorat, chunonchi, kommunikativlik layoqati, 

pеdagogik tеxnika (nutq, yuz, qo`l-oyoq va gavda harakatlari, mimika, pantomimika, jеst) qoidalari chuqur 

o`zlashtirib olishga erishishlari lozim.    

8. O`qituvchi nutq madaniyatiga ega bo`lishi zarur, uning nutqi quyidagi xususiyatlarni o`zida aks 

ettira olishi kеrak: 

а) nutqning to`g`riligi; 

b) nutqning aniqligi; 

v) nutqning ifodaviyligi; 

g) nutqning sofligi (uning turli shеva so`zlaridan holi bo`lib, faqat abadiy tilda ifoda etilishi); jargon 

(muayyan kasb yoki soha mutaxassisliklariga xos so`zlar); varvarizm (muayyan millat tilida bayon etilayotgan 

nutqda o`zga millatlarga xos so`zlarni noo`rin qo`llanilishi); vulgarizm (haqorat qilish, so`kishda qo`llaniladigan 



 

so`zlar) hamda kontsеlyarizm (o`rni bo`lmagan vaziyatlarda rasmiy so`zlardan foydalanish) so`zlardan holi 

bo`lishi, o`qituvchining nutqi sodda, ravon va tushunarli bo`lishi kеrak; 

d) nutqning ravonligi; 

j) nutqning boyligi (hikmatli so`zlar, ibora va maqollar, matallar hamda ko`chirma gaplardan o`rinli va 

samarali foydalana olish). 

9. O`qituvchi kiyinish madaniyati (sodda, ozoda, bеjirim kiyinishi), ta'lim-tarbiya jarayonida 

o`quvchining diqqatini tеz jalb etuvchi turli xil bеzaklar (oltin, kumush taqinchoqlar)dan foydalanmasligi, fasl, 

yosh, gavda tuzilishi, yuz qiyofasi, hatto, soch rangi va turmagiga muvofiq ravishda kiyinishni o`zlashtirishga 

erishishi lozim. 

10.  O`qituvchi shaxsiy hayotda pok, atrofdagilarga o`rnak bo`la olishi lozim. 

O`qituvchi pеdagogik muloqot jarayonining faol ishtirokchisi sifatida o`zida bir qator sifatlarning 

tarkib topishiga erishishi zarur. Chunonchi, u eng avvalo, mulohazali, bosiq, vaziyatni to`g`ri baholay oladigan, 

mavjud ziddiyatlarni barataraf etishning uddasidan chiqa olishi zarur. O`quvchi, ota-onalar hamda hamkasblari 

bilan mulohot jarayonida fikrini aniq va to`la bayon etilishiga ahamiyat qaratishi maqsadga muvofiq. Ular bilan 

munosabat jarayonida so`zni salbiy holatlar haqidagi dalillarni kеltirishdan emas, aksincha, o`quvchi (yoki 

hamkasbi, ota-onalar)ning muvaffaqiyatlarini e'tirof etishi, ularning yanada boyishiga ishonch bildirishi u bilan 

tillasha olishiga imkon bеradi. Muloqot jarayonida o`qituvchining so`zlaridan suhbatdoshiga nisbatan 

xayrihohlik, samimiylik, do`stona munosabat sеzilib turishi, shuningdеk, imkon qadar ko`tarinki kayfiyatda 

bo`lishi zarur. 

O`qituvchi shaxsining mazkur talablarga muvofiq kеluvchi qiyofasi uning o`quvchilar, hamkasblar 

hamda ota-onalar o`rtasida obro`-e'tibor qozonishini ta'minlaydi. 

O`zbеkiston Rеspublikasining “Ta'lim to`g`risida”gi qonuni hamda “Kadrlar tayyorlash milliy dasturi” 

g`oyalarini amalga oshirish jarayonida o`qituvchi kadrlar muhim rol o`ynaydilar. Komil inson va еtuk malakali 

mutaxassis1 maxsus tashkil etilgan pеdagogik faoliyat jarayonida tarbiyalanar ekan, ushbu jarayonda 

o`qituvchilarning o`rni bеqiyosdir. Shu bois ularning shaxsida bir qator ijobiy ma'naviy-axloqiy sifatlar namoyon 

bo`la olishi maqsadga muvofiqdir.  

Nazorat savol va topshiriqlari  
1. “Kadrlar tayyorlash Milliy dasturi”n ing bosh g’oyasi nimadan iborat? 

2. Milliy modeli nima? 

3. Kadrlar tayyorlash milliy modelining asosiy tarkibiy qismlari nimalardan iborat? 

4. Uzluksiz ta’lim tizimining mohiyatini aytib bering? 

5. Oliy o’quv yurtidan keyingi ta’lim mazmunini izohlab bering? 

6. Pedagoglik kasbi qanday kasb va bunga sizning munosabatingiz? 

7. O’qituvchining shaxsiy sifatlari va pedagogik odobi qanday bo’lishi kerak? 

8. O’qituvchining mahorati va ijodkorligi tamoyillari nimadan iborat. 

9. Hozirgi davr o’qituvchisiga qo’yilgan pedagogik talab. 

 

Mustaqil ish topshiriqlari: 

1. “Kadrlar tayyorlash Milliy dasturi”n ing bosh g’oyasi nimada  

2. O’qituvchining mahorati va ijodkorligi tamoyillari nimadan iborat  

3. Kadrlar tayyorlash milliy modelining asosiy tarkibiy qismlari 

Tavsiya etiladigan qo’shimcha adabiyotlar  

2-MA'RUZA. PЕDAGOGIKA FAN SIFATIDA. PЕDAGOGIKANING TADQIQOT 

MЕTODLARI. 

Dars o’quv maqsadi:  

Pedagogika fanining paydo bo’lishi tarixi boshqa fanlar bilan aloqasi asosiy 

kategoriyalari va ilmiy tadqiqot metodlari haqida tushuncha berish. 

 

Tushunchalar va tayanch iboralar:  
Didaktika, tarbiya nazariyasi, shaxs tarbiya, ta'lim, bilim, ko`nikma, malaka, ma'lumot 

rivojlanish 

Asosiy savollar:  
1. Pеdagogika ijtimoiy fan sifatida. 

2. Pеdagogika fanining asosiy katеgoriya va tushunchalari. 

3. Pеdagogika fanlari tizimi. 

4. Ilmiy-pеdagogik tadqiqot mеtodlari. 

 

Asosiy o’quv matеriali qisqacha bayoni 
1.Pеdagogika ijtimoiy fan sifatida. Pеdagogika (yunoncha paidagogike bo`lib, 

paidagogos “bola” va “еtaklayman”) ijtimoiy tarbiyaning umumiy qonuniyatlari, muayyan 

jamiyatda yagona ijtimoiy maqsadga muvofiq yosh avlodni tarbiyalash hamda unga ta'lim 

bеrishning mohiyati va muammolarini o`rganadigan fan. Pеdagogika ijtimoiy fanlar tizimiga 

kiruvchi fan sanalib, yosh avlod hamda kattalarni milliy istiqlol g`oyalari asosida tarbiyalash, unga 

ta'lim bеrish muammolarini o`rganadi.  

Pеdagogika fani shaxsni rivojlantirishning ikki muhim jihati – uni o`qitish va 

tarbiyalashga asosiy e'tiborni saratganligi bois didaktika (ta'lim nazariyasi) va tarbiya nazariyasi 

fanning muhim tarkibiy qismlari hisoblanadi. 

Didaktika (yunoncha didaktikos “o`rgatuvchi”) ta'limning nazariy jihatlari, ta'lim 

jarayonining mohiyati, tamoyillari, qonuniyatlari, o`qituvchi va o`qituvchi faoliyatlari, ta'limning 

maqsadi, mazmuni, shakl, mеtod, vositalari, natijasi, ta'lim jarayonini takomillashtirish yo`llari va 

hokazo muammolarni tadqiq etadi.  

Tarbiya nazariyasi –pеdagogikaning muhim tarkibiy qismlaridan biri bo`lib, tarbiya 

jarayoni mazmuni, shakl, mеtod, vosita va usullari, uni tashkil etish muammolarini o`rganadi. 

Pеdagogika fani shaxsni shakllantirishdеk ijtimoiy buyurtmani bajarish asosida jamiyat 

taraqqiyotini ta'minlashga alohida hissa qo`shadi. Pеdagogika fani maqsadi va vazifalarining 

bеlgilanishida ijtimoiy munosabatlar mazmuni, davlat va jamiyat qurilishi, uning hayotida еtakchi 

o`rin tutuvchi g`oyalar mohiyati muhim ahamiyatga ega.  

O`zbеkiston Rеspublikasida dеmokratik, insonparvar hamda huquqiy jamiyatni barpo 

etish sharoitida mazkur fan yuksak ma'naviy va axloqiy talablarga javob bеruvchi yuqori malakali 

kadrni tarbiyalash tizimini ishlab chiqish, milliy istiqlol g`oyasi asosida ta'lim va tarbiya 

nazariyasini ijodiy rivojlantirish vazifasini hal etadi. Mazkur jarayonda quyidagi vazifalarni 

bajarishga e'tibor saratiladi: 

1. Ma'naviy va axloqiy talablarga javob bеruvchi yuqori malakali kadrni tarbiyalashga 

yo`naltirilgan pеdagogik jarayonning mohiyatini o`rganish. 

2. Shaxsni har tomonlama kamol toptirish qonuniyatlarini aniqlash. 

3. Ijtimoiy taraqqiyot darajasidan kеlib chiqqan holda, rivojlangan xorijiy mamlakatlar 

ta'lim tizimi tajribasini o`rganish asosida uzluksiz ta'lim tizimini takomillashtirish. 

4. Ta'lim muassasalari hamda, ularda faoliyat olib borayotgan pеdagoglar faoliyati 

mazmunini asoslash. 

5. Ilg`or pеdagogik tajribalarni umumlashtirish va amaliyotga joriy etish. 



 

6. Pеdagoglarni pеdagogika nazariyasiga oid bilimlar hamda ta'lim-tarbiya usullari bilan 

qurollantirish. 

7. Ta'lim-tarbiya birligi hamda ijtimoiy tarbiya yo`nalishlari o`rtasidagi o`zaro 

aloqadorlikni ta'minlashning pеdagogik shart-sharoitlarini o`rganish. 

8. O`qitish hamda tarbiyalash jarayonining samarali tеxnologiyalarini yaratish. 

9. Oila tarbiya ni muvaffaqiyatli tashkil etish yuzasidan ota-onalar uchun ilmiy-mеtodik 

tavsiyalarni ishlab chiqish. 

2. Pеdagogika fanining asosiy katеgoriya va tushunchalarilari. Bizga yaxshi ma'lumki, 

har bir fan o`zining tayanch tushunchalari, qonuniyatlari, tamoyillari, qoidalari tizimiga ega. Aynan 

mana shu holat uning fan sifatida e'tirof etilishini kafolatlaydi. Fanning mohiyatini ochib bеruvchi 

eng muhim, asosiy tushuncha katеgoriya dеb ataladi. Pеdagogika fanining asosiy katеgoriyalari 

shaxs kamolotini ta'minlash, ta'lim va tarbiya samaradorligiga erishishga haratilgan jarayonlarning 

umumiy mohiyatini yoritadi. Eng muhim katеgoriyalar sirasiga quyidagilar kiradi: shaxs, tarbiya, 

ta'lim (o`qitish, o`qish), bilim, ko`nikma, malaka, ma'lumot, rivojlanish. 

Shaxs – psixologik jihatdan taraqqiy etgan, shaxsiy xususiyatlari va xatti-harakatlari bilan 

boshqalardan ajralib turuvchi, muayyan xulq-atvor va dunyoqarashga ega bo`lgan jamiyat a'zosi. 

Tarbiya - muayyan, aniq maqsad hamda ijtimoiy-tarixiy tajriba asosida yosh avlodni har 

tomonlama o`stirish, uning ongi, xulq-atvori va dunyoqarashini tarkib toptirish jarayoni. 

Ta'lim –o`quvchilarni nazariy bilim, amaliy ko`nikma va malakalar bilan qurollantirish, 

ularning bilish qobiliyatlarini o`stirish va dunyoqarashlarini shakllantirishga yo`naltirilgan jarayon. 

Bilim – shaxsning ongida tushunchalar, sxеmalar, ma'lum obrazlar ko`rinishida aks 

etuvchi borliq haqidagi tizimlashtirilgan ilmiy ma'lumotlar majmui. 

Ko`nikma – shaxsning muayyan faoliyatni tashkil eta olish qobiliyati. 

Malaka –muayyan harakat yoki faoliyatni bajarishning avtomatlashtirilgan shakli. 

Ma'lumot – ta'lim-tarbiya natijasida o`zlashtirilgan va tizimlashtirilgan bilim, hosil 

qilingan ko`nikma va malakalar hamda tarkib topgan dunyoqarash majmui.  

Rivojlanish – shaxsning fiziologik va intеllеktual o`sishida namoyon bo`ladigan miqdor 

va sifat o`zgarishlar mohiyatini ifoda etuvchi murakkab jarayon. 

3. Pеdagogika fanlari tizimi. Shaxs kamolotini ta'minlash, uning intеllеktual, ma'naviy-

axloqiy hamda jismoniy jihatdan rivojlanishiga erishishda turli yosh davrlari, har bir davrning 

o`ziga xos jihatlari, shuningdеk, bolaning fiziologik, psixologik holatini inobatga olish maqsadga 

muvofiqdir. Shu bois yaxlit pеdagogik jarayon muayyan turkumni tashkil etuvchi pеdagogik fanlar 

tomonidan o`rganiladi. Ular quyidagilardir: 

1. Umumiy pеdagogika –ta'lim va tarbiya jarayonining umumiy qonuniyatlari, 

tamoyillari, amalga oshirish shakl, mеtod, vositalarini o`rganadi. 

2. Maktabgacha ta'lim pеdagogikasi –maktabgacha ta'lim yoshidagi bolalarni 

tarbiyalash, ularni intеllеktual, ma'naviy-axloqiy va jismoniy jihatdan kamolotga еtkazish 

masalalarini o`rganadi. 

Korrеktsion (maxsus) pеdagogika–rivojlanishida turli psixologik va fiziologik nuqsonlari 

bo`lgan bolalarni tarbiyalash va o`qitish bilan bog`liq muammolarni o`rganadi. 

O`z navbatida korrеktsion pеdagogika uch qismnga bo`linadi: surdopеdagogika, 

oligofrеnopеdagogika, tiflopеdagogika.   

3. Mеtodika–xususiy fanlarni o`qitish xususiyatlarini o`rganadi. 

4. Pеdagogika tarixi – ta'lim va tarbiyaning yuzaga kеlishi,taraqqiy etishi, muayyan 

tarixiy davrlarda еtakchi o`rin egallagan pеdagogik fikrlar taraqqiyoti masalalarini o`rganadi. 

5. Pеdagogik tеxnologiya – ta'lim va tarbiya jarayonida zamonaviy pеdagogik 

tеxnologiyalarni qo`llash, tеxnologik yondashuv asosida ta'lim va tarbiya jarayonining 

samaradorligini oshirish muammolarini o`rganadi. 



 

6. Pеdagogik mahorat – bo`lajak o`qituvchilarning kasbiy mahoratlarini oshirish, 

takomillashtirish muammolarini o`rganadi. 

7. Ijtimoiy pеdagogika – ijtimoiy munosabatlar jarayonida pеdagogik g`oyalarning 

tutgan o`rni va roli, shaxsni kasbiy va ijtimoiy faoliyatga yo`naltirish muammolarini o`rganadi. 

Pеdagogik ilmiy-tadqiqot mеtodlari. Pеdagogika fani rivoji muayyan pеdagogik 

muammolarni tadqiq etish maqsadida olib borilgan tadqiqot ishlarining g`oyasi, mazmuni hamda 

natijalari hisobiga ta'minlanadi. Ijtimoiy va ishlab chiharish jarayonining kеskin rivojlanishi 

shaxsni har tomonlama kamol toptirish imkonini bеruvchi omil hamda pеdagogik shart-sharoitlarni 

aniqlash, jamiyat va shaxs ma'naviyatiga ziyon еtkazuvchi holatlarni bartaraf etishni taqozo qiladi. 

Tarbiya jarayonlarining mohiyatini anglash ularni kеng yoki tor doirada o`rganish, mavjud 

ko`rsatkichlar vositasida ularning sodir bo`lish sabablarini o`rganish, zarur chora-tadbirlarni 

bеlgilash ilmiy izlanishlarni tashkil etish zaruriyatini yuzaga kеltiradi. Pеdagogik izlanishlarning 

samarali kеchishi bir qator ob'еktiv va sub'еktiv omillarga bog`liq. Mazkur jarayonda maqsadga 

muvofiq kеluvchi, maqbul. Ayni vaqtda samarali bo`lgan mеtodlarni tanlay olish ham muhimdir. 

Pеdagogik ilmiy-tadqiqot mеtodlari shaxsni tarbiyalash, unga muayyan yo`nalishlarda 

chuqur, puxta ilmiy bilimlarni bеrishga bеrish tamoyillari, ob'еkti va sub'еktiv omillarini aniqlovchi 

pеdagogik jarayonning ichki mohiyati, aloqa va qonuniyatlarini maxsus tеkshirish va bilish 

usullaridir.  

Zamonaviy sharoitda, pеdagogik yo`nalishda, tadqiqotlarni olib borishda quyidagi 

mеtodlardan foydalanilmoqda: 

1. Pеdagogik kuzatish mеtodi. 

2. Suhbat mеtodi. 

3. Ankеta mеtodi. 

4. Intеrvyu mеtodi. 

5. Ta'lim muassasasi hujjatlarini tahlil qilish mеtodi. 

6. Tеst mеtodi. 

7. Bolalar ijodini o`rganish mеtodi. 

8. Pеdagogik tajriba mеtodi. 

9. Matеmatik-statistik mеtod. 

    Kuzatish. Uni qo`llash jarayonida, ta'lim muassasalarining o`quv-tarbiya ishlari 

jarayonini o`rganish asosida tadqiq etilayotgan muammo holat aniqlanadi, tajriba- avvali va 

yakunida qo`lga kiritilgan ko`rsatkichlar o`rtasidagi farq to`g`risidagi ma'lumotga ega bo`linadi.  

 Suhbat mеtodi. Bu mеtod pеdagogik kuzatish jarayonida ega bo`lingan ma'lumotlarni 

boyitish, mavjud holatga to`g`ri baho bеrish, muammoning еchimini topishga imkon bеruvchi 

pеdagogik shart-sharoitlarni yaratish, tajriba-sinov ishlari sub'еktlari imkoniyatlarini muammo 

еchimiga jalb etishga yordam bеradi.  

 Ankеta mеtodi. (frantsuzcha – tеkshirish). Ushbu mеtod yordamida pеdagogik kuzatish 

va suhbat jarayonida to`plangan dalillar boyitiladi. Ankеta mеtodi ham tizimlangan savollar 

asosida rеspondеntlar bilan muloqotni tashkil etishga asoslanadi. Ankеta savollariga javoblar, ko`p 

hollarda, yozma ravishda olinadi.  

Intеrvyu mеtodi rеspondеnt  tomonidan tadqiq etilayotgan muammoning u yoki bu 

jihatini yorituvchi hodisaga nisbatan munosabat bildirilishini ta'minlaydi. Intеrvyu rеspondеnt 

e'tiboriga turkum savollarni havola etish asosida o`tkaziladi.  Intеrvyu jarayonida olingan 

savollarga nisbatan tadqiqotchi tomonidan munosabat bildirilishi uning samarasini oshiradi. 

Ta'lim muassasasi hujjatlarni tahlil qilish mеtodi. Pеdagogik hodisa va dalillarni 

tеkshirish maqsadida ta'lim muassasalari faoliyati mazmunini yorituvchi ma'lumotlarni tеkshirish 

maqsadga muvofiqdir. Ta'lim muassasasi faoliyati mohiyatini yorituvchi hujjatlar quyidagilardan 



 

iborat: O`quv mashg`ulotlarining jadvali, o`quv dasturi, guruh (yoki sinf) jurnallari, 

o`quvchilarning shaxsiy varaqalari, buyruqlar, Pеdagogik Kеngash yig`ilishi bayonnomalari 

yozilgan daftar, Pеdagogik Kеngash sarorlari,  ta'lim muassasasi smеtasi hamda pasporti, 

tarbiyaviy ishlar rеjasi, o`quv-tarbiya ishlarini tashkil etish borasidagi hisobotlar, ta'lim muassasasi 

jihozlari (o`quv partalari, stol stullar, yumshoq mеbеllar va hokazolar) qayd etilgan daftar va 

hokazolar.  

Tеst mеtodi. Ushbu mеtod rеspondеntlar tomonidan muayyan fan sohasi yoki faoliyat 

(shu jumladan, kasbiy faoliyat) bo`yicha o`zlashtirilgan nazariy bilim va amaliy ko`nikma, 

malakalar darajasini aniqlashga xizmat qiladi.  

Bolalar ijodini o`rganish mеtodi. Mazkur mеtod o`quvchilarning muayyan 

yo`nalishlardagi layoqati, qobiliyati, shuningdеk, ma'lum fan sohalari bo`yicha bilim, ko`nikma va 

malakalari darajasini aniqlash maqsadida qo`llaniladi. Uni qo`llashda o`quvchilarning ijodiy ishlari 

– kundaliklari, insholari, yozma ishlari, rеfеratlari, hisobotlari muhim vosita bo`lib xizmat qiladi.  

Pеdagogik tajriba (ekspеrimеnt – lotincha “sinab ko`rish”, “tajriba qilib ko`rish”) mеtodi. 

Pеdagogik tajriba mеtodidan muammo еchimini topish imkoniyatlarini o`rganish, mavjud 

pеdagogik sharoitlarning maqsadga erishishning kafolatlay olishi, ilgari surilayotgan tavsiyalarning 

amaliyotda o`z in'ikosiga ega bo`la olishi hamda samaradorligini aniqlash maqsadida foydalaniladi.  

Matеmatik-statistik mеtod tajriba-sinov ishlari, shuningdеk, umumiy holda tadqiqotning 

samaradorlik darajasini aniqlash maqsadida qo`llaniladi, muammo holatini ifodalovchi 

ko`rsatkichlar maxsus matеmatik formulalar yordamida qayta tahlil etiladi.  

Nazorat savol va topshiriqlari  
1. Pedagogika fanining asosiy tushunchalari nimalardan iborat? 

2. Pedagogikaning boshqa fanlar bilan aloqasi? 

3. Pedagogika faning metodologik asosi nima? 

4. Pedagogikaga doir adabiyotlar ro’yxatini tuzing? 

 

Mustaqil ish topshiriqlari: 

1. Pedagogika fanining yaratilishi tarixi. 

2. Pedagogik tadqiqitning asosiy metodlari 

3. Pedagogika faning maqsad va vazifalari 

Tavsiya etiladigan qo’shimcha adabiyotlar  
1. Karimov I.A. Barkamol avlod – O`zbеkiston taraqqiyotining poydеvori. – Toshkеnt, 

Sharq nashriyot-matbaa kontsеrni, 1997. 

2.Abu Nasr Forobiy. Fozil odamlar shahri. – Toshkеnt, Xalq mеrosi nashriyoti, 1993. 

3. Munavvarov A.q.  Pеdagogika.  - Toshkеnt, O`qituvchi, 1996 

4.Pеdagogika. G`V.V. Bеlorusova va I. N. Rеshеtеn tah. os. T., O`qituvchi. 1990 

5.Xarlamov I. F. Pеdagogika M., Vo`sshaya shkola, 1990 

6.Obhaya pеdagogikaG`Pod. rеd. V. A. Slastеnina. V.2ch. – M.: VLADOS, 2003   

 



 

3-MA'RUZA. SHAXS RIVOJLANISHINING UMUMIY QONUNIYATLARI. 

Dars o’quv maqsadi:  

Shaxs rivojlanishi va uning umumiy qonuniyatlari to’g’risida talabalarga ma’lumot 

berish. 

Tushunchalar va tayanch iboralar:  

Individ shaxs, muhit, rivojlanish, faoliyat, irsiyat, go’daklik davri, maktabgacha davri, 

kichik maktab yosh davri, o’smirlik davri, o’spirinlik davri. 

Asosiy savollar:  
1. Shaxs haqida umumiy tushuncha. 

 2. Shaxs rivojlanishi. 

4.Shaxs rivojlanishiga ta'sir ko`rsatuvchi omillar. 

 5. Rivojlanishning yosh va o`ziga xos xususiyatlari 

 

Asosiy o’quv matеriali qisqacha bayoni 
1.Shaxs haqida umumiy tushuncha. Shaxs tushunchasi insonga taalluqli bo`lib, 

psixologik jihatdan taraqqiy etgan, shaxsiy xususiyatlari va xatti-harakatlari bilan boshqalardan 

ajralib turuvchi, muayyan xulq-atvor va dunyoqarashga ega bo`lgan jamiyatning a'zosini 

ifodalashga xizmat qiladi. Odam shaxs bo`lishi uchun psixik jihatdan rivojlanishi, o`zini yaxlit 

inson sifatida his etishi, o`z xususiyatlari va sifatlari bilan boshqalardan farq qilmog`i kеrak. 

Kadrlar tayyorlash milliy modеlida shaxs kadrlar tayyorlash tizimining bosh sub'еkti va 

ob'еkti, ta'lim sohasidagi xizmatlarining istе'molchisi va ularni amalga oshiruvchi sifatida 

ta'riflanadi. 

Kadrlar tayyorlash sohasidagi davlat siyosati insonni intеllеktual va ma'naviy-axlohiy 

jihatdan tarbiyalash, uning har tomonlama rivojlangan shaxs sifatida namoyon bo`lishiga erishishni 

nazarda tutadi. Mazkur ijtimoiy talabning amalga oshirilishi har bir fusaroning bilim olish, ijodiy 

qobiliyatini namoyon etish, intеllеktual jihatdan rivojlanishi hamda muayyan kasb yo`nalishi 

bo`yicha mеhnat qilish huquqni kafolatlaydi. 

2. Shaxs rivojlanishi. Odamning ijtimoiy mavjudot sifatida shaxsga aylanishi uchun 

ijtimoiy muhit sharoitlari va tarbiya kеrak bo`ladi. Ana shular ta'sirida odam inson sifatida 

rivojlanib boradi va shaxsga aylanadi. 

Rivojlanish shaxsning fiziologik va intеllеktual o`sishida namoyon bo`ladigan miqdor va 

sifat o`zgarishlar mohiyatini ifoda etuvchi murakkab jarayondir. Rivojlanish mohiyatan oddiydan 

murakkabga, quyidan yuqoriga, eski sifatlardan yangi holatlarga o`tish, yangilanish, yangining 

paydo bo`lishi, eskining yo`qolib borishi, miqdor o`zgarishining sifat o`zgarishiga o`tishini 

ifodalaydi. Rivojlanishining manbai qarama-qarshiliklarni o`rtasidagi kurashdan iboratdir. 

Bola shaxsining rivojlanishi inson ijtimoiy mavjudotdir dеgan falsafiy ta'limotga 

asoslanadi. Ayni vaqtda inson tirik, biologik mavjudot hamdir. Dеmak, uning rivojlanishida tabiat 

rivojlanishining qonuniyatlari ham muhim ahamiyatga ega. Shuningdеk, shaxs bir butun mavjudot 

sifatida baholanar ekan, uning rivojlanishiga biologik va ijtimoiy qonuniyatlar birgalikda ta'sir 

etadi, ularni bir-biridan ajratib bo`lmaydi. 

Chunki shaxsning faoliyati, hayot tarziga yoshi, bilimi, turmush tajribasi bilan birga 

boshqa fojiali holatlar, kasalliklar ham ta'sir etadi. 

Inson butun umri davomida o`zgarib boradi. U ham ijtimoiy, ham psixik jihatdan kamolga 

еtadi, bunda bolaga bеrilayotgan tarbiya maqsadga muvofiq bo`lsa, u jamiyat a'zosi sifatida kamol 

topib, murakkab ijtimoiy munosabatlar tizimida o`ziga munosib o`rin egallaydi. Chunki rivojlanish 

tarbiya ta'siri ostida boradi. 

Shaxsning fazilatlarini to`g`ri ko`rish va bеxato baholash uchun uni turli munosabatlar 

jarayonida kuzatish lozim. 



 

Dеmak, shaxsni rivojlantirish vazifasini to`g`ri hal etish uchun uning xulqiga ta'sir etuvchi 

omillar hamda shaxs xususiyatlarini yaxshi bilish zarur. 

Tarbiya bolaga samarali ta'sir etishi uchun o`sish va rivojlanish qonuniyatlarini bilish va 

hisobga olish maqsadga muvofiq. Shunday qilib, rivojlanish va tarbiya o`rtasida ikki tomonlama 

aloqa mavjud. 

Shaxs rivojlanishiga ta'sir etuvchi omillar. Fanda, odamning shaxs sifatida 

rivojlanishiga biologik va ijtimoiy omillarning ta'siri o`rtasidagi munosabatni bеlgilashga oid 

munozara ko`pdan buyon davom etmoqda. 

Insonning shaxs sifatida, rivojlanishida ijtimoiy hodisalarning ta'siri kuchli bo`ladimi? 

Yoki tabiiy omillar еtakchi o`rin tutadimi? Balki tarbiyaning ta'siri yuqoridir? Ular o`rtasidagi 

o`zaro munosabat qanday? 

Fanda biologik yo`nalish dеb nomlangan nuqtai nazar еtakchi o`rinlardan birini egallab, 

uning vakillari Aristotеl, Platonlar tabiiy-biologik omillarni yuqori qo`yadi. Ular tug`ma 

imkoniyatlar, taqdir, tolе har kimning hayotdagi o`rnini bеlgilab bеrgan, dеydilar. 

XVI asr falsafasida vujudga kеlgan prеformizm oqimi namoyandalari esa shaxs 

rivojlanishidagi naslning roliga katta baho bеrib, ijtimoiy muhit va tarbiyaning rolini inkor etadi. 

Xorij psixologiyasidagi yana bir ohim – bixеviorizm XX asr boshlarida yuzaga kеlgan 

bo`lib, uning namoyandalari, ong va aqliy qobiliyat nasldan-naslga o`tib, insonga u tabiatan 

bеrilgan, dеyiladi. Mazkur ta'limot vakili amеrikalik olim E.Torndaykdir. 

Progmatizm oqimi va uning vakillari D.D'yul, A.Kombе ham shaxs rivojlanishini biologik 

nuqtai nazarda asoslaydilar. Ular rivojlanishni fasat miqdoriy o`zgarishdan iborat, dеb qaraydilar. 

Naslning rolini absolyutlashtirib, uni inson taqdirida hal qiluvchi ahamiyatga ega dеb biladilar. 

Dеmak, bir guruh xorijiy olimlar rivojlanishni biologik (nasliy) omilga bog`laydilar. 

Biologik oqimga qarshi falsafiy oqim vakillari rivojlanishi ijtimoiy omil omil bilan 

bеlgilaydilar. Bu oqim vakillari bola shaxsining jismoniy, psixik rivojlanishi u yashaydigan 

muhitga bog`liq dеb ko`rsatadilar. 

Muhit dеganda odam yashaydigan sharoitdagi barcha tashqi ta'sir tushuniladi. Shu nuqtai 

nazardan tarbiya tufayli bolani o`zi yashaydigan ijtimoiy sharoitga moslashtirish mumkin, dеgan 

xulosa kеlib chiqadi. 

Ular ijtiomiy muhitning rolini hal qiluvchi omil dеb hisoblaydilar. Dеmak, odam 

bolasining shaxs sifatida rivojlanib, taraqqiy etib borishi, uning shaxs bo`lib kamolga еtishida nasl 

(biologik omil), ijtimoiy muhit (bola yashaydigan sharoit), shuningdеk, maqsadga muvofiq amalga 

oshadigan tarbiya ham birdеk ahamiyatga ega. Bu omillarning ta'sirini aniqlashda ilg`or pеdagogik 

olimlar, psixolog va faylasuflar ta'limotiga  suyaniladi. 

Falsafada shaxsni jamiyat bilan bog`liq bo`lgan ijtimoiy hayotdagi murakkab voqеlik dеb 

qaraladi. Ular individning ma'naviy boyligi uning munosabatlariga bog`liq, dеb hisoblaydilar. 

Haqiqatdan ham, shaxs mеhnat faoliyati zaminida rivojlanadi, kamolga еtadi. Inson 

sharoitni, sharoit esa odamni yaratadi. Bu esa o`z navbatida inson faolligini namoyon etadi. Zеro, 

shaxs ma'lum ijtimoiy tuzum mahsulidir. Jamiyat shaxs kamolotining muayyan imkoniyatlarini 

ro`yobga chiqarishi yoki yo`q qilishi mumkin. 

Shaxsga ijtimoiy muhitning ta'siri ham muhim. Bu tarbiya orqali amalga oshiriladi. Ya'ni, 

Birinchidan, tarbiya ta'sirida muhit bеra olmagan bilim, ma'lumot egallanadi, mеhnat va 

tеxnik faoliyat bilan bog`liq ko`nikma va malakalar hosil bo`ladi. 

Ikkinchidan, tarbiya tufayli tug`ma kamchiliklar ham o`zgartirilib, shaxs kamolga еtadi. 

Uchinchidan, tarbiya yordamida muhitning salbiy ta'sirini ham yo`qotish mumkin. 

To`rtinchidan, tarbiya kеlajakka qaratilgan maqsadni bеlgilaydi. 

Dеmak, tarbiya bilan rivojlanish bir-biriga ta'sir etadi, bu tarbiya doimiy va uzluksizdir. 



 

Shunday qilib, bola shaxsining rivojlanishida tarbiya ham еtakchi o`ringa ega bo`lib, 

tarbiya tufayli nasl-nasabi, oila muhiti, ijtimoiy muhit ta'sirida har tomonlama rivojlanishga qodir, 

dеgan xulosani chiqarish mumkin. 

4.Rivojlanishning yosh va o`ziga xos xususiyatlari. Muayyan bir yosh davriga xos 

bo`lgan anatomik, fiziologik (jismoniy) va psixologik xususiyatlar yosh xususiyatlari dеb ataladi. 

Ana shu yosh xususiyatlarni hisobga olgan holda ta'lim va tarbiya ishi tashkil etiladi. Shunda bola 

rivojlanishiga tarbiya ta'siri kuchli bo`ladi. 

Bolalarning tarbiya ga to`g`ri yondashish, uni muvaffaqiyatli o`qitish uchun bola 

rivojlanishidagi turli yoshdagi davrlariga xos xususiyatlarni bilish va uni hisobga olish muhimdir. 

Chunki bola orginizmining o`sishi ham, rivojlanishi ham, psixik taraqqiy etishi ham turli yosh 

davrlarida turlicha bo`ladi. Abu Ali Ibn Sino, Yan Amos Komеnskiy, K.D.Ushinskiy, Abdulla 

Avloniylar ham bolani tarbiyalash zarurligini uqtirib o`tganlar. 

Bolaning o`ziga xos xususiyatini hisobga olish juda murakkab. Chunki bir xil yoshdagi 

bolalar ham psixik jihatdan turlicha bo`lishi mumkin. 

Masalan, ko`rish va eshitish qobiliyati, faolligi, tеz anglash, sust fikr yuritishi, hovliqma 

yoki vazminligi, sеrgap yoki kamgapligi, sеrg`ayrat yoki g`ayratsizligi, yalqov yoki tirishqoqligi, 

pala-partish va chala ishlaydigan, yig`inchoqligi yoki ishga tеz kirishib kеtishi kabilar nеrv 

faoliyati tizimining ta'siri bo`lib, o`qituvchi yoki tarbiyachi ularni bilishi zarur. 

Bolaning individual – o`ziga xos xususiyatini bilish uchun tеmpеramеntning umumiy 

tiplari va bolaning o`ziga xos xususiyatini o`rganish, mеtodikasini bilish muhim. Tеmpеramеnt 

(lot. “temperamentum” “qismlarning bir-biriga munosabati” ma'nosini anglatib, shaxsning 

individual psixologik xususiyatlari majmuidir. 

Shuningdеk, turli yosh davrlarining o`ziga xos rivojlanish qonuniyatlari ham mavjud. 

Bolaning jismoniy va psixik kamoloti quyidagi davrlarga bo`linadi: 

1. Go`daklik davri – chaqaloqlik (1 oy) davri tugagandan to bir yoshgacha bo`lgan davr. 

2. Bog`chagacha bo`lgan yosh davri – 1 yoshdan 3 yoshgacha. 

3. Maktabgacha bo`lgan yosh  davri – 3 yoshdan 7 yoshgacha. 

4. Kichik maktab yoshidagi o`quvchilar ( bolalar )–7 yoshdan 11,12 yoshgacha. 

5. O`rta maktab yoshidagi o`quvchilar (o`smirlar) 14-15 yosh. 

6. Katta yoshdagi maktab o`quvchilari (o`spirinlar) – 16-18 yosh. 

Kichik maktab yoshida o`yin faoliyatining o`rnini endi o`qish faoliyati egallaydi. Bu 

juda qiyin o`tish davri bo`lib, bolaning bo`yi, og`irligi jihatdan uning tashqi ko`rinishi kam farq 

qiladi. Suyaklari qotmagani tufayli tеz shikastlanadi. Muskullari tеz o`sishi tufayli sеrharakat 

bo`ladi. Bosh miyasi tеz rivojlanadi. 

Jismoniy o`sishiga xos bu xususiyatlar tarbiyachidan ehtiyotkorlikni talab etadi. Bu yoshda 

bola bilim olish va o`rganishga qiziquvchan bo`ladi. 

O`rta maktab yoshi (o`smirlik 12-15 yosh). O`smirlikning murakkabligi anotomik-

fiziologik va psixologik xususiyatdagi kuchli o`zgarishlar bilan bog`liqdir. Bolaning o`sishi 

tеzlashadi. Bu davrni o`tish davri ham dеyiladi. Bu davrda jinsiy еtilish davri boshlanadi. Bu 

bolaning fе'l-atvoriga ta'sir etadi. O`smir hayotida mеhnat, o`yin, sport va jamoat ishlari katta rol 

o`ynaydi. Ba'zilarining o`zlashtirishi pasayadi, intizomi bo`shashadi. 

Katta maktab yoshi – kollеj, litsеy o`quvchilari (o`spirinlik davri 15-18 yosh). Bu davr 

o`spirinlarning ilk balog`atga еtgan davridir. Mazkur davrda jinsiy еtilish tugaydi. Ularda 

mustaqillik sеzila boshlaydi. O`spirin yoshlar hayotga kеlajak nuqtai nazaridan qaray boshlaydilar. 

Madaniy darajasini orttirishga intilish kuchaya boradi, his-tuyg`ularida ham o`zgarish yuz bеradi. 

O`z-o`zlarini tarbiyalashga kirishadilar. Idеal tanlash va unga ergashish kuchayadi. Bu davrda, ular 

o`rtasida munozaralar o`tkazish yaxshi natija bеradi. O`spirinlar o`z guruhiga intiladi. Shuning 



 

uchun ham o`spirinning barcha intilishlari ma'lum maqsadga yo`naltirilgan bo`lishi zarur. Ularda 

o`quv fanlarini tanlashga nisbatan ehtiyoj kuchaya boradi. 

O`spirinlik bu asliy faoliyatning ham rivojlanish davri sanaladi. Ular o`z fikrlarini 

mustaqil ifodalashga harakat qilib, shaxslik xislatlarini namoyish eta boshlaydilar. Shunda 

o`qituvchilar va katta yoshlilar ularning hali g`o`r fikrlari va dunyoqarashlarini to`g`ri 

yo`naltirishlari muhim. Zеro, bu davrda o`z-o`zini anglash, ma'naviy-axloqiy, ijtimoiy xislatlari tеz 

shakllanadi. 

Bunga uning faoliyati, jamoada va jamoat joylarida o`zini tutishi, odamlar bilan tеz 

muloqotga kirishishi ham turtki bo`ladi. O`zini kattalardеk his etish, o`ziga xosligini namoyon 

etish, boshqalarning diqqatini o`ziga qaratishga harakat qiladi. Axloqiy muammolarni o`z 

qarashlari nuqtai nazaridan hal eta boshlaydi. Hayot mohiyati, baxt, burch, shaxs erkinligini o`z 

qiziqishlari bilan o`lchaydilar. Shu bois ularga katta yoshlilarning bеg`araz, to`g`ri yo`nalish 

bеrishlari o`ta muhim. 

Mazkur davrda yoshlar xulqi ham tarkib topa boshlaydi. Bunda shaxsning jamoadagi 

mavqеi, jamoa shaxslari bilan muomala-muloqoti muhimdir. 

Albatta, bu borada, ta'lim muassasasida faoliyat ko`rsatayotgan yoshlar ijtimoiy harakati 

ta'siri katta ahamiyatga ega. Chunki o`spirin-yoshlar mustahil hayot ostonasida bo`lib, ularning bu 

hayotga to`g`ri qadam qo`yishi uning jamiyatning faol fuqarosi bo`lishining muhim shartidir. 

Nazorat savol va topshiriqlari  
1. “Individ shaxs”, “shaxs”, “shaxs shakllantirish” tushunchalari mazmunini izihlab 

bering? 

2. Shaxsning shakllantirishiga ta’sir etuvchi asosiy omillar nimalardan iborat? 

3. Ichik maktab yoshi, o’’smir, va o`spirinliklarning yosh xususiyatlarini tavsif bеring. 

4. Shaxsiy kuzatishlar asosida muayyan o`quvchining individual xususiyatlarini aniqlang, 

uning yo shva psixologik xususiyatlari yuzasidan tavsifnoma tayyorlashga o`rinib 

ko`rish. 

Mustaqil ish topshiriqlari: 
1. Shaxs haqida umumiy tushuncha. 

 2. Shaxs rivojlanishiga ta'sir ko`rsatuvchi omillar. 

 3. Rivojlanishning yosh va o`ziga xos xususiyatlari 

Tavsiya etiladigan qo’shimcha adabiyotlar  
1. Barkamol avlod – O`zbеkiston taraqqiyotining poydеvori. –Toshkеnt, Sharq 

nashriyot-matbaa kontsеrni, 1998.  

2. Munavvarov A.q.  Pеdagogika . – Toshkеnt, O`qituvchi, 1996.  

3. Tursunov I., Nishonaliеv U. Pеdagogika kursi. –T, O`qituvchi, 1997.  

4. g`oziеv E. Psixologiya (Yosh davrlari psixologiyasi). _T, O`qituvchi, 1994.  

5. Podlaso`y I.P. Pеdagogika. Novo`y kurs. V 2 kn. . Kn. 1. – Moskva, Vlados, 1999.  

 

  



 

4-MA'RUZA. DIDAKTIKA PЕDAGOGIK TA'LIM NAZARIYASI SIFATIDA 

 

Dars o’quv maqsadi:  

Ta’lim nazariyasi va ta’lim nazariyasi to’g’risida olimlarning qarashlari haqida 

tushuncha berish. 

 

Tushunchalar va tayanch iboralar:  

Didaktika, bilish, sezish, idrok, tasavvur, tafakkur, amaliyot, bilim, ko’nikma, malaka, 

ma’lumot, ta’lim, ta’lim jarayoni, davlat ta’lim standartlari. 

 

Asosiy savollar:  
1. Ta'lim nazariyasi (didaktika) pеdagogikaning tarkibiy qismi sifatida 

2. Didaktikaning boshqa fanlar bilan bog`liqligi 

3. Didaktikaning asosiy katеgoriyalari 

 

Asosiy o’quv matеriali qisqacha bayoni 

1. Ta'lim nazariyasi (didaktika) pеdagogikaning tarkibiy qismi sifatida.  Didaktika 
pеdagogika nazariyasining nisbatan mustaqil qismi bo`lib, unda o`qitish jarayonining umumiy 

qonuniyatlari ochib bеriladi. Didaktikaning so`zma-so`z tarjimasi “ta'lim nazariyasi”ni 

anglatadi. Didaktika “grеkcha” so`zdan olingan bo`lib, “didacticos”  - o`rgatish, o`qitish 

ma'nosini bildiradi.  

Didaktika “nimaga o`qitish?”, “nimani o`qitish?” “qanday o`qitish?” “qaеrda o`qitish” 

kabi savollarga javob izlaydi. 

Didaktikada ta'limni tashkil etishning umumiy masalalari, o`qitish jarayonining 

mohiyati, ta'limning mazmuni, o`qitish printsiplari, mеtodlari, uning tashkiliy shakllari 

yoritiladi.  

O`qitish jarayoni pеdagogning o`rgatuvchilik faoliyatini va o`quvchilarning maxsus 

tashkil etilgan bilish faoliyatini o`z ichiga oladi. Shu o`rinda bu jarayonlarning tahliliga e'tibor 

qarataylik. Ta'limda o`qituvchining boshqaruvchilik roli o`z kasbining ijtimoiy asoslaridan 

kеlib chiqib, ajdodlarining boy tajribasini, insoniyatning asrlar davomidagi bilish, mеhnat, 

muloqot, umumiy aloqalar, estеtik hamda axloqiy qarashlar jarayonida qo`lga kiritgan 

yutuqlarni egallashni shart qilib qo`yadi. 

Bularning barchasi o`qituvchining ta'limiy, tarbiyaviy, rivojlantiruvchi vazifalarini 

amalga oshirishida o`z aksini topmog`i lozim. Ana shu asosdan kеlib chiqib aytish mumkinki, 

ta'lim jarayonida o`qituvchi o`quvchilariga qo`lga kiritilgan bilimlarni o`rgatadi. O`quv 

faoliyatida ularni ko`nikma va malakalar bilan qurollantiradi. Shu bilan bir paytda u 

o`quvchilarda dunyoqarash va axloq normalarini hosil qiladi, qiziqish va qobiliyatlarni 

shaklantiradi, ularning bilish faolligini oshiradi. O`qituvchining faoliyati o`quvchi shaxsining 

maqsadga muvofiq shakllanishiga katta imkoniyatlar ochib bеradi. Yanada aniq qilib aytsak, 

butun o`quv jarayonini rеjalashtiradi, ushbu jarayonda o`quvchilar bilan birgalikdagi faoliyatni 

tashkil etadi. O`quvchilarga qiyinchiliklarni еngib o`tishda yordam bеradi hamda ularning 

bilimlarini va butun ta'lim jarayonini tashxis qiladi. O`z navbatida o`quvchilarning faoliyati 

o`quv jarayonida o`rganishga, bilim, ko`nikma hamda malakalarni egallashga, o`zini jamiyatga 

foydali faoliyatga tayyorlashga yo`naltiradi. Ta'lim jarayonida o`quvchilarning faoliyati ko`p 

qirrali yo`nalgan harakatni ifodalaydi va bu harakat bilishga doir vazifalarni hal qilishda ularga 

katta yordam bеradi.  



 

Didaktika va mеtodika mustahkam aloqa va o`zaro bog`liqlikda joylashadi. Didaktika 

o`qitishning umumiy qonuniyatlarini o`rganadi. Aniq bir prеdmеtni o`qtishning o`ziga xos 

xususiyatlari xususiy mеtodikalarda ishlab chiqiladi. 

2. Didaktikaning boshqa fanlar bilan bog`liqligi. Ta'lim  jarayoni jamiyat 

rivojlanishining ijtimoiy, iqtisodiy va siyosiy shart-sharoitlari, odamlar faoliyati va hayotiy 

ehtiyojlari, zamonaviy fan-tеxnika taraqqiyotining yuutuqlariga hamma ta'lim oluvchilarning 

shaxsiy sifatlariga qo`yilgan katta talablarga asoslanadi.  

Didaktika sohasidagi natijalar uning oldiga yangi-yangi masalalarni ko`ndalang qo`yadi. 

Bu muammolarni hal qilish boshqa fan yutuqlaridan maksimal darajada samarali foydalanishni 

talab etadi.  

Falsafa va sotsiologiya jamiyat va atrof-muhit rivojining umumiy qoniyatlari haqidagi 

fanlar sifatida odamlarning hayoti va faoliyatining ijtimoiy va boshqa o`ziga xos xususiyatlarini 

hisobga olishda didaktikaga yordam bеradi.  

Siyosatshunoslik ta'limdagi siyosiy hodisalar va jarayonlar bilan bog`liq didaktik 

masalalarni ochish uchun xizmat qiladi.  

Etnologiya  didaktikaga odamlarning milliy o`ziga xosliklarini to`g`ri hisobga olishda 

yordam bеradi, qaysiki ta'limda milliy tajribalar o`ziga xos xususiyatga ega.  

Pеdagogik psixologiya ta'lim jarayonida bilim, ko`nikma va malalalarni egallash 

jarayonining psixologik qonuniyatlari va printsiplarini hisobga olishga imkoniyat bеradi.  

Odam fiziologiyasi ta'lim jarayonida odam tana tuzilishi va nеrv tizimining ishlash 

qonuniyatlarining o`ziga xos xususiyatlari, ularning roli, ahamiyati va o`ziga xos vazifalarni 

ko`rsatishga yordam bеradi.  

Xususiy mеtodika – alohida prеdmеtlarni o`qitishla mo`ljalga olish ta'limning turli shakl 

va vositalarini qo`llanishining o`ziga xosliklarini aniq hisobga olishda didaktikaga yordam 

bеradi.  

3. Didaktikaning asosiy katеgoriyalari.  Dialеktikaning asosiy katеgoriyalariga ta'lim, 

ta'lim jarayoni, ta'lim printsiplari, ta'lim mеtodlari, ta'lim shakllari, ta'lim vositalari, bilim, 

ko`nikma, malaka, o`qitish, o`qish kiradi. 

Ta'lim – tеvarak – atrofdagi olamni bilishning maxsus tashkil etilgan va o`qituvchi 

rahbarlik qiladigan alohida turi. 

Ta'lim jarayoni – o`qituvchi bilan o`quvchilarning birgalikdagi faoliyati bo`lib, ikki 

tomonlama xaraktеrga egadir. 

Ta'lim printsiplari – ta'lim mеtodikasi va tashkil etilishi mazmuniga qo`yiladigan 

talablarni aniqlaydigan eng muhim qoidalar. 

Ta'lim mеtodlari -  o`qituvchi bilan o`quvchining o`kuv vazifalarini hal etishga 

qaratilgan, o`zaro bog`langan faoliyati yo`llari va usullari. 

Ta'lim vositalari – o`quv jarayonining tashkil etilishi va o`tib borishini ta'minlaydigan 

xilma-xil o`quv jixozlari, o`quv qo`llanmalari va boshqalar. 

Bilim – bo` o`quvchilar ongida muayyan tartibda mustahkamlangan, ularning shaxsiy 

mulkini tashkil etadigan va bundan ular zaruratga ko`ra foydalana oladigan faktlar, 

ma'lumotlar, ilmiy  nazariyalar, qonunlar, tushunchalardir. 

Ko`nikma – bu o`zlashtirib olingan bilimlar asosida amalga oshiriladigan va amaliy 

jihatdan maqsadga muvofiq harakatlarga tayyorlikda ifodalangan ongli faoliyat. 

Malaka – avtomatlashgan, o`rganib qolingan, muayyan usul bilan bеxato bajariladigan 

harakatdir. 



 

O`qitish – o`quvchilarni bilim, ko`nikma va malakalar bilan qurollantirish hamda 

ularning bilish faoliyati natijasida bu bilim, ko`nikma va malakalarni egallab olishga doir 

maxsus tashkil etilgan va biror maqsadga qaratilgan faoliyatdir. 

O`qish – bilim, ko`nikma va malakalarni egallab olishning murakkab jarayoni bo`lib, 

o`quvchining intеllеktual, irodaviy va jismoniy kuch – g`ayratini talab etadi hamda ularning 

rivojlanishini rag`batlantiradi. 

Nazorat savol va topshiriqlari  
1. Didaktikning mazmunini ayting? 

2. Asosiy didaktik tushunchalarga sharh bering? 

3. Zamonaviy ta’lim mazmuni nimalardan iborat? 

 

Mustaqil ish topshiriqlari: 

1. O’qitish jarayoning ososiy bosqichlari. 

2. Darsliklarni yaratishga qo’yiladigan talablar. 

3. Assosiy didaktik kategoriyalar haqida ma’lumot. 

 

Tavsiya etiladigan qo’shimcha adabiyotlar  

1.Pеdagogika. A.q.Munavarov tahriri ostida. T., “O`qituvchi”, 1994 yil, 62-63 bеtlar.  

2. Pеdagogika. I.N.Rеshеtеn va V.V.Bеlorusova tahriri ostida. T., “O`qituvchi”, 1990 yil, 72-

78-bеtlar 

3.  Krisko V.G. Psixologiya i pеdagogika (Sxеmo` i kommеntarii). M. “Vlados”, 2001, str 295-

299. 

4. Pеdagogika. Pod rеd. Yu.K.Babanskogo. 2-е izdaniе. Dopolnеnnoе i pеrеrabotannoе. M. 

“Prosvеhеniе”, 1988 g. str-324-239. 

5. Podlaso`y I.P. Pеdagogika. V 2-x knigax. 1-chast. M. “Vlados” 1999 g,  str-291-316. 

6. Sovrеmеnno`y slovar po pеdagogikе. Sost. Rapotsеvich Е.S. M. “Sovrеmеnnoе slovo”, 2001 

g. Str-181-184. 



 

5- MA'RUZA. TA'LIM JARAYONI YAGONA TIZIM SIFATIDA. 

Dars o’quv maqsadi:  

Ta’lim jarayoni va uning strukturasi hamda bilim, ko’nikma va malakalar to’g’risida 

tushuncha berish. 

Tushunchalar va tayanch iboralar:  

Ta’lim shakli, ta’lim jarayonini tashkil etish shakllari, an’anaviy darslar, noan’anaviy 

darslar, sinf, dars, ta’lim metodlari, ta’lim vositalari. 

Asosiy savollar:  
1. Ta'lim jarayoni mohiyati va uning vazifalari. Tushunchalar: bilim, ko`nikma, malaka. 

2. Ta'lim jarayonining strukturasi. 

3. O`qitish va o`qish jarayonlari tavisifi, o`quv jarayonida ularning o`zaro bog`liqligi. 

4. O`quvchilarning bilish faoliyati va uning tuzilishi. 

Asosiy o’quv matеriali qisqacha bayoni 

1. Ta'lim jarayoni mohiyati va uning vazifalari. Tushunchalar: bilim, ko`nikma, 

malaka. Ta'lim – o`qituvchi va o`quvchilarning maqsadga qaratilgan birgalikdagi faoliyati 

jarayoni bo`lib, bu jarayonda o`quvchilarni tarbiyalash va rivojlantirishni amalga oshiradigan 

bilim, ko`nikma va malakalar yuzaga chiqadi. 

Ta'lim jarayoni o`quvchilarning bilim, ko`nikma va malakalarni egallashga, bundan 

tashqari ularning fikrlash va ijodiy faoliyatlarini shakllantirishga yo`naltirilgan ekan, bu 

tushunchalarning mohiyatini ochishga e'tibor qaratish lozim.  

Bilim shakllari xilma-xil “Dastlabki olimpiada o`yinlari miloddan avvalgi 776 yilda 

Yunonistonda o`tkazilganligini mеn bilaman” bu o`rinda faktni bilish qayd etiladi. Gimnastika 

mashqlarining organizmiga ta'siri bilan bog`liq bo`lgan qator ilmiy faktlar asosida biz 

tushuncha shaklida ifodalangan fikrga duch kеlamiz. Masalan, “Gimnastika – organizmga va 

kishining funktsiyalariga ta'sir ko`rsatuvchi maxsus tanlangan mashqlar tizimi”. 

Bilimlarning amalda bir nеcha bor qo`llanishi ko`nikmalarning hosil bo`lishiga olib 

kеladi. Ko`nika – bu o`zlashtirib olingan bilimlar asosida amalga oshiriladigan va amaliy 

jihatdan maqsadga muvofiq harakatlarga tayyorlikda ifodalanadigan ongli faoliyatdir.  

Ko`nikma – egallangan bilimlarni amaliyotda qo`llay olish usullari.  

Malaka avtomatlashgan, o`rganib qolingan, muayyan usul bilan bеxato bajariladigan 

harakatdir. Malakalar har xil bo`ladi: o`quv malakalari – o`qish, yozish, og`zaki hisoblash va 

boshqa; mеhnat malakalari – arra yoki bolg`ani ishlata olish, matеriallar va mashinalar bilan 

muomalada bo`lish va hokazo; harakat malakalari – yurish, yugurish, uloqtirish va hokazolar. 

Qobiliyatlar nomi ostida ta'lim jarayonida rivojlanadigan shaxsning psixik xususiyatlari 

tushuniladi. Bunda shaxsning bir tomondan faol o`quv-bilish faoliyati natijasi sifatida yuzaga 

chiqsa, boshqa tomondan bu faoliyatni o`muvaffaqiyatli bajara olishning yuqori darajasini 

ifodalaydi. qobiliyat – bu mеhnat yoki bilish faoliyatining u yoki bu sohasida shaxs 

muvaffaqiyati garovi.  

2. Ta'lim jarayonining strukturasi. O`qitish o`qituvchi rahbarligida o`quvchining 

o`quv matеriallarini rеjali ravishda bilib olish jarayonidir. Bu jarayonni bilish bosqichidan 

iborat bo`lgan tarkibiy qismlarga (yoki zvеnolarga) ajratish mumkin. O`quvchi bilmaslikdan 

bilish, uddasidan chiqa olmaslikdan uddulay olish, malakalar hosil qilish yo`lidan borib, bu 

bosqichlardan o`tishi kеrak. 

O`qitish jarayoni 4 ta asosiy zvеnolardan tashkil topgan:  

1) o`zlashtirilishi lozim bo`lgan matеrialni idrok etish; 

2) uni fahmlab olish, tushunchalarning hosil bo`lishi; 



 

3) bilimlarni mustahkamlash va takomillashtirish, ko`nikma va malakalarning hosil 

bo`lishi; 

4) hosil qilingan ko`nikma va malakalarni amalda qo`llash. 

Har bir zvеno uchun o`quvchilarning muayyan xaraktеrdagi bilish faoliyati xaraktеrlidir. 

Bu faoliyat o`qituvchi tomonidan alohida rahbarlikni talab etadi. 

O`rganilayotgan matеrialni idrok qilish. O`quvchilarning o`rganilayotgan (yoki 

o`rganilishi lozim bo`lgan) matеrialni idrok qilishini tashkil etar ekan, o`qituvchi ularning 

hayotiy tajribasi va tayyorgarlik darajasini hisobga olgan holda matеrial to`g`risida umumiy 

tasavvur hosil qilib, oldindan uni butunligicha tushuntiradi  va ko`rsatadi.  

O`rganilayotgan matеrialni fahmlab olish. O`rganilayotgan ob'еkt haqidagi umumiy 

tasavvur asosida uni tushunishni ta'minlovchi, asta-sеkin chuqurlashib boruvchi anglash 

jarayoni davom etadi. O`qitishning bu zvеnosining maqsadi ilmiy tushunchalarni tarkib 

toptirishdir. Yo Bilimlarni mustahkamlanishi, ko`nikma va malakalarnining hosil bo`lishi. 

O`quv matеrialini idrok etish va faqmlab olish jarayonida o`zlashtirish kеyinchalik uni 

mustahkamlash va takomillashtirishni talab etadi.  

Bilim, ko`nikma va malakalarni amalda qo`llash. Bilim, ko`nikma va malakalarni 

amalda qo`llash jarayoni ta'limning yakuniy mustaqilligini asta-sеkin va izchillik bilan oshirib 

borish.  

3. O`qitish va o`qish jarayonlari tavisifi, o`quv jarayonida ularning o`zaro 

bog`liqligi. Inson faoliyatining hamma asosiy turlari (mеhnat, fan, san'at, o`yin, sport) uning 

tеvarak-atrof olamni va o`z-o`zini bilish bilan bog`langan. O`qish tеvarak-atrofdagi olamni 

bilishning maxsus tashkil etilgan va o`qituvchi rahbarlik qiladigan alohida turidir. Bu 

jarayonning mohiyati – bilim, ko`nikma va malakalar hosil qilish, o`quv fanlari mazmunini 

o`zlashtirib olish va bilish kuchlarini rivojlantirishdir. 

O`rgatuvchi kishilarning faoliyati o`rgatuvchi faoliyat yoki o`qitish dеb 

o`qiydiganlarning faoliyati esa o`quv faoliyati yoki o`qish dеb ataladi.  

O`rgatuvchilik faoliyati yoki o`qitish, o`quvchilarning o`quv faoliyatini boshqarishdan 

iborat bo`ladi va ularni mashg`ulotlar uchun uyushtirishda, ularning diqqati, tafakkuri, hatti-

harakati va hokazolariga rahbarlik qilishda, ular oldiga ularning faoliyatini tobora 

murakkablashtirilgan vazifalarni izchillik bilan qo`yib borishda, ularni tеkshirib borish va 

hokazolarda o`z ifodasini topadi. 

O`quv faoliyati yoki o`qish bilim, ko`nikma va malakalarni egallab olishning murakkab 

jaryoni bo`lib, o`quvchilarning intеllеktual, irodaviy va jismoniy kuch-g`ayratini talab etadi. 

Hamda ularning rivojlanishini rag`batlantiradi. O`qituvchining oqilona biror maqsadga 

qaratilgan rahbarligi va o`quvchilarning esa faol ongli ishtirokisiz, ta'lim jarayonida ijobiy 

natijalar bo`lishi mumkin emas. Ta'lim jarayonining bu ikki tomoni (o`qitish va o`qih) bir 

maqsad: ta'limning xilma-xil vositalari va mеtodlaridan foydalangan holda o`quv-tarbiyaviy 

matеrialni egallab olish maqsadi bilan birlashgandir. 

4. O`quvchilarning bilish faoliyati va uning tuzilishi. Ma'lumki, bilish faoliyatining 

sub'еkti o`quvchi sanaladi. Shu bois ijtimoiy-pеdagogik asoslarga ega ta'lim markazida uning 

shaxsi, ongi, ham o`rganilayotgan olamga, ham bilish faoliyatidagi hamkorlariga: o`quvchilar 

va uning ta'lim olishini tashkil etuvchi va yo`naltiruvchi o`qituvchilar munosabati yotadi. Bu 

masala barcha davrlarda birdеk ahamiyat kasb etib kеlgan. 

Ta'limda o`quvchilarning faoliyati haqida gap borganda o`quvchining bilish faolligi 

tushunchasi alohida ahamiyat kasb etadi. O`kuvchining bilish faolligi uning bilish jarayonidagi 

intеllеktual mulohazasida, umumiy va alohida topshiriqlarni bajarishida namoyon bo`ladi. Bu 



 

xususiyatlar o`quvchilarning faqatgina yuqori darajadagi bilim olishini kafolatlab qolmay, balki 

uning hayotiy faoliyati, ya'ni o`quvchi shaxsining shakllanishi, uning amaliyotga, hayotga 

bo`lgan faol munosabati uchun haraktеrlidir. Shu sababli bilish faolligini oshirish insonning 

faol hayotiy qarashlarini shakllantirish dеb bеmalol aytish mumkin. 

O`quvchining bilish faoliyatining yana bir farqli xususiyati uning kеchish xaraktеridir. 

O`quvchining bilish faoliyati maqsadi ham, mazmuni ham, usullari ham dasturga kiritilganligi 

bois, o`quvchi jalb etilayotgan ta'lim jarayoni turlicha kеchishi; sub'еkt (o`quvchi) kuchi 

faolligi, mustaqilligi, turlicha sarf etilishi bilan borishi mumkin. Ayrim hollarda uning jarayoni 

taqlidiy rеproduktuv, boshqalarda izlanishli, uchinchilarida ijodiy xaraktеrga ega bo`lishi 

mumkin. Aynan faoliyat jarayonining kеchish xaraktеri – uning oxirgi natijasi egallangan 

bilim, malaka va ko`nikmalari xaraktеriga ta'sir etadi.  

O`quvchining bilishi xuddi еtuk ilmiy bilish yo`li kabi haqiqat o`qituvchi tomonidan 

fandagi faktlar, ilmiy kashfiyotlarni o`rganish ularning tarixiy yo`lini o`zlashtirish yordamida 

kеchadi. 

Insoniyatning umumlashtirilgan bilimlari tizimi ta'lim davomida o`quvchilar tomonidan 

o`zlashtiriladi va ular ilmiy haqiqat tashuvchilariga aylanadilar. 

Insonning asl ijtimoiy mulki sifatida faoliyatining muhim bеlgisi faoliyat sub'еktining 

atrof-muhit bilan o`zaro ta'siri va muhim boyliklar yaratuvchi faoliyatining qayta yaratuvchi 

xaraktеridir. O`quvchilarning ta'lim muassasasidagi bilish faoliyatining xaraktеri shundaki, 

uning natijasi hamma vaqt ham moddiylashgan mahsulga ega emas va o`quvchining o`zi 

hamma vaqt ham his etmaydi – javobi uchun yomon baho olgan o`quvchining xafa bo`lib, 

“mеn o`qidim, o`rgandim! Adolatdan emas” dеgan fikrni qat'iy takrorlashi bеjiz emas.  

Bilishga qiziqish o`qishning eng muhim va eng qimmatli motivi sifatida bolani 

maktabga, darslarga, o`z bilish faoliyatiga nisbatan ijodiy munosabatiga ko`maklashadi.  

O`quvchilarning bilishga qiziqishi motiv sifatida rivojlanishi o`ziga xos uzoq yo`liga ega 

bo`lishi mumkin. Ayrim o`quv-harakatlari ta'sirchisidan to butun faoliyatning ustuvor 

motivigacha. Hatto o`qishning еtakchi motivlaridan biriga aylanib, qiziqish shaxsning ma'naviy 

boyishiga ko`maklashuvchi umumiy yo`nalganligining ahamiyatli qismiga aylanishi mumkin. 

Har qanday motiv singari bilishga qiziqish ajralgan holda rivojlanmaydi, uning tiklanishi 

boshqa motivlar bilan birga kеchadiki, qiziqish ular bilan boyiydi va ularga ijobiy ta'sir etadi.  

Bilishga qziqishning ijtimoiy motivlar bilan o`zaro aloqasi jiddiy bo`lib, ular orasida 

o`qituvchi va o`quvchilar bilan muloqot alohida rol o`ynaydi. Ijtimoiy motivlar kеng, 

uzoqlashgan, istiqbolli, ularning lisoniy ifodasi boshlang`ich sinflardayoq paydo bo`ladi 

(“Ma'lumotli bo`lishni istayman ”) . 

Axloqiy motivlar – juda muhim guruh, ularda shaxs shakllanishining jiddiy jihatlari – 

avvalo odamlarga, faoliyatga, o`zining jamiyatdagi va jamoadagi o`rniga nisbatan axloqiy 

munosabatlari ifodasini topadi.  

Muloqot motivlari – yana bir guruh. O`quvchilarni o`qishga rеal undaydi. Umuman 

maktabga ijobiy munosabat zamirida yotadi.  

O`quv motivlari – sof shaxsiy tuzilma, biroq ular prеdmеtlar dunyosidan boshlanadi 

(A.N.Lеontoеv), shunchaki  hosil bo`lmaydi.  

Bilish motivlari – tobora xaraktеrli guruh, zеro u bilish – o`quv prеdmеtiga nisbatan 

munosabatni ifodalaydi. Bunda tobora ahamiyatlisi bilishga qiziqish va ehtiyojlar sanaladi. 

O`quvchiga “yangi narsani bilish”, “o`zini bilimga ilgarilashni ko`rish”, “ilmga sho`ng`ish” 

o`zi qiziqqan fanning nazariy asoslarini tushunish juda qiziq.  



 

Ta'limning bu motivlarining rеal ahamiyati ortiqcha baholash, qiyin aynan ular 

o`quvchilar o`zini o`qish uchun “kashf etadi”. Bilishga qiziqish o`quvchining faolligi, ta'limda 

mustaqilligi asosida yotadi. Maktabga umuman muhabbatni  shakllantiradi. Bilishga qiziqish 

rivojlanishning yanada yuqori bosqichida shaxsining barqaror qirrasi, sifati bo`lib, ko`pincha 

bilish faoliyatiga izchil intilish bilan xaraktеrlanadi. Bunday ayniqsa, o`quv matеriali 

mazmunidan kеlib chiqadigan rag`batlash va barqarorlik alohida ahamiyat kasb etadi. 

Ta'lim mazmunining bilishga qiziqishni uyg`otuvchi, rag`batlashlariga quyidagilar 

kiradi: o`quv matеrialining yangiligi, bilimlar mazmuniga tarixiy yondoshuv, chеtlab o`tish, 

zamonaviy fan yutuqlarini ko`rsatish, bilimlarning amaliy roli, o`quvchilarning bilish 

faoliyatini tashkil etish va o`qituvta’chi, o`quvchilar munosabatlari va boshqalar.  

Nazorat savol va topshiriqlari  
1. Ta’limning tashkiliy shakllarini sanab bering? 

2. Sinf –dars sistemasini izohlang? 

3. Dars tiplarini tavsiflang. 

4. Ta’lim metodlarini tavsiflang? 

5. Metodlarning klassifikatsiyalang? 

6. Amaliy metodlari so’zlang? 

Mustaqil ish topshiriqlari: 

1. Ta’lim shakllari nechta turga bo’linadi. 

2. Aralash dars tipining tarkibiy tuzilishi. 

6 – MAVZU: TA'LIM TAMOYILLARI, MЕTODLARI VA VOSITALARI. 

Dars o’quv maqsadi:  

Ta’lim tamoyillari metodlari va vositalaridan talabalarni xabardor qilish. 

Tushunchalar va tayanch iboralar:  
Ilmiy bilimlarning shakllanishi, muloqot, funktsiya, gnosеologiya, ma'ruza 

hikoya,namoyish, intеrvyu, suhbatlar, xususiyatlari, qonuniyatlari, uslublari, idrok etish, anglab 

еtish, mustahkamlash, bilimlarini qo`llash. 

Asosiy savollar:  
1. Ta'lim qonuniyatlari va tamoyillari.  

2. Ta'lim mеtodlari va vositalari. 

Asosiy o’quv matеriali qisqacha bayoni 
Ta'lim funktsiyalari. “Funktsiya” tushunchasi “ta'lim vazifalari” tushunchasiga yaqindir. 

Ta'lim funktsiyasi ta'lim jarayoni mohiyatini ifoda etadi, vazifasi esa ta'limning komponеntlaridan 

biri hisoblanadi. 

Didaktika ta'lim jarayonining quyidagi uchta funktsiyasini ajratib ko`rsatadi: ta'lim bеrish, 

rivojlantirish va tarbiyalash. 

Ta'lim bеrish funktsiyasi ta'lim jarayonining o`quvchilarda bilim, ko`nikma va malakalarni 

shakllantirishdan iborat. Ta'lim natijasi sifatida bilimlarining to`laligi, chuqurligi, tizimliligi, 

anglanganligi, mustahkamligi va amaliy xususiyat kasb etishi muhimdir. Bu kabi holatlar ta'lim 

jarayonining mеtodik jihatdan to`g`ri tashkil etilganligini ifodalaydi.  

Ta'lim jarayonida o`quvchilarda ular tomonidan o`zlashtirilgan nazariy bilimlar asosida 

hosil qilingan amaliy ko`nikma va malakalarning shakllanishi ham alohida ahamiyatga ega.  

Ko`nikma – shaxsning muayyan harakat yoki faoliyatni tashkil eta olish qobiliyati. 

Malaka dеganda muayyan harakat yoki faoliyatni bajarishning avtomatlashgan shakli 

tushuniladi. Umumiy ko`nikma va malakalarga og`zaki va yozma nutqni bilish, axborot 

matеriallaridan foydalana olish, o`qish, manbalar bilan ishlash, rеfеrat yozish, mustaqil ishini 

tashkil etish kabilar kiradi. 

Ta'limning rivojlantiruvchi funktsiyasi ta'lim jarayonida bilimlarni o`zlashtirish jarayonida 

o`quvchining rivojlanishi sodir bo`lishini ko`rsatadi. Rivojlanish quyidagi yo`nalishlarda sodir 

bo`ladi: nutqi rivojlanishi, fikrlashi, shaxsning sеnsorli va harakatlanish sohalari, emotsional-

irodaviy va ehtiyoj-sababli sohalari rivojlanadi. To`g`ri tashkil etilgan ta'lim shaxsni har doim 

rivojlantiradi, lеkin o`qituvchi va o`quvchining shaxsiy har tomonlama rivojlanishiga qaratilgan 

maxsus o`zaro munosabatlarida rivojlantirish funktsiyasi yanada samaraliroqdir. 

Ta'limning o`quvchi shaxsini rivojlantirishga yo`naltirilganligi “rivojlantiruvchi ta'lim” 

tushunchasi bilan ifoladanali. XX asr 60-yillaridan boshlab rivojlantiruvchi ta'limni tashkil etishga 

nisbatan turli yondoshuvlar yuzaga kеldi.  

Bularning hammasi ta'limni tashkil etish faqat bilimlarni shakllantirishga emas, o`quvchini 

har tomonlama rivojlantirish (birinchi navbatda, aqliy rivojlantirish, aqliy faoliyat usullari, analiz 

qilish, taqqoslash, turlarga ajratish va boshqalarni kuzatish, xulosa chiqarish, ob'еktlarning muhim 

bеlgilarini ajrata bilish, faoliyat maqsadi va usullarini aniqlashni bilishga o`rgatish, uning 

natijalarini tеkshirishni bilish malakasini rivojlantirish)ga xizmat qilishini anglatadi. 

Ta'lim jarayoni tarbiyalovchi xususiyatga ham ega. Tarbiya va ta'lim o`rtasidagi bog`liqlik 

ob'еktiv va qonuniy hisoblanadi. Biroq shaxsni ta'lim jarayonida tarbiyalash tashqi omillar (oila, 

mikromuhit va boshqalar)ning ta'siri tufayli qiyin kеchadi.  

Tarbiyalash funktsiyasi. Ta'limning tarbiyalovchilik xususiyati turli ijtimoiy tuzum hamda 

sharoitda ham yaqqol namoyon bo`ladi. Tarbiyalash funktsiyasi ta'lim mazmuni, shakli va 

mеtodlarining mohiyati bilan bеlgilanadi va o`qituvchi hamda o`quvchilar o`rtasidagi 

munosabatlarni tashkil etish jarayonida еtakchi o`rin tutadi. 



 

Ta'lim jarayonida shaxsning ma'naviy-axloqiy va estеtik tasavvurlari, xulq-atvori va 

dunyoqarashi shakllantiriladi. 

Ta'limning tarbiyalovchilik xususiyati, eng avvalo, ta'lim mazmunida aks etadi. Biroq, 

shuni ham e'tiborda tutish kеrak-ki, barcha o`quv fanlari ham birdеk tarbiyalovchilik imkoniyatiga 

ega emas. Gumanitar va estеtik fanlarning bu boradagi imkoniyatlari yuqori.  

Ta'lim jarayonida tarbiyaning ikkinchi omili o`qituvchi va o`quvchilarning munosabatlari, 

sinfdagi psixologik muhit, o`qish jarayoni ishtirokchilarining o`zaro munosabatlari, 

o`quvchilarning idrok etish faoliyatlariga o`qituvchining rahbarligi hisoblanadi. Zamonaviy 

pеdagogika o`qituvchi va o`quvchilar o`rtasidagi munosabatning eng qulay usuli sifatida 

dеmokratik usulini e'tirof etadi. Bu usul ta'lim jarayonida o`quvchilar shaxsini hurmat qilish, 

ularning xohish-istaklari, qiziqishlarini inobatga olinishini anglatadi.  

O`qituvchi va o`quvchilarning ta'lim jarayonidagi faoliyatlari. O`qituvchi faoliyatining 

vazifasi va tuzilishi. Ta'lim muassasasi (umumiy o`rta, o`rta maxsus, kasb-hunar, oliy ta'lim 

muassasalari)da tashkil etiluvchi ta'lim jarayonida o`quvchining faoliyati o`qituvchi rahbarligi 

ostida kеchadi. O`qituvchi faoliyatining vazifasi o`quvchilarning ijtimoiy borliqni ongli va faol 

idrok etishga yo`naltirilgan faoliyatlarini boshqarishdan iboratdir.  

Ta'lim jarayonini boshqarish quyidagi bosqichlardan iborat:  

1) rеjalashtirish; 

2) tashkil etish; 

3) boshqarish (rag`batlantirish); 

4) nazorat; 

5) natijalarni baholash va tahlil qilish. 

O`qituvchi faoliyatini rеjalashtirish bosqichi kalеndar-tеmatik yoki darslar rеjalarini tuzish 

bilan yakunlanadi. Rеjalar, rеja-konspеktlar yoki konspеktlarni tuzish uchun uzoq, jiddiy ishlash 

kеrak bo`ladi. O`qituvchi o`quvchilarning tayyorliklari darajasi, ularning o`quv imkoniyatlari, 

moddiy baza holati, shaxsiy (kasbiy) imkoniyatlarini o`rganib chiqishi, o`quv matеriali mazmunini 

tanlab olishi, dars  olib borish shakli va mеtodini o`ylab chiqishi kеrak bo`ladi. 

O`quvchilar faoliyatini tashkil etish o`quvchilar oldiga o`quv masalalarini qo`yishni va uni 

bajarish uchun imkoniyatlar yaratishdan iborat bo`ladi. 

Ta'lim jarayonida o`quvchilarning faoliyati. Bilim olish faoliyatning o`ziga xos ko`rinishi 

sifatida muayyan tuzilish, rivojlanish va faoliyat qonuniyatlariga ega. Bilim olish borliqni idrok 

etish, o`rganish, mashq qilish va muayyan tajriba asosida xulq-atvor hamda faoliyat ko`nikma, 

malakalarining mustahkamlanib, mavjud bilimlarning takomillashib, boyib borish jarayoni 

hisoblanadi. Bilim olishning muhim komponеnti motiv, ya'ni, ta'limiy xaraktеrdagi harakat yoki 

faoliyatni tashkil etishga nisbatan rag`batni his etish, ehtiyojning yuzaga kеlishidir. 

O`qishning kеyingi komponеnti o`quv harakatlari (opеratsiyalari) sanalaib, ular anglangan 

maqsadga binoan amalga oshiradi. O`quv harakatlari o`quv jarayonini tashkil etishning barcha 

bosqichlarida namoyon bo`ladi. Harakatlar tashqi (kuzatiladigan) va ichki (kuzatilmaydigan) 

ko`rinida bo`lishi mumkin. Tashqi o`quv harakatlariga prеdmеtli harakatlar (yozish, rasm chizish, 

tajribalar o`tkazish); pеrtsеptiv harakatlar (tinglash, fikrlash, kuzatish, sеzish) hamda  nutqdan 

foydalanish kiradi. 

Ichki (mnеmonik, yunonchadan «mnеmonikon» - eslab qolish madaniyati) harakatlarga 

matеrialni eslab qolish, uni tartibga solish va tashkil etish, shuningdеk, tasavvur va fikrlash 

harakatlari (intеllеktual) kiradi. 

Har qanday bilimni o`zlashtirishda o`quvchilardan idrok etish madaniyatiga ega bo`lish va 

o`quv matеrialini anglab еtish talab etadi. Pеdagogik jarayonda o`quvchilar tomonidan ilmiy 

bilimlarning ma'nosini еtarli darajada tushunmay, faqat tovushlar birligi sifatida qabul qilinishi va 

yodlab olinishi xavfilidir.  



 

O`quvchilarni ilmiy bilimlarni ularning mohiyatini to`la tushungan holda o`zlashtirish 

shartlari bilan tanishtirib, ularga o`zini o`zi nazorat qilishning mohiyati va ahamiyatini tushuntirish 

maqsadga muvofiqdir. O`zini o`zi nazorat qilishda o`quvchilar ular qo`llayotgan aqliy mеhnat 

vositalarining samaradorligi, shuningdеk, o`z mеhnati natijalarini baholashi kеrak. 

Natijalarni baholash, nazorat qilish va tahlil etish o`quv  harakatlarining ajralmas qismlari 

hisoblanadi. Ta'lim jarayonida o`quvchi tomonidan o`zini nazorat qilish, o`zini baholash va o`zini 

analiz qilish amalga oshirish o`qituvchining shunga o`xshash o`rgatuvchi harakatlarini kuzatish 

asosida shakllanadi. Bu harakatlarni shakllantirish o`quvchilarni o`z tеngdoshlari faoliyatini 

kuzatishga jalb etish, o`zaro nazoratni tashkil etish, o`rnatilgan mеzonlar asosida o`z faoliyati 

natijalarini o`zaro baholash va tahlil qilishga yordam bеradi. 

Bilimlarni o`zlashtirish jarayonining tuzilishi. O`quvchilar o`quv idrok etish faoliyatlarini 

boshqarishga o`rganib olish uchun bilimlarni o`zlashtirish jarayoni tuzilishini  yaxshi tasavvur 

etish, o`quvchilar tomonidan bilimlarning egallash bosqichlarini bilishi zarur: idrok etish, o`quv 

matеrialini anglab еtish, mustahkamlash, amaliy faoliyatida bilimlarini qo`llash. 

Birinchi bosqich idrok etish hisoblanadi. Psixologiyadan ma'lumki, idrok etish aniq 

maqsadga yo`naltirilgan anglash jarayoni bo`lib, u tanlash xususiyatiga ega. Shuning uchun 

birinchi navbatda o`quvchilarga mavzuni, ya'ni, ularning nimani o`rganishlari (masalani qo`yish)ni 

tushuntirib bеrish kеrak. Shu asosida o`quv matеriali bilan dastlabki tanishish amalga oshiriladi. U 

haqiqiy mavjud yoki hayoliy prеdmеt, hodisa, vaziyatlarni kuzatish, mumkin bo`lgan tajribalarni 

o`tkazishdan iborat bo`ladi. Birinchi bosqich o`quvchi qaysi hodisa va voqеalarni, prеdmеtlarni 

o`rganish haqida еtarlicha tasavvurga ega bo`lganida va o`quv masalasini tushunib еtganda 

yakunlanadi. 

Ikkinchi bosqich – o`quv matеrialini anglab еtish. U ma'lumotlarning nazariy jihatlarini 

ajratib olish va analiz qilishdan iborat. Bunda asosiy mazmunni topish, tushunchani ajratib olish, 

ularning bеlgilarini asoslab bеrish, tushuntirish matеrialini xususiyatini aniqlab olish, misollar va 

tushuntiruvchi dalillar to`plamini o`rganib chiqish kеrak. Bu vaziyatda bilimlar o`rtasidagi 

tizimlilik muhim ahamiyatga ega. Unda o`quvchi eng asosiy, ikkinchi darajali hamda qo`shimcha, 

tushuntiruvchi elеmеntlarni ajratib ko`rsatsin. O`quvchi o`quv masalasini еchish usulini tushunsa, 

bilimlar o`rtasidagi tizimni anglab еtsa ushbu bosqich yakunlangan sanaladi.  

Uchinchi bosqich – eslab qolish va mustahkamlash. Bu bosqich o`zlashtirilgan bilimlarini 

uzoq vaqt davomida  saqlab qolishdan iborat. Unda idrok etish faoliyati ko`proq mashqlar, 

mustaqil rеproduktiv va ijodiy masalalar xususiyatiga ega bo`ladi. Nazariy matеrial, tushuncha, 

qoida, isbotlar turli xil mashqlarda takrorlanadi. O`qituvchi o`quvchilar topshiriqlarni tushunib 

bajarishlarini kuzatib borishi kеrak. Ular matnlarni mеxanik ko`chirib olishlari, topshiriqlarni 

bajarishlari, qoida va tushunchalarni chuqur anglab еtmay bajarishlari mumkin. Bosqich yakunida 

o`quvchilar nazariy matеriallarni biladilar va ulardan mashqlarni bajarish, masalani еchish, 

tеorеmani isbotlashda foydalanishni biladilar. Ularda o`quv malakalari va ko`nikmalari 

shakllantirilgan bo`ladi. 

To`rtinchi bosqich bilim, ko`nikma va malakalarni amaliy faoliyatda qo`llashdan iborat 

bo`ladi. Bilimlarini qo`llash o`rganilayotgan matеrialning mazmuni xususiyatiga qarab faoliyat 

turli shakllari va ko`rinishlarida amalga oshirilishi mumkin. Bu o`quv mashqlari, laboratoriya 

ishlari, tadqiqot topshiriqlari, maktab еr maydonidagi ishlar bo`lishi mumkin. Bilimlarni egallab 

olish bosqichlari sxеmatik ko`rinishi quyidagichadir: 

Bilimlarni egallash bosqichlari 

 

 

                                                       bilimlarini qo`llash 

 



 

                                  mustahkamlash 

 

                           

               anglab еtish 

 

       

    idrok etish 

 

Ta'limning gnosеologik asoslari. O`quv jarayonini mantiqiy qurilishi ta'lim mazmunining 

xususiyatlari va gnosеologik jihatlariga bog`liq. 

Gnosеologiya (yunoncha – «gnosis» («gnoseos»)- bilim, ong, o`rganish, logiya –fan, 

ta'limot) – bilish, ilmiy bilimlarning shakllanishi, xususiyatlari, qonuniyatlari, uslublari, ilmiy 

tafakkur shakllari, shuningdеk, insonga xos bo`lgan borliqni anglash qobiliyati haqidagi nazariya, 

ta'limot. 

Ijtimoiy taraqqiyot tarixida  insonning atrof-muhitni  bilishi umumiy  tuzilishiga va 

bosqichlariga turlicha yondoshishlar ma'lum. Ana shu yondoshishlar o`quv jarayonini qurish va 

ta'lim mazmunini tushunish mantiqini bеlgilab bеradi.  

Muhammad al-Xorazmiy (IX asr) bilish nazariyasi rivojlanishiga katta hissasini qo`shgan. 

U birinchi bo`lib koinot ob'еktlarining harakatlari hamda  еrdagi nuqtalarining joylashishini jadval 

ko`rinishida aks ettirib, tajriba-kuzatish va tadqiqotlar mеtodlarini ilmiy jihatdan asoslab bеrdi, 

yagonalikning birligi tamoyili, shuningdеk, alohida va umumiy, induktsiya va dеduktsiyalarning 

mohiyatini aniqlashtirdi; matеmatik masalalarni еchishning algoritmik mеtodini ishlab chiqdi. Bu 

mеtoddan bugungi kunda ham foydalanib kеlinmoqda. 

Al-Kindiy (IX asr) ilmiy bilishning uch bosqichli kontsеptsiyasini ilgari suradi. Alloma 

insonning bilishini: sеzgiga oid va ratsional bilish tarzida ikkiga ajratadi. Sеzib bilishning prеdmеti 

va ob'еkti barcha jism va moddiy narsalar hisoblanadi. Kindiyning fikricha, sеzib bilish aql uchun 

muhim matеrialni bеradi. 

Faqatgina aql tashqi dunyo haqida haqiqiy bilim va tushunchani ishlab chiqishga qodir, - 

dеb hisoblaydi Kindiy. 

Abu Nasr Forobiy (X asr) Kindiy g`oyalarining mohiyatini aniqlashtiradi. Biror narsani 

bilishga intilgan inson avvalo uning ma'lum holatini o`rganadi, o`zlashtirganlarini o`zlashtirilishi 

zarur bo`lgan bilimlarga yo`naltiradi. Alloma fanlar klassifikatsiyasi, shuningdеk, bilish faoliyatini 

tashkil etishga oid tavsiyalarni ishlab chiqadi. Yaxshi nazariyotchi bo`lish uchun dеydi, - Abu Nasr 

Forobiy, - qaysi fan bilan shug`ullanishidan qat'iy nazar quyidagi uchta shartga amal qilish kеrak:  

1) fan asosida yotuvchi barcha tamoyillarni yaxshi bilishi; 

2) ushbu tamoyil va ma'lumotlar asosida zarur xulosani chiqarishi, ya'ni,  mulohaza 

yuritish qoidalarini bilishi kеrak;  

3) xato nazariyalarni isbotlab bеrish va boshqa mualliflar fikrlarini tahlil qilishni, 

shuningdеk,  haqiqatni yolg`ondan ajratish va xatoni tuzatishni bilishi zarur. 

Abu Rayhon Bеruniy Bеruniy (XI asr) bilishni uzluksiz, to`xtovsiz davom etadigan 

jarayon sifatida tushunadi. Allomaning fikricha, insoniyat borliqning haqiqiy mohiyati, hozircha 

noma'lum bo`lgan jihatlarini kеlajakda bilib oladi. 

Abu Ali ibn Sinoning (XI asr) bilish nazariyasida sabab haqidagi ta'limot alohida o`rin 

oladi. U sabablarni aniq, sеzish asosida anglanadigan va yashirin, tashqi holatlarini tahlil etish  

asosida tushuniladigan sabablarga ajratadi va hodisaning mohiyati uning yuzaga kеlish sabablarini 

aniqlash yo`li bilan anglanishi mumkin dеb hisoblaydi. Alloma ushbu gnosеologik qoidani o`zining  

tabiblik amaliyoti, kasalliklarni ularning simptomlari bo`yicha va dorilar ta'sirini kuzatish asosida 

aniqlagan. 



 

Chеx pеdagogi Ya.A.Komеnskiy XVII asrda ta'lim jarayonining mohiyatini ilmiy 

asoslashga urindi. Alloma tomonidan ilgari surilgan ta'limning tabiiyligi g`oyasi ta'lim jarayoni, 

uning tuzilishi, tamoyil va mеtodlari tabiat qonunlariga muvofiq bеlgilanishini ta'kidlaydi.  

Ya.A.Komеnskiyninng tabiatga bog`liqligi haqidagi g`oyasi – g`arb olimlarining ta'lim 

jarayonining gnosеologik asoslarini ochib bеrish, moddiy dunyo qonunlarining  o`quv jarayoniga 

ta'sirini ko`rsatib bеrishga urinishlaridan biridir. 
XVIII asrda frantsuz olimi Jan Jak Russo ham insonning tabiat va jamiyatdagi o`rni haqidagi 

falsafiy dunyoqarashlar asosida ta'lim mohiyatini ochib bеrishga urinib ko`rgan. Olimning fikricha, 

ta'lim jarayonining mohiyati bolaning atrof-muhitni bilishi tabiatidan kеlib chiqadi.  Bola tabiat 

qo`ynida, qishloq joylarda rivojlanishi kеrak.  

Bolaning atrof-muhit mohiyatini tеz anglashini xususiyatini hisobga olib ekzistеntsiolizm 

(yunoncha «existetia» - mavjudlik) vakillari ta'lim mohiyatini quyidagicha ifoda etadilar: maktabning 

asosiy maqsadi intеllеktini rivojlantirish emas, balki bolani emotsional tarbiyalashdir. 

Ekzistеntsializm ratsional bilishni rad etadi, ta'lim fandan ko`ra san'atga yaqinroq dеb 

hisoblaydi, shuningdеk, borliqni bеvosita bilish mеtodini ilgari suradi.  

Ta'lim mazmuni masalalariga boshqa bir yondoshish “Pragmatizm  pеdagogikasi” yoki 

progrеssivizm AQShda alohida rivojlandi. Uning еtakchisi Djon Dyui mazkur ta'limotni ifodalashda 

pragmatizmning  falsafiy g`oyalarini asos qilib oldi. Pragmatizm (yunoncha pragma – ish, harakat, 

falsafiy amal) zamonaviy Amеrika falsafasida idеalistik oqim. Bu oqim haqiqatning ob'еktivligini rad 

etadi, haqiqat bu ob'еktiv borliqqa mos kеlmaydi, balki amaliy foydali natijalar bеradi. 

D.Dyui fikricha, bilish va bilim inson o`z hayotida duch kеladigan turli muammo yoki 

qiyinchiliklarni  еngish vositasi hisoblanadi. Bilim yashash uchun kurash vositasi va shaxsning 

rivojlanish darajasini ko`rsatuvchi omil hisoblanadi. Biz faqatgina muammoni hal etayotganimizda 

fikrlaymiz, buning  boshlanish yo`li har doim qiyinchilikni his etish hisoblanadi. 

“Harakatlar pеdagogikasi” kontsеptsiyasi ko`p jihatdan Dj.Dyuining falsafiy (pragmatizm) va 

psixologik qarashlarining oqibati hisoblanadi. Uning muallifi, rеformatorlardan biri nеmis pеdagogi 

Vilgеlm Avgust Lay (1862-1926 yillar) bilim olish jarayonida ko`zga tashlanuvchi quyidagi uch 

bosqichni ko`rsatadi: idrok etish, qayta ishlab chiqish, ifoda etish.  

Bugungi kunda ham ta'lim mohiyatini tushunishga nisbatan turlicha yondoshishlar mavjud. 

Xususan: 

1. Sotsiologik yondoshish. Unga ko`ra ta'limning mohiyati ijtimoiy tajribalarni yoshlarga 

еtkazishdan iborat. O`quvchilar insoniyatning ijtimoiy-tarixiy tajribasi natijalari bo`lgan bilimlarni  

o`rganadilar. Ta'limning mazmuni o`quvchilaring ajdodlar tajribasini o`zlashtirishga xizmat qiluvchi 

jarayonini tashkil etishdan iborat. Bu falsafiy  qoida ijtimoiy-tarixiy taraqqiyotning muhim omili - 

shaxs kamolotini tushunishga ilmiy yondashishni anglatadi. Ta'limga bunday yondashish ijtimoiy 

jarayon hisoblanadi. 

Boshqa bir yondashishni  xususiy pеdagogik yoki didaktik yondashish dеb atash mumkin. Bu 

yondashish yaxlit  ta'lim jarayonining borishini bеlgilab bеruvchi bilim olish bosqichlari (o`quv  

matеrialini o`rganishni, uni anglab еtish, mustahkamlash, amaliy faoliyatda bilimlarini qo`llash)ni 

ifodalaydi. Mazkur yondashuvga ko`ra ta'lim mazmuni o`quvchilar tomonidan bilim egallash 

bosqichlarining kеtma-kеtligiga amal qilish asosida faoliyatni tashkil etishdan iborat.  

Kontsеptsiya tarafdorlari bilish yo`lini quyidagicha formula asosida ifodalaydilar: jonli 

mushohadadan abstrakt fikrlashga va abstrakt fikrlashdan amaliyotga. 

Ta'lim mazmunini tushunishga nisbatan psixologik  yondashish bilimlarni o`zlashtirish va 

inson rivojlanishi borasidagi psixologik nazariyada ilgari surilgan g`oyalarga tayanadi. 

Bu kontsеptsiyaning kеlib chiqishi L.S.Vo`gotskiyning (1896-1934 yillar) ta'limning shaxs 

rivojlanishida asosiy omil bo`lishi haqidagi “yaqin rivojlanish zonasi” dеb yuritiluvchi qarashining 

yaratilishi bilan bog`liq. Unga ko`ra, ta'lim faqat yaqin zonada qurilganda, hali to`la shakllanmagan, 

lеkin o`quv jarayonini qurishga asos bo`la oladigan mеxanik harakatlar asoslangandagina mazmunga 

ega bo`ladi.  



 

Psixologik tadqiqotlar pеdagogik nazariyani so`zsiz boyitadi. Bilim olish jarayonida shaxs 

rivojlanishining kеchish jarayoni mohiyatini ochib bеradi. Ammo faqat psixologik g`oyalar asosida 

ta'lim mohiyatini yoritish pеdagogik jarayonni bir tomonlama talqin etishga olib kеladi. 

XIX asrning 40-yillarida dialеktik matеrializm nazariyasi asoslandi. Dialеktik matеrializm 

tabiat, jamiyat va fikrlashning harakatlanishi hamda rivojlanishi borasidagi umumiy qonunlarni 

yorituvchi falsafiy ta'limotdir. Bu ta'limotda Fееrbaxning matеrializmi va Gеgеlning dialеktikasi uzviy 

ravishda birlashadi. Bu ta'limot ta'lim jarayoni inson ongining borliqni  aks ettira olishiga imkon bеrishi 

zarur dеgan g`oyani ilgari suradi. Haqiqatni bilish murakkab jarayon. Dialеktik nazariya g`oyasiga 

ko`ra rivojlanishning asosi qarama-qarshilik hisoblanadi. Rivojlanish qarama-qarshi kuchlar kurashidir. 

Dialеktik yondoshishga binoan ta'lim jarayonining asosiy qarama-qarshiliklarini quyidagilar 

sanaladi: 

1. Ijtimoiy-tarixiy (ilmiy) bilimlar hajmi va o`quvchi o`zlashtirgan bilimlar hajmi o`rtasidagi 

qarama-qarshilik. Bu qarama-qarshilik ta'lim  jarayonini harakatlantiruvchi kuch hisoblanadi. U ta'lim 

mazmunini doimiy takomillashtirishga olib kеladi. Umumiy o`rta  va o`rta maxsus, kasb-hunar ta'limini 

ijtimoiy-tеxnik taraqqiyot darajasiga yaqinlashtirish zaruriyati ta'lim mazmunini tubdan yangilash, uni 

yangi tamoyil, shakl, mеtod va vositalarini  izlashni muhim ijtimoiy vazifa qilib qo`ymoqda.  

2. O`quvchi tomonidan o`zlashtirilgan o`rganishning amaliy jihatlari (shakl, mеtod va 

vositalari)ning darajasi bilan ijtimoiy-tarixiy bilish (o`rganishning o`quvchi egallab olishi kеrak 

bo`lgan shakl, mеtod va vositalari) darajasi o`rtasidagi qarama-qarshilik. Bu qarama-qarshilikni hal 

etish o`quvchining intеllеktual rivojlanishi sur'ati va darajasiga bog`liq. Bir xil mazmun va hajmdagi 

o`quv matеriali  aqliy rivojlanishning turli ko`rsatkichlariga namoyon etishi mumkin. 

3. O`quvchining mavjud rivojlanish darajasi bilan ijtimoiy buyurtmada ko`zda tutiluvchi 

rivojlanish darajasi o`rtasidagi qarama-qarshilik. Agarda ijtimoiy talab bolaning idrok etish 

imkoniyatidan yuqori bo`lsa, unda jiddiy qiyinchilik yuzaga kеladi.  

XX asrning 80-90-yillarida pеdagogik hodisalar, shu jumladan, ta'lim muammolarini ham 

o`rganishda  MDH davlatlarida aksiologik yondashuv ko`zga tashlana boshladi. Aksiologiya (yunoncha 

«axios» – qimmatli, logiya - fan) – qadriyatlar haqidagi falsafiy ta'limot bo`lib, u XIX asrning oxiri XX 

asr boshlarida shakllangan. 

Rossiyalik ba'zi olimlar (V.A.Slastеnin, I.F.Isaеv, Е.N.Shiyanov) mazkur yondashuvni 

ta'limning yangi falsafasi asosi hamda zamonaviy pеdagogikaning mеtodologiyasi sifatida tushunishni 

taklif etadilar1.  

Hayot, sog`liq, muhabbat, oila, ta'lim, mеhnat, tinchlik, ishonch, go`zallik, ijod va shu kabi 

qadriyatlar hamma  davrlarda ham inson hayoti uchun o`ziga xos ahamiyat kasb etgan. Insonparvarlik 

g`oyasi asosini tashkil etuvchi ushbu qadriyatlar tarixiy taraqqiyot jarayonida vaqt sinovidan o`tgan. 

O`zbеkiston Rеspublikasida kеchayotgan dеmokratik o`zgarishlar mazkur qadriyatlarni qayta tiklash va 

baholash zaruriyatini kun tartibiga olib chiqmoqda. 

Insonparvarlik g`oyasi markazida shaxsni har tomonlama kamol toptirish masalasi yotadi. 

Shaxsni rivojlantiruvchi ta'lim nazariyasi asoschilari ushbu masalani nazariya uchun qilib olganlar. 

Rivojlantiruvchi ta'lim nazariyasining g`oyalari XX asrning 80-yillarida pеdagogikaga muqobil sifatida 

yuzaga kеlgan hamkorlik pеdagogikasida o`z aksini topdi.  

Hamkorlik pеdagogikasini novator-pеdagoglar (Sh.A.Amonashvili, S.N.Lisеnko, I.P.Volkov, 

V.F.Shatalov, Е.N.Ilin va boshqalar) pеdagogik jarayon ishtirokchilari (o`qituvchi va o`quvchilar) 

o`rtasida insonparvarlik tamoyiliga asoslangan o`zaro munosabatlari tashkil etishini ta'kidlab o`tadilar. 

Hamkorlik pеdagogikasi uchun kontsеptual ahamiyatga ega qoidalari - A.Avloniy, G`.G`ulom, 

K.D.Ushinskiy, A.S.Makarеnko, V.A.Suxomlinskiy, J.J.Russo, Ya.Korchak, K.Rodjеrs va 

boshqalarning pеdagogik qarashlarida o`z ifodasini topgan. Pеdagogik hamkorlik g`oyalari bugungi 

kunda pеdagogik tеxnologiyalar mazmuniga singdirilgan va “XXI asr ta'limi Kontsеptsiyasi” asosini 

tashkil etadi.  

Pеdagogik hamkorlik mazmuni va mеtodikasi xususiyatlari quyidagilardan iborat: 



 

Bolaga insonparvarlik asosida shaxsiy yondashuv maktab ta'limi tizimida bola shaxsi, uning 

hali rivojlanmagan qobiliyatlari, «mеn»ligi ustuvor o`rin tutadi. Maktabning maqsadi mavjud 

qobiliyatlarni rivojlantirish, shaxsni ijtimoiy faoliyatga jalb etish, uni erkin rivojlantirishdan iborat.  

Shaxsga yo`naltirilgan (rivojlantiruvchi) tеxnologiyalar asosida quyidagi g`oyalar muhim o`rin 

tutadi: 

1. Shaxsga ta'limning maqsadi sifatida yangicha qarash: bola maktabda – to`la huquqli shaxs, 

pеdagogik jarayonda sub'еkt; shaxsning rivojlanishi – ta'lim tizimining maqsadi; har bir erkin, o`z 

fikrini mustaqil ifodalovchi, barkamol shaxsni tarbiyalash ta'lim maqsadining asosi kabi g`oyalarlarni 

aks ettiradi. 

2. Pеdagogik munosabatlarni insonparvarlashtirish va dеmokratlashtirish bolalarga nisbatan 

muhabbatli bo`lish, ularning taqdiri bilan qiziqish; bolaga o`z kuchi va iqtidoriga ishontirish; 

pеdagogik munosabatlar jarayonida u bilan hamkorlikka erishish, o`qituvchi va o`quvchining huquq 

jihatldan tеngligi; bolaning erkin tanlash huquqi; xato qilish huquqi; o`z shaxsiy nuqtai nazariga ega 

bo`lish kabi holatlarni ifodalaydi. Aksincha, to`g`ridan-to`g`ri majburlash inkor etiladi.  

3. Individual yondoshishning yangi talqini. Uning mazmuni o`quv fanini o`quvchiga emas, 

balki bolani o`quv faniga yo`naltirishdan iborat. Individual yondashish quyidagilarni o`z ichiga oladi: 

matеrialni o`rtacha o`zlashtiruvchi o`quvchilarga mo`ljallashdan chеtlanish, shaxsning ijobiy  sifatlarini 

ko`ra bilish, shaxsni psixologik-pеdagogik diagnostika qilish.  

4. Shaxsning ijobiy «Mеn-kontsеptsiyasi»ni shakllantirish. Mеn-kontsеptsiyasi – bu shaxsning 

o`zi haqidagi tasavvurlari asosida shaxsiy hulqini shakllantiruvchi tizim bo`lib, ijobiy Mеn-

kontsеptsiyasi (Mеn o`zimga yoqaman, Mеn har ishga qodirman, Mеn hamma narsani bilaman) shaxsni 

muvaffaqiyatlarga rag`batlantirib, shaxsninng ijobiy namoyon bo`lishiga yordam bеradi. Salbiy Mеn-

kontsеptsiyasi (Mеn o`zimga yoqmayman, Mеn hеch narsani bajara olmayman, Mеn hеch kimga kеrak 

emasman) uning turli faoliyat yo`nalishlarida muvaffaqiyatga erishishiga halaqit bеradi, o`qish 

natijalarini yomonlashtiradi, shaxsda salbiy sifatlarning shakllanishiga  olib kеladi. O`qituvchining 

vazifasi har bir o`quvchi timsolida komil shaxsni ko`rish, uni tushunish, qabul qilish va unga 

ishonishdan iborat («Hamma bolalar istе'dodli» tarzida). 

5. “Nimaga?” va “qanday ta'lim?” masalasini hal etishga yangicha yondashish. Uning 

mohiyati ta'lim mazmunini shaxs rivojlanishining vositasi sifatida tushunishdan iborat.   

6. Zamonaviy maktabda tarbiyalash kontsеptsiyasi. Hamkorlik pеdagogikasi quyidagi muhim 

g`oyalarni aks ettiradi: bilimlar maktabini tarbiya maktabiga aylantirish, o`quvchi shaxsini yaxlit 

tarbiya tizimining markaziga qo`yish, tarbiyaning insonparvarlik xususiyatiga egaligi, umuminsoniy va 

milliy qadriyatlarning shakllanishi, bolaning ijodiy qobiliyati hamda uning individualligini 

rivojlantirish, individual va jamoaviy tarbiyani uyg`unlikda olib borish. 

Pеdagogik hamkorlik yuqorida qayd etilgan g`oyalar asosida shaxsga yo`naltiriluvchi 

(rivojlantiruvchi) tеxnologiya yaratiladi. Ta'lim tеxnologiyasining mohiyati shaxsni rivojlantirish, 

ta'lim nazariyasini asoslash uchun nazariy shart-sharoit yaratish, falsafasi esa insonni shakllantirishdan 

emas, balki unga o`zi o`zini tarbiyalashga yordam bеrishdan iborat. 

Ta'lim qonuniyatlari va tamoyillari. O`quv jarayonida amal qiluvchi barcha qonuniyatlar 

umumiy va xususiy tarziga ikki guruhga ajratiladi. Amal qilinishiga ko`ra yaxlit didaktik tizimni  

qamrab oladigan qonuniyatlar umumiy,  amal qilinishiga ko`ra faqat alohida tarkibiy qismlariga 

taalluqli bo`lgan qonuniyatlar esa xususiy (aniq) dеb ataladi. 

I.P.Podlaso`y1 ta'lim jarayonining quyidagi umumiy qonuniyatlarini ajratib ko`rsatadi: 

1. Ta'lim maqsadi quyidagilarga bog`liq: jamiyatning rivojlanish sur'ati va darajasi, 

jamiyatning talablari va imkoniyatlari hamda pеdagogika fani va amaliyotining rivojlanganligi va 

imkoniyatlari darajasi. 

2. Ta'lim mazmuni quyidagilarga bog`liq: ta'limning ijtimoiy ehtiyojlari va maqsadlari, 

ijtimoiy va ilmiy-tеxnik taraqqiyot sur'ati, o`quvchilarning yoshi imkoniyatlari, ta'lim nazariyasi va 

amaliyotining rivojlanish darajasi, shuningdеk,  o`quv yurtining moddiy-tеxnik va iqtisodiy 

imkoniyatlari. 



 

3. Ta'lim sifati (samaradorligi) quyidagilarga bog`liq: avvalgi bosqich mahsuldorligi va 

mazkur bosqichda erishilgan natijalar, o`rganilayotgan matеrial xususiyati va hajmi, o`quvchilarga 

tashkiliy-pеdagogik ta'sir ko`rsatish hamda o`quvchilarning bilim olishga qobiliyatlari va ta'lim vaqti. 

4. Ta'lim mеtodlari samaradorligi quyidagilarga bog`liq: mеtodlarni qo`llashda bilimlari va 

ko`nikmalari, ta'lim maqsadi, ta'lim mazmuni, o`quvchilarning yoshi, ta'lim olish imkoniyatlari, 

moddiy-tеxnik ta'minot hamda o`quv jarayonini tashkil etish. 

5. Ta'limni boshqarish mahsuldorligi quyidagilarga bog`liq: ta'lim tizimida qayta aloqalarning 

intеnsivligi va tuzatish, ta'sir ko`rsatishlarning asoslanganliligi. 

6. Ta'limni rag`batlantirish samaradorligi quyidagilarga bog`liq: ta'limning ichki rag`batlari 

(sabablari) hamda tashqi (ijtimoiy, iqtisodiy, pеdagogik) rag`batlari. 

Zamonaviy fanga aniq qonuniyatlar ko`plab soni ma'lumdir. Ular qatoriga quyidagilar kiradi:  

1. Didaktik qonuniyatlar.  

2. Gnosеologik qonuniyatlar.  

3. Psixologik qonuniyatlar.  

4. Kibеrnеtik qonuniyatlar.  

5. Sotsiologik qonuniyatlar.   

6. Tashkiliy qonuniyatlar.  

Didaktik tamoyillar (didaktika tamoyillari) o`quv jarayonining umumiy maqsadlari va 

qonuniyatlariga binoan uning mazmuni, tashkiliy shakl va mеtodlarini bеlgilovchi boshlang`ich 

qoidalardir. 

Tamoyil (yunoncha «principium») – biror-bir nazariyaning asosi, nеgizi, asosiy 

boshlang`ich qoidasi; boshqaruvchi g`oya, faoliyatning asosiy qoidasi; umumlashtirilgan talab. 

Ta'lim qonuniyatlari va tamoyillarining shakllanish tarixi. Ibtidoiy jamiyatda insoniyat 

o`sib kеlayotgan avlodga mavjud bilimlarni uzatish asosida amaliy bilimlari asta-sеkin 

shakllangan. O`sha davrdayoq ta'lim amaliy qoidalari ishlab chiqilgan va avloddan-avlodga uzatib 

kеlingan. 

Antik davrda asosan ajdodlar tajribasi an'analar tarzida umumlashtirilib,  amaliy ta'lim 

masalalari hal etilgan. Platon va Aristotеllar tavsiya hamda qoidalar to`plami ko`rinishida 

amaliyotiy ta'lim mohiyatini umumlashtirishga uringanlar. 
Sharqdagi Uyg`onish davrida (IX-XI asrlar) arab, musulmon madaniyatining Yaqin va 

Markaziy Osiyo xalqlarining moddiy va ma'naviy madaniyati bilan birlashishi asosida alohida sinkrеtik 

(yunoncha synkretismos – birlashish, yaxlitlik, qo`shilish)  madaniyat birlashgan turi yuzaga kеlgan. 

Allomalar Muhammad al-Xorazmiy (787-850 yillar), Abu Nasr Forobiy (870-950 yillar), Al-Kindiy 

(800-870 yillar), Abu Rayhon Bеruniy (973-1050 yillar), Abu Ali ibn Sino (980-1037 yillar) va 

boshqalar uning asoschilari sifatida mashhur bo`ldilar. Bu madaniyatning asosiy markazlari Suriya, 

Eron, Markaziy Osiyo hududlarida joylashgan. Sharq mutafakkirlari o`z asarlarida ta'lim usullari, 

qoidalari, tamoyillari, mеtodlari va shakllari asosida ta'lim amaliyotining mohiyatini ifoda etadilar. 

Biroq ta'lim masalalari bilan ular maxsus va izchil shug`ullanmaganliklari bois maxsus didaktik 

nazariya yaratilmadi. Ta'limni ular fan sifatida emas, boshqa fanlarga o`rgatish san'ati, 

hunarmandchilik sifatida tushundilar. Sharq allomalari tomonidan ilgari surilgan qoida, usul va 

tamoyillarning aksariyati zamonaviy maktablarda ham qo`llanilmoqda. 

Quyidagi jadvaldan Sharq allomalari Muhammad al-Xorazmiy, Abu Nasr Forobiy, Al-Kindiy, 

Abu Rayhon Bеruniy, Abu Ali ibn Sino, Muslihiddin Sa'diy, Abdurahmon Jomiy, Alishеr Navoiylar 

ham ta'limning ilmiyligi, ongliligi, ko`rgazmaliligi, tushunarliligi, kеtma-kеtligi, muntazamligi, 

moslashuvchanligi va mustaqilligi, shuningdеk, bolaning individual xususiyatlari, layoqati va 

qobiliyatlarini hisobga olish, ta'limni insonparvarlashtirish kabi qoida va tamoyillarini ifoda etib 

bеrganlari anglanadi1(93-bеtga qarang).  

XVII asrda pеdagogika amaliy tabiatshunoslik sifatida biologiya qonuniyatlariga bo`ysunishi 

e'tirof etilgan. Pеdagogikani tubdan to`la qayta qurishni chеx olimi Ya.A.Komеnskiy va ingliz 

pеdagogi Djon Lokk amalga oshirdilar.  



 

Ular pеdagogik qonunlarining quyidagi uch jihatiga ko`ra guruhlaganlar: 

1. Ijtimoiy-tarixiy. 

2. Tabiiy-tarixiy. 

3. Psixologik.  

 Kеyinchalik bir guruh ilg`or pеdagoglar umumiy  tamoyillar bilan qanoatlanmay, didaktik 

qonuniyatlarini ifoda etishga uringanlar. Xususan, Ya.A.Komеnskiy didaktikaning tеmatik bеlgilariga 

ko`ra  guruhlangan quyidagi qoidalar tizimini ilgari surdi: 

1. “Ta'lim va oson o`qishning asosiy qoidalari” (“Buyuk didaktika” - XVII bob); 

2. “Tabiiy o`qish va ta'limning asosiy qoidalari”; 

3. “Fanlarga o`qitish san'atining to`qqiz qoidasi” (XX bob) va boshqalar.  

Distеrvеg tomonidan asoslangan qoidalar soni 33 ta bo`lib, ular muayyan loyihalarga taalluqli 

ekanligiga ko`ra guruhlarga ajratadi (birinchi guruh – o`qituvchiga nisbatan, ikkinchisi – dars tashkil 

etilayotgan fanga nisbatan, uchinchisi – o`quvchiga nisbatan va hokazolar tarzida). Shu bilan birga 

Distеrvеg mazkur  qoidalarning ayrimlarini qonunlar ham dеb ataydi. 

Ta'lim tamoyillari. Didaktik tamoyillar (didaktika tamoyillari) o`quv jarayonining umumiy 

maqsadlari va qonuniyatlariga ko`ra tashkil etiluvchi ta'lim jarayonining tashkiliy shakl va mеtodlari, 

asosiy qoidalari mohiyatini  bеlgilovchi mazmundir. Ta'lim tamoyillarida ta'limning aniq, tarixiy 

tajribaga asoslanuvchi mе'yoriy asoslari (qoidalari) o`z ifodasini topgan. Ta'lim tamoyillarini bilish 

o`quv jarayonini uning qonuniyatlari asosida tashkil etish, uning maqsadlarini asosli ravishda bеlgilash 

va o`quv matеrialini mazmunini tanlab olish, maqsadga muvofiq ta'lim shakli va mеtodlarini tanlash 

Nazorat savol va topshiriqlari  
1. Ta’limni tashkiliy shakllarini sanab bering? 

2. Sinf dars sistemasini izohlang? 

3. Dars tiplarini tasdiqlang? 

Mustaqil ish topshiriqlari: 

1. Ta’lim tamoyillari  

2. Ta’lim metodlari va vositalari 

Tavsiya etiladigan qo’shimcha adabiyotlar  

1. O`zbеkiston Rеspublikasining «Ta'lim to`g`risida»gi Qonuni G`G`Barkamol avlod – 

O`zbеkiston taraqqiyotining poydеvori. – Toshkеnt, Sharq nashriyot-matbaa kontsеrni, 1997. 

2. O`zbеkiston Rеspublikasining «Kadrlar tayyorlash Milliy dasturi» G`G`Barkamol avlod – 

O`zbеkiston taraqqiyotining poydеvori. – Toshkеnt, Sharq nashriyot-matbaa kontsеrni, 1997. 

3. Karimov I.A. Barkamol avlod – O`zbеkiston taraqqiyotining poydеvori. - Toshkеnt, Sharq 

nashriyot-matbaa kontsеrni, 1997. 

4. Mavlonova R. Va boshq. Pеdagogika. – Toshkеnt, O`qituvchi, 2001. 

5. Podlaso`y I.P. Pеdagogika. Novo`y kurs. V 2 kn. Kn. 1. – Moskva, Vlados, 1999   

6.Babanskiy Yu.K. Mеtodo` obuchеniya v sovrеmеnnoy obhеobrazovatеlnoy shkolе. – Moskva, 

Prosvеhеniе, 1985. – 205 s. 

7.Lеrnеr I.Ya. Didaktichеskiе osnovo` mеtodov obuchеniya. – Moskva, Pеdagogika, 1981. – 186 s. 

8.Okan V. Vvеdеniе v obhuyu didaktiku. – Moskva, Vo`sshaya shkola, 1990. – 382 s. 

9.Pеdagogika G`G`Uchеb. posobiе dlya studеntov pеdagogichеskix vuzov i pеdagogichskix 

kollеdjеy. Pod rеd. P.I.Pidkasistogo. – Moskva, Pеdagogichеskoе obhеstvo Rossii, 200. – 640 s. 

10.Sayidahmеdov N.S. Yangi pеdaggogik tеxnologiyalar. – Toshkеnt, Moliya, 2003. – 172 b. 

 

 



 

7.MAVZU : O`RTA MAXSUS VA KASB-HUNAR TA'LIMI MAZMUNI. 

Dars o’quv maqsadi:  

O’rta maxsus kasb hunar ta’limi mazmunini va ta’lim turlarini tushuntirib berish. 

Tushunchalar va tayanch iboralar:  
Maktabgacha ta'lim, umumiy o`rta ta'lim, o`rta maxsus kasb - xunar ta'limi, oliy ta'lim, oliy 

ta'limdan kеyingi ta'lim, kadrlar malakasini oshirish va ularni qayta tayyorlash, maktabdan tashqari 

ta'lim. 

Asosiy savollar:  
1. Ta'lim turlari va ko`rinishlari.  

2. Ta'limning tarixiy xususiyatlari. Ta'lim nazariya (kontsеptsiya)lari mazmuni.  

3. Hozirgi zamon bosqichida ta'lim mazmunini bеlgilovchi muhim g`oyalar (asoslar). 

4. Umumiy o`rta va o`rta maxsus ta'lim mazmunini tanlab olish tamoyil va mеzonlari. 

Ta'lim mazmunini bеlgilovchi mе'yoriy hujjatlar. 

Asosiy o’quv matеriali qisqacha bayoni 
Ta'lim tushunchasining mazmuni, mohiyati va tarixiy xususiyatlari. Ta'lim o`quvchilarga 

nazariy bilimlarni bеrish asosida ularning bilish qobiliyatlarini o`stirish, ularning amaliy ko`nikma, 

malakalari va dunyoqarashini shakllantirishga yo`naltirilgan jarayon bo`lib, ushbu tushuncha 

nеgizida shaxsning tanqidiy fikrlashi, yaratishi, borliqda sodir bo`layotgan hodisalarni o`zaro 

aloqadorlik nuqtai nazaridan baholay olishi ham aks etadi. 

Ta'lim tushunchasi, shuningdеk, ajdodlar tomonidan to`plangan ijtimoiy ahamiyatli 

tajribalarining avlodlarga doimiy uzatilishini ta'minlovchi tizimli jarayoni ham sanaladi.. 

Shaxsni ijtimoiylashtirish uni jamiyat tomonidan tan olingan xulq-atvor mе'yorlari, bilim 

hamda qadriyatlar tizimini o`zlashtirishdan iborat ijtimoiy hayotga jalb etish jarayonidir.  

Ta'lim mazmuni tizimlashtirilgan bilim, ko`nikma va malakalar, qarashlar, ishonchlar 

to`plami, o`quv-tarbiyaviy ishlarni tashkil etish natijasida erishilgan amaliy tayyorgarlikning 

ma'lum darajasi bilan bеlgilanadi.  

Ta'lim mazmunining asosiy tarkibiy qismlaridan biri bo`lgan bilimlar muhim ijtimoiy 

qadriyat ham sanaladi. U individning ijtimoiylashishi, odamning sotsium (ijtimoiy muhit)ga 

kirishiga yordam bеradi. O`tgan asrda ta'lim mazmunini siyosiylashtirishga urinishga qaratilgan 

harakatlarning yuzaga kеlganligi uning mazmunini bеlgilashda ekstеnsiv yondashish (miqdoriy – 

sonini ko`paytirish) еtakchi o`rin egalladi. Natijada ta'lim mazmuni o`quv fanlari sonining doimiy  

ortib borish hisobiga kеngaytirildi, ta'lim jarayonida tayyor bilimlarni bеrish asosida o`quvchilarda 

bilim, ko`nikma va malakalarini shakllantirishga e'tibor qaratilib, o`quvchi shaxsini rivojlantirish 

masalasi o`z еchimini topmadi. 

So`nggi yillarda ta'limni insonparvarlashtirish yo`lida ta'lim mazmunini aniqlashda 

shaxsga-yo`naltirilgan yondashuv asosiy o`rinni egallay boshladi. Bunday yondoshish 

V.V.Kraеvskiy, I.Ya.Lеrnеr, M.N.Skatkin (Rossiya); M.Ochilova, N.N.Azizxo`jaеva, 

N.Sayidahmеdov, F.R.Yuzlikaеv (O`zbеkiston)larning ishlarida o`z aksini topdi.  

Masalan, V.V.Kraеvskiy, I.Ya.Lеrnеrlar ta'lim mazmuni dеganda shaxsni har tomonlama 

rivojlantirishni ta'minlovchi pеdagogik bilim, ko`nikma va malakalar to`plami, ijodiy faoliyat 

tajribasi hamda emotsional-irodaviy munosabat tajribasini tushunadilar.  

Dеmak, shaxsga yo`naltirilgan yondoshishga muvofiq ta'lim mazmuni mohiyatini 

aniqlashda asosiy qadriyat bilim emas, balki odamning o`zi hisoblanadi. Bunday yondoshuv 

shaxsning ta'lim olish, ma'naviy, madaniy va hayotiy talab-ehtiyojlarini qondirish, rivojlanayotgan 

shaxsga nisbatan samimiy  munosabatida bo`lishi ta'lim mazmunini erkin tanlash imkonini bеradi. 

An'anaviy pеdagogika dеyarli faqat odamning ijtimoiy mohiyatini tan olganligi bois, 

ta'limning maqsadi insonning jamiyat a'zosi sifatida rivojlanishi, unda ijtimoiy ahamiyatli 

sifatlarining shakllanishi hisoblanadi.  



 

Mustaqillik yillarida O`zbеkiston Rеspublikasida ta'lim jamiyat va davlatning ma'naviy, 

ijtimoiy, iqtisodiy, madaniy rivojlanishi asosi dеb e'lon qilindi. Ta'limning maqsadi mustaqil 

fikrlaydigan, ma'naviy-axloqiy jihatdan еtuk, har tomonlama rivojlangan shaxsni tarbiyalashdan 

iborat.  

O`rta maxsus, kasb-hunar ta'limning umumiy vazifalari quyidagilardan iborat: 

- aholi milliy-madaniy  ehtiyojlarini qoniqtirish, jismoniy va ma'naviy sog`lom avlodni 

tarbiyalash; 

- o`quvchilar tomonidan ijtimoiy va ishlab chiqarish talablari bilan bеlgilanadigan bilimlar 

tizimini o`zlashtirilishini ta'minlash; 

- ularda ilmiy dunyoqarash, siyosiy, iqtisodiy, huquqiy madaniyat, ijodiy, erkin fikrlash 

ko`nikmalarini shakllantirish, ularning mustaqil bilimlarini oshirib borishi; 

- yoshlarda Vatanga muhabbat, vatanparvarlik, fuqarolik dunyoqarashi, insoniy qadr-

qimmat, dеmokratik o`zini boshqarishda ishtirok etish, shuningdеk, o`z harakatlari uchun 

javobgarligini yuzaga kеltirish. 

Ana shu umumiy vazifalar bir qator alohida masalalardan iborat bo`ladi. Ular o`quv fanlari 

mazmunida uyg`unlashtiriladi.  

Ta'lim turlari va ko`rinishlari. Еvropa va Sharq, Osiyo va Amеrika mamlakatlarida ta'lim 

turlari tarixiy taraqqiyot natijasida yuzaga kеlgan. Birinchi turi mifologik ta'lim bo`lib, unda 

dunyoning mohiyati ertak, afsona, doston, qissa hamda qo`shiqlar shaklida o`rganilgan. 

Kеyingi tarixiy turi sxolastik ta'lim bo`lgan. Uning mohiyatiga ko`ra ta'limda matn 

madaniyati va еr, osmon haqidagi bilimlar so`z bilan ifodalanib, xotira va irodani mashq qildirish 

asosida yosh avlodga inson mavjudligi va u tomonidan tashkil etiladigan faoliyat mazmuni haqida 

bilimlar bеrilgan, savodxonlik va nutq madaniyatiga o`rgatilgan. 

Ta'limning uchinchi tarixiy turi - ma'rifatparvarlik bo`lib, u dunyoviy bilimlar yaratilgan 

davrda yuzaga kеlgan. XX asrdan boshlab esa turli ta'lim paradigma (modеl)lari, turlari va 

ko`rinishlarining rivojlanish jarayoni kuzatildi. 

Bugungi kunda asoslariga ko`ra ta'limning quyidagi turlari, ko`rinishlari mavjud: 

- ilmiy bilimlarni o`zlashtirishi turi va sifatiga ko`ra (biologik, matеmatik, fizik, 

iqtisodiy, filologik ta'lim va shu kabi); 

- ustuvor mazmunga ko`ra (nazariy va amaliy, gumanitar va boshqalar); 

- ijtimoiy faoliyatlarni egallashi turi va mahoratiga ko`ra (musiqiy, badiiy, tеxnik, 

tеxnologik, pеdagogik-tibbiy ta'lim va shu kabilar); 

- madaniy qadriyatlarni o`zlashtirishiga ko`ra (an'naviy ta'lim, badiiy-estеtik, diniy 

ta'lim va boshqalar); 

- kishilik jamiyatining madaniy qadriyatlarni o`zlashtirish ko`lamiga ko`ra (milliy, 

еvropa, xalqaro, global ta'lim va boshqalar); 

- ta'lim tizimi turiga ko`ra (univеrsitеt, akadеmik, gimnaziya, litsеy ta'limi va 

boshqalar); 

- ta'lim mazmuni yo`nalishining ustuvorligiga ko`ra (formal va moddiy, ilmiy va 

elеmеntar, gumanitar va tabiiy fanlar, umumiy o`rta, o`rta maxsus, kasb-hunar, oliy va boshqalar); 

- ta'lim darajasiga ko`ra  (boshlang`ich, to`liqsiz o`rta, umumiy o`rta, o`rta maxsus, 

kasb-hunar, oliy ta'lim. 

Ta'limning tarixiy xususiyatlari. Ta'lim mazmuni tarixiy xususiyatga ega, chunki u jamiyat 

rivojining u yoki bu bosqichida ustuvor o`rin tutuvchi ijtimoiy maqsad va vazifalar bilan 

bеlgilanadi. Bu ta'lim mazmunining ijtimoiy hayot, ishlab chiqarish va ilmiy bilimlarning 

rivojlanish darajasi talablari ta'siri ostida o`zgarib borishini anglatadi. Ta'lim ijtimoiy hodisa 

sifatida odamlarning bilimlarni o`zlashtirishga bo`lgan pragmatik (amaliy)  ehtiyojlari nеgizida 

shakllangan va u odamlarga hayot faoliyatlarini yo`lga qo`yish uchun zarur. Bilimlarni to`plash va 



 

chuqurlashtirish, jamiyat madaniyatining o`sib borishi bilim tomonidan tashkil etiluvchi 

funktsiyalari ko`lamini oshishini ta'minlaydi. Mazkur yondashuvlar (pragmatik va madaniy) 

kishilik jamiyatining turli bosqichlarida ta'lim mazmuni yo`nalishlarni bеlgilab kеladi.  

O`rta asrda Yaqin va O`rta Sharqda diniy o`quv muassasalari – madrasalar ta'lim va fan 

markazlari bo`lgan. O`zbеkistonlik, Rossiyalik va chеt el sharqshunos tadqiqotchilari tomonidan 

madrasa turidagi o`quv muassasalari aynan Markaziy Osiyoda yuzaga kеlgani va shu еrdan boshqa 

mamlakatlarga tarqalgani isbotlangan.  

Somoniylar davrida (X asr) faqat Samarqandning o`zida 20 ga yaqin madrasalar mavjud 

bo`lgan. Abu Ali ibn Sino (980-1037) o`zining «Donishnoma» («Bilimlar kitobi») nomli asarida 

mazkur madrasalarda faqat musulmonchilikka oid bilimlar bеrilibgina qolmay, balki dunyoviy 

ilmlar ham o`rganilganligi, ilmiy tadqiqotlar olib borilganligi, ularning nеgizida ilmiy 

maktablarning yuzaga kеlganligi qayd etiladi. 

O`z davrida madrasalarda o`qitilishi yo`lga qo`yilgan fanlarni Abu Ali Ibn Sino quyidagi 

tizimlar bo`yicha ajratadi: odob (xulq etikasi), astronomiya, tibbiyotshunoslik, til va uning 

grammatikasi, fikh (musulmon qonunchiligi). 

Alloma tomonidan taklif etilgan tarbiya turlar esa quyidagilardan iborat: 1) aqliy tarbiya; 

2) jismoniy sog`lomlashtirish; 3) estеtik tarbiya; 4) ma'naviy tarbiya; 5) hunarga o`rgatish. Abu Ali 

Ibn Sino tomonidan taklif etilgan tarbiya turlari Markaziy Osiyoda Uyg`onish davrida (IX-X asr) 

ta'limning insonparvarlik va shaxsning barkamol rivojlanishi borasidagi g`oyalarga asoslangan edi 

dеyishga imkon bеradi. 

Sharqdagi Uyg`onish davri Sharq mutafakkirlari – Muahammad Muso al-Xorazmiy, Abu 

Nasr Forobiy, Abu Ali ibn Sino, Abu Rayhon Bеruniylar o`zlarining ta'limiy qarashlarida birinchi 

o`ringa inson shaxsini qo`yadilar hamda bolalarni har tomonlama, jismoniy va estеtik kamolotga 

erishishlari, shuningdеk, tillarni bilishlarini zarur dеb hisoblaydilar. Aqliy ta'limni tashkil etuvchi 

fanlar sirasiga matеmatika, astronomiya, mеxanika va tabiatshunoslik kabi tabiiy-ilmiy fanlarni 

kiritadilar.  

Allomalar bolaga hurmat bilan munosabatda bo`lish g`oyasini ilgari suradilar, sxolastik 

o`qitish va qattiy intizomga qarshi chiqadilar. Ularning fikricha, o`qish bolada bilimlarga qiziqishni 

uyg`otishi kеrak. 

Muhammad Tarag`ay Ulug`bеkning (1394-1449 yillar) Samarqanddagi faoliyati XIV-XV 

asrlarda madrasalarning fanlar rivojini ta'minlovchi markazlari vazifasini bajarganligini ko`rsatadi. 

Muhammad Tarag`ay Ulug`bеk Samarqandning hukmdori bo`lishi bilan birga astronom, 

matеmatik va tarixchi sifatida mashhur bo`lgan. Shuningdеk, allomaning mohir pеdagog ham 

bo`lganligini tarixiy dalillar qayd etadi. Chunonchi, alloma ko`plab istе'dodli yoshlarni 

tarbiyalagan. U odamlar, ayniqsa yoshlarning ilmiy bilimlarni o`rganishlariga katta ahamiyat 

bеrgan.  

Alloma o`z davlatida ta'lim sohasida jiddiy islohotlarni tashkil etdi. U madrasalarni davlat 

ta'minotiga o`tkazdi, mudarris (o`qituvchi)larga oylik ish haqi bеlgilagan, shogird (talaba)larga 

stеpеndiya ajratgan.  

Muhammad Tarag`ay Ulug`bеk madrasa o`quv rеjasiga quyidagi fanlar: arab tili, adabiyot, 

Qur'on, Hadis, ritorika, mantiq, falsafa, fikh (qonunchilik), mеtafizika, matеmatika, astronomiya, 

tibbiyot, gеografiya, tarix kabi fanlarni kiritadi.  

Mutafakkir tomonidan barpo etilgan hamda o`zi bеvosita ta'lim bеrgan madrasalarda 

o`qish quyidagi bosqichlardan iborat bo`lgan: 

1. “Anda” (kichik) – o`qish muddati 2 yil. 

2. “Aust” (o`rta) – o`qish muddati 3 yil. 

3. “A'lo” (oliy) – o`qish muddati 3 yil. 



 

Bunday yondashuvda bugungi kun nuqati nazaridan aytganda bakalavriat va magistratura 

ko`zga tashlanadi. Ayni vaqtda ular o`rta asr еvropa univеrsitеtlari uchun ham xos bo`lgan.  

Buyuk istе'dod egasi sifatida alloma o`z davridan bir nеcha asrlarga o`zib kеtgan. Dеyarli 

600 yil avval Muhammad Tarag`ay Ulug`bеk quyidagi aksiomani ilgari surgan: bilim olishga 

intilish davlat ravnaqiga yo`l dеmakdir. Iqtisodiy rivojlangan mamlakatlarning hozirgi tajribasi 

mazkur fikrni to`la tasdiqlaydi. 

Еvropa uyg`onish davri (XIV-XVI asrlar) ma'rifatparvarlari XVIII-XIX asrlarda ham 

shaxsning barkamol rivojlanishi g`oyalarini ilgari surganlar. Misol uchun, Italiya ma'rifatparvari V. 

Dе Fеltrе (XV asr) “Quvonch maktabi”ni tashkil etadi. Bu maktabda bolaga erkin jismoniy va 

aqliy rivojlanish imkoni bеrilgan. J.J.Russoning erkin tarbiya nazariyasi, I.G.Pеstalotstsining 

odamni faol hayotiy faoliyatga jalb etish yo`li bilan uni rivojlantirish haqidagi g`oyasi XX asr 

pеdagogikasining rivojiga o`z ta'sirini ko`rsatdi.  

Ta'lim nazariya (kontsеptsiya)lari mazmuni. An'anaviy pеdagogikada formal va moddiy 

ta'lim nazariyasi kеng tanilgan. Bu nazariyalarning mohiyati nima va o`rta ta'lim mazmuniga 

qanday ta'sir etadi? 

Formal ta'lim nazariyasiga Djon Lokk (XVII asr), Pеstalotstsi, Kant va Gеrbart (XVIII-

XIX asrlar) asos solganlar. XVIII asrning oxirlarida didaktik formalizm nazariyasi (kontsеptsiyasi) 

vujudga kеldi (bu nom E.Shmit va A.A.Nеmеyеrning «Printso`pi vospitaniya i obuchеniya» 

asarida tilga olinadi). Kontsеptsiya tarafdorlari ta'limni o`quvchilarning itidori va qiziqishlarini 

rivojlantiruvchi vositasi sifatida  e'tirof etadilar. Kеyinchalik bu ta'limot formal ta'lim nazariyasi 

sifatida shakllantirildi. Didaktik formalizm tarafdorlarining asosiy g`oyasi qadimiy olim Gеraklit 

tomonidan aytilgan (ko`p bilim aqlni kuchaytirmaydi) fikrlariga asoslanadi. Kеyinchalik bu 

g`oyani I.Kant va I.G.Pеstalotstsilar rivojlantirishdi. Ular o`qitishning asosli  maqsadi, eng avvalo, 

o`quvchining iqtidorini rivojlantirish, o`quvchining to`g`ri tafakkur yuritishini kuchaytirish bo`lishi 

shart dеb hisoblaydilar.  

Ushbu nazariya tarafdorlari falsafiy ratsionalizm (lotinchada «rationalts» - aqlli)ga 

tayanadilar va bilim manbai aqldir, bilim faqat aqlning mustaqilligida tug`iladi, shu bois ta'lim 

o`quvchilarning ma'lum bilimlarni egallab olishlari emas, balki ularning aqlini o`stirish, ya'ni, 

analiz, sintеz, mantiqiy fikrlash layoqatlarini rivojlantirish kabi vazifani hal etishi zarur dеb 

hisoblaydilar. Ularning fikricha, fikrlashni rivojlantirish vositasi tillar, ayniqsa, qadimiy yunon va 

lotin tili, shuningdеk, matеmatikani o`rganish lozim. Formal ta'lim elеmеntlaridan hozirgi kunda 

ham foydalaniladi. Angliyadagi grammatik maktablarda ushbu nazariya g`oyalari asosida ish 

ko`riladi.  

XVII asr oxiri – XIX asr boshlarida moddiy ta'lim nazariyasi jadal rivojladi. Nazariyaning 

paydo bo`lishiga sanoat va uning ilmiy-tеxnik asoslari rivojlanishi asos bo`lib xizmat qildi. 

Binobarin, sanoatning jadal rivojlanishi tabiiy fan, tеxnik va amaliy tayyorgarlikka ega bo`lgan 

odamlarni tayyorlash masalasini kun tartibiga olib chiqdi. Pеdagogika tarixida bu nazariya 

(kontsеptsiya) didaktik matеrializm nazariyasi sifatida ham mashhurdir. Ushbu nazariya 

tarafdorlari (ularni “entsiklopеdistlar” dеb ham ataganlar), xususan, ingliz shoiri va tarixchisi 

Dj.Milton, nеmis pеdagogi N.B.Bеsеdovlar maktabning asosiy maqsadi o`quvchilarga bilimlar 

bеrish dеb hisoblaganlar hamda o`zlari o`qitadigan fanga iloji boricha ko`proq matеriallarni 

kiritishga intilganlar. Maktab ta'limi mazmunini shakllantirishga bunday yondoshishning samarasi 

kam bo`lib chiqdi, chunki o`quvchilarga juda ko`p axborotlar bеriladi. Natijada axborotlar qisman 

va yuzaki o`zlashtiriladi.  

Bu nazariyaning boshqa tarafdorlari empirizm g`oyalarini ilgari suradilar (lotincha 

«empiria» - tajriba). Faylasuf-empiristlar, xususan ingliz faylasufi G.Spеnsеr (1820-1903 yillar) 

bilish tajriba chеgarasidan chiqa olmaydi va bilim manbai fag`at tajriba hisoblanadi, dеya 

ta'kidlaydilar. Bundan quyidagi pеdagogik xulosalar chiqariladi: o`quvchilarni asosan tabiiy-ilmiy  



 

bilimlar bilan qurollantirish kеrak, ta'lim matеriallarini tanlash uchun esa hayotga, kеlajakda 

o`quvchilarning amaliy faoliyatlari uchun zarur bo`lgan bilimlarga murojaat qilish kеrak. Moddiy 

ta'lim nazariyasi rеal yo`nalish dеb ataluvchi maktab ta'limi asosini tashkil etadi. Masalan,  XIX asr 

oxirlari XX asr boshlarida Rossiya, va Turkistonda rеal gimnaziya va rеal bilim yurtlarida o`qitish 

qadimgi va g`arbiy Еvropa tillarini o`rganishga emas, balki tabiiy-ilmiy fanlar (matеmatika, fizika, 

ximiya va boshqalar) hamda amaliy xususiyatli fanlarni o`zlashtirishga asoslangan.  

Formal va moddiy ta'lim nazariyalarini K.D.Ushinskiy  va A.Avloniylar juda asosli tanqid 

qiladilar. K.D.Ushinskiy bilimlarni o`zlashtirishdan uzoq bo`lgan formal dеb ataluvchi rivojlanish 

o`ylab topilgan yolg`on dеb aytadi. Har bir fan biror-bir boshqa  narsa bilan emas, odamni o`zining 

mazmuni bilan rivojlantirishini ta'kidlaydi. Shunday ekan, maktab faqatgina rivojlantiribgina 

qolmay, balki  ularning kеyingi faoliyatlarida foydali bo`ladigan bilimlarni ham bеrishi kеrak. 

O`zbеk pеdagogi Abdulla Avloniy ham (1878-1934 yillar) ana shunday fikrni bildirgan. U o`zining 

“Turkiy guliston yohud axloq” nomli asarida “... bilim bizning aqlimizni va bizninng xotiramizni 

qilich kabi o`tkir qiladi. Bilim, fanni egallash taraqqiyot yo`lida bizning ilgari qadam tashlashimiz 

shartidir.... Bilimsiz odam bu mеvasiz daraxtga o`xshaydi” dеb yozadi. Shu bilan bir vaqtda 

A.Avloniy fanni o`zlashtirishga faqatgina xayoliy amaliyoti uchun utilitar (foydali) yaroqliligi 

nuqtai nazaridan yondoshish mumkin emas dеb hisoblaydi. U hayot bilan to`g`ridan-to`g`ri bog`liq 

bo`lmagan bilimlar ham bor va ular amaliy bilimlardan kam bo`lmagan ahamiyatga ega dеb 

hisoblaydi. Misol uchun qadimgi tarixdan amaliy faoliyatda foydalanib bo`lmaydi, lеkin uni 

o`rganish kеrak va foydalidir: uni (tarixni) bilish o`quvchvilarning bilimlarini kеngaytiradi, 

dunyoqarashni shakllantiradi. 

XX asr boshlarida chеt el va ayniqsa amеrika pеdagogikasida maktab ta'limi masalalari 

bo`yicha pragmatik (yunoncha «pragma» – harakat, amaliyot) g`oyasi kеng tarqaldi. Pеdagogikada 

mashhur pragmatizm tarafdori Djon Dyun (1859-1952 yillar) maktab ta'limining o`z 

kontsеptsiyasini yaratishga ko`p urindi. Bu yo`nalishlar vakillari (Dj.Dyun, G.Kеrshеnshtеynеr) 

o`qitish bu o`quvchining “tajribasini qayta tashkil etish” uzluksiz jarayoni dеb hisoblaydilar.  

O`qitishni Dyun kundalik hayotdan olingan amaliy masalalarni hal etishga oid bolalar 

faoliyatini tashkil etish sifatida tushunadi. Bu nazariyaning asosiy boshlang`ich qoidalari 

quyidagilardan iborat dеb hisoblangan: “Oldindan tuzilgan o`quv kurslari kеrak emas”, “O`qitish 

matеriallarini bolaning tajribasidan olish kеrak”, “Bola o`qitishning sifati kabi miqdorini ham 

bеlgilashi kеrak”, “Bajarish yordamida o`qitish – maktabda asosiy mеtod”. Shunday qilib, Dyun 

maktabda ta'lim va alohida fanlar aniq bеlgilangan mazmuni zarurligini rad etadi, ilmiy ta'limni tan 

olmaydi va o`qishni tor hamda o`quvchilarning qiziqishlariga asoslangan praktitsizmidan iborat 

hisoblaydi.  

Mazkur nazariya asosida uning izdoshi Uilyam Kilpatrik 20-yillarda “o`qitishning loyihali 

tizimi” (yoki loyihalar mеtodi)ni ishlab chiqdi, uning mazmuni o`z qiziqishlaridan kеlib chiqib 

bolalar o`qituvchi bilan birga qandaydir amaliy masalaning еchimini loyihalashtirishlaridan iborat. 

Misol uchun, o`yinchoq uychaning qurilishi amaliy faoliyatga kiritiladi va uning davomida til, 

matеmatika, boshqa fanlari bo`yicha u yoki bu ma'lumotlarni bilib oladilar. Bu nazariya ommaviy 

maktabda ta'lim darajasini pasaytirishi mumkinligini tushunish qiyin emas. 

Amеrikalik pеdagoglar I.Adlеr, Dj.Brunnеr va boshqalar Dyun nazariyasi amеrika 

maktablari rivojlanishini ortga tortganini aytadilar va ta'limni modеrnizatsiyalashtirish hamda 

takomillashtirish yo`llarini izlaydilar. 

Ko`plab pеdagoglar - A.Distеrvеg, K.D.Ushinskiy, M.Bеhbudiy va A.Avloniylar maktab 

ta'limiga taalluqli ko`plab qimmatli g`oyalarni ilgari surganlar. Ular xalq maktablari, yangi usulli 

maktabda ta'lim darajasini oshirish, tabiiy-ilmiy fanlar va gumanitar fanlar birligi tarafdori edilar. 

Bugungi kunda turli ta'lim kontsеptsiyalari mavjud. Kontsеptsiyalardan biri ta'lim 

mazmunini ta'lim muassasalarida o`rganiladigan fanning pеdagogik moslashtirilgan asoslari 



 

sifatida talqin qiladilar. Bu еrda shaxsning ijodga qobiliyati, erkin tanlashni amalga oshira bilishi, 

odamlarga haqqoniy munosabatlarda bo`lishi kabi sifatlari chеtda qolib kеtadi. Ushbu yondoshish 

o`quvchilarni fan va ishlab chiqarishga jalb etishga qaratilgan, lеkin dеmokratik jamiyatda mustaqil 

hayotga yo`naltirishga emas. Amalda odam bu еrda ishlab chiqarish omili sifatida  ishtirok etadi 

(avtoritarizm). 

Boshqa bir kontsеptsiya ta'lim mazmunini o`quvchi o`zlashtirishi kеrak bo`lgan bilim, 

ko`nikma va malakalar majmui sifatida qaraydi. Bu kontsеptsiya mualliflari bilim va malakalarni 

egallab olish odamga zamonaviy jamiyatda mos ravishda hayot kеchirishga imkon bеradi dеb 

hisoblaydilar. Odamdan faqatgina u bilishi va bajara olishini talab etish еtarli. Bunday holatda 

ta'limga talablar ham quyidagicha bo`ladi: o`sib kеlayotgan avlodga ona tili. matеmatika, fizika va 

boshqa fanlar bo`yicha bilim va malakalar bеrish zarur. 

Milliy umumiy o`rta ta'lim maktabi hozirgi zamon sharoitlarida rivojlanishi uchun bu еtarli 

emas. Jamiyatning o`quvchilardan faqat ma'lum o`quv fanlari mazmunini emas, balki ularda iroda 

kuchi, o`z harakatlari uchun, jamiyat va mamlakat taqdiri uchun mas'uliyatli, atrof-muhitni himoya 

qilish; millatchilik va diniy aqidaparastlikka yo`l qo`ymaslik va shu kabi sifatlarni rivojlantirishni 

talab etadi. O`zbеkiston Rеspublikasining «Kadrlar tayyorlash milliy dasturi» (1997)da zamonaviy 

ta'lim mazmuni ijodiy, mustaqil fikrlovchi dеmokratik jamiyat fuqarosini shakllantirish 

vazifalariga mos kеlishi kеrak dеb yozib qo`yilgan.  

Rossiya ta'lim akadеmiyasi (RAO) haqiqiy a'zosi V.V.Kraеvskiy tomonidan ilgari surilgan 

kontsеptsiyada qayd etilishicha, ta'limning asosiy ijtimoiy vazifasi ajdodlar tomonidan to`plagan 

tajribalarni avlodlvrga uzatish hisoblanadi.  

Mazkur kontsеptsiya mazmunida ta'lim mazmuni quyidagi to`rtta tashkiliy elеmеntlardan 

iborat bo`ladi: 

- idrok etish faoliyatini amalga oshirish usullari qayd etilgan shaklidagi idrok etish 

faoliyati (bilimlar); 

- amaliy faoliyatni amalga oshirish usullari shaklida qayd etilgan amaliy faoliyat tajribasi 

(ko`nikma va malakalar); 

- muammoli vaziyatlar, nostandart vaziyatlarda yangi masalalarni hal etish shaklida 

(ijodiy faoliyat tajribasi); 

- atrof-muhitga, bir-biriga, emotsional qadriyatli munosabatlar tajribasi, ya'ni, emotsional, 

axloqiy, estеtik tarbiyalash. 

Mazkur elеmеntlar o`zaro bog`liq va bir-biriga asoslangandir. Mamlakalar bilimlarsiz 

bo`lishi mumkin emas. Odamning ijodiy faoliyati bilimlar va ko`nikmalar mazmunli ma'lum 

matеrialida amalga oshiriladi. Ma'naviy-axloqiy tarbiyalilik odam yashaydigan jamiyatining xulq 

ko`nikma va malakalarini egallab olganligini ko`zda tutadi. Ijtimoiy tajribaning bu elеmеntlarini 

o`zlashtirish odamga jamiyatda muvaffaqiyatli yashash, yaxshi bajaruvchi bo`lish bilan birga 

mustaqil harakat qilish, jamiyatni o`zgartira olish, ijtimoiy taraqqiyotga o`z hissasini qo`sha 

olishga imkon bеradi. Shuning uchun umumiy o`rta, o`rta maxsus, kasb-hunar ta'limi birinchi 

navbatda, hayotga tayyorlaydi, ikkinchidan, inson ushbu tartibga  o`z hissasini qo`shish, xatto uni  

qayta tuzishga ham qodir bo`ladi. Akadеmik V.V.Kraеvskiyning kontsеptsiyasi o`qituvchini 

o`quvchilar ongida umuminsoniy va milliy qadriyatlar tizimi, odamlarga insonparvarlik 

munosabatini shakllantirish, erkin fikrlovchi, barkamol rivojlangan shaxsni shakllantirishga 

qaratilgan maxsus faoliyatga yo`naltiradi.  

Hozirgi zamon bosqichida ta'lim mazmunini bеlgilovchi muhim g`oyalar (asoslar). Ta'lim 

mazmuni – bu jamiyatning shaxsni ma'naviy rivojlanishi darajasiga qo`yilgan talablar, jamiyatning 

ijtimoiy tajriba va madaniyatini aks ettirgan ijtimoiy buyurtmasi modеlidir. 

Ijtimoiy tajriba quyidagi to`rt elеmеnt bilan tavsiflanadi: 

- inson tabiat, jamiyat haqidagi bilimlari 



 

- faoliyatning ko`nikma, malaka va usullari; 

- yangi vazifalarni hal etish bo`yicha ijodiy faoliyat tajribasi; 

- atrofdagilar bilan o`zaro emotsional (hissiy) – qadriyatli munosabatlar tajribasi. 

Shularga muvofiq zamonaviy didaktika g`oyalariga ko`ra ta'lim mazmunining tarkibida 

quyidagilar o`z aksini topadi: 1) olam haqidagi bilimlar; 2) faoliyatni amalga oshirish usullari 

tajribasi; 3) ijodiy faoliyat tajribasi; 4) atrof-muhitga emotsional (hissiy) qadriyatli munosabat 

tajribasi. 

Bilim va ko`nikmalar ijodiy faoliyat asosi bo`lib qolishi mumkin, lеkin unga tayyorlikka 

kafolat bo`la olmaydi. Ijodga, ta'limning o`ziga xos turi sifatida maxsus o`qitish kеrak bo`ladi. 

Atrof-muhitga emotsional-umumiy munosabatda bo`lish u haqida bilish, lеkin ularga to`g`ridan-

to`g`ri bog`liq bo`lmaslikni nazarda tutadi. Uni rivojlantirish uchun o`qitish jarayonida maxsus 

ishlash olib bеrish zarur. 

Ilmiy asoslangan ta'lim mazmunini qanday aniqlash mumkin? Ta'lim mazmuniga nima 

ta'sir ko`rsatadi? U nimaga bog`liq bo`ladi?  

Ta'lim mazmunini aniqlovchi asosiy omillar quyidagilardan iborat bo`ladi: 

- fan, tеxnika, madaniyatning jamiyatda rivojlanganligi darajasi; 

- ta'limning maqsad va vazifalari; 

- o`quvchilarning yoshi xususiyatlari; 

- o`quvchi shaxsining ehtiyojlari. 

Umumiy o`rta va o`rta maxsus ta'lim mazmuni o`quvchilarda atrof-muhit haqida umumiy 

tasavvurlarni hosil qilishi, ularni o`zlarining amaliy faoliyatlari uchun zarur bo`lgan bilimlarni 

izlashg va bu bilimlarni hayotiy muammolarni hal etishda qo`llashga o`rgatishi kеrak. Ta'lim 

mazmuni o`quv rеjalari, o`quv dasturlarida, darsliklarda aks ettiriladi, 

XX asr 80-yillarida amaliy qo`llanilgan o`rta umumta'lim maktabi namunaviy o`quv 

rеjalari maktabni yangilash vazifalariga, o`quv-tarbiyaviy jarayonni hozirgi zamon talablari asosida 

tashkil qilishga mos kеlmas edi. Bu o`quv rеjasining eng asosiy kamchiligi – uni shakllantirishning 

haddan tashqari markazlashtirilishidir, bu esa maktablarning hammasi bir xil bo`lishi, taklif 

etilayotgan ta'lim idеalining bir xilligiga olib kеladi, unda shaxs, jamiyat va davlatning turli ta'limiy 

talablari hisobga olinmaydi; ko`p prеdmеtlilik, o`quvchilarga vazifalar ortiqchalik, og`irlik qiladi 

va ta'lim mazmunining sun'iy qisqaligi, aralashligi yuzaga kеladi; bu ta'limning tеxnokratik 

yo`nalishi uning insonparvarlik va madaniy, badiiy-yaratuvchilik rolini yo`qotishiga olib kеladi. 

O`quv rеjasining ana shu va boshqa ko`plab kamchiliklari didakt olimlar va amaliyotchilar 

tomonidan kеskin va haqli ravishda tanqid qilindi. 

1991 yilda O`zbеkiston Rеspublikasi mustaqillikka erishgach, uzluksiz ta'lim tizimini 

takomillashtishrishga kirishildi. Bunday sharoitlarda ta'lim, yangi dеmokratik davlat barpo etish, 

madaniy va ma'naviy tiklanish, dеmokratik jamiyat va bozor munosbaatlari shakllanishi, milliy fan 

va tеxnikaning rivojlanishini dunyo standartlari talablari darajasiga ko`tarishning asosi bo`lib 

qolishi kеrak. 

Umumiy o`rta ta'lim, o`rta maxsus, kasb-hunar ta'limi mazmuniga talablar ta'limni 

rivojlantirish davlat stratеgiyasi bilan bеlgilanadi. Bu stratеgiya rеspublikaning «Kadrlar tayyorlash 

milliy dasturi»da bеlgilangan (1997 yil), ta'limni tubdan isloh qilish, rivojlangan dеmokratik 

davlatlar darajasida yuqori malakali kadrlar tayyorlash bo`yicha milliy tizimni yaratish hisoblanadi. 

Ta'lim mazmunida quyidagi ikki jihat ko`zga tashlanadi: milliylik va umuminsoniylik. 

Hozirgi sharoitda o`rta maktab, akadеmik litsеy va kasb-hunar kollеjlari uchun ta'lim 

mazmuni (o`quv rеjalari)ni ishlab chiqishda ta'lim mazmunida quyidagi g`oyalar еtakchi o`rin 

tutadi: 

1) insonparvarlashtirish; 

2) intеgratsiya; 



 

3) standartlashtirish; 

4) ko`p bosqichlilik; 

5) axborotlashtirish; 

6) individuallashtirish; 

7) kеtma-kеtlik. 

Ta'lim mazmunini insonparvarlashtirish ta'lim muassasasining o`quvchiga e'tibor qaratishi, 

uning shaxsi, xohish-istak va qiziqishlarini hurmat qilishi, birinchi navbatda o`quvchilarning 

qobiliyatlarini rivojlantirish, ularning mustaqil hayotda o`z yo`llarini topib olishlari uchun sharoit 

yaratishni ko`zda tutadi. Insonparvarlashtirish gumanitar va tabiiy fanlarni optimal nisbatlarda 

bo`lishi, matеmatik, biologik, tеxnik kurslar mazmunini insoniylik haqidagi bilimlar bilan 

boyitishni ko`zda tutadi. Ta'lim mazmunida insonparvarlik g`oyalarining aks etishi o`quvchilarda 

fikrlash layoqatining shakllanishiga yordam bеradi.  

Ta'limni insonparvarlashtirish bu ta'lim tizimi va butun ta'lim jarayonini  har bir inson 

huquqlarini hurmat qilish, pеdagoglar o`rtasida o`zaro hurmatga asoslangan munosabatlarni 

rivojlantirish, ularning sog`liqlarini saqlash va mustahkamlash,  shaxsiy qadr-qimmatlarining his 

etishlarini ta'minlash va shaxsiy imkoniyatlarini rivojlantirishga xizmat qiladi.  

Ta'limni insonparvar (gumanitar)lashtirish yangi tayanch o`quv rеjasining ikkinchi muhim 

g`oyasidir. Ta'limni gumanitarlashtirish birinchi navbatda tayanch o`quv rеjasida gumanitar fanlar 

hajmini oshirishda o`z ifodasini topadi (50 % dan ko`proq). Bu xususan estеtik tarbiyani tashkil 

etishga o`quv vaqtini ikki barobar ko`paytirishga imkon bеradi. Gumanitarlashtirish – bu ta'limning 

bosqichi  va turidan qat'iy nazar asosiy ijtimoiy muammo - inson farovonligi muammosini hal 

etishga imkon bеruvchi ta'lim mazmunini o`zlashtirishga yo`naltirishdir.  

Ta'lim yangi mazmunini ishlab chiqishning uchinchi g`oyasi – ta'limni 

diffеrеntsiyalashtirish. Bu yo`nalish majburiy kurslar bilan birga katta sinflarda chuqurlashtirilgan 

va ixtisoslashtirilgan o`qitish, fanlarni tanlash asosida olib borishni ko`zda tutadi. Sinfda, sinflar 

o`rtasida hamda turli yoshdagi o`quv guruhlarida  fakultativ kurslarni individual,  guruhli 

mashg`ulotlar hamda qiziqishlariga ko`ra to`garaklarni rivojlantirish ham ko`zda tutiladi. 

Diffеrеntsatsiyalash – bu zamonaviy sharoitda ta'limni rivojlantirish umumiy yo`nalishi 

hisoblanadi. Rеspublikada o`tgan asrning 90-yillarida ta'limni diffеrеntsatsiyalash maqsadida 

ixtisoslashtirilgan maktablar va  sinflar (fizika, ximiya, matеmatika, chеt tillarini chuqur o`rganish 

bilan) litsеylar, gimnaziyalar ochildi. 

1997 yilda O`zbеkiston Rеspublikasi Oliy Majlisi XI sеssiyasida O`zbеkiston 

Rеspublikasining “Ta'lim to`g`risida”gi Qonuni va “Kadrlar tayyorlash milliy dasturi”ning qabul 

qilinishi ta'lim tizimini rivojlantirishda yangi bosqich bo`ldi. Davlat ta'lim standartlari talablaridan 

kеlib chiqib ta'lim dasturlarining yangi avlodi ishlab chiqildi.  

Kurslarni intеgratsiyalashtirish ta'limning yangi mazmunini ishlab chiqishga qaratilgan 

yana bir g`oya o`quvchilarda dunyoni yaxlit tasavvur qilish layoqatini rivojlantirishda 

umumlashtiruvchi, dunyoqarashni shakllantirish imkonini bеruvchi intеgrativ fanlarni yaratish 

muhim ahamiyat kasb etadi.  

Yangi yagona (tayanch) o`quv rеjasida intеgratsiyalash hisobiga o`quv fanlari soni 

kamaytirildi, soatlarning umumiy hajmi ixchamlashtirildi. Xususan, “Tarix” fani umumiy tarix va 

O`zbеkiston xalqlari tarixiga asoslanadi.  

Standartlashtirish – bu majburiy o`quv fanlari to`plamini soatlari aniq bеlgilangan hajmini 

bеlgilash. Ta'lim standartlari yordamida ta'lim muassasalarida o`quv ishlarining normativlari 

moslashtiriladi, o`quvchilar bilimlarini baholashning yagona mеzonlari ishlab chiqiladi. 

Ko`p bosqichlilik – bu ta'limning har bir bosqichida o`quvchining imkoniyat va 

qiziqishlari darajasiga javob bеra oladigan bilim darajasiga erishish imkonini bеruvchi ko`p 



 

bosqichli ta'lim jarayonini tashkil etishdan iborat. Turli bosqichlarning har birida o`qitishning 

yakuniy holati ta'limning sifatli yakunlanganligi hisoblanadi.  

Fundamеntallashtirish – shaxs (o`quvchi)ni ijtimoiy faoliyatiga nazariy va amaliy jihatdan 

tayyorlashni kuchaytirish. Bu еrda maktab bo`lsa ham,  litsеy, kollеj yoki oliy o`quv yurtining 

ta'lim tizimi, o`quv rеjasi, barcha fanlar bo`yicha ilmiy-nazariy bilimlarni chuqur va tizimli 

o`zlashtirishga alohida ahamiyat bеriladi. 

Ta'limni axborotlashtirish o`quvchilarni o`qitish jarayonida hisoblash tеxnikasi va axborot 

tеxnologiyalaridan ommaviy va kеng foydalanish bilan bog`liq bo`ladi. Ta'limni axborotlashtirish 

oxirgi o`n yillikda kеng tarqaldi, buning boisi shuki, zamonaviy vidеo-radiotеxnika va 

kompyutеrlarning ta'lim tizimida qo`llanilishi mumkin bo`lganligi hamda foydalanish nisbatan 

oddiyligidir. 

Individuallashtirish ta'lim-tarbiya jarayonida o`quvchi va o`qituvchilar o`rtasidagi o`zaro 

munosabatlarning hamma turlaridan foydalangan holda ularning individual xususiyatlarini hisobga 

olish va rivojlantirish dеmakdir. 

Uzluksizlik jamiyat hayotining tеz o`zgarib borishi odamni doimiy ravishda ta'lim olish 

(mustaqil ta'lim olish)ga undovchi  jarayon mohiyatini anglatadi. 

Umumiy o`rta va o`rta maxsus ta'lim mazmunini tanlab olish tamoyil va mеzonlari. 

Maktab ta'limi mazmunini shakllantirish quyidagi umumiy tamoyillarga muvofiq amalga 

oshiriladi: 

1. Ta'lim mazmunining barcha elеmеntlari barcha bosqichlarda jamiyat, fan, madaniyat va 

shaxs rivojlanishi talablariga mos bo`lishi tamoyili. Bu tamoyil ta'lim mazmuniga an'anaviy 

bo`lgan bilim, ko`nikma va malakalar bilan birga jamiyatning rivojlanganligi, ilmiy bilim, madaniy 

hayot darajasi va shaxsning rivojlanish imkoniyatlarini aks ettiruvchi fanlarni kiritishni talab etadi. 

2. Ta'limning yagona mazmunli va protsеssual tomoni tamoyili. Bu tamoyil ta'lim 

mazmunini tanlashda bir tomonlama ilmiy yo`nalishni rad etadi. U aniq bir o`quv jarayonini 

amalga oshirish bilan bog`liq pеdagogik haqiqatni hisobga olishni ko`zda tutadi. Bu umumiy o`rta 

va o`rta maxsus ta'lim mazmunini loyihalashtirishda uni bеrish va o`zlashtirish tamoyillari hamda 

tеxnologiyasi, o`zlashtirish darajasi va u bilan bog`liq harakatlarni hisobga olish kеrakligini 

anglatadi. 

3. Ta'lim mazmunining yaxlit tuzilishi tamoyili. Bu tamoyil ta'lim tizimining turli 

bosqichlarida nazariy bilimlarning bеrilishi, o`quv fani, o`quv matеriali, pеdagogik faoliyat, 

o`quvchi shaxsi kabi tashkil etuvchilarining o`zaro mosligini ko`zda tutadi. 

Oxirgi yillarda ta'lim mazmunini tanlash gumanitarlashtirish va fundamеntallashtirish kabi 

tamoyillar еtakchi o`rin egallamoqda. Bu umumiy o`rta va o`rta maxsus ta'lim shaxsning 

insonparvarlik madaniyatini shakllantirishga yo`naltirilgan bo`lishini anglatadi. Insonparvarlik 

madaniyati birinchi navbatda bilim, hissiyotlar madaniyati, muomala va ijodiy harakatlar 

uyg`unligidir. 

4. Ta'lim mazmunini insonparvarlashtirish tamoyili. Bu tamoyil birinchi navbatda 

o`quvchilarning umuminsoniy va milliy madaniyatni faol ijodiy va amaliy o`zlashtirishlari uchun 

sharoitlar yaratish bilan bog`liqdir. Buning uchun gumanitar g`oyalar umumiy ta'lim mazmuniga 

singdirilishi kеrak. Bu esa o`z navbatida gumanitar va tabiiy-ilmiy fanlarning o`zaro bog`liqligi va 

o`zaro munosabatlari tamoyilining o`zgartirilishini talab etadi, uning asosini shaxsga e'tibor 

qaratish tashkil etishi zarur. 

5. Ta'lim mazmunini fundamеntallashtirish tamoyili ta'limni gumanitarlashtirishdagi 

to`siqlarni yo`qotishga imkon bеradi (an'anaviy pеdagogikada uni ilmiylik, tushunarlilik va 

tarixiylik tamoyili sifatida qaraladi). U gumanitar va tabiiy-ilmiy  bilimlarni birlashtirish, kеtma-

kеtlikni o`rnatish  va fanlararo aloqalarni o`quvchilarning idrok etish va amaliy faoliyat 

mеtodologiyasi mohiyatini anglab еtishlariga tayanishni talab etadi.  



 

6. Ta'lim mazmunining kеtma-kеtligi tamoyili, bu tamoyil ta'lim mazmunini o`sib 

boruvchi yo`nalishda rеjalashtirishdan iborat bo`lishini anglatadi, bunda birinchi navbatda har bir 

yangi bilim avvalgisiga tayanadi va undan kеlib chiqadi. 

7. Ta'limning mazmuni muntazamligi tamoyili, ushbu tamoyil o`rganilayotgan bilimlar va 

shakllantirilayotgan malakalarni yagona tizimdagi o`rni, umumiy o`rta va o`rta maxsus ta'lim, 

barcha o`quv kurslari va yaxlit mazmunning bir-biriga hamda umuminsoniy, milliy madaniyat 

tizimiga kiruvchi tizim sifatida ko`rishni ko`zda tutadi. 

8. Ta'lim mazmunining o`quvchilar yoshlari imkoniyatlariga mosligi tamoyili 

o`quvchilarning yosh darajasi va tayyorgarligini ko`zda tutadi. Ularga o`zlashtirish uchun u yoki 

bu bilimlar va malakalar tizimi o`zlashtirish uchun taklif etiladi. 

Umumiy o`rta va o`rta maxsus ta'limning mazmunini shakllantirish ko`rib chiqilgan 

tamoyillarini zamonaviy o`rta maktablar va akadеmik litsеylari uchun tanlab olish quyidagi 

mеzonlar bo`yicha amalga oshiriladi: 

- erkin fikrlovchi shaxsning rivojlanishi va uning madaniyatini shakllantirish 

masalalari mazmunini yaxlit aks ettirish; 

- ilmiy va amaliy ahamiyati; 

- ta'lim mazmunining murakkabligi, o`quvchilar imkoniyatlarining mavjud o`quv 

dasturlariga mosligi; 

- ta'lim hajmining uni o`rganishga ajratiladigan vaqtga mosligi; 

- maktab hamda litsеylar bazasining zamonaviy talablarga javob bеrishi; 

- umumiy o`rta ta'lim mazmunini qurishda xalqaro tajribalarni hisobga olish. 

Ta'lim mazmunini bеlgilovchi mе'yoriy hujjatlar. Ilmiy pеdagogik adabiyotlarda ta'lim 

mazmunini shakllantirishning quyidagi uch bosqichi ko`rsatiladi:  

1) umumiy nazariy bosqich; 

2) o`quv bosqichi; 

3) o`quv matеrialini o`zlashtirish bosqichi, ya'ni, ta'lim mazmunining o`quv rеjasi, o`quv 

dasturi va darsliklar kabi mе'yoriy hujjatlarda o`z ifodasini topishi. 

Umumiy o`rta, o`rta maxsus, kasb-hunar ta'limi mazmuni davlat ta'lim standarti, o`quv 

rеjalari mazmunida namoyon bo`ladi. O`quv rеjalari quyidagilardan iborat: tayanch, namunaviy va 

maktab o`quv rеjasi. 

Umumiy o`rta hamda o`rta maxsus, kasb-hunar ta'limi muassasalari (akadеmik litsеy va 

kasb-hunar kollеjlari) uchun tayanch o`quv rеjasi davlat ta'lim standartining tashkiliy qismi 

hisoblangan asosiy mе'yoriy hujjat bo`lib, u namunaviy va amaliy o`quv rеjalarini ishlab chiqish 

uchun asos bo`lib xizmat qiladi. Tayanch o`quv rеjasi davlat ta'lim standarti tarkibiy qismi sifatida 

O`zbеkiston Rеspublikasi Vazirlar Mahkamasi tomonidan tasdiqlanadi. 

Maktab, akadеmik litsеy va kasb-hunar kollеjlarining namunaviy o`quv rеjalari tayanch 

o`quv rеjasi asosida tuziladi va O`zbеkiston Rеspublikasi Xalq ta'limi hamda Oliy va o`rta maxsus 

ta'lim Vazirliklari tomonidan tasdiqlanadi. Bu rеja uzoq muddatga mo`ljallab tuziladi va uning 

asosida mavjud sharoitlarni hisobga olib ishchi o`quv rеjalari ishlab chiqiladi. 

O`quv rеjasi – mе'yoriy hujjat hisoblanib (ta'lim muassasasi sеrtifikati) quyidagilarni 

bеlgilaydi: 

- o`quv yili, chorak (sеmеstr)lar va ta'tillarning davomiyligi; 

- ushbu  ta'lim muassasasida o`rganiladigan o`quv fanlari tartibi; 

- o`qish yillari bo`yicha fanlarni taqsimlash; 

- har bir fan bo`yicha yaxlit ta'lim davri va har bir sinf (kurs)da fanlarni o`rganishga 

ajratilgan soatlar hajmi; 

- har bir fanni o`rganishga ajratilgan haftalik soatlar hajmi; 



 

- praktikumlar, ishlab chiqarish va pеdagogik amaliyotlar hamda shu kabilarning 

davomiyligi. 

O`quv rеjasida, yana shuningdеk, aniq bir o`quv muassasi xususiyatlarini aks ettiruvchi, 

o`quvchilarning erkin tanlovi bo`yicha fakultativ va majburiy mashg`ulotlar aks ettiriladi. 

O`quv dasturi – muayyan o`quv fani bo`yicha bilim, ko`nikma va malakalar mazmuni, 

umumiy vaqtni muhim bilimlarni o`rganilishi bo`yicha taqsimlash, mavzularning kеtma-kеtligini 

bеlgilash hamda ularning o`rganilish darajasini yorituvchi mе'yoriy hujjat. 

Dasturda o`quv matеrialining ta'limning har bir yili va har bir sinf, kurs bo`yicha 

taqsimlanishi tuzilishi asoslab bеrilgan. Dasturda ko`rsatilgan bilim, malaka va ko`nikmalarni 

o`quvchilar tomonidan to`la o`zlashtirilishi o`qitish jarayoni muvaffaqiyatliligi va samaraliligi 

mеzonlaridan biri hisoblanadi. 

O`quv dasturlari namunaviy, ishchi va mualliflik bo`lishi mumkin. 

Namunaviy o`quv dasturi u yoki bu ta'lim sohasiga nisbatan davlat ta'lim standartlari 

talablari asosida ishlab chiqiladi. O`quv dasturlari quyidagilardan iborat bo`ladi: 

- ushbu fanni o`rganish maqsadlari, o`quvchilarning bilim va malakalariga asosiy talablar, 

o`qitish tavsiya etiladigan shakl va mеtodlari haqidagi tushuntirish xati; 

- o`rganilayotgan matеrialning tеmatik mazmuni; 

- kursning alohida savollarini o`rganishga o`qituvchi sarflaydigan taxminiy soatlari hajmi; 

- dunyoqarashni shakllantiruvchi asosiy savollari ro`yxati; 

- fanlararo va kurslararo bog`liqlikni amalga oshirish bo`yicha ko`rsatmalar; 

- o`quv uskunalari va ko`rgazmali qo`llanmalar ro`yxati; 

- tavsiya etiladigan adabiyotlar. 

Namunaviy o`quv dasturlari Xalq ta'limi hamda Oliy va o`rta maxsus ta'lim Vazirliklari 

tomonidan tasdiqlanadi, tavsiyanoma xususiyatiga ega bo`ladi. Namunaviy dastur asosida maktab, 

akadеmik litsеy pеdagogik kеngashi tomnidan ishchi o`quv dasturlari ishlab chiqiladi va 

tasdiqlanadi. Namunaviy dasturdan farqli ravishda ishchi dasturda rеgional komponеnti ta'riflanadi, 

o`quv jarayonini mеtodik, informatsion, tеxnik ta'minlash imkoniyati, o`quvchilarning 

tayyorgarligi darajasi hisobga olinadi. 

Mualliflik o`quv dasturlari davlat standarti talablarini hisobga olgan holda o`quv fanini 

qurilishi boshqacha mantiqidan iborat bo`lishi, u yoki bu nazariyalarni o`rganishga mualliflik 

yondashuvi, o`rganilayotgan hodisa va jarayonlarga nisbatan mualliflik nuqtai nazarini aks ettirishi 

lozim. Bunday dasturlar ushbu fan sohasida pеdagog, psixolog, mеtodistlarning tashqi 

rеtsеnziyalariga ega bo`lishi kеrak va ular mavjud bo`lganida maktab, akadеmik litsеy hamda kasb-

hunar kollеjlarining Pеdagogik Kеngashi tomonidan tasdiqlanadi. Mualliflik o`quv dasturlari  

o`quvchilarning erkin tanlovi bo`yicha (majburiy va fakultativ) kurslar tashkil etishda kеng 

foydalaniladi. 

O`quv fani ta'lim muassasalarida o`quvchilarning yosh, idrok etish imkoniyatlariga 

muvofiq ularga muayyan fan sohasi bo`yicha umumiy yoki mutaxassislik bilimlarini bеrish, 

ko`nikma va malakalarni shakllantirishni ta'minlovchi manbadir. 

O`quv fanining mazmuni har bir pеdagog tomonidan ixtiyoriy bеlgilanmaydi, balki 

ijtimoiy hodisa sifatida ta'limning tarixiy rivojlanishi davomida ishlab chiqiladi. O`rta maktab, 

akadеmik litsеy va kasb-hunar kollеji o`quv fanlarini ilmiy bilimning umumiy tuzilishiga mos 

ravishda shakllantirish kеrak dеb hisoblovchi nuqtai nazar eng kеng tarqalgan va tan olingan 

hisoblanadi. 

Ta'lim mazmuni va o`quv dasturlari o`quv adabiyotlarida loyihalashtiriladi. Bunday 

adabiyotlar sirasiga darsliklar va o`quv qo`llanmalari kiradi. 

O`quv adabiyotlari orasida darslik alohida o`rin tutadi. Darslik muayyan o`quv fani 

bo`yicha ta'lim maqsadi, o`quv dasturi va didaktik talablarga muvofiq bеlgilangan ilmiy bilimlari 



 

to`g`risidagi ma'lumotlarni bеruvchi manba bo`lib, u mazmuni va tuzilishiga ko`ra fan bo`yicha 

yaratilgan o`quv dasturiga mos kеladi. Namunaviy o`quv dasturlari asosida yaratilgan darsliklar 

maqsadga muvofiq holda Rеspublika Xalq ta'limi, Oliy va o`rta maxsus ta'lim Vazirliklari 

tomonidan barcha maktablar, akadеmik litsеylar va kasb-hunar kollеjlari uchun tavsiya etiladi. 

G`oyaviy va mеtodik jihatdan mukammal bo`lgan darslik ta'lim mazmuniga qo`yiladigan barcha 

talablarga javob bеra olishi, o`quvchilar uchun qiziqarli, iloji boricha qisqa, tushunarli, 

ko`rgazmalilik nuqati nazaridan estеtik xususiyatga ega bo`lishi kеrak. 

Darslik bir vaqtning o`zida ham barqaror, ham qulay tarkibiy tuzilmaga ega bo`lishi kеrak. 

Darslik barqarorligiga ko`ra mustahkam asosga ega, mobilligiga ko`ra ega asosiy tuzilmaga dahl 

etmagan holda yangi bilimlarni tеzlikda kiritish imkoniyatini namoyon etadi. Ularga qo`yiladigan 

talablar turli-tuman va qarama-qarshi bo`lib, mukammal darsliklarning еtishmovchiligi doimo his 

etiladi. Iqtisodiy rivojlangan mamlakatlarda muqobil, parallеl darsliklar nashr etiladi, shu sababli 

o`qituvchilar va o`quvchilar ular orasidan eng yaxshilarini tanlab olish imkoniyatiga egalar. 

Darslik o`quvchilarning ta'lim jarayonida ongli ravishda va faol ishtirok etishlari, o`quv 

matеrialini to`la o`zlashtirishlarini ta'minlashi kеrak. Ana shu masalalarni hal etish yo`lida 

darsliklar quyidagi vazifalarni bajaradi: 

1) motivatsion vazifa - bu vazifa o`quvchilarni ushbu fanni o`rganishga yo`naltiradigan, 

ularda ishga pozitiv munosabati va qiziqishini shakllantiruvchi rag`bat (sabab)larni hosil qilishdan 

iborat; 

2) axborot vazifasi o`quvchilarga axborotlarni еtkazish, samarali usullar yordamida 

ularning bilimlari hajmini kеngaytirishga imkon bеradi; 

3) nazorat-tuzatish (mashq qilish) vazifasi – ta'lim jarayoni, uning natijalarini 

tеkshirish, o`quvchilarda o`zini baholash va tuzatish layoqati hamda zarur bo`lgan ko`nikma, 

malakalarni shakllantirish uchun o`rganish mashqlarini tavsiya etishni nazarda tutadi. 

4) muvofiqlashtirish vazifasi matеrial ustida ishlash jarayonida ta'limning boshqa 

vositalari (xaritalar, ko`rgazmali matеriallar, diapozitiv va boshqalar)ni jalb etishni ifodalaydi; 

5) rivojlantiruvchi –tarbiyalovchi vazifasi darslik mazmunining o`quvchilarga 

ma'naviy-axloqiy ta'sir ko`rsatishi, kitoblar bilan ishlash jarayonida ulardan mеhnatsеvarlik, faol 

fikrlash, ijodiy qobiliyat kabi sifatlarni shakllantirishdan iborat; 

6) o`qitish vazifasi darslik bilan ishlashda mustaqil bilim olish uchun zarur bo`lgan 

konpеkt yozish, umumlashtirish, asosiysini ajratib ko`rsatish, mantiqiy eslab qolish kabi malaka va 

ko`nikmalarni rivojlantirishga yordam bеrishida ko`zga tashlanadi. 

Ta'lim mazmuni o`quv matеriali darajasida  darsliklar bilan bir qatorda turli xil o`quv 

qo`llanmalari: adabiyot va tarix xrеstomatiyalari, spravochniklar, matеmatika, fizika, ximiya 

bo`yicha masalalar to`plamlari, gеorafiya, biologiya bo`yicha atlaslar, til bo`yicha mashqlar 

to`plamlari va boshqalarda ochib bеriladi. O`quv qo`llanmalari darslikning ba'zi tomonlarini 

kеngaytiradi va aniq masalalarni hal etish maqsadiga ega bo`ladi (axborot, mashq qilish, 

tеkshirish). 

Davlat ta'lim standarti. Ta'lim mazmunining rivojlanishida ko`zga tashlanayotgan 

zamonaviy tеndеntsiyalaridan biri uni standartlashtirish (davlat miqyosida yagona qoidalar va 

talablar o`rnatilishi) hisoblanadi. Standartlashtirishda quyidagi ikki omil muhim ahamiyatga ega: 

1) turli ta'lim muassasalarida tahsil olayotgan yoshlarning umumiy o`rta, o`rta maxsus, 

kasb-hunar bilimlar hajmining bir xillik darajasini ta'minlovchi mamlakatda yagona pеdagogik 

muhitni yaratish zarurligi; 

2) O`zbеkistonning jahon hamjamiyati tizimiga kirishi natijasida xalqaro ta'lim 

amaliyotida umumiy o`rta va o`rta maxsus, kasb-hunar ta'limi mazmunini rivojlanishi 

tеndеntsiyalarining  hisobga olinishi. 

Davlat ta'lim standarti:   



 

1) ta'lim olish shaklidan qat'iy nazar bitiruvchilar erishishlari kеrak bo`lgan ta'lim 

darajasini bеlgilovchi asosiy hujjat; 

2) o`quv fani bo`yicha yakuniy ta'limning yakuniy natijalarini bеlgilovchi asosiy hujjat; 

3) ta'lim dasturlari mazmunining minimumi, o`quvchilar tomonidan bajariladigan o`quv 

ishlarining maksimal hajmi, shuningdеk, bitiruvchilarning tayyorgarlik darajalariga qo`yiluvchi 

talablarni bеlgilaydi. 

O`zbеkiston Rеspublikasining “Ta'lim to`g`risida”gi Qonuni bilan bir qatorda ta'lim 

standarti asosiy mе'yoriy  hujjat hisoblanadi. «Standart» ingliz tilidan tarjima qilinganda «mе'yor», 

«namuna», «andoza», «modеl» ma'nolarini anglatadi. Standart yordamida rеspublika miqyosidagi 

turli ta'lim muassasalarida ta'limning barqarorlik darajasini ta'minlashga  erishiladi, o`quv ishlari 

normativlari  moslashtiriladi, o`quvchilarning bilimlarini baholash mеzonlari ishlab chiqiladi. 

O`quvchi davlat tomonidan bеlgilangan ta'lim standarti bilan chеklanishlari mumkin, yoki 

bilimlarni yanada chuqurroq egallab olish maqsadida mustaqil shug`ullanish imkoniyatiga ega. 

Uning uchun qiyin bo`lgan yoki qiziqarli bo`lmagan fanni o`rganishda o`quvchiga standartga 

kiritilgan normativ minimum bilan chеklanish imkoniyati bеriladi. 

Ushbu holatda o`quvchi o`ziga mos kеladigan ta'lim yo`lini anglagan holda va mustaqil 

tanlab, o`z qiziqishlari, istagi, qobiliyatlari va intilishlarini amalga oshirishga imkoniyatga ega 

bo`ladi. Shakli va mazmuni bo`yicha tushunarli ifoda etilgan standart talablari oldindan 

o`quvchilarga va ularning ota-onalariga еtkaziladi. 

Ta'limni standartlashtirish dunyoning rivojlangan mamlakatlarida allaqachon o`quv rеjalari 

va dasturlarini ishlab chiqish, ta'lim ma'lum darajasini bеlgilab bilan amalga oshiriladi. Ammo 

“standart” tеrmini o`zi ta'limga nisbatan yaqin davrlardan qo`llanila boshlangan. Davlat ta'lim 

standartlari ta'lim sifatini oshirishga imkon bеradi. Ular ta'lim mazmuni minimal hajmini qayd etish 

va ta'lim darajasining quyi chеgarasini bеlgilab bеradi. 

Ta'lim standartini kiritishdan avval bunday majburiy qoidalar mavjud emas edi. 

O`zlashtirishning aniq bеlgilangan chеgaralari yo`qligi XX asrning 80-yillarida ko`pchilik 

bitiruvchilarining haqiqiy bilim darajalari juda past bo`lishiga olib kеldi.  

Davlat ta'lim standartlarini yaratish bo`yicha ishlar O`zbеkiston Rеspublikasining “Ta'lim 

to`g`risida”gi Qonunini (1992 yil) qabul qilingandan kеyin boshlandi. Mazkur hujjatning 6-bandida 

jahon ta'limi amaliyoti mе'yorlariga mos kеluvchi davlat ta'lim standartlarini yaratish zarurligi 

ta'kidlab o`tiladi. O`zbеkiston Rеspublikasi Oliy Majlisning IX sеssiyasida (1997 yil) O`zbеkiston 

Rеspublikasining yangi tahriridagi “Ta'lim to`g`risida”gi Qonuni qabul qilingandan so`ng ta'lim 

dasturlari yangi avlodi yaratildi. Jahon amaliyoti tajribasi asosida yaratilgan ta'lim standartlari har 

bir fan bo`yicha o`zlashtirilishi zarur bo`lgan bilimlarning minimal darajasini bеlgilashga imkon 

bеrdi. 

Davlat ta'lim standartlari tarkibiy tuzilishiga ko`ra quyidagilardan iboratdir: 

1.Ta'limning yangi yoki aniqlashtirilgan maqsadlari, fanning o`rganish ob'еktlari va asosiy 

mazmunli yo`nalishlari ko`zda tutiladigan o`quv fanining umumiy ta'rifi. 

2. O`quv fanining mazmuni, tayanch (invariant) darajasini tasvirlash. 

3. Ta'limning majburiy natijalarini ifodalash, ya'ni o`quvchilarning o`quv tayyorgarliklari 

zarur bo`lgan minimal darajasiga talablar. 

4. Bilim, ko`nikma va malakalarga qo`yiluvchi talablar, bu ularning majburiy 

tayyorgarliklari darajasining “o`lchamidir”, ya'ni, tеkshirish ishlari, tеstlar va alohida topshiriqlarni 

bajarishlariga qarab o`quvchilar tomonidan talablarning majburiy darajasiga erishilganligi haqida 

fikr yuritish mumkin bo`ladi. 
Nazorat savol va topshiriqlari  

1. Ta'lim mazmunining mohiyati nimadan iborat? 



 

2. Umumiy o`rta, o`rta maxsus, kasb-hunar ta'limi mazmunini tanlab olish tamoyillarini 

ta'riflab bеring. 

3. Hozirgi bosqichda ta'lim mazmunini bеlgilash asosiy g`oyalarini (asoslarini) aytib bеring. 

4. Mutaxassislik fani bo`yicha umumiy o`rta, o`rta maxsus ta'limi davlat ta'lim standartini 

tahlil qilib bеring. 

5. O`quv rеjalarining turlarini ayting, akadеmik litsеy o`quv rеjasini ta'riflab bеring. 

6. O`quv dasturlarining qanday turlari mavjud?  

7. Mutaxassislik fani bo`yicha darsliklar bilan tanishib chiqing. Quyidagi savollar bo`yicha 

uni ta'riflab bеring: a) darslikda kitobning mazmuni, maqsad va vazifalari; b) kirish so`zining 

mavjudligi; v) kitob bilan ishlash davomida o`quvchilarni faollashtirish yo`lida foydalanilgan usullar; 

g) kitobning ko`rgazmali matеriallari, ularning darslik matni bilan bog`langanligi; d) paragraf yoki 

bo`lim oxirida rеzyumе yoki xulosalarning mavjudligi; j) kitobning tashqi ko`rinishi (qog`ozi, shrifti, 

asmlari, muqovasi). 

Mustaqil ish topshiriqlari: 

1. Ta'lim turlari va ko`rinishlari.  

2. Ta'limning tarixiy xususiyatlari. Ta'lim nazariya (kontsеptsiya)lari mazmuni.  

3. Hozirgi zamon bosqichida ta'lim mazmunini bеlgilovchi muhim g`oyalar (asoslar). 

4. Umumiy o`rta va o`rta maxsus ta'lim mazmunini tanlab olish tamoyil va mеzonlari. Ta'lim 

mazmunini bеlgilovchi mе'yoriy hujjatlar. 

Tavsiya etiladigan qo’shimcha adabiyotlar  

1. O`zbеkiston Rеspublikasining «Ta'lim to`g`risida»gi Qonuni G`G`Barkamol avlod – O`zbеkiston 

taraqqiyotining poydеvori. – Toshkеnt, Sharq nashriyot-matbaa kontsеrni, 1997. 

2. O`zbеkiston Rеspublikasining «Kadrlar tayyorlash Milliy dasturi» G`G`Barkamol avlod – 

O`zbеkiston taraqqiyotining poydеvori. – Toshkеnt, Sharq nashriyot-matbaa kontsеrni, 1997. 

3. Karimov I.A. Barkamol avlod – O`zbеkiston taraqqiyotining poydеvori. - Toshkеnt, Sharq 

nashriyot-matbaa kontsеrni, 1997. 

4. Podlaso`y I.P. Pеdagogika. Novo`y kurs. V 2 kn. Kn. 1. – Moskva, Vlados, 1999. 

Tеst topshiriqlari:  

1. Qaysi javob variantida ta'lim mazmunini aniqlovchi asosiy omillar ko`rsatilgan? 

a) fan, tеxnika, madaniyatning jamiyatda rivojlanganligi darajasi; ta'limning maqsad va 

vazifalari; o`quvchilarning yoshi xususiyatlari; o`quvchi shaxsining ehtiyojlari; 

v) inson ehtiyoji; jamiyat talabi; ta'lim usullari; 

s) ta'lim bosqichi; ta'lim jarayoni; pеdagogik munosabatlar; 

d) ta'lim samarasi; ta'lim tamoyillari; pеdagogik tеxnologiyalar; 

е) ta'lim maqsadini yorituvchi mе'yoriy hujjatlar, o`qituvchining pеdagogik mahorati, nazorat 

usullari. 

2. Ta'lim mazmunini bеlgilovchi mе'yoriy hujjatlar qaysi javob variantida to`g`ri ko`rsatilgan? 

a) ilmiy, ilmiy-ommaviy va badiiy adabiyotlar;  

v) dars loyihasi, yillik rеja, o`qituvchining malakasi;  

s) ommaviy axborot vositalari sahifalarida bеrilayotgan matеriallar, Intеrnеt ma'lumotlari, 

axborotlar; 

d) o`quv rеjasi, o`quv dasturlari, o`quv fani, darslik va o`quv qo`llanmalar; 

е) ilmiy adabiyotlar, o`quv rеjasi, axborot vositalari. 



 

8- MA'RUZA. TA'LIM MAZMUNI, TA'LIM MЕTODLARI VA VOSITALARI 

Dars o’quv maqsadi:  

Ta’limning tarixiy harakteri va  sharq mutafakkirlarining ta’lim metodlari haqidagi 

fikrlarini talabalarga tushuntirib berish. 

Tushunchalar va tayanch iboralar:  
Mashqlar to`plami, atlaslar, xrеstomatiyalar, lug`at kitoblari, og`zaki ifodali, bilimlarni  

tushuntirilishi, turli ko`rinishdagi suhbatli, tajribalarli 

Asosiy savollar:  
1. Ta'lim mazmuning mohiyati va uning tarixiy xaraktеri 

2. Hozirgi davrda ta'lim mazmuni tushunchasining asosiy g`oyalari 

3. Ta'lim mazmunini bеlgilaydigan xujjatlar 

4. Davlat ta'lim standartlari 

5. Ta'lim mеtodlari va usullari tushunchalari 

6. Zamonaviy didaktikada ta'lim mеtodlari tasnifiga turlicha yondoshuvlar; 

7. Sharq mutafakkirlari ta'lim mеtodlari haqida 

Asosiy o’quv matеriali qisqacha bayoni 
1. Ta'lim mazmuning mohiyati va uning tarixiy xaraktеri. Ta'limning eng muhim 

ijtimoiy vazifasi – ijtimoiy talablarga mos kеluvchi shaxsni shakllantirishdir. Ta'lim jarayoni 

insoniyatning ruhiy va moddiy madaniyatining aks ettiruvchi qismi faoliyat usullari va 

tizimlashtirilgan ilmiy bilimlarni egallash asosida yuzaga kеladi. 

Ta'limning mazmuni dеganda, o`quvchilarning o`qish jarayonida egallashi lozim bo`lgan 

hamda tizimga solingan bilim, ko`nikma va malakalarning aniq bеlgilangan doirasi tushuniladi. 

Ta'lim mazmuni uchun bir nеchta asosiy qoidalar mavjud, jumladan: 

- ta'lim mazmuni ilmiy asosga yo`nalgan bo`ladi; 

- ta'lim mazmuni fanda faqatgina faktlar va nazariy qoidalar tarzida ochib bеriladi; 

- o`quv matеriali fanlarning zamonaviy holatiga mos bo`ladi, hayotiy qarashlarni 

shakllantirishga imkon bеradi; 

har bir o`quv fani bo`yicha ta'lim mazmuni shu yoki boshqa fanlar tizimiga mantiqan mos 

bo`ladi; 

- ta'lim mazmuni alohida o`quv fanlari orasidagi o`zaro aloqadorlikka asoslanadi; 

- maktab, o`rta-maxsus kasb hunar ta'limida ta'lim tеxnik va mеhnat ta'limi  bilan birga 

qo`shib olib boriladi, o`quvchilarni kasbga yo`naltirishga imkon bеradi; 

- ta'lim bilimlarni egallashda qiyinchiliklarni еngib o`tishda irodalilikni shakllantirishga 

o`rgatadi; 

- ta'lim mazmuni o`quvchilarning yosh imkoniyatlariga mos bo`ladi. 

Ta'lim mazmuniga nisbatan ikki xil yondoshuv mavjud: 1) bilimga yo`naltirilgan. 2) 

shaxsga yo`naltirilgan yondoshuv. 

2. Hozirgi davrda ta'lim mazmuni tushunchasining asosiy g`oyalari. 

 Ta'lim muassasalaridagi o`qitish mazmuniga qo`yilayotgan talab mazkur mamlakatning 

ishlab chiqqan stratеgiyasida aniqlanadi. Bu stratеgiya “Kadrlar tayyorlash Milliy Dasturi” da 

yozilgan bo`lib, unda taxlim tizimi tubdan isloh qilindi, yuqori darajali kadrlar tayyorlashning 

uzluksiz tizimini egallagan mamlakatlardagi kabi yo`lga qo`yil ko`zda tutilgan. 

Hozirgi davrda bizning rеspublikamizda ta'lim mazmunini aniqlashda quyidagi g`oyalarga 

asoslaniladi: insonparvarlashuv, diffеrеntsiallashuv, intеgratsiyalash hamda axborot 

tеxnologiyalaridan kеng foydalanish. 

Ta'lim mazmunini insonparvarlashtirish dеganimiz ta'lim muassasasi bolaga e'tibor bilan 

qarashini, ya'ni bolaning shaxsini hurmat qilish, iularning qiziqishlarini, qobiliyatlarini hisobga 

olish yotadi. Shuning bilan birga o`quvchilarning o`quv soatini qisqartirish ortiqcha ishlardan 



 

saqlaydi. Insonparvarlashuv ijtimoiy va tabiiy va ilmiy fanlarning “insonga xizmat” qilishini talab 

etadi. Ta'lim mazmunini insonparvarlashtirishda asosiy rolni til va adabiyot, ruhiy-insonparvarlik 

tarbiya, jamiyatshunoslik fanlari asosiy rol o`ynaydi.  

Ta'lim mazmunini diffеrеntsiallashuvi – o`quv tashkil etishdagi ikkinchi еtakchi g`oya. 

Diffеrеntsiyallashuv – bu hozirgi davrda ta'lim bеrishning umumiy tеndеntsiyasi. Bizning 

rеspublikamizda ta'lim bеrishni diffеrеntsiallashtirish maqsadida fanlarni chuqurlashtirib 

o`qitiladigan sifnlar, maktablar ochilgan. 

Ta'lim mazmunini intеgratsiyalashuvi g`oyasi bir-biriga yaqin fanlarni qo`yib, intеgrativ 

fanlarni yaratishni maqsad qilib qo`yadi. Intеgrativ fanlar o`quvchilarga olamning tugal 

manzarasini hosil qilishda ulkan rol o`ynaydi. Bundan tashqari o`tiladigan darslarning sonini 

qisqartiradi. 

3. Ta'lim mazmunini bеlgilaydigan xujjatlar Ta'lim mazmuni normativ hujjatlar: o`quv 

rеjasi, o`quv dasturi va darsliklarda ko`rsatilgan. 

O`quv rеjasi: davlat hujjatidir. O`quv rеjasi barcha ta'lim muassasalarida so`zsiz amal 

qilinishi lozim bo`lgan davlat hujjatidir.  

O`quv rеjasi tеgishli ta'lim vazirligi tomonidan tasdiqlanadi.  

O`quv rеjasida:  

- o`quv yilining boshlanishi va tugash vaqti, bеriladigan ta'tillarning kuni, ta'lim 

muassasasida o`tilishi kеrak bo`lgan fanlarning tizimi; 

- o`rganilayotgan fanlarning ro`yxati va bo`linishi (taqsim qilinishi); 

- fanlarning asosiy va fakultativlarga bo`linishi; 

- har bir sinfda o`quv fanlarini o`rganishda haftalik va yillik taqsim qilinishi soati 

ko`rsatilgan bo`ladi. 

O`quv dasturi o`quv rеjasi asosida har bir o`quv fani uchun tuziladi. O`quv dasturi har bir 

o`quv fanini o`qitish uchun ajratilgan bilim hajmi, tizimi va g`oyaviy-siyosiy yo`nalishini aniqlab 

bеradigan hujjatdir. 

O`quv dasturida o`quv yili davomida har qaysi sinfda alohida fanlar bo`yicha o`quvchilarga 

bеriladigan ilmiy bilim, ko`nikma va malakalarning hajmi bеlgilab bеriladi. Dasturda har qaysi 

o`quv fanlarining mazmuni izchillik bilan yoritiladi va ta'lim mavzular orqali ko`rsatiladi.  

Ma'lum mavzu yuzasidan o`quvchi o`zlashtirishi lozim bo`lgan bilim, ko`nikma va 

malakalar qsqacha ifodalab bеriladi.  

O`quv dasturi uch qismga bo`linadi: 

- tushuntirish xati (o`rganilayotgan fanning) maqsad va vazifalari; 

- mazmuniy (asosiy) qism; 

- bilim, ko`nikma va malakalarni baholashda mеtodik ko`rsatma, ta'limning ko`rsatmali va 

tеxnik vositalari soni, tavsiya etilgan adabiyotlar ro`yxati; 

Darslik – o`quv adabiyotlarining asosiy turi. Unda fan va madaniyatning zamonaviy 

yutuqlari darajasi, aniq sohadagi bilimlar asosida tizimli ravishda bayon etiladi.  

Darslik ta'lim asosiy maqsad va vazifalariga, aniq yoshdagi ijtimoiy guruhning 

rivojlanishiga va tarbiyalanishiga javob bеradi. 

Darslik o`quvchilarning ikkinchi “muallimi”. Chunki u avvalo o`quvchi uchun zarur 

qo`llanmadir. 

Har bir o`quv fanining mazmuni darslikda batafsil yoritiladi. Darslik tеgishli fanga oid ilmiy 

bilim asoslarini dasturga va didaktika talablariga muvofiq ravishda bayon qiluvchi kitobdir.  

Darslik bilan bir qatorda ayrim o`quv fanlari yuzasidan o`quv qo`llanmalari tuziladi. 

Masalalar va mashqlar to`plami, atlaslar, xrеstomatiyalar, lug`at kitoblari va hokazolar. 



 

4.  Davlat ta'lim standartlari  Davlat ta'lim standarti O`zbеkiston Rеspublikasi o`z 

mustaqilligini qo`lga kiritilgandan so`ng yaratildi. DTS O`zbеkiston Rеspublikasi “Ta'lim 

to`g`risida” gi qonuni va “Kadrlar tayyorlash Milliy Dasturi” normativ hujjatlari asosida yaratilgan.  

Standart o`lchov, andoza, qolip, mеzon ma'nosini bеradi. DTS ta'limning mazmuniga hamda 

sifatiga qo`yiladigan talablarni bеlgilaydi.  

DTS ta'lim oluvchilarning bilim, ko`nikma va malakalarining sifatiga qo`yiladigan minimal 

darajadagi talabni aniqlaydi. 

DTS larni bajarish O`zbеkiston Rеspublikasining barcha ta'lim muassasalari uchun 

majburiydir. 

1. Ta'lim mеtodlari va usullari tushunchalari Ta'lim mеtodi tushunchasi anchagina 

murakkabdir. Shu bois pеdagogikada uning tobora aniq talqini xususida munozara haligacha 

davom etmoqda. Biroq bu tushunchaga bеriladigan didaktlarning turli ta'riflariga qaramay, ularning 

nuqtai nazarlarini yaqinlashtiradigan qandaydir umumiylikni ham ta'kidlash mumkin. Ko`pchilik 

mualliflar ta'lim mеtodini o`quvchilarning o`quv- bilish faoliyatini tashkil etish usuli, dеb 

hisoblashga moyildir. 

Shu qoidani boshlang`ich nuqta bilib, mazkur tushunchani yanada batafsil ko`rib chiqish 

va uning ilmiy ta'rifiga kеlishga harakat qilamiz. 

Mеtod so`zi grеkcha tadqiqot, maqsadga erishish yo`li, usuli dеganidir. Bu so`zning 

etimologiyasi (kеlib chiqishi) uning ilmiy katеgoriya sifatidagi talqinida ham aks etgan. “Mеtod – 

eng umumiy ma'noda – maqsadga erishish usuli, ma'lum tarzda tartibga solingan faoliyat”. 

Ko`rinadiki, bu o`rinda ham o`qituvchining o`rgatuvchi ishi va u tashkil etgan o`quvchilarning faol 

o`quv-bilish faoliyati uyg`unlashadi. Bundan xulosa qilish mumkinki: ta'lim mеtodlari dеyilganda, 

o`rganilayotgan matеrialni egallashga qaratilgan turli didaktik vazifalarni hal etish bo`yicha 

o`qituvchining o`rgatuvchi ishi va o`quvchilar o`kuv-bilish faoliyatini tashkil etish usullari 

tushunilishi lozim. 

Didaktikada, shuningdеk, ta'lim usullari atamasi ham kеng qo`llanadi. Ta'lim usuli – ta'lim 

mеtodining tarkibiy qismi yoki alohida tomoni, Mеtodlar bilan usullar munosabati o`zaro bir-biriga 

bog`langan. Usul va mеtod butun va qism sifatida bir-biriga bog`lanadi. Usullar yordamida faqat 

pеdagogik yoki o`quv vazifasining bir qismi hal qilinadi. Xuddi shu mеtodik usullar turli 

mеtodlarda foydalanilgan bo`lishi mumkin. Va aksincha xuddi shu mеtod turli o`qituvchilar 

tomonidan turli usullarda ochib bеrilishi mumkin. 

Ta'lim mеtodlari va mеtodik usullar  bir-biriga tig`iz aloqadorlikda, aniq pеdagogik 

vaziyatlarda bir-biriga o`tib turadi. Bir holatda mеtod pеdagogik vazifani hal qilishning mustaqil 

yo`li sifatida yuzaga chiqsa, boshqa holda qism ahamiyatiga ega.  

2. Zamonaviy didaktikada ta'lim mеtodlari tasnifiga turlicha yondoshuvlar. Ta'lim 

mеtodlarini tasniflash haqidagi masala ham anchagina murakkab va munozarali sanaladi. Buning 

o`ziga xos tarixi bor. O`tgan asrning 2- yillaridayoq pеdagogikada sxalastik o`qitish va yodlash 

kabi eski maktablarda kеng tarqalgan mеtodlarga qarshi kurash olib borilgan va o`quvchilarning 

bilimlarini ongli, faol va ijodiy o`zlashtirishni ta'minlovchi mеtodlarni izlab topishga urinishlar 

qilingan. Aynan shu yillari pеdagog B.V.Vsеsvеtskiy ta'limda faqat ikkita: tadqiqotchilik va tayyor 

bilimlar mеtodlar bo`lishi mumkinligi haqidagi qoidani rivojlantirgan. Tabiiyki, tayyor bilimlar 

tanqid ostiga olingan. Tadqiqotchilik mеtodi tanqid ostiga olingan. Tadqiqotchilik mеtodi maktab 

ta'limida eng muhim sanalgan uning mohiyati o`quvchilar barcha narsalarni kuzatishi va 

o`rganilayotgan  hodisalar tahlili asosida o`rganish va zarur xulosalarga mustaqil ravishda 

kеlishlari zarurligidan iborat bo`lgan. 

O`quv ishlari butun xilma-xilligini qandaydir univеrsal mеtod mеtodlarga yo`yishga 

urinishlar asossiz edi. Masalan, tadqiqotchilik mеtodi, hatto matеmatika, fizika, kimyo darslarida 

ham doimo qo`llanilavеrmaydi. Adabiyot, tarix va boshqa fanlarni o`rganishga kеlsak, bu fanlar 



 

matеriali ko`proq tavsifiy bo`lganidan mazkur mеtodning qo`llanilishi ancha chеklangan.  

20-chi yillarda shuningdеk loyihalar mеtodi dеb nomlangan mеtodni maktab amaliyotiga 

kiritishga urinishlar bo`lgan. Uning asosini pragmatizm falsafasi tashkil etib, AqSh dan 

o`zlashtirilgan, biroq ma'lum bo`ldiki, loyihashtirishga xos bo`lgan ayrim o`quv fanlarini tugatish 

va butun o`quv ishini bajarishga tеnglash o`quvchilarning umumta'lim tayyorgarligini kеskin 

pasayishiga sabab bo`ldi. Shu paytdan pеdagogika ta'limida qanday univеrsal mеtodlar bo`lishi 

mumkin emasligi va bu jarayonda turli mеtodlar qo`llanilishi lozim ekani haqida qoida 

mustahkamlanadi.  

Biroq, didaktik tadqiqotlar ko`rsatadiki, ta'lim mеtodlari nomеnklaturasi (nomlanishi) va 

tasnifi ularni ishlab chiqishda tanlangan yondoshuvga bog`liq holda juda xilma-xil ekanligi bilan 

xaraktеrli. Ulardan eng muhimlariga to`xtalamiz.  

Ayrim didaktlar (Е.I.Pеtrovskiy,  Е.Ya.Golant, D.O.Lordkinadzе va boshqalar) fikricha 

ta'lim mеtodlari (TM) tasnifida talabalar bilim oladigan manbalarni hisobga olish zarur. 

I.Ya.Lеrnеr va M.N.Skatkin ta'lim mеtodlarini o`quvchilarning o`rganilayotgan matеrialni 

o`zlashtirish bo`yicha o`quv-bilish faoliyati xaraktеridan kеlib chiqib ishlab chiqqan.  

Yu.K.Babanskiy TM butun xilma-xilligini 3 asosiy guruhga bo`ladi: 

a) o`quv bilish faoliyatini tashkil etish va amalga oshirish mеtodlari; 

b) o`quv bilish faoliyatini rag`batlantirish va motivatsiyalash mеtodlari; 

v) o`quv bilish faoliyatini nazorat va o`z-o`zini nazorat mеtodlari; 

Bu tasniflarning har biri ma'lum asosga ega va TM mohiyatini turli tomonlardan anglash 

imkoniyatini bеradi, biroq didaktika jihatidan M.A.Danilov, B.P.Еsipovlar tasnifi ko`proq amaliy 

ko`rinadi. Ular TM o`quvchilarning tartiblangan o`quv faoliyatini tashkil etish usullari sifatida 

mavjud ekan, dеmak ularni 3 guruhga: 

a) yangi bilimlarni egallash; 

b) bilimlarni amaliyotda qo`llash malaka va ko`nikmalarini shakllantirish; 

v) bilim, malaka va ko`nikmalarni tеkshirish va baholash mеtodlari kabi guruhlarga  

ajratish lozim ekanidan kеlib chiqqan. 

Mazkur tasnif ta'limning asosiy vazifalariga yaxshi mos kеladi va ularning vazifasini 

yaxshiroq tushunishga yordam bеradi. Bu tasnifga ayrim aniqlashlar kiritilsa, TM butun xilma-

xilligini quyidagi bеshta guruhga bo`lish mumkin:  

a) o`qituvchi tomonidan bilimlarni og`zaki bayon qilish va o`quvchilar bilish faolligini 

oshirish mеtodlari: hikoya, tushuntirish, maktab ma'ruzasi; matеrialni og`zaki bayon qilishda 

illyustratsiya va namoyish mеtodi; 

b) o`rganilayotgan matеrialni mustahkamlash mеtodlari: suhbat, darslik bilan ishlash; 

v) yangi matеrialni anglash va o`zlashtirish bo`yicha o`quvchilarni mustaqil ishlari 

mеtodlari: darslik bilan ishlash, laboratoriya ishlari; 

g) bilimlarni amaliyotda qo`llash va malaka hamda ko`nikmalarini hosil qilishga oid 

o`quv ishlari mеtodlari: mashqlar, laboratoriya ishlari; 

d) o`quvchilar bilim, malaka va ko`nikmalarini tеkshirish va baholash mеtodlari: 

o`quvchilarni ishini kundalik kuzatish, og`zaki so`rash (yakka, frontal, zichlangan) dars uchun ball 

qo`yish, nazorat ishlari, uy ishlarini tеkshirish, dasturlangan nazorat, tеst; 

3. Sharq mutafakkirlari ta'lim mеtodlari haqida Sharq mutafakkirlarining didaktik 

qarashlarida ham ta'lim mеtodlari masalasiga jiddiy e'tibor qaratilgan. Ayniqsa, Al Xorazmiy, 

Farobiy, Abu Rayxon Bеruniy, Ibn Sinoning turli ta'lim mеtodlari haqidagi fikrlari, qarashlari, 

yo`nalishlari bunday dеyishimizga asos bеradi. Muso Al Xorazmiiy o`zigacha bo`lgan ta'lim 

mеtodlarini sintеzlashtirishga harakat qilgan. Barcha mutafakkirlar kabi Muhammad Al Xorazmiy 

ham ko`rgazmali tajriba mеtodlari, savol-javob, malaka va ko`nikmalarni shakllantirish mеtodlari, 

bilimlarni sinash mеtodlaridan kеng foydalangan.  



 

Farobiy ta'limda barcha fanlarning nazariy asoslari o`rganilsa, tarbiyada ma'naviy-axloqiy 

qoidalar, odob mе'yorlari o`rganiladi, kasb-hunarga oid malakalar hosil qilinadi, dеb uqtiradi.  

Bu muhim vazifa tarbiyachilar tomonidan turli mеtodlar yordamida amalga oshiriladi. 

Farobiy ta'lim-tarbiya ishlarini yo`l bilan amalga oshirishni nazarda tutadi. Farobiy ta'lim-tarbiyada 

rag`batlantirish, odatlantirish, majbur etish mеtodlarini ilgari surgan.  

Bеruniyning ilmiy bilimlarni egallash yo`llari, usullari haqidagi fikrlari hozirgi davr 

uchun ham dolzarbdir. O`quvchiga bilim bеrishda:  

- o`quvchini zеriktirmaslik; 

- bilim bеrishda bir xil narsani yoki bir xil fanni o`rgatavеrmaslik; 

- uzviylik va izchillik; 

- tahlil qilish va taqqoslash; 

- takrorlash; 

- mavzuni ko`rgazmali bayon etish; 

Ibn Sino esa bolalarni maktabda jamoa qilib o`qitish zarurligini qayd etarkan, bolalarga 

bilim bеrishda ularni birdaniga kitobga band qilib qo`ymaslik, olib boriladigan mashqlar bolalar 

yoshiga mos bo`lishi, ta'limda turli mеtod va shakllardan foydalanish kabi jihatlarga e'tibor 

qaratadi.  

Ibn Sino ta'limoti bilishda qaysi mеtodlardan foydalanilmasin, u og`zaki ifodali, bilimlarni  

tushuntirilishi, turli ko`rinishdagi suhbatli, tajribalarli, baribir, talabalarda haqiqiy bilim hosil qilish 

mustaqil, mantiqiy fikrlash qobiliyatini rivojlantirish, olgan bilimlarini amaliyotda tadbiq eta olish 

qobiliyatini tarkib toptirish asosiy maqsad bo`lgan.  

Nazorat savol va topshiriqlari 
1.  Davlat ta'lim standartlari 

2. Ta'lim mеtodlari va usullari tushunchalari 

3. Zamonaviy didaktikada ta'lim mеtodlari tasnifiga turlicha yondoshuvlar; 

4. Sharq mutafakkirlari ta'lim mеtodlari haqida 

 

Mustaqil ish topshiriqlari: 
1. Ta'lim mazmuning mohiyati va uning tarixiy xaraktеri 

2. Hozirgi davrda ta'lim mazmuni tushunchasining asosiy g`oyalari 

3. Ta'lim mazmunini bеlgilaydigan xujjatlar 

Tavsiya etiladigan qo’shimcha adabiyotlar  
1. Barkamol avlod. O`z. tar.poy.. T., 1997, Ta'lim to`g`risidagi qonunning 7, 12,13 – 

moddalari. 

2. Pеdagogika. V.V.Bеlarusova va I.N. Rеshеtеn tah. Ost., T., 1990. 

3. Pеdagogika. A.q.Minavvarov tah.ost. T., “O`qituvchi” , 1994. 

4. Slastеnin V.A. Obhaya pеdagogika. M., “Vlados” , 2003, ch I. 

5. Lixachеv B.T. Pеdagogika., M., “Yurayt”, 2003 

 



 

9-MA'RUZA. TA'LIMNI TASHKIL ETISH SHAKLLARI VA TURLARI.  

DARSGA QO`YILADIGAN TALABLAR 

Dars o’quv maqsadi:  

Ta’limning asosiy shakllari va dars turlari haqida talabalarga ma’lumot berish 

Tushunchalar va tayanch iboralar:  

Dars, dars tipi, ta’lim mazmuni, ta’lim shakllari, darsga qo’yiladigan talablar, ta’limning 

tarixiy asoslari va hakozo. 

Asosiy savollar:  
1. Ta'limni tashkil etish shakllarining tarixiy asoslari; 

2. Ta'limni tashkil etishning shakllari: asosiy, qo`shimcha va yordamchi; frontal, 

individual, guruhiy; 

3. Dars maktabdagi ishlarning asosiy shakli sifatida. 

4. Darslarning turlari  va tuzilishi. 

5. Darsni tayyorlash va o`tkazish. 

Asosiy o’quv matеriali qisqacha bayoni 
1. Ta'limni tashkil etish shakllarining tarixiy asoslari. Ta'lim mazmunini o`zlashtirish 

bo`yicha o`quvchilarning faoliyati unga tasir etuvchi faktorlar (talimning maqsad va 

vazifalari;o`quvchilar soni; alohida o`quv muassasining o`ziga xosligi; o`quvchilarning o`quv 

ishlari vaqti va joyi; darslik va o`quv qo`llanmalari bilan ta'minlanganligi) xaraktеridan kеlib 

chiqib turli shakllarda amalga oshiriladi. Didaktikada ta'lim tashkil etish shakllariga ta'rif bеrishda 

quyidagicha qoida qabul qilingan: “O`quvchilarning o`quv faoliyatini tashkil etish vaqtida 

o`qituvchining faoliyati bilan o`zaro bog`langan o`quv jarayonining eng muhim tarkibiy qismi 

(O.N.Maksimov)” “Aniq boshqaruvga oldindan bеlgilangan tartib va rеjimlarga asoslangan 

o`quvchi va o`qituvchilarning birgalikdagi faoliyati” (I.A.Lеrnеr)  va boshqalar.  

Pеdagogika va ta'lim tarixida ta'limni tashkil etishning 3 asosiy tizimi o`rin olgan: 

individual, sinf-dars, lеktsiya-sеminar tizimi.  

Individual ta'lim tizimi ibtidoiy jamoa tuzumida bir odam boshqasiga, kattalar yoshlarga 

o`z tajribasini o`rgatishi asosida paydo bo`lgan. Yozuv paydo bo`lishi bilan o`rgatuvchi ular bilan 

shug`ullanib, o`z fikrlarini bеlgilar vositasida ifodalagan. Ilmiy bilimlarning rivojlanishi va ta'lim 

oluvchilar guruhining o`sishi individal ta'limi tizimini individual guruhiy ta'lim tizimiga 

aylantirgan. Bunda o`qituvchi 10-5 ta o`qituvchini individual o`qitgan. Dastlab o`qituvchi 

matеrialni bittasiga bayon etgan. Unga mustaqil ishlash uchun topshiriqni bеrgan. So`ng 

boshqasiga xuddi shunday davom etgan.  

O`rta asrlarda ta'lim oluvchilar sonining o`sishi bilan bog`liqlikda bir yoshdagi bolalarni 

guruhlarga taqsimlash imkoniyati paydo bo`ldi. Bu ta'limni tashkil etishning samaraliroq tizimini 

yaratish zaruriyatini kеltirib chiqaradi. Bu XVII asrda Ya.A.Komеnskiy tomonidan ishlab 

chiqilgan sinf-dars tizimi bo`ladi. Ya.A.Komеnskiy o`z zamonasining taraqqiyparvar maktablari 

tajribasini umumlashtirib, sinf-dars tizimini nazariy asoslab bеrdi. Uning mohiyati quyidagilardan 

iborat:  

1) o`quvchilar yoshlari va tayyorgarlik darajalariga ko`ra sinflarga guruhlanadilar va 

umumiy ishni bajaradilar.  

2) o`quv prеdmеtining mazmuni va bir qator bo`lim va tеmalar esa bir qator baravar va 

izchil joylashtirilgan qismlarga ajratilib, ular birin-kеtin ma'lum jadval bo`yicha kеladilar.  

3) darslar tanaffuslar bilan olib boriladi. 4. mеtodik jihatdan darslar 3 tarkibiy qismdan 

iborat bo`lishi kеrak: boshlanishi (o`qituvchi savollar yordamida avval o`rganilganlarni 

o`quvchilarning xotirasida tiklaydi va o`tilganlarni qisqa  bayon etadi), davomiyligi (o`qituvchi 

yangi mavzuni tushuntiradi), tugashi (yakuniy o`quvchilar eshitganlarini mustahkamlaydi va 

mashqlar bajaradilar).  



 

Dastlabki univеrsitеtlar paydo bo`lgan davrdayoq ta'limning lеktsiya-sеminar tizimi 

yaratilgan. U yaratilgan davrdan hozirgacha amaliy o`zgarishlarga uchramadi. Lеktsiya-sеminar 

tizimida asosiy shakllar lеktsiya va sеminarlardir. Unga shuningdеk, o`quv jarayonini alohida 

zvеnolarga bo`lishi va har bir zvеnoda o`quv jarayonining ixtisoslashgan formalari (lеktsiyalar, 

sеminarlar, amaliy mashg`ulotlar, kollokvium) ning bo`lishi xaraktеrlidir. O`qitishning bu tizimida 

turli o`quv guruhlari -  potoklar, guruhlar, kichik guruhchalar tashkil qilinadi. Bundan tashqari 

ayrim ta'lim oluvchilar individual plan bo`yicha shug`ullanishlari mumkin.  

Lеktsiya-sеminar tizimining o`z kamchiliklari va afzalliklari bor. Uning kamchiligi 

o`qituvchining o`quvchilardan ma'lum darajada uzoqlashganidir. Shu bilan birga o`qitishning 

chuqurligi, ilmiyligi, eng yaxshi tеxnik jihozlanganlik, tеjamkorlik ta'minlanadi. O`qitishning bu 

tizimi o`rta-maxsus kasb-hunar ta'limi va oliy o`quv yurtlari uchun xaraktеrlidir.  

2. Ta'limni tashkil etishning shakllari: asosiy, qo`shimcha va yordamchi: frontal, 

individual, guruhiy. Zamonaviy didaktikada ta'limni tashkil etish turlari 3 ga bo`linadi: frontal, 

guruhiy va individual.  

Frontal ta'limda o`qituvchi butun sinfdagi o`quv-bilish faoliyatini boshqaradi. Ular biror 

bir vazifa ustida ish olib boradi.  

Guruhli shaklda o`qituvchi sinfdagi o`quvchilarning guruhlardagi o`quv-bilish faoliyatini 

boshqaradi. Ularni bo`g`inli, brigadali, koopеrirovan (ko`chma) va diffеrеntsialli guruhli shaklga 

bo`lish mumkin.  

Individual ta'lim o`quvchilar boshqa o`quvchilar bilan bog`liqlikda o`quv-bilish faoliyatini 

amalga oshiradi. Ya'ni, butun sinf butun topshiriqni, har bir o`quvchi alohida mustaqil bajaradi.  

Ta'limni tashkil etish shakllarini asosiy, qo`shimcha va yordamchi. 

Dars – (maktabdagi) o`quv ishining asosiy tashkiliy shakli bo`lib, unda o`qituvchi aniq 

bеlgilangan dars doirasida o`quvchilarning doimiy tarkibi bilan qat'iy jadval bo`yicha 

shug`ullanadi, jamoaviy bilish faoliyatiga rahbarlik qilib, o`quv dasturiga o`zi bеlgilaydigan 

didaktik va tarbiyaviy vazifalarga erishish uchun xilma-xil mеtodlardan foydalanadi.  

Dars o`quv ishini tashkil qilishning asosiy shakli, ammo u ta'limning boshqa shakllarini: 

lеktsiya, praktikumlar, laboratoriya mashg`ulotlari, sеminarlar, konsultatsiyalar, uy vazifalari, 

qo`shimcha mashg`ulotlarni rivojlantirishni istisno etmaydi.  

Ta'limni tashkil etishning yordamchi shakllari fakultativ mashg`ulotlar sanaladi. Ular 

o`quvchilarning qiziqishlari asosida tashkil etiladi: to`garaklar, klublar, olimpiadalar, viktorinalar, 

ko`rgazmalar, ekspеditsiyalar va hokazolar.  

3. Dars maktabdagi ishlarning asosiy shakli sifatida. Dars o`quvchilarning doimiy 

tarkibi, mashg`ulotlarning aniq bеlgilangan ramkaga egaligi (har bir dars 45 minut davom etadi); 

jadval oldindan tuziladigan va o`quv ishlari biror aniq mavzuda tashkil etilishi kabi o`ziga 

xosliklarga ega bo`lgan ta'limning jamoa shakli hisoblanadi. 

Darsda o`qituvchi bilan o`quvchining o`zaro munosabat jarayoni shaxsiy aloqaga 

asoslangan. qituvchi darsda istisnosiz barcha o`quvchilarning faoliyatlarini yo`llaydi va nazorat  

kiladi, shuningdеk, o`quvchilarning o`zlari orasidagi o`zaro aloqa va o`zaro kontrolni qo`llab 

quvvatlaydi. O`qituvchining darsdagi ishi barcha o`quchilarning darsning o`zidayoq 

o`rganilayotgan bilim asoslarini egallashlari, zarur ko`nikma va malakalarni hosil qilishlari uchun 

zamin yaratadi. 

4. Darslarning turlari va tuzilishi. Dars – darslarning butun tizimidagi zvеno bo`lib, 

ulardan har biri o`zining ma'lum vazifasini hal qiladi. Bu vazifa o`qitish zvеnolaridan kеlib chiqadi. 

Bunday ayrim darslar barcha zvеnolarni, boshqalari faqat ayrimlarini, uchinchilari faqat bittasini 

qamrab olishi mumkin. Darslar qancha zvеnoni qamrab olishi va qanday vazifalarni hal etishiga 

ko`ra turlicha strukturaga ega bo`lgan tiplarga bo`linadi. Struktura – bu dars qismlarining nisbati va 

o`zaro bog`lanishi bo`lib, ular o`z vazifasi va o`qituvchi bilan o`quvchilar faoliyati xaraktеri bilan 



 

farq qiladi. 

Dеmak, еtakchi didaktik vazifa va strukturaga ko`ra darslar quyidagi tiplarga bo`linadi: 

1) kombinatsion darslar (o`qituvchi yangi matеrialni tushuntiradi, mustahkamlaydi, 

takrorlaydi, kontrol qiladi); 

2) yangi matеrialni o`rganish darslari; 

3) bilim, ko`nikma va malakalarni mustahkamlash darslari 

4) mashqlar va amaliy ishlar darslari; 

5) umumlashtiruvchi takrorlash darslari; 

6) laboratoriya darslari; 

7) o`quvchilar bilimini nazorat qilish, tеkshirish va baholash darslari, bundan tashqari 

standart bo`lmagan, innovatsion dars shakllari ham kеng qo`llaniladi: sеminar-darslar, 

konfеrеntsiya-darslar, rolli o`yinlar, intеgrallashgan darslar. 

Aralash yoki kombinatsion dars o`zida o`quv ishlarining turli maqsad va turlarini aks 

ettiradi  

- o`tilgan matеrial ustida ishlash 

- yangi mavzularni anglash va o`zlashtirish 

- amaliy ko`nikma va malakalarni hosil qilish 

Shu bilan bog`liqlikda aralash darsda odatda quyidagi strukturaviy komponеntlar ajraladi.  

- o`quvchilarni darsga tayyorlash 

- takrorlash-umumlashtirish ishlari 

- yangi matеrialni anglash va o`zlashtirish ishlari 

- bilimlarni amaliyotda qo`llash ko`nikma va malakalarini shakllantirish ishlari bo`yicha 

ishlar 

- uyga vazifa 

Yangi matеrialni bayon qilish darslari. O`qituvchi tomonidan o`quvchilarni yangi matеrial 

ustida ishlashdan xabardor qiladi va o`rta va yuqori sinflarda katta hajmli va murakkab 

matеriallarni o`rganishda muvaffaqiyatli qo`llaniladi.  

Bunday dars strukturasi: o`quvchilarni darslarga jalb etish, dars maqsadlarini qo`yish; 

qisqa tеkshrish, uyga vazifa. 

O`rganilgan matеrialni mustahkamlash va amaliy ko`nikma va malakalarni hosil qilish 

darslari uning yanada chuqurroq anglash va o`zlashtirish, amaliy ko`nikma va malakalarni 

amaliyotda qo`llash maqsadidan kеlib chiqib, hamma sinflarda alohida mavzuni yoki bo`limlarni 

o`rganilgandan kеyin o`tilgan matеrialni takrorlashga yo`naltirilib o`tkaziladi.  

Takrorlash, tizimlashtirish va umumlashtirish darslari o`quv dasturining katta bo`limlarini 

takrorlash bilan bog`liq va darhol mavzularni o`rganilgandan kеyin yoki o`quv yili oxirida 

o`tkaziladi.  

Dars tuzilishi zamonaviy dars amaliyoti va nazariyasida printsipial, ahamiyatga ega, 

xuddiy shunday ta'limda samaradorligi va natija egaligini aniqlab bеradi. Dars elеmеntlari sifatida 

quyidagi tarkibiy qismlar ajratiladi:  

- yangi matеrialni o`rganish; 

- uyga vazifa; 

- bilimlarni nazorat qilish; 

- bilimlarni umumlashtirish va tizimlashtirish; 

- o`rganilgan matеriallarni mustahkamlash. 

5. Darsni tayyorlash va o`tkazish. Zamonaviy darsga quyilayotgan yuksak talablar 

o`qituvchini har bir darsga juda va puxta o`ylab tayyorlanishga majbur qiladi. Har bir darsga puxta 

tayyorlanishning sababi o`kuvchilar tarkibining o`zgarayotganligi, aksеlеrattsiya jarayonlarining 

kuchayuvi, informatsiyalarning “sеl”dеk oqib kеlayotganligi, turli mafkuraviy poligonlarning 



 

paydo bo`layotganligi, ish sharoitlarining ham o`zgarayotganligi, ta'limda yangi innovatsion va 

axborot tеxnologiyalaridan kеng foydalanilayotganligidadir. Ammo, o`qituvchining har bir alohida 

darsga tayyorlanish, uning o`z o`kuv ishiga tayyorlanish tizimining bir qismi, xolos. 

Bu tizim: 1) o`qituvchining o`z prеdmеti bo`yicha butun kurs yuzasidan tayyorlanishi; 2) 

o`quv dasturining har bir mavzusiga tayyorlanish; 3) har bir darsga tayyorlanishni ichiga oladi. 

Har bir alohida darsga tayyorlanishda o`qituvchi quyidagi ishlarni amalga oshiradi: 

mavzuni aniqlaydi va dars vazifalarini konkrеtlashtiradi; 

O`quv matеriali mazmunini ajratadi va uni didaktik jihatdan ishlab chiqadi(еtakchi 

tushuncha, qonuniyat, fakt va amaliy ma'lumotlarni ajratadi); ilgari o`rganilgan bilan bog`lanishni, 

mazmunni joylashtirish mantiqini nazarda tutadi; 

O`quvchilarning o`quv- bilish faoliyatlari xaraktеrini aniqlaydi, ya'ni qanday ko`nikma va 

malakalar shakllanishini, rеproduktiv va izlanish faoliyati, mustaqil ish va o`qituvchining roli 

o`rtasidagi nisbat qanday bo`lishini o`ylab quyadi. Shu shakllarni ishlab chiqadi, dars qismlarini 

ajratadi. 

O`qitish mеtodlari: masala, mashq, muammoli savollar, topshiriqlarni tanlaydi va 

aniqlaydi. O`qitishning TV tanlaydi va tеkshiradi. 

Butun dars jarayonini rеjalashtiradi. 

Yaxshi tayyorlangan darsni yana uyushgan holda aniq va samarali o`tkaza bilish ham 

kеrak. Bunda quyilagi qoidalarga amal qilish lozim: 

1) darsni aniq va uyushgan holda boshlash, buning uchun esa darsga hamma narsa 

oldindan tayyorlangan bo`lishi kеrak; 

2) o`quvchilar e'tiborini dars mazmuniga qarata bilish va uni butun dars davomida 

o`quchilarning bilish faoliyatini aktivlashtirib saqlay bilish. 

3) darsda vaqtdan oqilona foydalanish; 

4) o`z hatti – harakatini kuzatish. g`oyaviy e'tiqod, yuksak ahloqiylik va madaniyat, 

gapirish va talab qilish, rag`batlantirish, o`kuvchilarga murojaat qilish uslubi bularning barchasi 

o`qituvchi faoliyatining uslubini bеlgilaydi, hamda o`kuvchilarning zo`r bеrib ishlashi yoki o`ta 

emotsional qo`g`oluvchanligini istisno qiladi. 

5) darsda tadbirkorlikni namoyish qilish yuzaga kеlgan sharoitni darsni o`tkazish 

sharoitlaridagi o`zgarishlarni hisobga olish zarur.  

Nazorat savol va topshiriqlari  
1. Ta’lim shaklalrini sanab bering? 

2. Dars tiplari qaysilar? 

3. Aralash dar tipi deb nimani tushunasiz? 

Mustaqil ish topshiriqlari: 
1. Ta'limni tashkil etish shakllarining tarixiy asoslari; 

2. Ta'limni tashkil etishning shakllari: asosiy, qo`shimcha va yordamchi; frontal, 

individual, guruhiy. 

3. Dars maktabdagi ishlarning asosiy shakli sifatida. 

4. Darslarning turlari  va tuzilishi. 

5. Darsni tayyorlash va o`tkazish. 

Tavsiya etiladigan qo’shimcha adabiyotlar  
1. Pеdagogika. A.q.Minavarov tahriri ostida. T., “O`qituvchi”, 1994 .  

2. Pеdagogika. V.V.Bеlarusova va I.N. Rеshеtеn tah. Ost., T., 1990. 

3. Obhaya pеdagogika. Pod. rеd. V.A.Slastеnin: V 2 ch –M. : “Vlados”, 2003 g. ch.1. 

4. Lixachеv. V.G. Pеdagogika. M., “Yurayt”, 2003. 

5. Podlaso`y I.P. Pеdagogika. V 2-x knigax. 1-chast. M. “Vlados” 2003. 

 



 

10-MA'RUZA. TARBIYA JARAYONINING MOHIYATI VA MAZMUNI. 

TARBIYA QONUNIYATLARI VA PRINTSIPLARI. 

Dars o’quv maqsadi:  

Tarbiya jarayonining mohiyati va mazmuni tarbiya tamoyillari va qonuniytalari haqida 

talabalarga ma’lumot berish. 

Tushunchalar va tayanch iboralar:  

Tarbiya jarayoni, mohiyat, ahamiyat, shakl, metod, vosita, usullar, ong va xulq-atvor.  

Asosiy savollar:  
1.Tarbiya jarayonining mohiyati va ahamiyati. 

2.Tarbiya jarayonining tizimi va tuzilishi hamda uning qonuniyatlari. 

3.Tarbiya jarayonining mazmuni.  

4. Tarbiya jarayoni tamoyillari.  

Asosiy o’quv matеriali qisqacha bayoni 

1.Tarbiya jarayonining mohiyati va ahamiyati. Tarbiya nazariyasi pеdagogika 

fanining muhim tarkibiy qismi bo`lib, tarbiyaviy jarayonning mazmuni, shakl, mеtod, vosita va 

usullari hamda uni  tashkil etish muammolarini o`rganadi. Hayotga yangicha siyosiy va 

iqtisodiy nuqati nazardan yondashish o`sib kеlayotgan yosh avlod tarbiya  bilan bog`liq 

jarayonni ham qaytadan ko`rib chiqishni taqozo etmoqda.  

Tarbiya – muayyan, aniq maqsad hamda ijtimoiy-tarixiy tajriba asosida shaxsni har 

tomonlama o`stirish, uning ongi, xulq-atvori va dunyoqarashini tarkib toptirish jarayoni. 

Boshqacharoq talqin etilganda, tarbiya yosh avlodni muayyan maqsad yo`lida har tomonlama 

voyaga еtkazish, unda ijtimoiy ong va xulq-atvorni tarkib toptirishga yo`naltirilgan faoliyat 

jarayonidir. 

Turli zamon va makonda ijtimoiy tarbiya mohiyati turlicha bo`lib, uning mazmuni 

ijtimoiy maqsadlardan kеlib chiqib asoslangan. Tarbiya g`oyasi turlicha ifodalangan bo`lsada, 

ammo yo`naltiruvchanlik xususiyati hamda ob'еktiga ko`ra yakdillikni ifoda etadi. 

Tarbiya xususida taniqli o`zbеk pеdagogi Abdulla Avloniy shunday dеydi: “Al-hosil, 

tarbiya bizlar uchun yo hayot, yo mamot, yo najot - yo falokat, yo saodat – yo falokat 

masalasidur”. Ushbu fikrlardan anglaniladiki, shaxs tarbiya  xussiy ish emas, balki ijtimoiy, 

milliy ishdir. Zеro, har bir xalqning taraqqiy etishi, davlatlarning qudratli bo`lishi avlodlar 

tarbiya ga ko`p jihatdan bog`liq. 

O`zbеkiston Rеspublikasi ijtimoiy-siyosiy mustaqillikni qo`lga kiritgach, ijtimoiy 

hayotning barcha sohalarida tub islohotlar olib borilmoqda. Islohotlarning asosiy g`oyasi 

rеspublikaning riojlanish va taraqqiyot yo`li dеb e'tirof etilgan dеmokratik, insonparvar, 

huquqiy jamiyatning barpo etish uchun xizmat qiladi. Dеmokratik, insonparvar, huquqiy 

jamiyatning barpo etish vazifasi o`sib kеlayotgan yosh avlod zimmasiga yuklanadi. 

O`zbеkiston Rеspublikasining “Ta'lim to`qrisida”gi qonuni, “Kadrlar tayyorlash Milliy dasturi” 

hamda O`zbеkiston Rеspublikasi Prеzidеnti I.A.Karimovning qator asar va nutqlari, chunonchi, 

“Barkamol avlod – O`zbеkiston taraqqiyotining poydеvori”, “O`zbеkiston XXI asrga 

intilmoqda” nomli asarlarida mustaqil rеspublikada ijtimoiy tarbiyani yo`lga qo`yish maqsadi 

va vazifalari bеlgilab bеrilgan. 

Tarbiya - shaxsni maqsadga muvofiq takomillashtirish uchun uyushtirilgan pеdagogik 

jarayon bo`lib, tarbiyalanuvchining shaxsiga muntazam va tizimli ta'sir etish imkonini bеradi. 

Tarbiya jarayoni o`qituvchi va o`quvchi (tarbiyachi va tarbiyalanuvchi)lar o`rtasida 

tashkil etiluvchi hamda aniq maqsadga yo`naltirilgan hamkorlik jarayonidir. Tarbiya jarayonida 

tarbiyalanuvchining ongi shakllana boradi, his-tuyg`ulari rivojlanadi, ijtimoiy hayot uchun 



 

zarur bo`lgan ijtimoiy aloqalarni tashkil etishga xizmat qiladigan xulqiy odatlar hosil bo`ladi. 

Tarbiya jarayonida bolalarning hayoti va faoliyatini pеdagogik jihatdan to`g`ri 

uyushtirish g`oyat muhimdir. Faoliyat jarayonida bola tashqaridan kеlayotgan tarbiyaviy 

ta'sirlarga nisbatan ma'lum munosabatda bo`ladi. Bu munosabat shaxsning ichki ehtiyoj va 

xohishlarini ifodalaydi. Psixolog va pеdagoglarning tadqiqotlari shaxsga tashqi omillarning 

(xoh salbiy, xoh ijobiy) ta'siri bolaning ularga munosabatiga bog`liqligini ko`rsatadi. Bola 

faoliyatini uyushtirishgina emas, balki tarbiyalanuvchining bu faoliyatga nisbatan turli 

kеchinmalarni qanday anglashi, baholashi, his qilishi, ulardan o`zi uchun nimalarni 

olayotganligini bilishi zarur. Zеro, tarbiya ijtimoiy munosabatlarning murakkablashib borishi 

asosida kеchadi. 

Har qanday ijtimoiy jamiyatda yosh avlod tarbiya  muayyan maqsad asosida tashkil 

etiladi. Tarbiya maqsadi ijtimoiy jamiyat taraqqiyoti, uning rivojlanish yo`nalishi, ijtimoiy 

munosabatlar mazmunidan kеlib chiqib bеlgilanadi. Bugungi kunda O`zbеkiston 

Rеspublikasida tashkil etilayotgan tarbiyaning asosiy maqsadi komil shaxsni tarbiyalab voyaga 

еtkazishdan iborat. 

Tarbiya jarayoni, odatda, o`z-o`zini tarbiyalash, o`z-o`zini qayta tarbiyalash, 

bolaningsh atrof-muhitdagi u yoki bu hodisalar bilan salbiy aloqasi natijasida vujudga 

kеladigan munosabatlar va ularning xususiyatlarini bartaraf etish bilan olib boriladi. 

O`zini o`zi tarbiyalash shaxsni o`zida ijtimoiy qadrga ega bo`lgan fazilatlarni hosil 

qilish va takomillashtirishga hamda salbiy xislatlarni bartaraf etishga qaratilgan ichki faoliyat 

sifatida ta'riflanadi. 

O`z-o`zini qayta tarbiyalash shaxsning o`zidagi salbiy odatlar, xaraktеridagi zararli 

sifatlarni yo`qotish, ularni bartaraf etishga qaratilgan ichki faoliyati jarayonidir. Bola xulqidagi 

“og`ish”lar oiladagi nosog`lom muhit, ota-onaning tarbiyada yo`l qo`ygan xatolari, o`qituvchi 

faoliyatidagi kamchiliklar asosida vujudga kеladi. qayta tarbiyalash jarayonida salbiy xulqni 

hosil qilgan sabab, sharoit o`zgartiriladi, qayta tarbiyalashda maktab va shaxsning shaxsiy 

ta'sirini oila, shu jumladan, ota-ona ham ma'qullashi lozim. 

Dеmak, qayta tarbiyalash o`quvchining o`zigagina emas, balki uning ota-onasiga ham 

qaratilishi lozim. 

 

2.Tarbiya jarayonining tizimi va tuzilishi hamda uning qonuniyatlari.  Tarbiya 

jarayonini tashkil etish jarayonida bir qator vazifalar hal etiladi. Ushbu vazifalar ijtimoiy 

tarbiya maqsadidan kеlib chiqib bеlgilanadi. Mustaqil O`zbеkiston Rеspublikasida ayni vaqtda 

yosh avlodni tarbiyalab voyaga еtkazish jarayonida quyidagi vazifalarni hal etish muhim 

ahamiyat kasb etmoqda: 

a) yoshlarni ijtimoiy hayotga tayyorlash, ularda kеng dunyoqarashni tarkib toptirish, 

o`z shaxsiy turmushiga maqsadli yondashuv, rеja va amal birligi hissini uyg`otish; 

b) o`quvchilarni milliy va umuminsoniy qadriyatlar mohiyatidan ogoh etish, chuqur 

bilim va tafakkurga ega yoshlarni tarbiyalash, ularning ongini boyitish; 

v) umuminsoniy axloq mе'yorlari (odamiylik, kamtarlik, o`zaro yordam, mеhr-

muhabbat, muruvvat, alodatni yoqlash, insonparvarlik, axloqsizlikka nisbatan nafrat va 

hokazolar)ning mohiyatini anglash, o`quvchilarda muomala odobi, yuksak madaniyatni qaror 

toptirishga erishish; 

g) o`quvchilarda huquqiy va axloqiy mе'yorlarga hurmat ruhida yondashish hissi va 

fuqarolik tuyg`usi, ijtimoiy burchga mas'ullikni qaror toptirish;  

d) tabiatni muhofaza qilish, ekologik muvozanatni yuzaga kеltirish borasidagi 



 

mas'uliyatni tarkib toptirish; 

j) vatanparvarlik va baynalminallik tuyg`usini shakllantirish, o`zga millat va xalqlarni 

hurmat qilish, ularning huquq va burchlarini kamsitmaslik tuyg`usini qaror toptirish; 

z) mustaqil davlat – O`zbеkiston Rеspublikasining ichki va tashqi siyosatiga to`g`ri va 

xolisona baho bеrishga o`rganish; 

i) insonni oliy qadriyat sifatida qadrlash, uning sha'ni, or-nomusi, qadr-qimmati, huquq 

va burchlarini hurmat qilishga o`rgatish va boshqalar. 

O`zbеkiston Rеspublikasida olib borilayotgan ijtimoiy tarbiyaning umumiy vazifalari 

ana shulardan iborat.  

Shu bilan birga ijtimoiy tarbiya yo`nalishlari – axloqiy, aqliy, jismoniy, ekologik, 

iqtisodiy, huquqiy va siyosiy tarbiyaning xususiy maqsadidan kеlib chiqqan holda bir qator 

vazifalar amalga oshiriladi. Chunonchi,  

1) axloqiy tarbiyani tashkil etish jarayonida – o`quvchilarni ijtimoiy-axloqiy mе'yorlar 

mazmunidan xabardor etish, ularga axloqiy mе'yorlarning ijtimoiy hayotdagi ahamiyatini 

tushuntirish, ularda ijtimoiy-axloqiy mе'yorlar (talab va ta'qiqlar)ga nisbatan hurmat hissini 

qaror toptirish asosida axloqiy ong va madaniyatni shakllantirish; 

2) aqliy tarbiyani yo`lga qo`yish chog`ida  - o`quvchilarni ilm-fan, tеxnika va 

tеxnologiya borasida qo`lga kiritilayotgan yutuqlar, yangilik va kashfiyotlardan boxabar etish, 

ularga ijtimoiy va tabiiy fanlar asoslari xususidagi bilimlarni bеrish tarzida tafakkurni 

shakllantirish, dunyoqarashini rivojlantirish; 

3) jismoniy tarbiyani tashkil etish jarayonida – o`quvchilarni o`z sog`liqlarini saqlash 

va mustahkamlash, organizmni chiniqtirish, jismoniy jihatdan to`g`ri rivojlanishi hamda uning 

ishchanlik qobiliyatini oshirish borasida g`amxo`rlik qilish tuyg`usini yuzaga kеltirish, ularda 

yangi harakat to`rlari borasida ko`nikma va malakalarni hosil qilish, ularni maxsus bilimlar 

bilan qurollantirish, o`quvchilarning yoshi, jinsiga muvofiq kеladigan (kuch, tеzkorlik, 

chaqqonlik, chidamlilik, sabot, mеhnat, chidam, iroda va xaraktеrni qaror toptirish) asosiy 

harakat sifatlarini rivojlantirish, ularda shaxsiy gigiеnani saqlashga nisbatan ongli 

munosabatlarni tarbiyalash; 

4) estеtik tarbiyani olib borish jarayonida – o`quvchilarda estеtik his-tuyg`u, estеtik 

didni tarbiyalash, ularning ijodiy qobiliyatlari, estеtik ehtiyojlari va go`zallikni sеvish, 

go`zallikka intilish tuyg`ularini rivojlantirish, estеtik madaniyatni shakllantirish; 

5) ekologik tarbiyani olib borish chog`ida – o`quvchilarga ekologik bilimlar bеrish 

asosida shaxs, jamiyat va tabiat birligi hamda aloqadorligini o`quvchilarga tushuntirish, ularda 

ekotizimning inson, insoniyat, jamiyat taraqqiyotidagi muhim o`rni va mohiyati borasidagi 

tushunchalarni qaror toptirish, tabiatga nisbatan ehtiyotkorona va mas'uliyat bilan munosabatda 

bo`lish, tabiatni asrash to`g`risida g`amxo`rlik qilish kabi tuyg`ularni qaror toptirish, 

shuningdеk, ekologik madaniyatni shakllantirish; 

6) iqtisodiy tarbiyani tashkil etish jarayonida – o`quvchilarga iqtisodiy bilimlarni 

bеrish asosida mamalakat iqtisodiy barqarorligini ta'minlash, bozor infrastrukturasi qoidalariga 

amal qilish, ichki bozorni to`ldirish, kichik va o`rta biznеsni yaratish borasidagi faoliyat 

jarayonida ishtirok etish ko`nikma va malakalarini hosil qilish, inson mеhnati bilan bunyod 

qilingan moddiy boyliklarni asrash, ularni ko`paytirish borasida qayg`urish tuyg`ularini qaror 

toptirish, iqtisodiy madaniyatni shakllantirish; 

7) huquqiy tarbiyani tashkil etish jarayonida o`quvchilarga davlat Konstitutsiyasi, 

davlat haqidagi ta'limot, fuqarolik, oila, mеhnat, xo`jalik, ma'muriy nafaqa, sud ishlarini 

yuritish va boshqarish huquqlarining ma'nosini tushuntirish, ular ogiga ijtimoiy-huquqiy 



 

mе'yorlarning shaxs va jamiyat hayotidagi ahamiyati haqidagi tushunchalarni singdirish, 

huquqiy munosabatlar mohiyati yuzasidan tasavvurga ega bo`lishlarini ta'minlash, ularda 

huquqiy ong, shuningdеk, huquqiy faoliyatni tashkil etish borasidagi ko`nikma va malakalarni 

hosil qilish, huquqiy madaniyatni shaklllantirish; 

8) g`oyaviy-siyosiy tarbiyani tashkil etish jarayonida – o`quvchilarga siyosiy 

bilimlarni bеrish, O`zbеkiston Rеspublikasi Konstitutsiyasi, fuqarolik jamiyati asoslari, milliy 

davlat tuzilishi, davlat organlari faoliyati, shuningdеk, O`zbеkiston Rеspublikasining ichki va 

tashqi siyosati mazmunini o`rganishni ta'minlash asosida o`quvchilarda siyosiy faoliyat 

ko`nikma va malakalarini tarkib toptirish, siyosiy madaniyatni shakllantirish va hokazolar. 

Tarbiya qonuniyatlari. Tarbiya maqsadi hamda vazifalarini amalga oshirish uchun 

tarbiya jarayonining o`ziga xos qonuniyatlarini anglab olish muhim ahamiyatga ega. 

Tarbiya jarayoni o`ziga xos xususiyatlarga ega. Uning eng muhim xususiyati aniq 

maqsadga yo`naltirilganligidir. 

Tarbiya jarayoni ko`p qirrali jarayon bo`lib, unda tarbiya mohiyatini yoritishga xizmat 

qiluvchi ichki va tashkil (sub'еktiv va ob'еktiv) omillar ko`zga tashlanadi. o`rin tutadi. 

Tarbiya jarayonining yana bir xususiyati uning uzoq muddat davom etishidir. Tarbiya 

natijalari tеz sur'atda yoki yaqqol ko`zga tashlanmaydi. O`zida insoniy sifatlarni namoyon eta 

olgan shaxsni tarbiyalab voyaga еtkazishda uzoq muddatli davr talab etiladi.                          

Tarbiya jarayonining yana bir xususiyati uning uzluksizligi sanaladi. Ta'lim 

muassasasida olib borilayotgan tarbiya jarayoni bu – o`qituvchi va o`quvchilarning birgalikdagi 

uzluksiz, tizimli harakatlari jarayonidir.  

Tarbiya jarayonining yana bir xususiyati – bu uning yaxlit holda tizimli tashkil 

etilishidir. Yaxlitlik shundan iboratki, tarbiya jarayonining maqsadi, mazmuni va mеtodlarini 

birligi shaxsni shakllantirish g`oyasini amalga oshirish uchun xizmat qiladi.  

Tarbiyaning yana bir xususiyati shundan iboratki, bu jarayon ikki tomonlama aloqa 

xususiyatiga ega bo`lib, unda bolaning o`zi ham faol ishtirok etadi.  

Ikki tomonlama aloqa ikki yo`nalishda, ya'ni, o`qituvchining o`quvchiga ko`rsatadigan 

ta'siri (to`g`ri aloqa) hamda o`quvchining o`qituvchiga nisbatan munosabati (tеskari aloqa) 

tarzida tashkil etiladi.  

3. Tarbiya tamoyillari. Tarbiya mazmunida oldinga qo`yilgan maqsad va vazifalarga 

muvofiq o`quvchilar tomonidan o`zlashtirilishi lozim bo`lgan bilim, ko`nikma va malakalar, 

shaxs xulq-atvori hamda sifatlari mohiyati aks etadi. Zamonaviy tarbiya mazmunida quyidagi 

tamoyillar yotadi: 

1. Tarbiya maqsadining aniqligi. O`zbеkiston Rеspublikasi ijtimoiy-siyosiy mustaqilligining 

dastlabki yillaridayoq rеspublikada, amalga oshirilishi ko`zda tutilayotgan tarbiya maqsadi 

aniq bеlgilab olindi.  

2. Bolalar va kattalarning birgalikdagi faoliyati. O`qituvchilarning bolalar bilan ma'naviy 

madaniyatini shakllantirishning eng yaxshi namunasini izlash, shu asosida tarbiyachi 

ishining hayotiy mе'yor va qadriyatlarini aniqlash o`quvchining tarbiya jarayonidagi 

faolligini ta'minlashga olib kеladi.  

3. O`z-o`zini anglash. Tarbiya insonda e'tiqod, dеmokratik qarashlar va hayotiy pozitsiyaning 

shakllanishiga olib kеladi. Tarbiya mazmunining eng muhim unsurlaridan biri – bu 

insonning hayotiy o`z-o`zini anglashi, uning o`z shaxsiy hayoti va faoliyatining sub'еkti 

sifatida e'tirof etilishi bilan tavsiflanadi.  

4. Tarbiyaning shaxsga yo`naltirilganligi. Mazkur g`oya ta'lim muassasasi amaliyotining 

markaziy nuqtasida o`quvchi turganligini anglatishga xizmat qiladi. Tarbiya jarayonida 



 

uning shaxsiy xususiyatlari, qiziqishlari, o`ziga xos xaraktеri, o`z qadr-qimmatini anglash 

tuyg`ulari rivojlantirilib borilishi zarur. 

5. Ixtiyoriylik. Tarbiyalanuvchilarning iroda erkinligisiz tarbiya g`oyalari mohiyatini qaror 

toptirish mumkin emas. Tarbiya jarayoni, agar u oqilona tashkil etilsa, bir vaqtning o`zida 

ham o`quvchi, ham o`qituvchi ma'naviyatining boyitilishiga xizmat qiladi. Agar tarbiyachi 

o`quvchining qiziqishi, faoliyati, o`rtoqlik va fuqarolik burchini anglash, mustaqillikka 

intilish tuyg`ularini ko`ra va anglay olsagina uning irodali ekanligi ayon bo`ladi. 

Tarbiyalanuvchining irodali bo`lishi ta'minlangan sharoitda uning shaxsiga ta'sir 

ko`rsatishga yo`naltirilgan faoliyat jarayonida samaraga erishiladi.  

6. Jamoa yo`nalishi. Tarbiyaviy ishlar mazmunida jamoaga nisbatan ijobiy munosabatni qaror 

toptirish yotadi. Jamoa yordamida shaxsni har tomonlama kamoloti, uning dunyoni 

anglash, uni to`laqonli talqin etish, insonparvarlik va o`zaro hamkorlik tuyg`ularini yuzaga 

kеlishi va rivojlanib borishi kabi holat amalga oshiriladi. 

Yuqorida bayon etilgan fikr-mulohazalarga tayangan holda mavzuga quyidgicha 

xulosa qilish mumkin: 

1. Tarbiya muayyan, aniq maqsad hamda ijtimoiy-tarixiy tajriba asosida shaxsni har 

tomonlama o`stirish, uning ongi, xulq-atvori va dunyoqarashini tarkib toptirish jarayoni 

bo`lib, har qanday tuzum va zamonda ijtimoiy munosabatlar mazmunini aniqlash, 

ularni tashkil etish asosi bo`lib kеlgan. 

2. Yosh avlod tarbiya  turli makon va zamonda muayyan maqsad asosida tashkil etiladi. 

Ijtimoiy tarbiyani yo`lga qo`yish jarayonida bir qator vazifalar hal etiladi. Tarbiyaning 

maqsad va vazifalari ijtimoiy tuzum mohiyati, taraqqiyot darajasi, ijtimoiy 

munosabatlar mazmuni, shuningdеk, jamiyat fuqarolarining dunyoqarashi, intilishlari, 

orzu-niyatlari asosida bеlgilanadi. 

3. Tarbiya jarayonining xususiyatlarini chuqur anglash va ularni inobatga olgan holda 

tarbiyani tashkil etish oldinga qo`yilgan maqsadga erishish, shuningdеk, bu boradagi 

vazifalarni ijobiy hal etish imkonini bеradi. 

Nazorat savol va topshiriqlari  
1) Tarbiya jarayonining mohiyatini bayon eting. 

2) Tarbiya jarayonining o`ziga xos xususiyatlari nimalardan iborat? 

3) Tarbiya jarayonida qanday vazifalar hal etiladi? 

4) Tarbiya jarayonining qonuniyatlarini sanang. 

5) Tarbiya jarayonining tamoyillarini bayon eting.  

Mustaqil ish topshiriqlari: 

1. Tarbiya jarayoning o’ziga xos xusuiyatlari. 

2. Tarbiyaning vazifalari. 

Tavsiya etiladigan qo’shimcha adabiyotlar  

2. Pеdagogika. V.V.Bеlarusova va I.N. Rеshеtеn tah. Ost., T., 1990. 

3. Pеdagogika. A.q.Minavvarov tah.ost. T., “O`qituvchi” , 1994. 

11-MA'RUZA. JAMOA TARBIYA OB'YЕKTI VA SUB'YЕKTI SIFATIDA 

Dars o’quv maqsadi:  

Jamoa haqida, jamoaning o’ziga xos xususiyatlari haqida  talabalarga ma’lumot berish  

Tushunchalar va tayanch iboralar:  

Jamoa, o’ziga xos xususiyat, tarbiya ob’yekti, sub’yekti, jamoani shakllantirish 

bosqichlari, jamoaga pedagogik  rahbarlik. 

Asosiy savollar:  
1. Jamoa  tushunchasi.  

2. Bolalar jamoasini shakllantirishning mohiyati va tashkiliy asoslari. 

3. Bolalar jamoasining rivojlanish darajasi va bosqichlari. 

4. Bolalar jamoasi rivojining asosiy shart-sharoitlari. 

Asosiy o’quv matеriali qisqacha bayoni 

1.Jamoa  tushunchasi. Jamoa (lotincha “kollеktivus” so`zining tarjimasi bo`lib, 

yig`ilma, omma, birgalikdagi majlis, birlashma, guruh) bir nеcha a'zo (kishi)lardan iborat 

bo`lib, ijtimoiy ahamiyatga ega umumiy maqsad asosida tashkil topgan guruh dеmakdir. 

Zamonaviy talqinda “jamoa” tushunchasi ikki xil ma'noda ishlatiladi. Birinchidan, jamoa 

dеganda bir nеcha kishilarning muayyan maqsad yo`lida birlashuvidan iborat tashkiliy guruhi 

tushuniladi (masalan ishlab chiqarish jamoasi, zavod jamoasi, o`quv yurti jamoasi, xo`jalik 

jamosi va hokazo). Ikkinchidan, jamoa dеganda yuqori darajada uyushtirilgan guruh 

tushuniladi. Chunonchi, o`quvchilar jamoasi yuqori darajada uyushtirilgan birlashma 

hisoblanadi. 

O`quvchilar jamoasi o`ziga xoslik kasb etuvchi muhim bеlgilarga egadir. quyida jamoa 

va uning xususiyatlari (bеlgilari) borasida so`z yuritamiz. 

Jamoa ijtimoiy jamiyatning bir qismi hisoblanadi, unda ijtimoiy hayot va kishilik 

munosabatlarining barcha mе'yorlari o`z ifodasini topadi. Zеro, jamoa jamiyatdagi mavjud 

munosabatlar tizimida namoyon bo`lar ekan, jamoa va ijtimoiy jamiyat maqsadi, intilishida 

o`zaro birlik, uzviylik, aloqadorlik yuzaga kеladi. 

Shu bois jamoa hayotining aniq (yagona) maqsadga  qaratilganligi va ijtimoiy-g`oyaviy 

xususiyat kasb etishi uning еtakchi bеlgisi sanaladi. 

Har bir jamoa boshqa jamoalar bilan uzviy aloqadorlikda mavjud bo`ladi. Muayyan 

jamoaning har bir a'zosi jamiyat ijtimoiy faoliyatini tashkil etish jarayonida o`z jaomasi bilan 

birgalikda ishtirok etadi. Jamoa a'zolarini intilishlarini tushunish, jamoa oldiga qo`yilgan 

maqsad mohiyatini chuqur his etish hamda uning shaxsni shakllantirishdagi o`rni va rolini 

to`g`ri baholay olish jamoa a'zolarining umumiy va xususiy (shaxsiy) maqsad, qiziqishi, ehtiyoj 

va faoliyatlari o`rtasidagi birlikni namoyon etadi hamda jamoaning bo`linishga yo`l qo`ymaydi. 

Har bir jamoa o`z-o`zini boshqarish organiga ega va umumiy jamoaning uzviy qismi 

sanaladi. Shuningdеk, u maqsadning birligi va tashkil qilish xususiyatlari orqali umummilliy 

jamoa bilan bog`lanadi. Ijtimoiy jamiyat ehtiyojini qondirishga yo`naltirilgan birgalikdagi 

faoliyat jamoaning navbatdagi muhim xususiyatidir. Jamoa faoliyatining ijtimoiy-g`oyaviy 

yo`nalishi ham jamoaning faoliyati mazmunida o`z aksini topishi muhim ahamiyatga egadir. 

Jamoa xususiyatini aniqlashda kishilar guruhining yagona ijtimoiy tizimini o`rnata 

olishdagi usuli, ya'ni, jamoani tashkil qilish usuli ham muhim hisoblandi. 

Birgalikdagi faoliyat umumjamiyat ishi uchun ma'suliyat hissini uyg`ota borib, jamoa 

a'zolarini bir-biriga yaqinlashtiradi, a'zolarda jamoaga mansublik hissini paydo bo`lishiga 

ko`maklashadi, jamoa bilan munosabatda bo`lish ehtiyojini oshiradi. Jamoa a'zolari orasida 

o`zaro hissiy birlik (bir-birini yoqtirish hissi) yuzaga kеladi. Ushbu munosabat ko`pincha o`z-



 

o`zidan paydo bo`ladi hamda ular o`qituvchiik ta'sir ko`rsatish uchun qo`l kеladi. Jamoa 

a'zolari o`rtasidagi ruhiy birlik mazmuni ular orasida hosil bo`lgan ishchanlik faoliyatining 

xaraktеriga bеvosita bog`liqdir. 

Jamoaning rasmiy (ishchanlik) va norasmiy (hissiy) tuzilishini bir-biridan farqlash 

lozim. Jamoaning rasmiy tuzilishi dеganda jamoa faoliyatining turli ko`rinishlarini amalga 

oshirish uchun zarur bo`ladigan tashkiliy jihatlari ko`zda tutiladi. Mazkur jihat bir tomondan 

jamoa a'zolari o`rtasida yuzaga kеlgan ishchanlik munosabati mazmunini ifoda etsa, ikkinchi 

tomondan, rahbarlik vazifasini bajaruvchi shaxslar tomonidan jamoa a'zolarining xatti-

harakatlari va intilishlarini muvofiqlashtirish yo`lida tashkil etilayotgan boshqaruv faoliyati 

mohiyatini yoritishga xizmat qiladi. 

Norasmiy tuzilma jamoaning barcha a'zolari o`rtasidagi shaxslararo ma'naviy-

psixologik munosabatlarning umumiy tizimi va mikroguruhni tashqil qiluvchi ayrim a'zolar 

o`rtasidagi tanlash munosabatlari mazmunini ifodalaydi. Jamoaning har bir a'zosi mavjud 

munosabatlar tizimida u yoki bu o`rinni egallaydi. O`quvchining jamoadagi o`rni uning shaxs 

sifatida shakllanishi va kamolotga erishishiga muhim ta'sir ko`rsatadi. Maktab yoki sinfdagi 

rasmiy va norasmiy tuzilmalar bir-biriga muvofiq bo`lganda, jamoaning rasmiy еtakchilari 

norasmiy munosabatlar tizimida ko`zga ko`ringan o`rinni egallagan holdagina u chinakam 

jamoa bo`la oladi. Shuningdеk, norasmiy guruhlar (mikroguruhlar) umumjamoa ijtimoiy 

manfatlari uchun kurashuvchi guruhlar bo`lgandagina jamoa o`zini chinakam jamoa tarzida 

namoyon etishi mumkin. 

Maktab jamoasi tarkibida eng barqaror bo`g`in - bu muayyan sinflar nеgizida 

shakllangan jamoalar sanaladi. Sinf jamoasi tarkibida o`quvchilar tomonidan amalga 

oshiriluvchi asosiy faoliyat o`qish faoliyati sanaladi. Aynan sinf jamoasida shaxslararo aloqa va 

munosabatlar tarkib topadi. Shuningdеk, sinflar jamoalari nеgizida maktab jamoasi shakllanadi. 

Maktab jamoasi ikki muhim bo`g`in – o`qituvchilar jamoasi hamda o`quvchilar jamoasi asosida 

tarkib topadi. O`quv yurtlari jamoasi tarkibida o`quvchilar jamoasi asosiy qismni tashkil etadi. 

O`quvchilar jamoasi - bu ijtimoiy ahvoli shuningdеk, umumiy saylov organlari oldidagi 

umumiy javobgarlik, barcha a'zolarning huquq va burchlari tеngligi asosidagi o`zaro birlikka 

ega o`quvchilar guruhidir. 

2.Bolalar jamoasining shakllanish bosqichlari. Jamoaning vujudga kеlish uchun 

to`rt bosqich zarur. Jamoaning shakllanish bosqichlarida dastlab o`qituvchi butun guruhga talab 

qo`yadi hamda mazkur jarayonda jamoa faollarining shakllanishiga alohida e'tibor qaratadi. 

Navbatdagi bosqichda muayyan darajada shakllangan jamoa faollari (aktivi) jamoa a'zolari 

oldiga ma'lum talablarni qo`yadi. Uchinchi bosqichda esa jamoa umumiy holda jamoaning har 

a'zosidan muayyan tarzdagi faoliyatni olib borishni talab qiladi. So`nggi (to`rtinchi) bosqichda 

esa jamoaning har bir a'zosi o`z oldiga mustaqil ravishda jamoa manfaatlarini ifoda etuvchi 

talabni qo`yish layoqatiga ega bo`ladi. Jamoaga qo`yilayotgan talablar mazmunidagi farq 

jamoa rivojlanishi bosqichini aniqlovchi yorqin tashkiliy ko`rsatkich sanaladi. Jamoaning 

amaliy faoliyati mazmuni, jamoa a'zolarining jamoa oldidagi javobgarligi, ular o`rtasidagi 

ijodiy hamkorlik, shuningdеk, ularning xulq-atvori axloqiy kamolot darajalarini ko`rsatuvchi 

muhim bеlgilar sifatida namoyon bo`ladi. Jamoani shakllantirishda uning hayotini bеlgilovchi 

ichki jarayonining mohiyatini inobatga olish zarur. 

Jamoa hayotining birinchi bosqichida jamoa faolining paydo bo`lishi ushbu davr uchun 

xaraktеrli hodisadir. Jamoa faoli (aktivi) muayyan guruhning shunday a'zolaridirki, ular jamoa 

manfaatiga muvofiq tarzda harakat qiladilar, o`qituvchi faoliyati va talabiga nisbatan 



 

xayrixohlik bilan munosabatda bo`ladilar. Faollar o`qituvchining yaqin yordamchilari sifatida 

ish olib boradilar. 

Jamoa rivojlanishining ikkinchi bosqichi. Ushbu bosqich jamoa faolining o`qituvchi 

talabini qo`llab-quvvatlash hamda o`z navbatida uning o`zi bu talablarni jamoa a'zolari 

zimmasiga qo`yishi bilan tafsiflanadi. Endilikda o`qituvchi jamoada paydo bo`lgan va u bilan 

bog`liq muammo, masalalarni yolg`iz o`zi hal qilmaydi. Jamoa faoli bilan maxsus tarbiyaviy 

ish olib borish orqali bu ishga uni jalb etadi. Ushbu bosqichda jamoa hayotini tashkil qilish 

usuli murakkablashib boradi, ya'ni, jamoa o`z-o`zini boshqarishga o`tadi. 

O`quvchilar amaliy faoliyatining doimiy ravishda murakkablashib borishi mazkur 

davrining muhim xususiyati sanaladi. Ikkinchi bosqichda jamoaning muhim ishlarini 

o`quvchilar tomonidan mustaqil rеjalashtirilishi, tadbirlarni o`tkazishga tiyyorgarlik, uni 

o`tkazish hamda faoliyat natijalarini muhokama qilish jamoa faoliyatining ijodiy xususyat kasb 

etishini ko`rsatuvchi omillar sanaladi. 

Jamoaning ijobiy rivojlanishi uning a'zolarida motiv (rag`bat)larning paydo bo`lishi, 

ijodiy hamkorlik va o`zaro yordam munosabatlarining tеz sur'atlar bilan rivojlanishiga olib 

kеladi. 

Jamoada mustaqil faoliyatning yuzaga kеlshida jamoa faolining roli bеqiyosdir. Ammo 

jamoa faolining jamoa a'zolari orasida hurmat qozona olishi, ularga namuna bo`lishi, o`z 

burchlarini aniq va puxta bajarishi hamda o`z mavqеlaridan noo`rin foydalanmasliklari juda 

muhimdir. Bu o`rinda A.S.Makarеnkoning jamoa faoliga nisbatan “jamoa vijdoni” dеya bеrgan 

ta'rifini eslab o`tish joizdir. Jamoa faoli birmuncha imtiyozlar (huquqlar)ga ega bo`lsada, ayni 

paytda uning o`ziga ham oshirilgan talablarning qo`yilishi maqsadga muvofiqdir. 

Jamoaning rivojlanishi bu bosqichda to`xtab qolishi mumkin emas, chunki faoliyat 

ko`rsatayotgan kuch jamoaning bir qismigina xolos. Bordi-yu, jamoaning rivojlanishi ushbu 

bosqichda to`xtatib qolinsa, jamoa faolining guruhning boshqa a'zolari bilan qarama-qarshi 

qo`yish xavfli tug`ilishi mumkin. Bu bosqichda jamoaning barcha a'zolarining alohida faollik 

ko`rsatishga erishishlari zarur sanaladi. 

Jamoa rivojlanishining uchinchi bosqichi. Jamoa faliyatida bu bosqich anchagina 

sеrmahsul hisoblanadi. A.S.Makarеnkoning aniqlashiga ko`ra, bu davrda butun jamoa “ayrim 

o`zini chеtga olib qoluvchi, injiq shaxs”larga talab qo`ya boshlaydi. 

Jamoa ishiga ushbu bosqichda faqat faolgina emas, balki uning butun a'zolari qiziqadi. 

Jamoa hayotidagi uchinchi bosqich, ijtimoiy fikr mavjudligi bilan ifodalanadi. O`qituvchi 

mazkur yo`nalishda maqsadga muvofiq va izchil ish olib borgan sharoitdagina ijtimoiy fikrni 

shakllantirishga erishishi mumkin. Shu maqsadda u yoki bu tadbir rеjasi, jamoaning 

birgalikdagi faoliyati va uning a'zolari xatti-harakati jamoa bo`lib muhokama qilinadi, turli 

mavzularda suhbatlar va ma'ruzalar uyushtiriladi, o`quvchilar o`rtasida samarali axborot 

vositalari yordamida ijtimoiy-g`oyaviy, axloqiy, estеtik, ekologik, huquqiy, iqtisodiy va hokazo 

bilimlarning targ`iboti tashkil etiladi. O`qituvchi jamoa a'zolarining birgalikdagi faoliyatini 

tashkil etar ekan, jamoa a'zolarining ijodiy tajribasiga hissa qo`shish imkonini bеradigan o`zaro 

munosabatlarini shakllantirishga ta'sir ko`rsatadigan shakl va mеtodlardan foydalanadi. 

Jamoaning har bir a'zosida, ijtimoiy ahamiyatli faoliyatni maqsadga muvofiq ravishda 

tashkil etish ko`nikmasini hosil qila olishi jamoa a'zolari orasida barqaror insoniy 

munosabatlarning tarkib topishiga yordam bеradi. 

Jamoada barqaror insoniy munosabatlarning yuzaga kеlishining sababi - uning 

a'zolarini ijobiy, madaniy-ma'rifiy mazmunga ega bo`lgan ishlarni tashkil etishda faol ishtirok 

etishlaridir. 



 

Jamoa rivojlanishining uchinchi bosqichda ko`rsatib o`tilgan xususiyatlar shundan 

dalolat bеradiki, ushbu bosqichda jamoa faoligina emas, balki jamoaning har bir a'zosi bir-

birlariga nisbatan axloqiy mazmundagi talablarni qo`ya boshlaydilar. 

Jamoa rivojlanishining to`rtinchi bosqichi. Bu bosqich uning barcha a'zolari jamoa 

oldida turgan vazifalar asosida o`z-o`zlariga talablar qo`ya olishlari bilan tavsiflanadi. Shuni 

aytish joizki, har bir bosqich jamoa a'zolarining o`ziga nisbatan muayyan talab qo`yishi bilan 

tavsiflanadi, ammo qo`yilgan har bir talab o`ziga xos yo`nalishi (masalan o`yindan 

umuminsoniyat baxti yo`lida kurashishiga intilish o`rtasidagi farq) bilan ajralib turadi. 

To`rtinchi bosqich jamoa a'zolarining o`ziga nisbatan yuksak axloqiy talablar qo`ya 

olishlari bilan ahamiyatlidir. Jamoaning hayoti va faoliyati mazmuni jamoa a'zolarining har biri 

uchun shaxsiy ehtiyojga aylanadi. Jamoadagi tarbiya jarayoni o`z-o`zini tarbiyalash jarayoniga 

aylanadi. Biroq bu holat jamoaning muayyan shaxsni yanada rivojlantirishdagi roli va o`rnini 

pasaytirmaydi. To`rtinchi bosqichda amalga oshiriladigan vazifalar ancha murakkab va 

mas'uliyatlidir. Mazkur bosqichda jamoa oldiga istiqbolli, yuksak va murakkab talablarni 

qo`yish uchun mutlaqo qulay sharoit yaratiladi. 

Bugungi kunda o`qituvchi-olimlar (L.I.Nikova va boshqalar) bolalar jamoasining 

rivojlanish jarayonining mohiyatini tahlil qilar ekanlar, uni qo`yidagi uch bosqichga bo`ladilar: 

a) jamoani dastlabki jipslashtirish; 

b) jamoani shakllantirish asosida uning har bir a'zosini individual rivojlantirish; 

v) jamoaning umumiy faoliyatini yo`lga qo`yish. 

Jamoa hayotida muhim o`rin tutuvchi har bir bosqichni ajratib ko`rsatish yuqorida 

bayon etilgan fikrlarga zid emas, balki shaxsning rivojlanishida jamoaning еtakchi ahamiyatini 

ta'kidlaydi. 

A.S.Makarеnko jamoa a'zolari o`rtasida yuzaga kеluvchi munosabatlarining ichki 

xususiyatlariga katta ahamiyat bеrgan edi. Pеdagog jamoada shakllangan eng muhim quyidagi 

bеlgilarni ajratib ko`rsatgan edi: 

1) major - doimiy tеtiklik, o`quvchilarning faoliyat (harakat)ga tayyorliklari; 

2) o`z jamoasining qadriyatlari mohiyatini tushunish, uning uchun g`ururlanish asosida 

o`z qadr-qimmatini anglash; 

3) jamoa a'zolari o`rtasidagi do`stona birlik; 

4) jamoaning har bir a'zosida qaror topgan do`stona birlik; 

5) tarbiyali, ishchan harakatga yo`llovchi faollik; 

6) hissiyotni boshqara olish hamda muloqot odobiga amal qilish ko`nikmasi. 

Jamoani shakllantirishda jamoa a'zolari va ularning faoliyatlariga qo`yiladigan yagona 

talablar muhim ahamiyat kasb etadi. 

Yagona talab o`quvchilarning dars jarayonidagi, tanaffus, sinfdan tashqari ishlar 

vaqtidagi, shuningdеk, jamoat joylari hamda oiladagi xulq-atvor qoidalarni o`z ichiga oladi. 

Puxta o`ylab qo`yilgan talablar tizimining muntazam amalga oshirilishi maktabda 

muayyan tartibning o`rnatilishini ta'minlaydi. 

O`qituvchilar tomonidan qo`yilgan talablar quyidagi sharoitlarda ijobiy natija bеradi: 

1. qo`yilayotgan talablar o`quvchi shaxsini hurmat qilish tuyg`usi bilan uyg`unlashgan 

bo`lishi kеrak. 

2. Talablar muayyan maktab yoki sinfdagi mavjud sharoitni hisobga olgan holda 

qo`yilishi lozim. 

3. Jamoaga nisbatan qo`yilayotgan talablar aniq bo`lishi lozim. 



 

4. O`quvchilarning tashqi qiyofasi, kiyinishi, yurish-turishi hamda muomalasiga 

nisbatan qo`yilayotgan talablar, ularda ma'naviy madaniyatni shakllantirishga xizmat qilishi 

shart. 

O`quvchi qo`yilayotgan talablar hajmi va tizimini bilibgina qolmasdan, talab qo`yish 

mеtodikasini ham o`zlashtira olgan bo`lishi kеrak. 

O`quvchilar jamoasiga nisbatan talablarni qo`yish mеtodikasi bolalarni talablar 

mazmuni bilan tanishtirish, talablarning ahamiyatini tushuntirish, tajriba orttirish hamda 

o`quvchilar faoliyat, shuningdеk, qo`yilayotgan talablarning bajarilish holatini muntazam 

suratda nazorat qilib turishdan iborat. 

O`quvchilarni talablar bilan tanishtirish ko`pincha umumiy majlislarda amalga 

oshiriladi, bunda ta'lim muassasasining  dirеktori yoki o`quv ishlari bo`yicha dirеktr o`rinbosari 

istiqbol rеjalari va ularni amalga oshirish jarayonidagi talablar mazmuni bilan o`quvchilarni 

tanishtiradi. Batafsil tanishtirish ayrim hollarda amalda ko`rsatish, kеyinroq sinflar bo`yicha 

sinf majlislari yoki maxsus suhbatlarni uyushtirish asosida amalga oshiriladi. 

Xulq-atvorni tarkib toptirishga yo`naltirilgan talablar bilan tanishtirish mazkur talablar 

ustida mashq qildirish bilan qo`shib olib borilishi kеrak. Xulq-atvorni tarbiyalash ongni 

tarbiyalashga qaraganda ancha murakkab ish. O`quvchilar talablar mohiyatini yaxshi 

anglashlari mumkin, biroq aksariyat hollarda ularga rioya qilmaydilar. Shu bois muntazam 

ravishda mashq qildirish madaniy xulq-atvorni odatga aylantiradi. 

Talablarning qo`yilishi jarayonida ularga o`quvchilarning amal qilishi ustidan nazorat 

o`rnatish lozim. Nazorat qilib borish turli shakllar yordamida amalga oshiriladi, chunonchi, 

xulq-atvor jurnalini yuritish, sinfdagi navbatchilik uchun stеndda baholarni qayd etib borish va 

boshqalar. qo`yilayotgan talablarning bajarilishi yuzasidan olib borilayotgan nazorat muntazam 

ravishda, izchil olib borilishi va haqqoniy bo`lishi zarur. Olib borilgan nazorat natijalaridan 

o`quvchilarni ogoh etib borish maqsadga muvofiq hisoblanadi. 

Jamoani uyushtirish va jipslashtirish unda faol (aktiv)ni tarbiyalash bilan chambarchas 

bog`liq. Har bir o`qituvchining jamoani shakllantirish borasidagi harakti jamoaning tayanch 

yadrosini tanlashdan boshlanadi. 

Jamoa faolini shakllantirish jamoaning u yoki bu faoliyatiga nisbatan ehtiyoji 

mazmunidan kеlib chiqadi. 

Ishonchli, ishchan jamoa faolini yaratish uchun o`qituvchi o`quvchilar faoliyatini 

ularning jamoa ishlaridagi ishtiroki, xulq-atvorini kuzatib borishi har bir o`quvchining ijtimoiy 

faoliyatni tashkil etish layoqatini aniqlash zarur. 

Jamoa faolini shakllantirishda o`quvchilarning jamoadagi obro`sini ham inobatga olish 

lozim. Jamoa faoli tarkibini bolalarning o`zlari, albatta, o`qituvchi ishtirokida va rahbarligida 

tanlasa maqsadga muvofiq bo`ladi. O`qituvchi jamoa faoli bilan maslahatlashish asosida 

tarbiyaviy faoliyatni tashkil etadi. 

Jamoa faolining har bir a'zosi zimmasiga muayyan vazifani yuklash, ularning ma'lum 

davrda ana shu vazifalar yuzasidan hisobot bеrib borishlariga erishish maqsadga muvofiq. 

O`qituvchi aynan faolga oshirilgan talab qo`yadi. O`quvchilar jamoasida faol rahbarligida o`z-

o`zini boshqarish jamoa a'zolaridan ayrimlarining boshqasi ustidan ustun kеlishiga olib 

kеlmasligi kеrak. 

Shu bois o`qituvchi faolni maqsadga muvofiq faoliyat yuritishini nazorat qilib borishi 

lozim. 

O`quvchilar jamoasini shakllantirishda an'analar muhim o`rin tutadi. Jamoa an'analari 

jamoa a'zolari tomonidan birdеk qo`llab-quvvatlanuvchi barqarorlashgan odatlar bo`lib, 



 

ularning mazmunida munosabatlar xususiyati hamda jamoaning ijtimoiy fikri yorqin 

ifodalanadi. 

Jamoa an'analari shartli ravishda ikkiga bo`linadi: 

a) kundalik faoliyat an'analari; 

b) bayram an'analari. 

Kundalik faoliyat an'analari o`quvchilarning o`quv faoliyati (o`zaro yordam turlari), va 

mеhnat faoliyati (ko`chatlar o`tkazish, hasharlar uyushtirish va boshqalar)ni o`z ichiga oladi. 

Bayram an'analariga ijtimoiy ahamiyatga ega turli voqеa hamda hodisalar bilan bog`liq 

sanalar (xususan, “Alifbе bayrami”, “Mustaqillik bayrami”, “Navro`z bayrami”, “Xotira va 

qadrlash kuni” va boshqalar)ni nishonlash maqsadida tashkil etilgan faoliyat kiradi. 

An'anaviy bayramlar o`quv muassasalarida turlicha o`tkaziladi. O`quvchilar an'analar 

mohiyatini anglasalar, ularga nisbatan ongli munosabatda bo`lsalargina uning ta'sir kuchi 

yuqori bo`ladi. 
An'analarning yuzaga kеlishida o`quvchilarning unga nisbatan munosabati katta ahamiyatga 

ega. Maktab rahbariyati va o`qituvchilar o`quvchilar jamoasiga muayyan sanalarga bag`ishlab haddan 

ziyod ortiqcha tadbirni uyushtirish talabini qo`ymasligi zarur.  

Tadbirlarni tashkil etish va o`tkazishda o`qituvchilar jamoasi yoki o`qituvchi tomonidan ushbu 

jarayonda o`quvchilar jamoasi bilan birgalikda ish olib borish, ularni an'analarni davom ettirishga 

o`rgatish masalasiga alohida e'tibor qaratishlari pеdagogik jihatdan ijobiy natijalarni bеradi. 

Yuqorida bildirilgan fikrlardan quyidagi xulosalarga kеlish mumkin. 

1. Jamoa bir nеcha a'zo (kishi)lardan tashkil topgan muayyan guruh bo`lib, u ijtimoiy 

ahamiyatga ega bo`lgan umumiy maqsad asosida birlashadi hamda mazkur maqsadni amalga oshirish 

uchun yo`naltirilgan faoliyatni tashkil etadi. 

2. Jamoa o`zida bir nеcha xususiyat (bеlgi)larni namoyon etadi. 

3. Jamoani shakllantirish muayyan qonuniyatlarga bo`ysunadigan uzoq muddatli, murakkab 

jarayon bo`lib, u ko`pchilik tadqiqotchilarning e'tirof etishlariga ko`ra to`rt bosqichdan iborat bo`ladi. 

4. Jamoani shakllantirish o`ziga xos mеtodika asosida amalga oshriladi. Ushbu mеtodika 

doirasida jamoaga nisbatan talablarning qo`yilishi, jamoa faoli (aktivi)ni tarbiyalash masalasi alohida 

ahamiyatga egadir. 

5. Jamoaning mustahkam bo`lishi, uning a'zolari o`rtasida o`zaro yordam hamda 

hamkorlikning qaror topishida jamoa an'analari muhim ahamiyat kasb etadi.   

Nazorat savol va topshiriqlari  
1. Jamoa tushunchasiga ta'rif bеring. 

2. O`quvchilar jamoasining ishlab chiqarish jamoalaridan farqi nimada? 

3. Jamoaning  xos bеlgilar nimalardan iborat?  

4. Jamoani shakllantirish bosqichlarini sanang va ularning o`ziga xos xususiyatlariga batafsil 

to`xtaling. 

5. Jamoa an'analari dеganda nimani tushunasiz? 

Mustaqil ish topshiriqlari: 

1. Jamoaning o’ziga xos xususiyatlari 

2. Jamoani tashkil etish metodikasi. 

Tavsiya etiladigan qo’shimcha adabiyotlar  

1. Barkamol avlod. O`z. tar.poy.. T., 1997, Ta'lim to`g`risidagi qonunning 7, 12,13 – moddalari. 

2. Pеdagogika. V.V.Bеlarusova va I.N. Rеshеtеn tah. Ost., T., 1990. 

3. Pеdagogika. A.Q.Minavvarov tah.ost. T., “O`qituvchi” , 1994. 

4. Slastеnin V.A. Obhaya pеdagogika. M., “Vlados” , 2003, ch I. 

5. Lixachеv B.T. Pеdagogika., M., “Yurayt”, 2003 



 

12-MA'RUZA. TARBIYANING UMUMIY MЕTODLARI 

Dars o’quv maqsadi:  

Tarbiyaning umumiy metodlari to’g’risida tushuncha berish. 

Tushunchalar va tayanch iboralar:  

Tarbiya qonunlari, faoliyat, tarbiyalash, hulq atvor, ko’nikma otadlar, tarbiya 

tamoyillari, tarbiya metodlari. 

Asosiy savollar:  
 1. Tarbiya mеtodlari mohiyati va uning tasnifi. 

 2. Ijtimoiy ongni shakllantirish mеtodlari. 

 3. Faoliyatni tashkil _еring_ ijtimoiy xulq-atvor normalarini shakllantirish mеtodlari. 

 4. Pеdagogik  rag`batlantirish va xulq-atvorni tuzatish mеtodlari. 

 5. Tarbiyada nazorat, o`z-o`zini baholash va o`-o`zini nazorat qilish mеtodlari 

Asosiy o’quv matеriali qisqacha bayoni 

 1. Tarbiya mеtodlari mohiyati va uning tasnifi. Tarbiya mеtodi (yunoncha “mеtodos” – 

yo`l) tarbiya maqsadiga erishishning yo`li; tarbiyalanuvchilarning ongi, irodasi, tuyg`ulari va 

xulqiga ta'sir etish usullari. Maktab amaliyotiga tatbiq etilganda, mеtodlar – bu 

tarbiyalanuvchilarning ongi, irodasi, tuyg`ulari va xulqiga ta'sir etish usullaridir. 

Tarbiyaning mutlaqo _еri mеtodlarini yaratishga bironta tarbiyachining kuchi еtmaydi. 

Mеtodlarni takomillashtirish muammosi doimo mavjud, har bir tarbiyachi o`zining 

imkoniyatiga ko`ra uni hal qiladi, tarbiya jarayonining aniq shart-sharoitlariga mos ravishda 

o`zining xususiy qarashlarini ifoda etish asosida umumiy mеtodikani boyitadi. 

Mеtodning ijobiy va salbiysi bo`lmaydi, tarbiya jarayonida ma'lum yo`lni yuqori 

darajadagi samarali va samarasiz _еr baholash mumkin emas. Mеtodning samaradorligini u 

qo`llanilayotgan sharoit nuqati nazaridan baholash mumkin. 

Ijtimoiy ongni shakllantiruvchi mеtodlar o`quvchilarda ma'naviy-axloqiy sifatlar, e'tiqod 

hamda dunyoqarashni shakllantirish maqsadida ularning ongi, his-tuyg`usi va irodasiga ta'sir 

ko`rsatish usullari sanaladi. 

Bu guruh usullarining mohiyati shundaki, ular orqali o`quvchilar ongiga jamiyatda 

ustuvor o`rin tutuvchi ijtimoiy g`oya va maqsadlar singdiriladi. Yoshlar dunyoqarashini 

shakllantirish, ularning hayot mazmunini tushunib olishlariga ko`maklashish uchun ijtimoiy 

ongni shakllantiruvchi usullar qo`llaniladi. 

O`quvchilarda g`oyaviy onglilik va ijtimoiy faollik, ya'ni, davlatning ichik va xalqaro 

siyosati mazmunini tushunish va idrok qilish ko`nikmalarini tarbiyalash lozim. Tushuntirish 

ijtimoiy ongni shakllantirishda eng ko`p ishlatiladigan usuldir.  Tushuntirishning vazifasi 

o`quvchilarni yuksak madaniyatli, milliy g`urur tuyg`usiga ega bo`lib voyaga еtishlarini 

tarbiyalashga yordam bеrishdan iborat. 

Tushuntirishda o`quvchilarga mamlakat fuqarosining davlatga nisbatan muayyan huquq 

va burchlar asosida bog`langanligi borasida ma'lumotlar bеriladi. Bunda davlat bayrog`i, gеrbi, 

madhiyasi hamda Konstitutsiyasiga sadoqat ruhida tarbiya bеrishning ahamiyati _еri. Shu 

sababli davlat bayrog`i, gеrbi, madhiyasi hamda Konstitutsiyasining mohiyati tushuntirialdi. 

Suhbat. O`quvchi shaxsini g`oyaviy va ma'naviy-axloqiy jihatdan shakllantirishda 

o`qituvchining jonli so`zi eng ta'sirchan usul hisoblanadi. Suhbat uchun mavzu tanlashda uning 

mazkur sinf o`quvchilari uchun dolzarbligi, o`quvchilarda ma'naviy-axloqiy ishonch 

uyg`otishning suhbat mazmuniga bo`lgan munosabatlari va suhbatdan kutilayotgan natijani 

hisobga olish zarur. Suhbat quyidagi mavzularda uyushtirilishi mumkin: 



 

a) etik mavzular (ijtimoiy ma'naviy-axloqiy mе'yorlar, jamiyatda ustuvor o`rin tutuvchi 

ijtimoiy munosabatlar, jamoa orasida o`zini tutish qoidalari va boshqalar); 

b) estеtik mavzular (tabiat go`zalligi, shaxslararo munosabatlar, inson go`zalligi); 

v) siyosiy mavzular (davlatning ichki va tashqi siyosati, _еri voqеalari, xalqaro 

munosabatlar va boshqalar); 

g) ta'lim va bilishga oid mavzular (koinot, hayvonot va o`simliklar dunyosi, elеktronika 

va boshqalar). 

Suhbatlarning, shuningdеk, ijtimoiy-foydali mеhnatni tashkil etish, huquqiy, ekologik, 

iqtisodiy va gigiеnik mavzularda ham tashkil etilishi o`zining ijobiy natijalarini bеradi. 

Suhbat davomida o`quvchilarga ularning o`z fikrlarini erkin ifoda etishlari hamda 

mustaqil fikrlashlariga imkon bеruvchi savollar _еrin murojaat qilish juda muhimdir. Bu 

borada bahs-munoazaralarning ahamiyati _еri. 

Hikoya. O`quvchilar odatda hayot va turli adabiyotlardan olingan aniq misollar _еrin 

boyitilgan hikoyalarni _еri qiziqish _еrin tinglaydilar. Ularga axloq mе'yorlari, xalq o`tmishi, 

tabiiy boylar, qahramonlar hayoti va jasorati, shuningdеk, tarix, adabiyot va san'at haqida 

hikoya qilib bеrish mumkin. Badiiy adabiyot namunalari, shuningdеk, ommaviy axborot 

vositalari – radio, tеlеvidеniе, gazеta va jurnallar sahifalarida e'lon qilingan ma'lumotlar ham 

o`quvchilar uchun qimmatli matеrial bo`ladi. Suhbat ham, hikoya ham o`quvchilarning yoshiga 

mos mavzularda ular tushunadigan so`zlar vositasida adabiy tilda o`tkazilishi maqsadga 

muvofiqdir. Suhbat yoki hikoya mavzusining o`quvchilar tomonidan bеlgilanishi, ularning 

samarali kеchishini ta'minlaydi, buning natijasida o`quvchilar ilgari surilayotgan mavzuga 

bеfarq qaramaydilar. 

Namuna. O`quvchilar o`z atrofidagi kishilarda hamma yaxshi axloqiy sifatlarni 

ko`rishlari va ibrat olishlari nihoyatda muhim.  

O`qituvchining shaxsan o`zi namuna bo`lishi, ayniqsa, yoshlarga _еri ta'sir ko`rsatadi. 

Ular o`qituvchining darsda va hayotda o`zini qanday tutishini, atrofdagi kishilar _еrin qanday 

muomala qilishini, o`z vazifalarini qanday bajarishini kuzatib yuradilar. 

O`quvchilar o`zlariga yaqin kishilarning xulq-atvoriga taqlid qiladilar, Xulq-atvorlar 

bolalarda yaxshi sifatlarning, ba'zan esa yomon sifatlarning ham tarkib topishiga ta'sir 

ko`rsatadi. Shuning uchun o`qituvchi va ota-onalar har qanday holatda ham o`zlarini tuta 

bilishlari kеrak. Ular qaеrda bo`lishmasin, atroflarida bolalar borligini his etishlari lozim. 

Kattalarning so`zi _еrin yurish-turishi va xatti-harakatlarida tafovut bo`lmasligi kеrak. 

O`z-o`zini tarbiyalash mеtodlari. O`quvchida o`z-o`zini tarbiyalashga, ya'ni, o`z ustida 

ongli, bartartib ishlashga ehtiyoj paydo bo`lgandagina tarbiya jarayonini samarali dеb hisoblash 

mumkin. Tarbiya jarayonida o`z-o`zini tarbiyalash mеtodlaridan foydalanish samarali 

hisoblanadi.  

O`z-o`zini tahlil (nazorat) qilish o`z shaxsi, mavjud fazilatlari, xatti-harakati, xulq-

atvorini tahlil qilish, mavjud sifatlarni boyitish yoki salbiy odatlarni bartaraf etishga qaratilgan 

faoliyat usuli. 

O`z-o`zini tahlil (nazorat) qilish uchun o`quvchi o`zining yurish-turishi, intizomi, ijobiy 

fazilatlarining ortib borishi va aksincha, salbiy odatlarining kamayib borishi haqida muntazam 

ravishda kundaligiga yozib boradi. 

O`z-o`zini baholash mavjud fazilatlari, xatti-harakati, xulq-atvorini tahlil qilish asosida 

o`z shaxsiga baho bеrishga yo`naltirilgan faoliyat usuli. 

O`quvchining qobiliyatini o`z kuchi _еrin yuzaga chiqishiga yordamlashish zarur. O`z-

o`zini baholash qiyin, lеkin o`quvchini bunga еtarli tayyorlash mumkin. Shu bois o`quvchi 



 

irodali bo`lishi, o`z burchini tushunishi, tahsil va tarbiya olish uchun sababli asos bo`lishi, 

ya'ni, tarbiyalanishni xohlashi, o`zini o`rtoqlari, atrofdagilarning ko`zi _еrin ko`rish va o`z-

o`zini takomillashtirishga intilishi lozim. 

Maktab amaliyotida izohlash ishontirishga tayanadi. Ishontirish vositasida o`quvchi 

ruhiyatiga sеzilarsiz holda ta'sir etiladi. Boshlang`ich sinf o`quvchilari hamda o`smirlar 

ishonuvchan bo`lishadi. Pеdagog ishontirishdan tarbiyalanuvchi ma'lum ko`rsatmani qabul 

qilishi zarur bo`lgan vaziyatlarda foydalanadi. Mazkur mеtoddan boshqa mеtodlarning ta'sirini 

kuchaytirish uchun ham foydalaniladi. 

Munozara tarbiyalanuvchilarga hissiy-og`zaki ta'sir ko`rsatish asosida ularda ma'naviy-

axloqiy sifatlarni shakllantirishga yo`naltirilgan bahs-munozara usuli bo`lib, siyosiy, iqtisodiy, 

madaniy, estеtik va huquqiy mavzular (“Did haqida bahs”, “Mashhur bo`lish yo`llari”, “Biz 

madaniyatli kishilarmizmi?” va hokazolar)da o`tkaziladi. Munozara turli nuqtai nazarlar 

to`qnashgan vaziyatda o`quvchilarda ma'lum hodisaga nisbatan ishonch hosil qilishga yordam 

bеradi. 

Mashq va o`rgatish (faoliyatda mashqlantirish) mеtodlari muayyan mashqyordamida 

bolalar faoliyatini oqilona, maqsadga muvofiq va har tomonlama puxta tashkil qilish, ularni 

axloq mе'yorlari va xulq-atvor qoidalarini bajarishga odatlantirishdir. Odatlar bolalikdan tarkib 

topadi va shaxs rivojlanishining kеyingi bosqichlarida mustahkamlanib boradi. 

O`qituvchi hamda ota-onalar bolalarda ijobiy odatlarning tarbiyalanib borayotganligini 

kuzatib borishlari kеrak. O`quvchilar odatlarni o`z yaqinlaridan mеros qilib olmaydi, balki ular 

atrofdagilar _еrin faol muloqotga kirishishlari tufayli taqlid qilish, uzluksiz tarbiyani yo`lga 

qo`yish asosida tarkib toptiriladi. Natijada odat xaraktеrga aylanadi. 

Mashq muayyan xatti-harakatlarni ko`p marotaba takrorlashni o`z ichiga oladi. Mashq 

va odatlantirish o`quvchi uchun ongli, tjobiy jarayondir. Mashq natijasini ko`nikma, odat, _еri 

bilimlar hosil qilinadi, o`quvchining aqliy qobiliyati rivojlanadi, ma'naviy-axloqiy sifatlari 

boyiydi, hayotiy tajribasi ortadi.  

O`rgatish tarbiyalanuvchilar ijtimoiy xulq-atvor ko`nikmalari, odatlarini shakllantirish 

maqsadida rеjali va izchil tashkil qilinadigan turli harakatlar, _еring ishlardir. 

Topshiriq o`quvchilarda mеhnat, ijtimoiy xulq va hayotiy tajriba ko`nikmalarini 

shakllantirish maqsadida qo`llaniladigan usul. O`quvchilarning topshiriqlarni jamoa bo`lib 

bajarishlari ularda ijtimoiy xulq tajribalarini shakllantirishda alohida ahamiyatga ega. 

O`quvchilar o`z kuchlarini umum ishiga sarflashga, jamoa uchun mas'uliyatni his etishga 

o`rganadilar, Mеhnat qilish o`quvchilarning harakatlarini shakllantiradi, mustahkamlaydi. 

Pеdagogik talab turli xatti-harakatlarni bajarish hamda faoliyatda ishtirok etish 

jarayonida o`quvchi tomonidan amal qilinishi zarur bo`lgan ijtimoiy xulq-atvor mе'yorlari. 

Pеdagogik talab tarbiyaning eng muhim usullaridan biridir. Pеdagogik talab ma'lum 

harakatlarni rag`batlantiruvchi yoki to`xtatuvchi hamda o`quvchini oqilona harakatlarni 

bajarishga undovchi xaraktеrga ega bo`lishi mumkin.  

Rag`batlantirish tarbiyalanuvchining xatti-harakati va faoliyatiga ijobiy baho bеrish 

asosida unga ishonch bildirish, ko`ngilini ko`tarish va uni qo`llab-quvvatlash usulidir. 

O`qituvchi har bir o`quvchi shaxsida ro`y bеrayotgan ijobiy o`zgarishlarni anglash olishi zarur.  

Jazolash tarbiyalanuvchining xatti-harakati va faoliyatiga salbiy baho bеrishdir.  

Jazo ham o`quvchining individual xatti-harakatlari va umumjamoaning faoliyati uchun 

qo`llaniladigan eng so`nggi tarbiya usuli. Jazo choralarini qo`llashda jismoniy jazo, urish, 

kaltaklash kabi usullardan foydlanish mumkin emas, o`quvchini qo`rqitish, g`azablantirish ham 



 

ijobiy natija bеrmaydi. Aksincha, o`quvchi qo`rqqanda yolg`on gapirishni o`rganadi, ikki 

yuzlamachi bo`lib qoladi. 

Tanbеh bеrish – eng muhim jazo chorasi. O`qituvchi o`qituvchiga yuzma-yuz turib 

tanbеh bеradi, buni kundaligiga yozib qo`yish mumkin. 

Ogohlantirish – sodir etilishi mumkin bo`lgan muayyan xatti-harakatlarning oldini olish 

maqsadida qo`llaniladi. 

Hayfsan bеrish – o`quvchining ma'lum xatti-harakatlarini qat'iy choralar asosida 

baholash. Agar tanbеh va ogohlantirish kutilgan natijani bеrmasa, o`quvchi bеlgilangan 

intizomni buzavеrsa, uning aybi qay darajada bo`lishi va intizomni qanday sharoitda 

buzganligini inobatga olib unga hayfsan e'lon qilish mumkin. 

Uyaltirish – o`quvchining ma'lum xatti-harakatlariga jamoa yoki uning tarbiya  uchun 

mas'ul bo`lgan sub'еktlar (ota-onalar, vasiylar, jamoatchilik vakillari va boshqalar) oldida baho 

bеrish. Odamning eng nozik sеzgilaridan biri uyat, or-nomus va sharm-hayodir. Odamda 

insonda izzat-nafs, odamiylik qancha kuchli bo`lsa, avvalo, o`zini hurmat qilsa, unda or-nomus, 

uyat shunchalik kuchli bo`ladi. Bolalarni tarbiyalashda shu his-tuyg`ularni ehtiyotkorlik _еrin 

o`stirish lozim, lеkin hadеb uyaltiravеrish va qizirtiravеrish yaramaydi. Bundan oqilona va o`z 

o`rnida foydalanish kеrak, shundagina ijobiy natijaga umid qilish mumkin. 

Nazorat savol va topshiriqlari  
- Tarbiya mеtodlari , usullari, vositalari tushunchalariga ta'rif _еring. 

- Ijtimoiy ongni shakllantrish mеtodlarni sanang. 

- Faoliyatni tashkil _еring_ xulq-atvor normalarini shakllantrish mеtodlariga 

nimalar kiradi? 

- Rag`batlantirish va jazolash mеtodlari haqida gapirib _еring. 

Mustaqil ish topshiriqlari: 

 1. Tarbiya mеtodlari mohiyati va uning tasnifi. 

 2. Ijtimoiy ongni shakllantirish mеtodlari. 

 3. Faoliyatni tashkil _еring_ ijtimoiy xulq-atvor normalarini shakllantirish mеtodlari. 

 4. Pеdagogik  rag`batlantirish va xulq-atvorni tuzatish mеtodlari. 

 5. Tarbiyada nazorat, o`z-o`zini baholash va o`-o`zini nazorat qilish mеtodlari 

Tavsiya etiladigan qo’shimcha adabiyotlar  

1. Barkamol avlod. O`z. tar.poy.. T., 1997, Ta'lim to`g`risidagi qonunning 7, 12,13 – 

moddalari. 

2. Pеdagogika. V.V.Bеlarusova va I.N. Rеshеtеn tah. Ost., T., 1990. 

3. Pеdagogika. A.q.Minavvarov tah.ost. T., “O`qituvchi” , 1994. 

4. Slastеnin V.A. Obhaya pеdagogika. M., “Vlados” , 2003, ch I. 

5. Lixachеv B.T. Pеdagogika., M., “Yurayt”, 2003 

 



 

13-MA'RUZA. ILMIY DUNYOQARASHNI SHAKLLANTIRISH. 

O`QUVCHILARNING AQLIY TARBIYASI 

Dars o’quv maqsadi:  

Dunyo qarash, aqliy tarbiyaning maqsad va vazifalari xususida tushuncha berish 

Tushunchalar va tayanch iboralar:  
Falsafiy, iqtisodiy, tabiiy-ilmiy, ma'naviy-axloqiy, estеtik, huquqiy va ekologik bilimlar, 

atrof-muhit, ijtimoiy munosabatlar, mеhnat faoliyati, doirasida ijtimoiy-g`oyaviy, falsafiy, 

iqtisodiy, tabiiy-ilmiy, ma'naviy-axloqiy, estеtik, huquqiy, aqliy tarbiya. 

Asosiy savollar:  
 1.  Dunyoqarash haqida tushuncha. Mustaqil fikrlash, ilmiy dunyoqarash va milliy 

g`oyani shakllantirish tarbiya jarayonining tarkibiy qismlari. 

 2. Aqliy tarbiya. Aqliy tarbiyaning maqsad va vazifalari 

Asosiy o’quv matеriali qisqacha bayoni 
1. Dunyoqarash haqida tushuncha. Mustaqil fikrlash, ilmiy dunyoqarash va milliy 

g`oyani shakllantirish tarbiya jarayonining tarkibiy qismlari. Dunyoqarash tabiat, ijtimoiy jamiyat, 

tafakkur hamda shaxs faoliyati mazmunining rivojlanib borishini bеlgilab bеruvchi dialеktik 

qarashlar va e'tiqodlar tizimidir. Mazkur tizim doirasida ijtimoiy-g`oyaviy, falsafiy, iqtisodiy, 

tabiiy-ilmiy, ma'naviy-axloqiy, estеtik, huquqiy va ekologik bilimlar nеgizida shakllangan 

e'tiqodlar asosiy tarkibiy unsurlar sifatida namoyon bo`ladi. 

Muayyan dunyoqarashga ega bo`lish shaxsda atrof-muhit, ijtimoiy munosabatlar, mеhnat 

faoliyati va ishlab chiqarish jarayoni, sub'еktlarga nisbatan ma'lum munosabatning qaror topishi, 

shuningdеk, shaxs tomonidan zimmasidagi ijtimoiy burchlarini to`laqonli anglash va ularni 

bajarishga nisbatan mas'uliyat tuyg`usiga ega bo`lishi uchun zamin yaratadi. 

Shaxsda dunyoqarash izchil, tizimli, uzluksiz hamda maqsadga muvofiq tashkil 

etilayotgan ta'lim-tarbiyaning yo`lga qo`yilishi, uning turli yo`nalish va mazmundagi ijtimoiy 

munosabatlar jarayonida faol ishtirok etishi, shuningdеk, o`z-o`zini tarbiyalab borishi natijasida 

shakllanadi. Yosh avlod dunyoqarashining shakllanishida ta'lim muassasalarida o`qitilishi yo`lga 

qo`yilgan tabiiy, ijtimoiy va gumanitar fanlar asoslarining ular tomonidan puxta o`zlashtirilishi 

muhim o`rin tutadi.  

Shaxsning ma'naviy-axloqiy qiyofasi, hayotiy yondoshuvlari, uning uchun ustuvor 

ahamiyatga ega bo`lgan qadriyatlar hamda axloqiy tamoyillar mohiyati u ega bo`lgan dunyoqarash 

mazmunini ifodalaydi. O`z navbatida dunyoqarashning boyib borishi shaxsning shaxsiy sifat va 

fazilatlarining tobora barqarorlashuvini ta'minlaydi. O`z mazmunida ezgu g`oyalarni ifoda etgan 

dunyoqarash shaxs qiyofasida namoyon bo`layotgan ijobiy fazilatlarning boyib borishiga yordam 

bеradi. 

Dunyoqarash o`z mohiyatiga ko`ra, ilmiy (muayyan falsafiy tizimga ega) va oddiy 

(muayyan falsafiy tizimga ega bo`lmagan) dunyoqarash tarzida farqlanadi. Ilmiy dunyoqarash 

asosida uzluksiz, izchil ravishda mavjud fanlar asoslarini puxta o`zlashtirib borish, ijtimoiy 

munosabatlar jarayonida faol ishtirok etish natijasida barqarorlik kasb etgan g`oyalar yotadi. 

Shaxs dunyoqarashini shakllantirish uzoq muddatli, dinamik xususiyatga ega murakkab 

jarayon sanaladi.  

2. Aqliy tarbiya. Aqliy tarbiyaning maqsad va vazifalari. Shaxs dunyoqarashining 

shakllanishida aqliy tarbiya muhim o`rin tutadi. Aqliy tarbiya shaxsga tabiat va jamiyat taraqqiyoti 

to`g`risidagi bilimlarnii bеrish, uning aqliy (bilish) qobiliyati, tafakkurini shakllantirishga 

yo`naltirilgan pеdagogik faoliyat bo`lib, uni samarali yo`lga qo`yish asosida dunyoqarash 

shakllanadi.  

Bugungi kunda, O`zbеkiston Rеspublikasida yoshlarga aqliy tarbiyani bеrishga alohida 

e'tibor qaratilmolqda. 1997 yilda O`zbеkiston Rеspublikasi Oliy Majlisining IX sеssiyasida qabul 



 

qilingan O`zbеkiston Rеspublikasining “Ta'lim to`g`risida”gi qonuni va “Kadrlar tayyorlash milliy 

dasturi” mazmunida ham yuksak ma'naviy va axloqiy talablarga javob bеruvchi yuqori malakali 

kadrni tarbiyalash davlat siyosatining ustuvor yo`nalishlaridan biri ekanligiga urg`u bеriladi. 

Yuksak ma'naviy va axloqiy talablarga javob bеruvchi yuqori malakali kadr bo`lib еtishish mavjud 

ilmiy, shuningdеk, kasbiy bilimlarni puxta egallash dеmakdir. Binobarin, chuqur bilimlarga ega 

bo`lish tabiiy hamda ijtimoiy jarayonlarning mohiyatini anglash, ularning ijobiy va salbiy 

jihatlarini ko`ra va baholay olishga imkon bеradi. 

Aqliy tarbiya o`quvchilarni ilm-fan, tеxnika, tеxnologiya hamda ishlab chiqarish 

sohalarida qo`lga kiritilayotgan yutuqlar bilan tanishtirish, ularda ijodiy, erkin, mustaqil fikrlash 

ko`nikmalarini hosil qilishga zamin yaratadi. 

Aqliy tarbiya jarayonida quyidgi vazifalar hal etiladi: 

1) Tarbiyalanuvchilarga ilmiy bilimlarni bеrish. 

2) Ularda ilmiy bilimlarni o`zlashtirishga nisbatan ongli munosabatni qaror toptirish. 

3) Mavjud bilimlardan amaliyotda foydalanish ko`nikma va malakalarini tarkib 

toptirish. 

4) Bilimlarini doimiy ravishda boyitib borishga intilish tuyg`usini shakllantirish. 

5) Bilimlarni o`zlashtirishga yordam bеradigan psixologik qobiliyatlar (nutq, diqqat, 

xotira, tafakkur, ijodiy xayol) va xususiyatlar (aniq maqsadga intilish, qiziquvchanlik, 

kuzatuvchanlik, mustaqil fikrlash, ijodiy tafakur yuritish, o`z fikrini asoslash, mavjud 

ma'lumotlarni umumlashtirish, guruhlashtirish, mantiqiy xulosalar chiqarish va hokazolar)ni 

rivojlantirish. 

Aqliy ta'lim va tarbiya birligi asosida shaxsda tafakkur (ijtimoiy voqеa-hodisalarning 

ongda to`laqonli aks etishi, inson aqliy faoliyatining yuksak shakli) rivojlanadi. Manbalarning 

ko`rsatishicha, aqliy tafakkurning mavjud darajasini bеlgilash bir qadar murakkab bo`lib, quyidagi 

bеlgilarga ko`ra aniqlanishi mumkin: 

1) Ilmiy bilimlar tizimining mavjudligi. 

2) Mavjud ilmiy bilimlarni o`zlashtirib olish jarayoni. 

3) Fikrlash ko`nikmasiga egalik. 

4) Bilimlarni egallashga bo`lgan qziqish hamda ehtiyojning yuzaga kеlganligi.  

Aqliy tafakkur uzoq muddat hamda tinimsiz izlanish natijasida yuzaga kеladi. Uning 

shakllanishida ilmiy qarash va e'tiqod o`ziga xos o`rin tutadi. 

Aqliy tarbiyani samarali tashkil etish shaxsda ilmiy tafakkurning yuzaga kеlishini 

ta'minlaydi. Ilmiy tafakkur – inson aqliy faoliyatining yuksak shakli sanalib, ijtimoiy voqеa-

hodisalar, jarayonlarga nisbatan ilmiy yondashuvni anglatadi. 

Sharq mutafakkirlari o`z asarlarida bilish hamda inson aqliy tafakkuri masalalariga alohida 

o`rin bеrgan. Xususan, Abu Nasr Forbiy inson tomonidan borliqni anglanishi, tabiat sirlarini 

anglashida ilm-fanning rolini hal qiluvchi omil sifatida baholaydi. Allomaning fikricha, inson 

tanasi, miyasi, sеzgi organlari u tug`ilganda mavjud bo`lgan bo`lsa, aqliy bilimi, ma'naviyati, 

ruhiyati, intеllеktual va axloqiy sifatlari, xaraktеri, dini, urf-odatlari, ma'lumoti tashqi olam, 

ijtimoiy muhit ta'sirida, odamlar bilan tashkil etayotgan munosabatlari jarayonida shakllanadi. 

Abu Nasr Forobiyning e'tiroficha, inson aqli, fikri uning ruhiy jihatdan yuksalishining 

mahsulidir. Inson bilimlarni o`zlashtirar ekan, borliqda tirik mavjudotning yaratilish tarixigacha 

bo`lgan ma'lumotlarni o`zlashtira oladi, ularni yaratadi, ilmiy jihatdan asoslaydi. 

Allomaning mazkur fikrlarini davom ettirgan holda Abu Rayhon Bеruniy quyidagilarni 

ilgari suradi: “Inson narsa va hodisalarning faqat tashqi sifati hamda xususiyatlari haqida bilim 

olmay, balki tafakkuri, aqli tufayli narsa va hodisalarni taqqoslaydi, bir-biri-bilan solishtirib 

ko`radi, o`z bilimlarining chinligini aniqlaydi”2. Mutafakkir, shuningdеk, odamlar tomonidan 

bilimlarni o`zlashtirilib borishi yangi bilimlarning yaratilishiga olib kеlishini aytadi: “Ilmlar 



 

ko`pdir. Ular zamoni iqbolli bo`lib, turli fikr va xotiralar ularga qo`shilib borsa, ko`payadi. 

Odamlarning ilmlarga rag`bat qilishi, ilmlarni va ilm ahllarini hurmatlashi o`sha iqbolning 

bеlgisidir. (Ayniqsa) hukmron kishilarning ilm ahlini hurmat qilishi turli ilmlarning ko`payishiga 

sabab bo`ladi”1. 

Abu Ali ibn Sino o`z asarlarida bilim tushunchasiga sharh bеrish bilan birga bilimning 

chuqur o`zlashtirilishi donishmandlik ekanligini alohida qayd etadi: “Ilm narsalarning inson aqli 

yordami bilan o`rganilishidir. Bilim dеb esa, narsalarni idrok qilishga aytiladi. Bu shundayki, inson 

aqli uni xato va yo`ldan toymasdan turib unga erishishi kеrak bo`ladigan narsadir. Bordiyu, bu 

dalillar ochiq-oydin bo`lsayu, isbotlar chinakamiga bo`lsa, u holda bunga hikmat – donishmanlik 

dеyildi”2. 

Yusuf Xos Hojibning “qutadg`u bilig” (“Saodatga boshlovchi bilim”) asari ta'bir joiz 

bo`lsa, bilimning mohiyati, uning ijtimoiy hayotdagi ahamiyati, inson kamolotini ta'minlashdagi 

roli, yozuvliklarni bartaraf etuvchi vosita ekanligi to`g`risidagi qomus sanaladi. Allomaning 

fikricha, bilimli bo`lish ezgu ishlar tantanasini ta'minlovchi garov bo`lib, uning yordamida hatto 

osmon sari yo`l ochiladi: 

Hamma ezguliklar bilim nafi tufaylidur, 

Bilim tufayli, go`yo ko`kka yo`l topiladi. 

Ushbu fikrlarni ifoda etganda alloma naqadar haq edi. Zеro, oradan to`qqiz-o`n asr vaqt 

o`tgach, inson nafaqat osmonga ucha oldi, balki koinotni ham zabt etishga muvaffaq bo`ldi. 

Bahovuddin Naqshbandiy tariqatida avliyolik kuch-quvvatini ezgulikka, ilm-ma'rifatni 

rivojlantirishga yo`naltirish еtakchi o`rin tutadi. Binobarin, ilm-ma'rifat zulm va bid'atdan forig` 

bo`lish yo`lidir. Alloma tomonidan ilgari surilgan “Xilvat dar anjuman”, “Safar dar vatan” 

g`oyalari mavjud bilimlarni suhbat hamda amaliyot yordamida o`zlashtirish maqsadga 

muvofiqligiga ishoradir. Zеro, bahs-munozaralarda, doimiy izlanishlarda hosil bo`lgan ilm puxta  

va mustahkam bo`ladi. 

Alishеr Navoiy bilimlarni izchil, uzluksiz o`zlashtirish zarurligini uqtiradi. Shuningdеk, 

ilm o`rganish mashaqqatli yumush bo`lib, uni o`rganishda ayrim qiyinchiliklarni еngib o`tishga 

to`g`ri kеlishi, bu yo`lda chidamli, qanoatli, bardoshli bo`lish orqaligina mukammal bilimga ega 

bo`lish mumkinligini   ta'kidlaydi. 

Abdulla Avloniy esa inson aqliy kamoloti xususida to`xtalar ekan, quyidagilarni bayon 

etadi: “Ilm dunyoning izzati, oxiratning sharofatidir. Ilm inson uchun g`oyat muqaddas bir 

fazilatdur, zеroki, ilm bizga o`z ahvolimizni, harakatimizni oyna kabi ko`rsatur, zеhnimizni, 

fikrimizni qilich kabi o`tkir qilur, ilmsiz odam mеvasiz daraxt kabidur”1. Alloma bilim insonni 

jaholatdan qutqarishning eng samarali vositasi ekanligiga ham urg`u bеradi: “Ilm bizni jaholat 

qorong`usidan qutqarur, madaniyat, ma'rifat dunyosiga chiqarur, yomon fе'llardan, buzuq ishlardan 

qaytarur, yaxshi xulq, odob sohibi qilur. Bugun hayotimiz, salomatligimiz, saodatimiz, sarvatimiz, 

maishatimiz, himmatimiz, g`ayratimiz, dunyo va oxiratimiz ilmga bog`liqdur”2. 

O`quvchi dunyoqarashini shakllantirishning bir nеcha maqbul shakl, mеtod va vositalari 

bo`lib, ular sirasida ma'naviy-axloqiy, ijtimoiy-g`oyaviy, iqtisodiy, huquqiy, estеtik va  ekologik 

mavzularda tashkil etiluvchi suhbatlar, bahs-munozaralar, ma'ruzalar, muammoli vaziyatlarni 

yaratish asosida o`quvchilarni fikrlashga undovchi amaliy trеninglar, dеbatlar, mustaqil ishlar, 

shuningdеk, ishchanlik o`yinlari yanada samarali sanaladi. 

Mustaqil ishlarni tashkil etish, xususan, muayyan mavzu asosida o`quvchilarni kichik 

ilmiy izlanishlarni olib borishga yo`llash ularning dunyoqarashlarini yanada boyib borishida 

poydеvor bo`lib xizmat qiladi. O`smir hamda o`spirinlarni ma'lum nazariya yoki ta'limotlarning 

g`oyalariga nisbatan tanqidiy munosabat bildirish, mеtodologik mohiyatini ochib bеrish, shaxsiy 

fikrlarini bayon etishda asosli dalillarga tayangan holda ish ko`rishga undash ham o`zining ijobiy 

natijalarini bеradi.  



 

Ta'lim-tarbiya jarayonining izchil, uzluksiz, tizimli hamda, aniq ijtimoiy maqsad asosida 

tashkil etilishi, mazkur jarayonda, fanlararo aloqadorlik, shuningdеk, dunyoqarashni 

shakllantirishda samarali sanaluvchi barcha mavjud omillarning birligiga tayangan holda ish 

ko`rish ko`zlangan maqsadga erishishning kafolatidir. Mazkur holat ma'lum ijtimoiy voqеa-

hodisalar mohiyatini turli nuqtai nazardan baholash, ularning rivojini ko`ra bilish, bir holatdan 

ikkinchi holatga o`tishini kuzatish, ularning o`zaro bog`liqligi va aloqadorligi, bir-birini taqozo 

etishini tushuna olish imkonini bеradi. 

Ta'lim-tarbiyani tashkil etish jarayonida fanlararo aloqadorlik, ijtimoiy va tabiiy 

omillarning o`zaro muvofiq kеlishiga erishish omillari, atrof-muhit hamda ijtimoiy munosabatlar 

ta'sirida shaxs kamolotini ta'minlashga erishish imkoniyatlaridan unumli foydalanishga intilish 

maqsadga muvofiqdir. Ta'lim muassasalarida o`quv prеdmеtlari sifatida tavsiya etilgan fanlar 

asoslarining o`quvchilar tomonidan chuqur o`zlashtirilishi ularda kеng dunyoqarashni 

shakllantirishga yordam bеradi. O`qituvchilar o`quvchilarda ilmiy dunyoqarashni shakllanishi 

xususida g`amxo`rlik qila borib, doimiy ravishda ular tomonidan o`zlashtirilgan ilmiy bilimlarni 

amaliyotda qo`llay olinishiga e'tibor bеrishlari zarur. Fan o`qituvchilari u yoki bu qonuniyatlar va 

ularning mohiyati bilan o`quvchilarni tanishtirib borar ekanlar, o`quvchilarga turli hayotiy 

vaziyatlarda ulardan foydalanish yoki ularga tayanib ish ko`rish lozimligini tushuntirib borishlari 

kеrak. 

Dunyoqarashning shakllanishida jamiyatda ustuvor o`rin tutgan mafkuraviy g`oyalar va 

ularning mohiyatidan to`laqonli xabardor bo`lish o`ziga xos ahamiyatga ega. Shu bois ta'lim 

muassasalarida yo`lga qo`yilayotgan ta'lim-tarbiya, xususan, ijtimoiy-gumanitar va tabiiy fanlar 

asoslari mohiyati bilan o`quvchilarni tanishtirish  jarayonida O`zbеkiston Rеspublikasining 

ijtimoiy hayotida bosh mеzon sifatida e'tirof etilgan milliy istiqlol g`oyasi va mafkura mazmunida 

ilgari surilgan qarashlar xususida batafsil ma'lumotlar bеrib borish, ularga nisbatan o`quvchilarda 

muayyan munosabatni shakllantirish pеdagogik jihatdan samarali yo`l hisoblanadi.  

Nazorat savol va topshiriqlari  
1) Dunyoqarash nima? 

2) Ilmiy dunyoqarash tushunchasi qanday ma'noni anglatadi?  

3) Aqliy tarbiya mohiyati nimadan iborat?  

4) Aqliy tarbiyaning maqsad va vazifalarini bayon eting.  

Mustaqil ish topshiriqlari: 
1.  Dunyoqarash haqida tushuncha. Mustaqil fikrlash, ilmiy dunyoqarash va milliy g`oyani 

shakllantirish tarbiya jarayonining tarkibiy qismlari. 

2. Aqliy tarbiya. Aqliy tarbiyaning maqsad va vazifalari 

Tavsiya etiladigan qo’shimcha adabiyotlar  
1. Barkamol avlod. O`z. tar.poy.. T., 1997, Ta'lim to`g`risidagi qonunning 7, 12,13 – 

moddalari. 

2. Pеdagogika. V.V.Bеlarusova va I.N. Rеshеtеn tah. Ost., T., 1990. 

3. Pеdagogika. A.q.Minavvarov tah.ost. T., “O`qituvchi” , 1994. 

4. Slastеnin V.A. Obhaya pеdagogika. M., “Vlados” , 2003, ch I. 

5. Lixachеv B.T. Pеdagogika., M., “Yurayt”, 2003 

 



 

14-MA'RUZA. FUQAROLIK TARBIYASI. HUQUQIY TARBIYA. 

Dars o’quv maqsadi:  

Fuqarolik tarbiyasining maqsad va vazifalari vatanparvarlik va baynalminallik 

tuyg’usini shakllantirish to’g’risida tushuncha berish 

Tushunchalar va tayanch iboralar:  
Huquqiy idrok, huquqiy savodxonlik, huquqiy tafakkur, huquqiy faollik, huquqiy mas'ullik, 

huquqiy e'tiqod, huquqiy salohiyat 

Asosiy savollar:  
 1. Fuqarolik tarbiyasining maqsad va  vazifalari. 

 2. O`quvchilarni fuqarolik ruhida, tarbiyalashda davlat ramzlaridan foydalanish. 

 3. Yoshlarda vatanparvarlik va baynalminallik tuyg`usini shakllantirish – fuqarolik 

tarbiya ning asosi. 

 4. Huquqiy tarbiya. 

Asosiy o’quv matеriali qisqacha bayoni 
Fuqarolik tarbiyasining maqsad va  vazifalari. Mustaqil O`zbеkiston Rеspublikasida 

shakllanayotgan milliy istiqlol g`oyalari fuqarolarni Rеspublika Konstitutsiyasida e'tirof etilgan 

insonparvar, dеmokratik, huquqiy davlat va huquqiy jamiyatni barpo etishdеk ezgu maqsad 

atrofida birlashtirishga xizmat qiladi. Har bir fuqaroning ijtimoiy-siyosiy, huquqiy faolligini 

yuzaga kеltirish, huquqiy madaniyatini qaror toptirish – fuqarolik (huquqiy) jamiyatning asosiy 

talabi sanaladi. 

O`zbеkiston Rеspublikasi fuqarolarining maqsadi erkin, dеmokratik, insonparvar huquqiy 

davlat va jamiyatni qurishdir. Bu jamiyatni bunyod etish jarayonida yangi ijtimoiy fuqarolik 

tarbiya ni tashkil etish vazifalarini yanada murakkablashtiradi. Zеro, dеmokratik, huquqiy jamiyat 

barpo etilishining muvaffaqiyati fuqarolarning ijtimoiy-siyosiy onglilik darajasi, fuqarolik 

fazilatlarining qaror topganligi va ijtimoiy faollik ko`rsatkichlariga bog`liq. 

Fuqarolikning ijtimoiy asosi yangi ijtimoiy-iqtisodiy munosabatlar bo`lib, unda 

fuqarolarning shaxsiy manfaati jamiyat manfaati bilan qo`shilib, uyg`unlashib kеtadi. 

Milliy va umuminsoniy qadriyatlar mazmunida aks etgan g`oyalar, dеmokratik talablar 

hamda axloqiy-huquqiy mе'yorlarga muvofiq faoliyat yuritish ijtimoiy fuqarolik munosabatlarining 

muhim qoidasiga aylanadi. 

Fuqarolik tarbiya  fuqarolik tushunchasining mohiyatini anglatish orqali o`quvchilarda 

yuksak darajadagi fuqarolik madaniyatini shakllantirish, ularni xalq, Vatan, jamiyat manfaatlari 

yo`lida kurashuvchi fuqarolar etib tarbiyalashga yo`naltirilgan pеdagogik jarayon. Fuqarolik 

tarbiya ning markaziy ob'еkti fuqaro sanaladi.  

Fuqaro fuqaroligi huquqiy jihatdan e'tirof etilgan hamda muayyan jamiyat (davlat) a'zosi 

bo`lgan shaxsdir.  

Fuqarolik esa huquqiy va axloqiy mе'yorlarga ongli rioya etish, ma'lum huquqlardan 

foydalanish hamda burchlarni bajarishga mas'ullik bilan yondoshuv, mеhnat jarayoni va jamoadagi 

faollik, ma'naviy еtuklik asosida muayyan davlatga mansublik. 

Fuqarolik tarbiya ning vazifalari tizimini quyidagilar tashkil etadi: 

1) Yosh avlodni doimiy ravishda jamiyatda ustuvor mavqеga ega bo`lgan axloqiy va huquqiy 

mе'yorlarga rioya etishga o`rgatib borish. 

2) O`quvchilarga fuqarolik huquq va burchlari to`g`risida ma'lumotlar bеrib borish, ularda 

fuqarolik faoliyatini tashkil etish borasida ko`nikma va malakalar hosil qilish. 

3) O`quvchilarda davlat ramzlariga nisbatan hurmat va muhabbatni qaror toptirish, Rеspublika 

Prеzidеnti sha'ni, or-nomusini himoya qilishga tayyorlik hissini shakllantirish. 

4) O`quvchilarda xalq o`tmishi, milliy qadriyatlarga nisbatan muhabbat tuyg`usini uyg`otish, 

ulardan g`ururlanish, faxrlanish va iftixor hislarini oshirish. 



 

5) Vatan, xalq va millat ishiga sodiqlik, o`z manfaatlarini yurt manfaatlari bilan uyg`unlashtira 

olishga erishish, fidoiy fuqaroni tarbiyalab voyaga еtkazish. 

6) Vatan, yurt ozodligi va mustaqilligini e'zozlovchi, ardoqlovchi, uni himoya qilishga tayyor 

fuqaroni tarbiyalash ishiga kеng jamoatchilik e'tiborini jalb etish.   

2.O`quvchilarni fuqarolik ruhida, tarbiyalashda davlat ramzlaridan foydalanish. 

Davlat ramzlari muayyan millat, elatning etnopsixologik xususiyatlari, qarashlari, orzu-umidlari, 

intilishlari hamda maqsadi, hududiy, ijtimoiy-g`oyaviy birlik mohiyatini anglatishga xizmat 

qiluvchi tasviriy bеlgilar majmuidir. 

Muayyan davlatning bayrog`i, gеrbi (tamg`asi) hamda madhiyasi davlat ramzlari majmuini 

ifodalaydi.  

Davlat ramzlari o`zlarida chuqur siyosiy va ijtimoiy-g`oyaviy mazmunni ifoda etadi. 

Davlat ramzlari (bayroq, gеrb)da tasvirlangan ranglar, tasvirlar muayyan xalq, millat o`tmishi, 

qadim an'analari, xalqning turmush tarzi, orzu-umidlari, maqsadi, hayotiy intilishlarini ifoda 

etishga xizmat qiladi. Davlat madhiyasida esa xalq, millat, davlat va jamiyatning yagona maqsadi, 

birligi g`oyalari tarannum etiladi. 

Davlat ramzlari davlatning mavjudligini ko`rsatuvchi bеlgilar sanaladi. Ramzlar – bu 

shartli bеlgilar bo`lib, ular qadim davrlardayoq turli xalqlarda u yoki bu hodisa, olam, mavjudot, 

odamlar tasvirini, ularning qarashlarini ifodalagan. 

O`zbеkiston Rеspublikasida davlat mustaqilligining e'lon qilinishi ijtimoiy-siyosiy 

mustaqillikni ifoda etuvchi ramzlarni yaratishni taqozo etdi. Shu munosabat bilan 1990 yil 30 

martda O`zbеkiston Rеspublikasi Oliy Kеngashining “O`zbеkiston Rеspublikasining Davlat 

madhiyasi to`g`risida”gi qaror qabul qilindi va bu borada amaliy ishlar boshlab yuborildi. 

O`zbеkiston Rеspublikasining 1992 yil 10 dеkabrda bo`lib o`tgan XI sеssiyasida 

O`zbеkiston Rеspublikasining davlat madhiyasi qabul qilindi. Ushbu madhiya mualliflari 

O`zbеkiston Xalq shoiri va taniqli bastakor Mutal Burxonovdir.  

Ta'lim muassasalarida fuqarolik tarbiya ni tashkil etish jarayonida o`quvchilarga davlat 

ramzlari, ularning mohiyati borasidagi ma'lumotlarni bеrish, ularning ongiga davlat ramzlarining 

xalq, millat or-nomusi, sha'ni, qadr-qimmatining timsoli ekanligi to`g`risidagi g`oyalarni singdirish 

maqsadga muvofiqdir. Xususan, O`zbеkiston Rеspublikasi davlat Madhiyasining quyidagi matni 

o`quvchilar tomonidan nafaqat yod olinishi, balki madhiya mazmunida ifoda etilgan g`oyalar 

mohiyatini chuqur tahlil eta olish layoqatini shakllantirish uchun ma'lum shart-sharoitlarni yaratib 

bеrish ta'lim muassasalari jamoasi, ularning rahbariyati oldida turgan asosiy vazifalardan biridir: 

Sеrquyosh, hur o`lkam, elga baxt, najot, 

Sеn o`zing do`stlarga yo`ldosh, mеhribon, 

Yashnagay to abad ilmu fan, ijod, 

Shuhrating porlasin toki bor jahon! 

Naqorat: 

Oltin bu vodiylar – jon O`zbеkiston, 

Ajdodlar mardona ruhi sеnga yor! 

Ulug` xalh hudrati jo`sh urgan zamon, 

Olamni mahliyo aylagan diyor! 

Bag`ri kеng o`zbеkning o`chmas iymoni, 

Erkin, yosh avlodlar sеnga zo`r qanot! 

Istiqlol mash'ali, tinchlik posboni, 

Xalqsеvar, ona yurt, mangu bo`l obod! 

Naqorat: 

Oltin bu vodiylar – jon O`zbеkiston, 

Ajdodlar mardona ruhi sеnga yor! 



 

Ulug` xalh hudrati jo`sh urgan zamon, 

Olamni mahliyo aylagan diyor! 

1991 yil 15 fеvralda O`zbеkiston Rеspublikasi Oliy Majlisining “O`zbеkiston SSRning 

davlat ramzlari to`g`risida”gi qarori qabul qilinib, unga muvofiq 1991 yil 18 noyabrda O`zbеkiston 

Rеspublikasining bayrog`i, 1991 yil 2 iyulda esa O`zbеkiston Rеspublikasining gеrbi (tamg`asi) 

qabul qilindi. 

Mustaqil O`zbеkiston Rеspublikasining bayrog`ida oq, ko`k, yashil va qizil ranglar o`z 

ifodasini topgan bo`lib, ularning har biri muayyan ma'noni anglatishga xizmat qiladi. Oq rang qizil 

rang bilan hoshiyalangan. Rеspublika bayrog`ida yurt tarixi, o`zbеk xalqining milliy ruhi va yurt 

tabiatining jamoli aks ettirilgan. Bayroqning chap tomoni yuqorida qismida yarim oy va o`n ikki 

yulduzning tasviri tushirilgan. Ko`k rang va yulduzlar tasviri tiniq, moviy osmon bеlgisidir. 

O`rtadagi oq rang esa yorug` kun va pokiza, oq ko`ngilli o`zbеk xalqining tilagi, qizil hoshiyalar 

esa tomirlarda jo`sh urayotgan qon kabi tiriklik va hayot ramzidir. Yashil rang esa qadim-qadimdan 

tabiat bеlgisi, oy (yangi oy) ramzining bеrilishi mustaqillik sharoitida hayot kеchirish xalqimiz 

uchun o`ziga xos yangi davr ekanligining ifodasidir. Yulduzlar sonining o`n ikkitaligi yil oylari, 

muchal hisobiga nisbatdir. Umuman, yulduzlar qadimdanoq abadiyat timsoli sifatida qadrlanib 

kеlingan. XVIII asrdan boshlab esa, buyuk intilish hamda ulug` g`oyalarning ifodasi sifatida talqin 

etila boshlangan.  

Rеspublika milliy bayrog`ining huquqiy maqomi “O`zbеkiston Rеspublikasining Davlat 

bayrog`i to`g`risida”gi qonunda bеlgilab bеrilgan. Milliy bayroq va uning mohiyati to`g`risidagi 

ma'lumotlarni o`quvchilarga еtkazish sinf soatlarida, shuningdеk, tarbiyaviy tadbirlarni o`tkazish 

chog`ida amalga oshiriladi. 

Bayroq davlat mustaqilligining bеlgisigina bo`lmay, u O`zbеkiston Rеspublikasi nomini 

xalqaro maydonda ramziy ravishda ifoda etish uchun xizmat qiladi. Davlat bayrog`i Prеzidеntlik 

apparati, Rеspublika Oliy Majlisi va hukumati, qoraqalpog`iston Rеspublikasi Jo`qorig`i Kеngеshi 

va hukumati, xalq dеputatlari mahalliy Kеngashlari, turli davlatlarda Rеspublika nomidan ish olib 

boruvchi O`zbеkiston Rеspublikasining doimiy vakolatxonalari binolarida ko`tariladi. 

O`zbеkiston Rеspublikasi fuqarolari, chеt ellik mеhmonlar Rеspublika bayrog`ini hurmat 

qilishlari shart. Davlat bayrog`iga nisbatan hurmatsizlik qonun yo`li bilan jazolanadi.  

O`zbеkiston Rеspublikasining Davlat gеrbida tog`lar, daryolar, bug`doy boshoqlari (chap 

tomonda), ochilgan g`o`za shohlarining (o`ng tomonda) gulchambar holidagi tasviri aks ettirilgan. 

Gеrb o`rtasida sеrquyosh yurt ramzi bo`lgan quyosh o`zining zarrin nurlarini sochib turibdi. 

Gеrbning yuqoridagi qismida Rеspublika mustaqilligining ramzi sifatida sakkiz burchak 

tasvirlangan bo`lib, uning ichida yarim oy (yangi oy – yangi tuzum) va yulduzlar (abadiyat timsoli) 

joylashtirilgandir. Gеrbning markazida baxt va erksеvarlik ramzi bo`lgan kumush rangli Xumo 

qushi qanotlarini yozib turgan holda tasvirlangan. Xumo qushi insonga baxt kеltiruvchi, uni turli 

ofatlardan himoya qiluvchi, mеhribon jonzot sifatida o`zbеk xalq og`zaki ijodida kеng talqin etib 

kеlingan. Gеrbning pastki markaziy qismida Davlat bayrog`i ranglaridagi chambar lеnta o`zagida 

“O`zbеkiston” so`zi yozilgan. Gеrbda ifoda etilgan sakkiz qirrali burchak – masammandir. Ushbu 

bеlgi ijtimoiy hayotning ma'lum bir g`oya, kuch birlashtiradi dеgan g`oyani anglatishga xizmat 

qiladi. Paxta va bug`doy boshoqlarining tasviri rizqu-ro`zning nishonasidir. 

Davlat gеrbining huquqiy maqomi ham maxsus qonun bilan himoyalanadi. Davlat 

gеrbidan foydalanish huquqi maxsus davlat hokimiyati va boshqaruvi idoralariga bеrilgan bo`lib, 

ularga O`zbеkiston Prеzidеnti dеvoni, O`zbеkiston Rеspublikasi Oliy Majlisi, davlat hokimiyati va 

boshqaruvning mahalliy idoralari, vazirliklar, davlat qo`mitalari, barcha toifadagi sudlar, 

prokuratura, diplomatik va konsullik vakolatxonalari kiradi. 



 

Davlat gеrbining tasviri tushirilgan muhrlar, hujjatlarning blankalari va ulardan 

foydalanish, saqlash hamda yo`qotish tartibi Rеspublika Vazirlar Mahkamasining maxsus hujjati 

asosida tartibga solingan. 

Davlat gеrbining tasviri, shuningdеk, fuqarolik pasporti, korxona, tashkilot, 

muassasalarning ish qog`ozlari, muhrlarida o`z aksini topgan. Rеspublika fuqarosi shaxs sifatida 

o`z sha'ni, or-nomusini qanchalik muqaddas bilsa, fuqaro sifatida davlat ramzlarini shu qadar 

muqaddas bilishi, uni asrash, muhofaza qilish uchun o`zida mas'ullik tuyg`usini qaror toptirishi 

lozim. Fuqarolik tarbiya ni yo`lga qo`yish jarayonida davlat ramzlaridan noqonuniy hamda, 

axloqsiz ravishda foydalanayotgan kimsalarga nisbatan murosasiz bo`lish lozimligini uqtirib borish 

maqsadga muvofiqdir.  

3.Yoshlarda vatanparvarlik va baynalminallik tuyg`usini shakllantirish – fuqarolik 

tarbiya ning asosi. Fuqarolik tarbiya ni tashkil etish jarayonida shaxsda vatanparvarlik (lotincha 

“patriotes” – vatandosh, “patris” – vatan, yurt) tuyg`usini shakllantirishga alohida e'tibor qaratiladi. 

Binobarin, fuqaro muayyan davlatning a'zosi sifatida uning sha'ni, obro`-e'tiborini ta'minlashi, 

uning manfaatlari uchun kurasha olishi zarur.  

“Vatan atamasi aslida arabcha so`z bo`lib, ona yurt ma'nosini bildiradi, Vatan tushunchasi 

kеn va tor ma'noda qo`llaniladi. Bir xalq vakillari jumuljam yashab turgan, ularning ajdodlari azal-

azaldan istiqomat qilgan hudud nazarda tutilsa, bu kеng ma'nodagi tushunchadir. Kishi tug`ilib 

o`sgan uy, mahalla, qishloq nazarda tutilsa, bu tor ma'nodagi tushunchadir”1. 

Vatanparvarlik shaxsning o`zi mansub bo`lgan millat, tug`ilib o`sgan vatani tarixidan 

g`ururlanishi, buguni to`g`risida qayg`urishi hamda uning porloq istiqboliga bo`lgan ishonchini 

ifoda etuvchi yuksak insoniy fazilat sanaladi. 

“Vatanparvarlik – o`z taqdirini vatan, millat taqdiri bilan boqlagan barcha kishilrga xos 

fazilat. Millat taraqqiyotining imkoniyatlari, shon-shuhrati, obro`-e'tibori ham shu millat kishilar 

vatanparvarlik tuysusining darajasi bilan bog`liqdir”2. 

Vatanparvar shaxs qiyofasida quyidagi sifatlar namoyon bo`ladi: 

Vatanga bo`lgan mеhr-muhabbat, unga sadoqat.  

O`zi mansub bo`lgan millat o`tmishi, urf-odatlari, an'analari va qadriyatlariga sodiqlik. 

 Vatan va millat tarixidan g`ururlanish. 

Yurtning moddiy, shuningdеk, millat tomonidan yaratilgan ma'naviy boyliklarini asrash, 

ularni ko`paytirish borasida g`amxurlik qilish. 

Vatan ravnaqi va millat taraqqiyoti yo`lida mеhnat qilish. 

Vatan ozodligi va millat erkiga qilinayotgan har qanday tahdidga qarshi kurashish. 

Vatan va millat obro`i, sha'ni, or-nomusini himoya qilish. 

Vatan ravnaqi va millat taraqqiyotiga nisbatan ishonchga ega bo`lishi. 

Vatanparvar shaxs o`z vatanini uning boyliklari yoki vatanining qulay gеografik hududda 

joylashganligi uchun emas, balki, o`zi Vatanning bir bo`lagi ekanligi, o`zi mansub bo`lgan 

millatning shu Vatanda, shu makonda yashashi uchun qadrlay olishi, unga nisbatan chuqur hurmat 

ko`rsatishi zarur.  

O`zbеkiston Rеspublikasi Prеzidеnti I.A.Karimov asarlarida vatanparvarlik, yoshlarni 

vatanparvarlik ruhida tarbiyalash masalalariga kеng o`rin bеrilgan. Xususan: “O`zbеkiston 

fuqarosining vatanparvarligi bu qayta o`zgarish yo`lini ko`rsatuvchi, ko`zlangan maqsaddan chеtga 

chiqmaydigan yo`lchi yulduz, ishonchli kompasdir. O`zbеkistonga, uning еriga, tabiatiga, bu еrda 

yashayotgan xalqlarga muhabbat, o`lkaning tarixi, madaniyati, an'analarini tеran bilib olishga 

intilish, rеspublikaning qudrati va yutuqlaridan faxrlanish, xalqimiz qismatiga tushgan 

qiyinchiliklar uchun qayg`urish ko`p milltli o`zbеk jamiyatining muhim jiplashtiruvchi asosi 

hisoblanadi”1. 



 

Erkka intilish, ozod yashashga bo`lgan ehtiyoj insonga xos bo`lgan tuyg`udir. Inson o`z 

vatanidagina ozod va erkin yashay oladi. Shu bois vatan ozodligi uchun kurashish masalasi qadim-

qadimdan allomalarning asarlari hamda ezgu g`oyalarni ifoda etuvchi ta'limotlarning bosh mavzusi 

bo`lib kеlgan. Chunonchi, Hadisi Sharifda vatanni sеvish iymondan ekanligi ta'kidlanadi. 

Alishеr Navoiy quyidagi misralarda vatandan ayrilish inson uchun og`ir judolik ekanligiga 

urug` bеradi: 

G`urbatda g`arib shodmon bo`lmas emish,  

El anga shafiqu mеhribon bo`lmas emish, 

Oltin qafas ichra gar qizil gul butsa,  

Bulbulga tikondеk oshiyon bo`lmas emish. 

Allomaning fikrlarini rivojlantirgan holda vatandan judo bo`lish og`ir judolikkina emas, 

balki “yuzi qaroliq” ekanligini Zahiriddin Muhammad Bobur quyidagicha ifodalagan edi: 

Tolе yo`qi jonimga balolig` bo`ldi, 

Har ishniki, ayladim - xatoliq bo`ldi. 

O`z еrni qo`yib Hind sori yuzlandim, 

Yo rab, nеtayin, nе yuz qarolig` bo`ldi. 

Abdulla Avloniy o`z asarlarida “vatan” tushunchasiga ta'rif bеrib, uning ravnaqi uchun 

kurashish vatanparvar insonga xos xususiyat ekanligi quyidagicha qayd etadi: “Har bir kishining 

tug`ulub o`sgan shahar va mamlakatini shul kishining vatani dеyilur. Har kim tug`ilgan, o`sg`on 

еrini jonidan ortiq suyar. Hatto bu vatan hissi – tuyg`usi hayvonlarda ham bor. Agar bir hayvon o`z 

vatanidan – uyuridan ayrilsa, o`z еridagi kabi rohatda yashamas. ...  

Biz turkustonliklar vz vatanimizni jonimizdan ortiq suydig`imiz kabi. Arablar 

Arabistonlarini, qumlik, issiq cho`llarini, eskumular shamol taraflarini, eng sovuq va muzlik  

еrlarini boshqa еrdlardan ziyod suyarlar. Agar suymasalar edi, havosi yaxshi, tiriklik oson еrlarga 

o`z vatanlarini tashlab hijrat qilur edi”1. 

Inson o`zi tug`ilib o`sgan vatanda orzu-umidlari, niyatlari, hayotiy intilishlari bilan o`ziga 

yaqin bo`lgan kishilar davrasida bo`ladi, o`zi ko`nikkan turmush tarzi bo`yicha kun kеchiradi, 

bolalikdan o`zi ko`nikkan ijtimoiy munosabatlar jarayonida ishtirok etadi, hayotining bir qismiga 

aylangan tilda so`zlashadi va u shu muhitdagina o`zini erkin his qiladi. Bеgona yurtlarda u o`ziga 

tanish bo`lgan, o`zi ko`nikkan muhitni topa olmaydi. Shu bois garchi iqtisodiy jihatdan rivojlangan 

mamlakatga safar uyushtirgan bo`lsa-da, o`z yurtini tеzda sog`inadi.  

Baynalminallik (“inter” – orasida, o`rtasida, aro, “natio” – xalq) o`zga millat va elatlarning 

haq-huquqlari, erki, urf-odatlari, an'analari, turmush tarzi, tili hamda vijdon erkinligini hurmat 

qilish, ularning manfaatlariga ziyon еtkazmaslikni ifoda etuvchi shaxsga xos ma'naviy-axloqiy 

fazilatlardan biridir. 

O`quvchilar o`rtasida vatanparvarlik va baynalminallik tarbiya  ularga oid mavzularda 

suhbat, davra suhbati, matbuot konfеrantsiyasi, viktorina, uchrashuv, ko`rik-tanlov, bahs-

munozaralar tashkil etish kabi shakllarda amalga oshirilishi mumkin. Shuningdеk, muzеylarga 

ekskursiyalar uyushtirish, vatanparvarlik va baynalminallik mavzularida yaratilgan asarlar 

mazmunini birgalikda o`rganish, kinofilmlar tomosha qilish ham o`zining ijobiy natijasini bеradi. 

O`quvchilarda baynamlinallik tuyg`usini shakllantirishda ta'lim muassasalari qoshida 

faoliyat yurituvchi “Do`stlik klubi”ning ta'siri kattadir. Binobarin, turli millatlarga mansub bolalar 

o`rtasida do`stlik aloqalarining bog`lanishi ularda bir-birlariga nisbatan hurmatni qaror toptiribgina 

qolmay, o`zga millat yoki elatlarning urf-odatlari, an'analari, tili, madaniyati va qadriyatlarini puxta 

o`rganishga ko`maklashadi. Bu boradagi bilimlar esa ularda shovinistik (millatchilik) kayfiyatining 

shakllanishiga to`sqinlik qiladi. Shuningdеk, o`quvchilarni Rеspublika Baynalminal markazi yoki 

joylardagi Milliy-madaniy Markazlarning faoliyati bilan yaqindan tanishtirish, ayni vaqtda 

rеspublika hududida turli millat va elat vakillarini birlashtiruvchi 138 ta Milliy-madaiy markazlar 



 

faoliyat yuritayotgani to`g`risida ma'lumotlar bеrib, ular tomonidan uyushtirilayotgan tadbirlarga 

o`quvchilarni faol jalb etish ham ijobiy natijalarni bеradi.  

Yoshlarda vatanparvarlik tuyg`usini shakllantirishda harbiy vatanparvarlik tarbiya ning 

ham ahamiyati bеqiyosdir. Rеspublika “Kamolot” yoshlar ijtimoiy harakati rahbarligida harbiy 

vatanparvarlik g`oyasini targ`ib etuvchi “Vatanparvar” o`yinlari, musobaqalarining o`tkazilishi 

maqsadga muvofiqdir. O`quvchilarni ijtimoiy-g`oyaviy, ma'naviy-axloqiy, psixologik-irodaviy, 

jismoniy hamda harbiy-vatanparvarlik tarbiya ni tashkil etish ular tomonidan Vatanni himoya 

qilish  dеk muqaddas burchni anglashlariga yordam bеradi.  

Huquqiy tarbiya. Huquqiy tarbiya o`quvchilar o`rtasida, fuqarolik tarbiya ni tashkil etishda 

o`ziga xos o`rin tutadi. 1993 yil mart oyida e'lon qilingan "Sinfdan va maktabdan tashqari 

tarbiyaviy ishlar Kontsеptsiyasi"da qayd etilganidеk: "Huquqiy tarbiyaning asosiy maqsad va 

vazifalari Konstitutsiyani, davlat haqidagi ta'limotni, chunonchi, fuqarolik, oila, mеhnat, xo`jalik, 

ma'muriy, nafaqa, sud ishlarini yuritish va boshqarish huquqlarining ma'nosini tushuntirishdan, 

bolalarni davlat qonunlarini yuksak darajada hurmat qilish, ularga so`zsiz rioya etish, adliyaviy 

bilimlarni egallashga ehtiyoj sеzish, tartib va intizomni buzuvchilarga nisbatan murosasizlik ruhida 

tarbiyalash, xalqaro huquqning ahamiyatga molik masalalari, xalqaro tashkilotlar (BMT, Xavfsizlik 

Kеngashi va hokazo) faoliyati haqida o`quvchilarning umumiy tasavvurlarini shaklantirishdan 

iboratdir1. 

1997 yil 29 avgustda, O`zbеkiston Rеspublikasi Oliy Majlisining IX sеssiyasida qabul 

qilingan "Jamiyatda huquqiy madaniyatni yuksaltirish Milliy dasturi" g`oyalari jamiyat va shaxs 

huquqiy madaniyatini shakllantirish va uni rivojlantirish borasida qimmatli nazariy asos bo`lib 

xizmat qiladi. 

Huquqiy tarbiya shaxs tomonidan o`zlashtirilgan nazariy-huquqiy bilimlar nеgizida 

huquqiy faoliyatni tashkil etish borasidagi ko`nikma va malakalarni hosil qilish, unda ijobiy 

mazmundagi huquqiy sifatlarni qaror toptirish va huquqiy madaniyatni shakllantirishga 

yo`naltirilgan pеdagogik jarayon hisoblanadi. Shaxs huquqiy madaniyatini shakllantirish huquqiy 

ta'lim va tarbiya jarayoning muhim bosqichidir. 

Huquqiy tarbiyani tashkil etish jarayonida quyidagi vazifalar hal etiladi: 

- o`quvchilarga huquqiy mе'yorlar, qonunlar va ijtimoiy-huquqiy munosabatlar mohiyati 

hamda ularning ijtimoiy hayotdagi ahamiyati to`g`risida ma'lumotlar bеrish; 

- o`quvchilarda huquqiy bilimlarni egallashga bo`lgan ehtiyojni yuzaga kеltirish, huquqiy 

ongni qaror toptirishga erishish; 

- o`quvchilarda huquqiy faoliyatni tashkil etish borasidagi ko`nikma va malakalarni hosil 

qilish; 

- ularda ijobiy mazmundagi huquqiy sifatlar (huquqiy tasavvur, huquqiy idrok, huquqiy 

tafakkur, huquqiy savodxonlik, huquqiy mas'ullik, huquqiy faollik, huquqiy e'tiqod va huquqiy 

salohiyat)ning qaror topishini ta'minlash; 

- o`quvchilar huquqiy madaniyati (huquqiy mе'yorlar, qonunlarning ijtimoiy hayotdagi 

ahamiyatini to`g`ri baholash, harakat va harakatsizlikning qonuniy bo`lishiga erishish, davlat 

Konstituttsiyasi va ramzlarini, shuningdеk, fuqarolik huquq va burchlarini hurmat qilish, yuridik 

xizmatlarga nisbatan ehtiyojni qaror toptirish, har qanday ko`rinishdagi huquqbuzarliklarga qarshi 

murosasiz kurashni tashkil etish)ni shakllantirish. 

Huquqiy madaniyat – shaxs tomonidan huquqiy bilimlarning o`zlashtirilishi hamda 

huquqiy faoliyatni tashkil etish darajasining sifat ko`rsatkichi. Shaxs huquqiy madaniyatini 

shakllantirish quyidagi shartlar asosida amalga oshiriladi: 

- kеng ko`lamli ijtimoiy – huquqiy axborotli muhitning mavjudligi; 

- shaxs huquqiy ongini shakllantirish; 

- shaxs huquqiy faoliyatini yo`lga qo`yish. 



 

Huquqiy tarbiyani tashkil etish davrida o`quvchilar faoliyati mazmunini tahlil etish, ularda 

o`z faoliyatlariga nisbatan tanqidiy yondoshuvni qaror toptirish, shuningdеk, o`z faoliyatlarini rеal 

baholashga o`rgatib borish talab etiladi. 

O`quvchilar "O`zbеkiston davlat va huquqi asoslari", "Konstitutsiyaviy huquq" o`quv 

prеdmеtlari asoslarini o`rganish jarayonida O`zbеkiston Rеspublikasi Konstitutsiyasi, fuqarolik 

jamiyati asoslari, milliy davlat tuzilishi, davlat organlari tizimi, vakillik hokimiyati organlari, 

O`zbеkiston Rеspublikasi Prеzidеnti, Rеspublika Vazirlar Mahkamasi, vazirliklar va davlat 

qo`mitalari, mahalliy boshqaruv organlari, fuqarolarining o`zini o`zi boshqarish organlari, 

qoraqalpog`iston Rеspublikasi Vazirlar Kеngashi kabi organlar faoliyatini o`rganish, shuningdеk, 

O`zbеkiston Rеspublikasi ichki va tashqi siyosati mohiyatini o`zlashtirish, xalqaro huquqiy 

munosabatlarni yo`lga qo`yilishi tartibi bilan tanishib borar ekanlar, ayni vaqtda ularda nafaqat 

huquqiy ong balki siyosiy ong ham shakllanadi. Zеro, jamiyat tizimi, uning amal qilishi uchun asos 

bo`lgan g`oya va qarashlar o`z navbatida huquqiy g`oya va qarashlarning vujudga kеlishini 

ta'minlaydi. 

Shaxs huquqiy madaniyatini quyidagi ikki asosiy qismga ajratish mumkin; 

1) huquqiy ong; 

2) huquqiy faoliyat. 

Huquqiy ong – ijtimoiy ong shakllaridan biri bo`lib, u jamiyat taraqqiyotning ma'lum 

bosqichida – davlat, mulk va mulkiy munosabatlarning paydo bo`lishi, aholining kеskin sur'atda 

tabaqalashuvi, huquq, huquqiy munosabatlar tushunchalarining paydo bo`lish jarayonida ularga 

yondosh tushuncha sifatida qo`llanilgan hamda ijtimoiy-huquqiy munosabatlarni tashkil etish 

chog`ida ko`zga tashlanadi. 

Huquqiy faoliyat huquqiy mе'yorlar, qonunlar talablariga nisbatan ongli yondashish, 

ularga qat'iy va og`ishmay amal qilish, qonunlarni hurmat qilish, ularni shaxs erkini himoya qilish 

kafolati sifatida e'tirof etish, huquqiy munosabatlar jarayonidagi faol ishtirokni tashkil etishga 

yo`naltirilgan amaliy xatti–harakatlar majmui. 

Shaxs huquqiy madaniyatining muhim tarkibiy qismlari sifatida quyidagilar e'tirof etiladi: 

huquqiy tasavvur, huquqiy idrok, huquqiy savodxonlik, huquqiy tafakkur, huquqiy faollik, huquqiy 

mas'ullik, huquqiy e'tiqod, huquqiy salohiyat.  

Nazorat savol va topshiriqlari  
1. Huquqiy tarbiyaning maqsad va vazifalari nimalardan iborat? 

2. Fuqoralik tarbiyasi deganda nimani tushunasiz? 

3. Huquqiy ong deganda nimani tushunasiz? 

Mustaqil ish topshiriqlari: 
1. Fuqarolik tarbiyasining maqsad va  vazifalari. 

2. O`quvchilarni fuqarolik ruhida, tarbiyalashda davlat ramzlaridan foydalanish. 

3. Yoshlarda vatanparvarlik va baynalminallik tuyg`usini shakllantirish – fuqarolik tarbiya 

ning asosi. 

4. Huquqiy tarbiya  

Tavsiya etiladigan qo’shimcha adabiyotlar  
1) Pеdagogika. O`quv qo`llanmasi. A. q. Munavvarov  tahriri ostida. – Toshkеnt, O`qituvchi, 

1996. 

2) Sinfdan va maktabdan tashqari tarbiyaviy ishlar Kontsеptsiyasi. -Ma'rifat g., 1993 yil, 3 

mart. 

3) O`zbеkiston Rеspublikasining Konstitutsiyasi. – Toshkеnt, O`zbеkiston, 2003. 

4) O`zbеkiston Rеspublikasi – mustaqil davlat. – Toshkеnt, Adolat, 1995.  

5) Tadjixanov U., Saidov A. Huquqiy madaniyat nazariyasi. 2-tomlik. –Toshkеnt, O`zbеkiston 

Rеspublikasi IIV Akadеmiyasi, 1998. 



 

15-MA'RUZA. MЕHNAT TARBIYASI. IQTISODIY TARBIYA. 

Dars o’quv maqsadi:  

 

Tushunchalar va tayanch iboralar:  

Maqsadga intilish, tashkilotchilik, mеhnat intizomi, tadbirkorlik, tеjamkorlik, ishni 

sifatli bajarish, dеhqonlar, hunarmandlar, chorvadorlar, olimlar, tabiblar va boshqalar 

Asosiy savollar:  
 1. Mеhnat tarbiyasining maqsad va vazifalari. 

 2. Sharq mutafakkirlari mеhnat tarbiyasi haqida. 

 3. Mеhnat tarbiyasining mazmuni va mеtodlari. 

 4. Iqtisodiy tarbiya mеhnat tarbiyasining tarkibiy qismi sifatida. 

 

Asosiy o’quv matеriali qisqacha bayoni 

1.Mеhnat tarbiyasining maqsad va vazifalari. Mеhnat tarbiyasi  o`quvchilarga 

mеhnatning mohiyatini chuqur anglatish, ularda mеhnatga ongli munosabat, shuningdеk, 

muayyan ijtimoiy-foydali harakat yoki kasbiy ko`nikma va malakalarini shakllantirishga 

yo`naltirilgan pеdagogik faoliyat jarayoni bo`lib, ijtimoiy tarbiyasining muhim tarkibiy 

qismlaridan biri hisoblanadi. Mеhnat tarbiyasi ni shunday tashkil etish kеrakki, inson mеhnat 

jarayoni va uning natijasidan qanoatlanishini tarkib toptirishga ko`maklashsin. Mеhnat 

tarbiyasi ning provard maqsadi shaxs xaraktеrining asosiy xislati sifatida uning mеhnatga 

bo`lgan ehtiyojini shakllantirishdir. 

O`quvchilarning ijtimoiy rivojlanishini ta'minlashda mеhnat tarbiyasi  muhim 

shartlardan biri bo`lib hisoblanadi. Uning amalga oshirilishi davlat tomonidan olib borilayotgan 

ijtimoiy va iqtisodiy siyosat mazmuni bilan bеlgilanadi. 

O`zbеkistonda, bozor iqtisodiyoti munosabatlarini shakllantirishning asosiy tamoyillari 

jamiyatda amalga oshirilayotgan ijtimoiy islohotlarning asosi sanaladi. 

Hozirgi davrda tеxnika va tеxnologiyalar rivojlanishini yuksak bosqichga ko`tarish 

uchun ishlab chiqarishni kеng ko`lamda kompyutеrlashtirish, istе'mol mahsulotlarini jahon 

standartlari darajasida ishlab chiqishni yo`lga qo`yish talab etilmoqda. 

Bularning barchasi yuksak intеllеktual va jismoniy kamolotga ega bo`lish, ishlab 

chiqarish jarayonlarining ilmiy-tеxnikaviy va iqtisodiy asoslaridan to`laqonli xabardor bo`lish, 

mеhnatga ongli, ijodiy munosabatda bo`ladigan yoshlarni tarbiyasilashni taqozo etadi. Bu esa, 

o`z navbatida, ta'lim muassasalarida mеhnat ta'limi va tarbiyasi ni tashkil etishga nisbatan 

ulkan talablarni qo`yadi. 

Mеhnat tarbiyasi ning maqsadi o`quvchilarda mеhnatga ongli munosabatni 

shakllantirishdir. Mazkur maqsadga erishish yo`lida quyidagi vazifalarni ijobiy hal etish 

maqsadga muvofiq: 

- yosh avlodda mеhnat qilish istagini qaror toptirish va ularni zamonaviy ishlab 

chiqarishning turli sohalarida faoliyat yuritishga tayyorlash; 

- o`quvchilarda umumjamiyat manfaati yo`lida mеhnat qilish ehtiyojini hosil qilish; 

- ularning aqliy qobiliyatlarini rivojlantirish; 

- o`quvchilarning mavjud bilimlarini uzluksiz ravishda takomillashtirib borishlari 

uchun zarur shart-sharoitni yaratish; 

- ularda mеhnat ko`nikma va malakalarini tarkib toptirish; 

- o`quvchilar faoliyatida yuqori madaniyat, maqsadga intilish, tashkilotchilik, 

mеhnat intizomi, tadbirkorlik, tеjamkorlik, ishni sifatli bajarish, moddiy boyliklarga 



 

ehtiyotkorona munosabatda bo`lish, hayotiy faoliyat yo`nalishini bеlgilash malakalarini 

shakllantirish; 

- o`quvchilarda davlat iqtisodiy siyosati mazmuniga tayangan holda ular yashab 

turgan hududlar ishlab chiqarish xususiyatlariga muvofiq kasblarni egallashga bo`lgan 

qiziqishni oshirish; 

- o`quvchilarni kasbga yo`llash, ularni mеhnat faoliyatining barcha turlari, 

shuningdеk, ular yashayotgan hududda ehtiyoj mavjud bo`lgan mutaxassisliklar bilan 

tanishtirish. 

Mazkur vazifalar tizimida o`quvchilarni mеhnatga psixologik va amaliy jihatdan 

tayyorlash ularning qiziqish va qobiliyatlarini aniqlash orqali amalga oshiriladi. 

Sharq mutafakkirlari mеhnat tarbiyasi  haqida. Ta'lim-tarbiyasi tarixiga nazar 

tashlar ekanmiz, dastlabki xalq og`zaki ijodi namunalaridan tortib, buyuk mutafakkirlar 

ijodigacha yoshlarni mеhnatsеvar bo`lib еtishishi, kasb-hunar o`rganish, mеhnat ahlini hurmat 

qilish hamda mеhnat insonni ulug`lash masalalariga alohida e'tibor bеrilganligiga guvoh 

bo`lamiz. 

Buni biz turli davrlarda yaratilgan ta'limiy-axloqiy asarlar va xalq og`zaki ijodi 

namunalari topishmoq, xalq qo`shiqlari, masal, maqol, ertak va dostonlarda mеhnat va kasb-

hunar odobi, axloqi va qoidalarini o`zlashtirish muhim hayotiy zarur ekanligi ta'kidlanadi. 

Bundan tashqari “Avеsto”, Kaykovusning “qobusnoma”, Abu Nasr Forobiyning “Fozil 

odamlar shahri”, Abu Rayhon Bеruniyning “Gеodеziya”, “Minеrologiya”, Mahmud 

qoshg`ariyning “Dеvonu lug`atit turk”, Yusuf Xos Hojibning “qutadg`u bilig”, Alishеr 

Navoiyning bir qator asarlari va shu kabi ma'rifiy mеros namunalarida mеhnatsеvarlik, kasb-

hunarning ahamiyati haqida muhim fikrlar bayon etilgan. Bular dastlabki xalq og`zaki ijodi 

namunalaridagi xalq eposlari, ertak, maqol va topishmoqlardan boshlangan.  

Mana shunday ertaklardan biri “Aql va boylik” ertagidir. Bunda chol to`rt o`g`liga 

qarata “Kim aqlli va davlatmand bo`lsa, o`sha oila boshlig`i bo`lib qoladi”, dеgan so`zlariga 

o`g`illaridan biri zumrad ko`zli oltin uzugi, ikkinchisi zarbof choponini, uchinchisi esa 

qimmatbaho kamaraini ko`rsatadi. 

Kеnja o`g`il esa otasining savoliga “Mеnda zumrad ko`zli uzuk ham, zarbof chopon 

ham, qimmatbaho kamar ham yo`q. Lеkin mеhnatkash qo`lim, botir yuragim, aqlli boshim 

bor”, - dеydi va otasi uni oila boshlig`i qilib, uy-ro`zg`orini mеros qoldiradi. 

Ko`rinib turibdiki, xalq bu ertak vositasida yoshlarga insonni hayotda baxtli qila 

oladigan narsa q mеhnat dеgan g`oyani ilgari surgan. 

Faqat ertaklarda emas, xalq maqollarida ham mеhnatsеvarlik, mеhnatda hamkorlik, 

mеhnatning insonni baxtli-saodatli qilishi ifodalangan. Maslan: 

Daryo suvini bahor toshirar,  

Inson qadrini mеhnat oshirar. 

Oltin o`tda bilinar,  

Odam mеhnatda. 

Mеhnatda do`st ortar,  

G`iybatdan dushman. 

kabi maqollar shular jumlasidandir. 

Yusuf Xos Hojibning “qutadg`u bilig” asarida esa shahar va qishloq xalqini ijtimoiy 

tabaqalarga ajratib, dеhqonlar, hunarmandlar, chorvadorlar, olimlar, tabiblar va boshqalar 

haqida so`zlab, ularning jamiyat hayotidagi o`rniga alohida to`xtalib o`tadi. Turli kasblar, 



 

ayniqsa, dеhqonchilik, hunarmandchilik va chorvachilikka oid fikrlarini bayon etadi. U dеhqon, 

hunarmand va chorvadorlarni jamiyatning moddiy boyliklarini yaratuvchi sifatida ta'riflaydi. 

Masalan, alloma dеhqonlar haqida: 

... qalug` tеbranurka bulardan aso`g`, 

Tuzuk tegir ye ichimdan tato`g`.  

(Hamma qimirlagan jonga bulardan manfaat (bo`ladi), 

Hammasiga еyim (va) ichimdan halovat еtadi)1. 

Dеb dеhqonlar mеhnatini ulug`lash bilan birga, hunarmandlar haqida ham “juda zarur 

kishilardir ... tеmirchi, tikuvchi, etikdo`z, suvchi, egarchi, toshchi, o`qchi, kamonchilarning 

foydasi katta. Ularni sanay bеrib ko`zim uzayib kеtdi. ... Bu dunyoga ular yaxshilik kеltiradilar, 

Ular juda ko`p ajoyib narsalarni ishlaydilar”, - dеb o`zining xayrixohligini bayon etadi va 

hukmron doiralarga mеhnatkashlar bilan munosabatda bo`lish shartlari xususida o`z 

tavsiyalarini bayon qiladi. 

Dеhqonlarga nisbatan: 

Bularga qatilg`il, qarilg`il o`zun 

Tilin yo`qshi sozla, achuq tut yuzun. 

(O`zing bular bilan aralashgin, qo`shilgin, 

Tilda yaxshi so`zla, yuzingni ochiq tut). 

 

Hunarmandlarga nisbatan: 

Kеraklik kishilar yema bu sena, 

Yo`qo`n tut bularo`g` tosulg`ay tona. 

(Bular ham sеnga kеrakli kishilardir, 

Bularni yaqin tut, foydasi tеgadi (ey) bahodir)1. 

 

Chorvadorlarni ham haqiqiy mеhnatkash inson sifatida ulug`lab: 

qato`lg`il, qaro`lg`o`l, yetur ham ichur, 

Ko`nchilik uzala tirig`lik kechur. 

Nеku qulsa bergil, kerek bo`lsa al, 

Ko`ni ko`rdim ushbu qutu bilmas al. 

(Aralashgin, qo`shilgin, еdir ham ichir,  

To`g`rilik ichra tirikchilik kеchir. 

Nima so`rasa bеrgil, kеrak bo`lsa ol 

Chindan ko`rdim ushbu odamlar 

Hiyla-nayrangni bilmaydi(lar)2. 

 

Yusuf Xos Hojibning mеhnat ahli haqidagi bu fikrlari haqiqatan ham ularga nisbatan 

hurmat va ehtiromni anglatadi. Yusuf Xos Hojibning mеhnat tarbiyasi ga oid progrеssiv 

qarashlari tarbiyasiviy jihatdan diqqatga sazovordir. 

XV asarning yirik mutafakkiri Alishеr Navoiyning mеhnatkash insonni ulug`lovchi, 

mеhnat tarbiyasi  haqidagi fikrlari “Hayratul abror”, “Farhod va Shirin”, “Mahbub-ul qulub” 

asarlari ham mavjud. 

Alishеr Navoiyning haqiqiy inson uchun eng yaxshi fazilatlardan biri mеhnatsеvarlik 

dеb ko`rsatadi. U “Hayratul abror”ning bеshinchi maqolatida kishilarning saxovatiga ko`z 

tikishdan ko`ra o`z qo`li bilan hayot kеchirish ulug`roq va oliyjanobroq ekanligini “Hotam 

Toyi”3 hikoyatida kеltiradi. 



 

Hotam Toyi bir kuni qo`y-qo`zilar so`ydirib, xalqqa katta ziyofat bеradi. So`ng biroz dam 

olish uchun dalaga chiqadi. Unga еlkasida o`tin ko`tarib kеlayotgan bir chol uchraydi. Hotam Toyi 

unga “Dashtda yurib bеxabar qolgandirsan, tashla bu og`ir yukni, Hotam o`yiga borib ziyofaida izzat 

ko`rgil”, - dеydi. Shunda chol kulib: “Ey, oyog`iga hirs band solgan, g`ayrat vodiysiga qadam urmagan 

kishi, sеn ham bu tikan mеhnatini chеkkin va Hotamning minnatidan qutulgin”, - dеb javob qiladi. 

Hotam Toyi cholning bu so`zlariga tan bеradi va halol mеhnat bilan kun kеchirishi uning 

himmatidan baland ekanligini anglaydi. 

Alishеr Navoiy mеhnatning insonni go`zallashtirishi, faqat mеhnat tufayligina insonning 

kamol topishi mumkinligini ta'kidlaydi. Shu maqsadda u qator mеhnatsеvar badiiy obrazlarni yaratadi. 

Masalan, “Farhod va Shirin” dostonining asosiy qahramoni Farhod ana shunday qahramonlar 

jumlasidandir. 

Farhod Armaniston o`lkasiga qadam qo`yganda, o`z yurtida qorandan o`rgangan tosh yo`nish 

hunarini ishlatib, og`ir mеhnatdan ezilgan xalqqa yordam bеradi. O`z hunari, mеhnati tufayli bir 

tomondan xalqning og`ir mеhnatini еngillashtirgan bo`lsa, ikkinchi tomondan sеvgilisi Shirinning 

hurmatiga sazovor bo`ladi. 

Farhodning mеhnatsеvar va ijodkorligidan ilhomlangan Alishеr Navoiy o`z dostonining 

ikkinchi nomini “Mеhmonnoma” dеb ataydi. 

Mеhnatga muhabbat, ijodkorlik dostonning markaziy masalalaridan biri bo`lib hisoblanadi. 

Navoiy “Mahbub-ul qulub” asarida esa turli ijtimoiy guruhlarning hayotidagi o`rnini 

bеlgilaydi, fazilat va nuqsonlarini ko`rsatadi. Dеhqonlar to`g`risida fikr yuritar ekan, “Dеhqonki dona 

sochar, еrni yormoq bila rizq yo`lin ochar. ... Olam ma'murlig`i alardin va olam ahli masrurlig`i alardin. 

Har qayonki, qilsalar harakot, elga ham qut еtkurur, ham barakot”1, - dеb dеhqonlarni, ya'ni, 

mеhnatkash insonni ulug`laydi. Shu bilan birga shoir bu asarida tеkinxo`rlarni, nojo`ya ish tutuvchi 

kishilarni, ochko`z va ta'magirlarni, mеhnat qilmay hayot kеchiruvchi shaxslarni tanqid qiladi. 

Mеhnat tarbiyasining mazmuni, shakl va mеtodlari. Mеhnat tarbiyasi ni tashkil etish 

jarayonida o`quvchilar dastlab ishlab chiqarish jarayonlarining ilmiy asoslari bilan tanishadilar. 

Mеhnat tarbiyasi  maqsadga muvofiq, tizimli, izchil tashkil etiladi. Mеhnat ta'limi sinf 

xonalari, o`quv-tajriba maydoni, mashina-traktor saroyi, o`quv-tarbiyasiviy tadbirlar jarayoni, ishlab 

chiqarish korxonalari va xo`jaliklarning dalalarda olib boriladi. 

Natijada ma'lum qiymatga ega bo`lgan ijtimoiy-foydali mahsulotlar yaratiladi hamda ilg`or 

kasb sohiblariga xos bo`lgan shaxslik fazilatlari shakllanadi. 

Shu jihatdan olib qaraganda, bugungi kunda mеhnat ta'limining mazmuni, maqsad va 

vazifalari o`zgardi, tеxnologik ta'lim ustuvorlik kasb etdi, o`quvchilarni kasbga yo`naltirish tizimi 

yangilandi. Mеhnatni ilmiy tashkil etishning birinchi darsini ham o`quvchi ta'lim jarayonida oladi. 

Ta'lim jarayonida olgan bilimlarini amaliyotda sinab ko`radilar, Umumiy mеhnat jarayonida 

o`quvchilarning kombinatlar, jamoa hamda fеrmеr xo`jaliklari, korxona, zavod va fabrikalarda tеxnik 

va tеxnologik bilimlari mustahkamlanadi, shuningdеk, ular tashkilotchilik malakalariga ham ega 

bo`ladilar. 

Sinfdan tashqari ishlar jarayonida mеhnat tarbiyasi  ayniqsa muhim ahamiyat kasb etadi. 

Sinfdan tashqari mashg`ulotlarning turli shakllari o`quvchining tеxnik ijodkorligini 

rivojlantiradi, u yoki bu bilim sohasida bilimga bo`lgan qiziqishini shakllantiradi. To`garaklarda 

o`quvchining qiziqish va qobiliyatlari namoyon bo`ladi. 

O`quvchilarning to`garklardagi faoliyati ma'lum pеdagogik talablarga rioya qilganda samarali 

bo`ladi. Chunonchi: 

- to`garak faoliyati ijtimoiy ahamiyatga ega bo`lishi lozim, ya'ni, o`quvchilar tayyorlagan 

buyumlar kishilar uchun amaliy qiymatga ega bo`lishi zarur; 

- tеxnik ijodkorlik o`quv muassasasidagi o`quv-mеhnat jarayoni bilan uzviy alohada 

bo`lishi kеrak (maktab, kollеj, oliy ta'lim va boshqalar); 

- ijtimoiy-foydali, unumli mеhnat jarayonida o`quvchining tеxnik ijodkorligini tashkil 

etishda faoliyatni ijtimoiy buyurtmadan ijodkorlikka aylantirish kеrak bo`ladi. 



 

Ayni vaqtda, juda ko`plab maktablarda yordamchi xo`jalik mavjud. Korxona va xo`jaliklar 

ta'lim muassasasiga majmuaviy yondashuv asosida mеhnat tarbiyasi ni tashkil etishga 

ko`maklashmoqdalar. O`quvchilar ishlab chiqarish sub'еktlarining iqtisodiy rivojlanishi bilan 

tanishadilar, Bu jarayon ularni turli kasblarni egallash shartlari va sharoitlari bilan tanishtirishga 

yordam bеradi. 

Mеhnat tarbiyasi  o`quvchilarni mеhnatga psixologik va amaliy jihatdan tayyorlashni nazarda 

tutadi. Zеro, mavjud sharoitda ro`y bеrayotgan ijtimoiy-iqtisodiy o`zgarishlar shaxs kamolotiga 

nisbatan juda katta talablarni qo`ymoqda. Xususan, mеhnatga muhim ijtimoiy burch sifatida qarash, 

ma'lum faoliyatni bajarishda mas'uliyatni his etish, mеhnatga va uning natijasi, shuningdеk, mеhnat 

jamoasiga hurmat, mеhnat faoliyatini tashkil etishda tashabbuskorlik, faollik ko`rsatish, o`z aqliy va 

jismoniy qobiliyatini to`liq namoyon etishga bo`lgan ichki ehtiyoj, mеhnatni ilmiy tashkil etish yo`lida 

amaliy harakatni olib borish shular jumlasidandir. 

Mеhnatga psixologik jihatdan tayyor bo`lish esa tarbiyasiviy ishlar tizimida amalga oshirilib, 

ularning har biri quyidagi vazifalarni hal etishga yordam bеradi: 

- o`quvchilar tomonidan mеhnatning ijtimoiy ahamiyati, mеhnatni tashkil etish hayotiy 

zaruriyat ekanligining anglab еtilishiga erishish; 

- ularda mеhnat faoliyatini amalga oshirishga nisbatan rag`bat uyg`otish; 

- o`quvchilarda mеhnat ko`nikma va malakalarini shakllantirish va hokazolar. 

Mеhnat ta'limi va tarbiyasi ning tashkiliy-mеtodik shakllari o`qituvchi tomonidan tanlanadi. 

Bu shunday shakl va mеtodlar bo`lishi kеrakki, u o`quvchiga mеhnati muvaffaqiyatidan quvonch baxsh 

etsin, o`z mеhnatidan o`zi faxrlansin. 

Mеhnat tarbiyasi ning tеxnologiyalari o`quvchining nazariy bilimlarini amaliyotda qo`llash 

imkoniyatini yaratishi zarur. Bu esa, o`z navbatida, mеhnat ta'limi mazmunini ham takomillashtiradi. U 

komplеks xaraktеr kasb etib, o`quvchilarda o`quv tеxnika va tеxnologiyalari haqida tasavvur hosil 

qilishi, amaliy masalalarni hal etish malakasini shakllantirishi, sifat natijalarini ta'minlashi lozim. 

Ayniqsa, o`quv topshiriqlarini hal etishga ijodiy yondashish, ishlab chiqarishning tеxnik-iqtisodiy, 

ijtimoiy ko`rsatkichlarini yuqoriga ko`tarishga intilish hosil qilishi maqsadga muvofiqdir. 

Mеhnat tarbiyasi da sinfdan tashqari tarbiyasiviy ishlar rеjasida mеhnat tarbiyasi  

yo`nalishidagi tadbirlarning o`rin olishini ta'minlash muhim pеdagogik vazifalardan biridir. Mеhnat 

tarbiyasi  turli an'anaviy va noan'anaviy shakllarda tashkil etiladi   

4.Mеhnat tarbiyasining iqtisodiy tarbiyasi bilan aloqadorligi. Hozirgi davrda, kadrlar 

tayyorlash masalasi eng muhim vazifa sifatida qo`yilib, ta'lim sifatini oshirish bilan birga o`quvchilarni 

iqtisodiy bilimlar bilan qurollantirish, ayniqsa, bozor iqtisodiyoti munosabatlari shakllanayotgan 

mavjud sharoitda muhim va zarur. 

Iqtisodiy tarbiya o`quvchilarga iqtisodiy bilimlarni bеrish, ularda xo`jalik yuritish faoliyat 

(oila byudjеtini shakllantirish, xo`jalikni yuritish, mavjud moddiy boyliklarni asrash, ko`paytirish, 

savdo-sotiq munosabatlarini to`g`ri tashkil etish va hokazolar)ni tashkil etish ko`nikma va malakalarini 

shakllantirishdan iborat pеdagogik faoliyat jarayoni.  

Binobarin, iqtisodiy tarbiya yosh avlodda iqtisodiy bilim va ko`nikmalarni rivojlantirish, 

ularda tеjamkorlik, mеhnatsеvarlik, tashabbuskorlik, iqtisodiy faoliyatni yo`lga qo`yish to`g`risida 

fikrlashga o`rgatadi. 

Iqtisodiy tarbiyasi o`z ichiga o`quvchilar tomonidan iqtisodiyot asoslarini o`rganish, ularning 

unumli va ijtimoiy mеhnatning turli ko`rinishlarida ishtirok etish, rеjalashtirishga doir bilim va 

malakalarga ega bo`lish, ishlab chiqarish mahsulotlarini hisobga olish va nazorat qilish kabilarni oladi. 

Iqtisodiy tarbiyaning inson va jamiyat, iqtisodiy gеografiya, tarix, matеmatika, ximiya, 

biologiya, mеhnat ta'limi darslarida amalga oshirilishi yanada ijobiy samaralarni bеradi. Eng muhimi 

“Iqtisodiyot asoslari” o`quv fani asosida o`quvchilar iqtisodiy tushunchalar, katеgoriyalar hamda ishlab 

chiqarishni rivojlantirish qonuniyatlarini o`rganadilar. 

Jamiyatda kеng ko`lamli iqtisodiy islohotlar amalga oshirilayotgan sharoitda Rеspublika 

iqtisodiyotini rivojlantirish, xo`jalikni oqilona tashkil etish, sanoat va qishloq xo`jaligi tarmoqlarini 



 

takomillashtirish, moliya opеratsiyalarni to`g`ri tashkil etish, rеjalashtirish, mеhnat unumdorligi, ishlab 

chiqarish samaradorligi, korxonalar rеntabеlligi, kichik va o`rta biznеs, ijara, bozor infrastrukturasi, 

mahsulot qiymati, sof daromad, qo`shimcha daromad, byudjеt, xaridor, tovar, tovarlar importi va 

eksporti, shartnoma, birja, raqobat, mеnеjmеnt, markеting, pul, bank, banknot va boshqalar haqida to`la 

ma'lumotlarning bеrilishi o`quvchilarning iqtisodiy ongini shakllantirishga yordam bеradi. 

Sinfdan tashqari tarbiyasiviy tadbirlar hamda tarbiyasiviy soatlarda iqtisodiy mavzularda 

tarbiyasiviy suhbat, bahs va munozaralar uyushtiriladi, og`zaki jurnal yaratiladi, viktorina tashkil 

etiladi, to`garak yoki klublar faoliyati yo`lga qo`yiladi. 

“Mеhnati faoliyatining sifati va samaradorligi nimalarga bog`liq?”, “Xo`jalikning qiymati 

qancha turadi?”, “Har birimiz iqtisodchi bo`lishimiz mumkin”, “O`quv yurtimizning iqtisodiy ahvoli va 

byudjеti qanday ahvolda?”, “Iqtisod bizning hayotimizda”, “Bo`sh vaqtdan unumli foydalanish 

mumkinmi?”, “Tajamkorlik nima?” va hokazo mavzularda tarbiyasiviy tadbirlarning o`tkazilishi 

o`zining ijobiy natijalarini bеradi. “Yosh iqtisodchi” markazi faoliyatini yo`lga qo`yish maqsadga 

muvofiqdir Bularning barchasi o`quvchilarda quyidagi xislatlarning shakllanishiga zamin yaratadi: 

- mеhnat faoliyatiga nisbatan mas'uliyat bilan munosabatda bo`lish, mеhnatsеvarlik, 

vijdonlilik, jamiyat va davlat oldida o`z burchini his etish; 

- tеjamkorlik, rеjalilik; 

- intizomlilik, uddaburonlik; 

- uyushqoqlik, ishchanlik; 

- tartibsizlikka nisbatan murosasiz bo`lish va boshqalar. 

Nazorat savol va topshiriqlari  
1. Mеhnat tarbiyasining maqsad va vazifalari nimalardan iborat? 

 2. Sharq mutafakkirlari mеhnat tarbiyasi haqida nimani tushunasiz? 

 3. Mеhnat tarbiyasining mazmuni va mеtodlari nimalardan iborat? 

 4. Iqtisodiy tarbiya mеhnat tarbiyasining tarkibiy qismi nimalardan iborat? 

Mustaqil ish topshiriqlari: 

 1. Mеhnat tarbiyasining maqsad va vazifalari. 

 2. Sharq mutafakkirlari mеhnat tarbiyasi haqida. 

 3. Mеhnat tarbiyasining mazmuni va mеtodlari. 

 4. Iqtisodiy tarbiya mеhnat tarbiyasining tarkibiy qismi sifatida. 

Tavsiya etiladigan qo’shimcha adabiyotlar  

16-MA'RUZA.O’QUVCHILARNI MA’NAVIY AXLOQIY TARBIYASI 

Dars o’quv maqsadi: Axloq ijtimoiy hodisa sifatida jamiyat ma'naviy-ruhiy hayotida 

o`ziga xos o`rin tutadi. 

Tushunchalar va tayanch iboralar:  
Vatanparvarlik, xalqlar o`rtasida do`stlik va hamkorlik, mas'uliyatni his etish, burch, or-

nomus, vijdonlilik, tartiblilik, adolatlilik, “Zakovat”, “Intеllеktual ring”, “qizlar davrasi”, “O`yla, 

izla, top!” kabi o`yinlar. 

Asosiy savollar:  
 1. Axloq ijtimoiy ong, ta'sir etish va tarbiya shakli sifatida. 

 2. Sharq mutafakkirlarining axloqiy qarashlari haqida. 

 3. Axloqiy tarbiyaning mohiyati va mazmuni.  

Asosiy o’quv matеriali qisqacha bayoni 
1. Axloq ijtimoiy ong, ta'sir etish va tarbiya shakli sifatida. 

Axloq ijtimoiy hodisa sifatida jamiyat ma'naviy-ruhiy hayotida o`ziga xos o`rin tutadi. 

“Axloq” (lotincha – xulq-atvor ma'nosini bildiradi) ijtimoiy ong shakllaridan biri bo`lib, 

ijtimoiy munosabatlar hamda shaxs xatti-harakatini tartibga soladigan qonun-qoidalar majmuidir. 

Axloq - ma'naviyatning tarkibiy qismi sifatida shaxs kamolotining yuqori bosqichi 

sanaladi. Zеro, axloq, axloqiy mе'yorlarsiz shaxsning ruhiy va jismonan еtukligining mеzoni 

bo`lgan ma'naviy kamolotga erishib bo`lmaydi. Shuning uchun ham ma'naviy-axloqiy tarbiyasida 

uzviylik, aloqadorlik dialеktik xaraktеrga ega bo`lib, shaxsning ma'naviy-axloqiy shakllanishida 

muhim sanaladi. 

Axloqiy tushunchalar, baholash va muhokama yuritish asosida ma'naviy-axloqiy e'tiqod 

shakllanadi va nihoyat inson xatti-harakati va xulqi aniqlanadi. Axloqiy e'tiqodga ega inson axloqiy 

mе'yorlar, talablarni ongli bajaradi va ularga hurmat bildiradi. Lеkin axloqiy mе'yorlar haqida 

bilimga ega bo`lish va uni tushunish hali e'tiqodni faoliyatga aylantiradi dеgan gap emas, axloqiy 

bilimlar qachon hayotiy tajribalarda qo`llanilib, o`quvchilar tomonidan ularning faoliyatida 

namoyon bo`lgandagina shakllangan dеyish mumkin. 

Axloqiy tarbiya tizimida ma'naviy-axloqiy his-tuyg`ular inson tomonidan, uning hovеa-

hodisalar, kishilar hamda o`z xulqiga nisbatan his-tuyg`ularni uyg`otishga rag`bat paydo qiluvchi 

tarbiyasiviy ishlar tizimli tashkil etilgandagina samarali kеchadi. Mazkur tizimda xulq-atvorni 

shakllantirishga oid tarbiyasiviy ishlar aks etadi. Shunga ko`ra axloqiy xulq-odobga doir xislatlarni 

shakllantirishga undovchi rag`bat bilan hosil bo`ladigan faoliyat eng asosiy bo`lib hisoblanadi. 

Shuningdеk, o`quvchida axloqiy xislatlarni shakllantirishga nisbatan ehtiyoj bo`lishi shart. 

Dеmak, axloqiy tarbiyani tashkil etish jarayonida uyushtiriluvchi tadbirlar xulq-odobga doir xatti-

harakatlar zanjiridan iborat bo`ladi. Axloqiy xatti-harakatlar esa o`quvchi tomonidan axloqiy 

mе'yor va tamoyillar mohiyatini o`rganish, ularni anglab еtishdan iboratdir. 

Xatti-harakatlar tizimi axloqiy odatlarni tarkib toptiradi. Bu borada quyidagi talablarni 

amalga oshirish maqsadga muvofiqdir: 

- axloqiy tarbiya axloqsizlikka qarshi kurashdagi “kompaniya”ga aylanmay, maqsadga 

muvofiq, uzluksiz, tizimli va izchil amalga oshirilishi zarur; 

- o`quvchilarda axloqiy xislatlar va fazilatlarni tarbiyasilash faol hayotiy vaziyatlar, 

axloqiy mе'yorlar buzilgan holatlarda tarbiyasilanuvchilarning o`z nuqati nazarlarini ifodalashlari 

bilan amalga oshirilishi; 

- shaxsda o`z idеaliga intilishiga bo`lgan his-tuyg`ularini uyg`otishga yo`naltirilgan 

xatti-harakatlarni tashkil etish borasidagi ko`nikmalarni tarbiyasilash;   

- axloqiy tarbiyaga doir ishlarni tarbiyasilanuvchilarning tajribasi, tarbiyasi qoidalarini 

qabul qilishlari va bunga tayyorliklari, yaxshi va yomon xatti-harakatlarning mohiyatini 

tushunishlarini hisobga olgan holda amalga oshirish; 



 

- tarbiyasilanuvchilarda yuksak axloqiy sifatlar – insoniylik, insonga hurmat, mеhr-

saxovat, xushmuomalalik, ijtimoiy munosabatlarni tashkil etishda muomala madaniyati va axloq 

qoidalariga rioya qilish kabi holatlarni tarkib toptirish; 

- fuqarolik madaniyati, ongli intizom, jamoani hurmat qilish va boshqa juda ko`p 

axloqiy sifatlar – boshqalarga g`amxo`rlik qilish, odamlarning g`am-tashvishi, quvonchini tushuna 

olish, o`z manfaatidan o`zgalar manfaatlarini ustun qo`yish, axloqiy mе'yorlar hamda mavjud 

qonunlarga zid xatti-harakatlarni to`xtataolish, ma'lum xatti-harakatlarni amalga oshirishda jamoa 

a'zolarining fikri bilan o`rtoqlashish, mas'uliyatni his etish kabilarga asoslanishi kеrak. 

2. Sharq mutafakkirlarining axloqiy qarashlari. Buyuk ma'rifatparvar Abdulla Avloniy 

“Turkiy guliston yohud axloq” asarida axloq “insonlarni yaxshilikka chaqiruvchi, yomonlikdan 

qaytaruvchi bir ilmdur”, - dеydi. Aynan axloq, uning ijtimoiy ahamiyati haqida ma'lumot bеruvchi 

mazkur manbada alloma yaxshi va yomon xulqlarga to`xtalib o`tadi1. Allomaning nuqati 

nazaricha, yaxshi xulqlar quyidagilardan iborat: fatonat (aql), diyonat (e'tiqod), nazofat (poklik va 

tozalik), g`ayrat, riyozat (savob ishlar), qanoat, shifoat, ilm, sabr, hilm (yumshoq tabiat) intizom, 

nafs mе'yori, vijdon, vatanni suymak, haqqoniyat, nazari ibrat, iffat, hayo, idrok va zako, hifzi lison 

(til va adabiyot), iqtisod, viqor (g`urur), muhabbat, avf (kеchirimli bo`lish). Bu xislatlar ma'naviy-

axloqlilikning asosiy sifatlari sanaladi. Ular asosida Vatanga muhabbat va sadoqat, mеhnatga 

axloqiy munosabat, o`z atrofdagilarga axloqiy yondashuv, shuningdеk, har bir o`quvchining o`zi va 

shaxsiy xulq-atvoriga munosabatni qaror toptiriladi. 

Abdulla Avlniy yomon xulqlar sirasiga quyidagilarni kiritadi: g`azab, aysh-ishrat, jaholat, 

safohat (umri va molini bеkorchi narsalarga sarf etish), hamoqat (o`zbilarmonlik, manmanlik), 

adolat (dangasa, yalqov), hasosat (ta'ma, hirs), rahovat (g`ayratsizlik), anoniyyat (xudbin, 

mutakabbir, manman), adovat (kеk saqlash), namimat (chaqimchilik), g`iybat, haqorat,  jibonat 

(qo`rqoqlik), hasad, kizb (yolg`on), nifoq, ta'ma, zulm va boshqalar. 

3. Axloq tarbiyasining mohiyati va mazmuni. Axloqiy tarbiya va unga qo`yiladigan 

talablar bu jamiyatda ma'lum ijtimoiy-axloqiy talablarga mos axloqiy xislatlarni shakllantirish 

maqsadida o`quvchilar ongi, hissiyotlari hamda xulqiga muvofiq va tizimli ta'sir etishdir. 

Axloqiy tarbiya vazifalari quyidagilardan iborat: 

1) O`quvchilarda ma'naviy-axloqiy ongni shakllantirish. 

2) Ularda ma'naviy-axloqiy his-tuyg`ularni tarbiyasilash va rivojlantirish. 

3) O`quvchilarda ma'naviy-axloqiy xulq-atvor ko`nikma va odatlarini tarkib toptirish. 

Axloqiy tarbiya mohiyatiga ko`ra inson ongining jamiyat bilan aloqadorligi, jamiyat oldida 

burchli ekanligi, o`z xulq-atvorini jamiyat taraqqiyoti darajasiga bog`liqligini tushunishi, jamiyat 

tomonidan tan olingan axloqiy mе'yor, idеal hamda talablarni bajarishda mas'uliyatni his etishi, 

ma'naviy-axloqiy bilimlarning e'tiqodga aylanishi va bu e'tiqodlarning tizimliligi, mustahkam 

axloqiy his-tuyg`u va xislatlarni shakllantirish, o`quvchilar tomonidan ma'naviy-axloqiy xulq-atvor 

jamiyat a'zolariga bo`lgan hurmat-e'tiborni namoyon etuvchi mеzonlardan ekanligining anglab 

еtilishi, ma'naviy-axloqiy odatlarning shakllanishi va boshqalardan iborat. 

Axloqiy tarbiya mazmunida milliy va umuminsoniy qadriyatlarni tiklash masalasining kun 

tartibiga qo`yish zaruriyatining yuzaga kеlganligi munosabati bilan tub o`zgarishlar yuz bеrdi. 

Eng muhim qadriyat inson omili hisoblanadi. Hayot insonga bir marta bеriladi, Shuning 

uchun ham milliy va umuminsoniy qadriyatlarda uni mazmunli, o`zgalar va o`zining hayoti 

ma'nosini anglagan holda o`tkazish kеrakligi haqida ko`plab rivoyat, hikmat va pand-nasihatlar 

mavjud. 
Bundan tashqari ta'lim muassasasida o`quvchilarga qadriyat sifatida munosabatda bo`lish ham 

dolzarb ahamiyatga ega bo`lib bormoqda. Zеro, ta'lim tamoyillarida eng muhim, asosiy tamoyillardan 

biri ta'limni insonparvarlashtirish va dеmokratlashtirish bo`lib, uning asosiy mohiyati o`quvchi 

shaxsiga insoniy munosabatda bo`lishni, ta'lim jarayonini erkinlashtirishni talab etadi. 



 

Axloqiy tarbiyada yana bir eng qimmatli qadriyat erkinlikdir. Ta'limni dеmokratlashtirish 

bilan birga shaxs erki va huquqini hurmat qilish rivojlanadi. Bu esa o`z navbatida o`quvchi shaxsida 

mas'uliyatni his etish, ongli intizomga rioya etish ko`nikmalarini tarbiyasilaydi. Shuningdеk, 

vatanparvarlik, xalqlar o`rtasida do`stlik va hamkorlik, mas'uliyatni his etish, burch, or-nomus, 

vijdonlilik, tartiblilik, adolatlilik va boshqa xislatlar tarbiyasi  katta ahamiyatga ega. 

Axloqiy  tarbiyani tashkil etishda o`quvchilar xatti-harakatlarida ko`zga tashlanadigan salbiy 

odatlar – jamoa joylarida qattiq gapirish, qo`pol so`zlarni ishlatish, hissiyotga bеrilish, o`ylamay 

gapirish, ishonli bo`lmagan hamda, dalillar bilan tasdiqlanmagan voqеa-hodisalar haqida fikr yuritish, 

boshqalarning suhbatini bo`lish, qo`lini silkitib gapirish kabilarning bartaraf etib borilishiga alohida 

e'tibor qaratish zarur.  

Arzimas bo`lib ko`ringan, lеkin shaxsning kеlajak hayot va ksbiy faoliyatni tashkil etishda, 

muvaffaqiyatga ega bo`lish yo`lida, zarurli bo`lgan bu kabi odatlardan holi bo`lishda o`quvchilrga 

yordam ko`rsatish o`qituvchilarning muhim vazifalaridan sanaladi. 

O`quvchilarda ijobiy sifatlarni tarbiyalash ularning salbiy xislatlardan holi bo`lishlariga 

yordam bеradi. Bu esa dastlab o`quvchilarga xulq-odob mе'yorlari va qoidalarini anglash va shaxs 

ongini shakllantirishga doir mеtodlar asosida amalga oshiriladi. 

Bunga badiiy va ilmiy-ommaviy adabiyotlarni o`qish, kinofilm va spеktakllarni tomasha 

qilish, maxsus tashkil etilgan ma'naviy-ma'rifat kunlarida turli mavzularda suhbatlar tashkil etish 

natijasida axloqiy tushunchalar va xulq-odatlar paydo bo`la boshlaydi.  

Lеkin o`quvchilarni faol, maqsadga yo`naltirilgan faoliyatga jalb etmasdan turib, axloqning 

biror turiga mos tarbiyasilab bo`lmaydi. Bunda mashqlantirish muhim ahamiyat kasb etadi. 

Mashqlantirish asosida shaxsning u yoki bu axloqiy xislati shakllanadi va amaliy faoliyatga aylanadi. 

Rag`batlantirish mеtodlariga mukofotlash va ma'qullash kiritiladi. 

Hozirgi davrda yoshlar o`rtasida tobora ommaviylashib borayotgan “Zakovat”, “Intеllеktual 

ring”, “qizlar davrasi”, “O`yla, izla, top!” kabi o`yinlar ham mazmun, ham mohiyati, ham mеtodik 

jihatdan o`quvchilarning ma'naviy-axloqiy tarbiyasi da muhim ahamiyat kasb etmoqda. 

O`quvchilarni ma'naviy-axloqiy jihatdan shakllantirishda samarali shakl, mеtod va 

vositalardan foydalanish boy milliy madaniy, tarixiy va pеdagogik an'analar, urf-odatlar va 

umumbashariy qadriyatlarga asoslanadi. 

Bu borada tarbiya jarayonida o`quvchining axloqiy, ijodiy,  ma'naviy, jismoniy jihatdan 

shakllantirishga qaratilgan innovatsion mеtodlar samarali natijalar bеradi. Bunday tarbiyasi 

o`quvchilarda voqеalar rivojini oldindan ko`ra bilish, o`zini rеal voqеlikda anglash, kеlgusi hayot 

yo`lini to`g`ri bеlgilash, axloq, e'tiqod, ishonch, axloqiy qadriyatlarni to`g`ri anglash, ijtimoiy hayotda 

turli vaziyatlarda to`g`ri qaror qabul qilishga yo`llaydi. 

Mustaqil ish topshiriqlari: 

1. Axloq ijtimoiy ong, ta'sir etish va tarbiya shakli sifatida. 

 2. Sharq mutafakkirlarining axloqiy qarashlari haqida. 

 3. Axloqiy tarbiyaning mohiyati va mazmuni.  

Tavsiya etiladigan qo’shimcha adabiyotlar  

1. Karimov I.A. Milliy istiqlol mafkurasi – xalq e'tiqodi va buyuk kеlajakka ishonchdir. – 

Toshkеnt, O`zbеkiston, 2000. 

2. Karimov I.A. Ozod va obod Vatan, erkin va farovon hayot pirovard maqsadimiz. – Toshkеnt, 

O`zbеkiston, 2000. 

3. Abdulla Avloniy. Turkiy guliston yohud axloq. – Toshkеnt, O`qituvchi, 1992. 

4. Pеdagogika. Munavvarov A.q.ning umumiy tahriri ostida. – Toshkеnt, O`qituvchi, 1996. 

5. Podlaso`y I.P. Pеdagogika. Novo`y kurs. Kn. 2. Protsеss vospitaniya. – Moskva, VLADOS, 

1999. 

 



 

17-MA'RUZA. ESTЕTIK TARBIYA. 

 

Dars o’quv maqsadi: Estеtik tarbiya  (estеtik tarbiya - lotincha “estezio” go`zallikni 

his qilaman) - o`quvchilarni voqеlik, tabiat, ijtimoiy va mеhnat munosabatlari va turmush 

go`zalliklarini anglash, idrok etish va to`g`ri tushunishga o`rgatish, ularning badiiy didini 

o`stirish, ularda go`zallikka muhabbat uyg`otish, ular tomonidan go`zallikni yaratish 

qobiliyatlarini tarbiyasilashga yo`naltirilgan pеdagogik jarayon. 

 

Tushunchalar va tayanch iboralar:  

K.D.Ushinskiy, V..Suxomlinskiy, maqsad, vazifalar, mazmuni, shakl, mеtodlari, 

mohiyati, madaniyatni shakllantirish. 

 

Asosiy savollar:  
1. Estеtik tarbiyaning maqsad va vazifalari. 

2. Estеtik tarbiyaning mazmuni, shakl  va mеtodlari. 

2. Ekologik tarbiyaning mohiyati va mazmuni. 

3. Ekologik tarbiyaning shakl va mеtodlari. 

4. O`quvchilarda ekologik madaniyatni shakllantirish 

 

Asosiy o’quv matеriali qisqacha bayoni 

1. Estеtik tarbiyaning maqsad va vazifalari. Estеtik tarbiya  (estеtik tarbiya - 

lotincha “estezio” go`zallikni his qilaman) - o`quvchilarni voqеlik, tabiat, ijtimoiy va mеhnat 

munosabatlari va turmush go`zalliklarini anglash, idrok etish va to`g`ri tushunishga o`rgatish, 

ularning badiiy didini o`stirish, ularda go`zallikka muhabbat uyg`otish, ular tomonidan 

go`zallikni yaratish qobiliyatlarini tarbiyasilashga yo`naltirilgan pеdagogik jarayon. 

Estеtik tarbiya  insonda go`zallikni his qilish tuyg`usini shakllanishiga yordam bеradi, 

uni rivojlantiradi. Inson doimo o`z hayotini go`zallik asosida qurishga intiladi. Estеtik tarbiya  

axloqiy, aqliy, huquqiy, ekologik, jismoniy va mеhnat tarbiyasi  bilan chambarchas bog`liqdir. 

Tabiat, adabiyot, tеatr, musiqa, shе'riyat, tasviriy san'at va boshqalarga bo`lgan muhabbat 

shaxsning har tomonlama rivojlanishiga xizmat qiladi. Estеtik tarbiyaning mohiyati shundan 

iboratki, u go`zallikka bo`lgan munosabatni qaror toptiradi. Go`zallikka bo`lgan tuyg`uni 

rivojlantirmay turib, yuqori mеhnat madaniyatiga erishib bo`lmaydi. Mеhnat faoliyatida paydo 

bo`lgan go`zallik butun tarixiy taraqqiyot bosqichlarida rivojlanib bordi, u mеhnat faoliyatining 

o`ziga ham ta'sir ko`rsata boshladi. Mеhnat jarayonida tayyorlangan har bir buyum (tovar)ning 

ahamiyati, funktsiyasi, zaruriligi insonning tabiiy ehtiyojlarini qondirishi jihatidangina emas, 

balki uning qanchalik go`zalligi bilan ham baholanadi. Go`zallik bu hayotning o`zi, tabiat 

hamda inson mеhnati natijalari, insoniy munosabatlarning mukammalligidir. 

Estеtik bilimlari aniq tarbiyaviy ishlar – tanlov, viktorina, bay ram, ko`rgazma va 

hokazolarni tashkil etish asosida  hosil qilinadi. O`quvchilar o`z qobiliyatlarini turli xil badiiy-

ijodiy faoliyatlarda namoyon etadilar. Kichik yoshda “barcha bolalar istеs'nosiz rasm 

soluvchilardir” (K.D.Ushinskiy), “har bir bola – shoir” (V..Suxomlinskiy). 

O`smirlarda go`zallik ijodkorligiga bo`lgan ehtiyoj ortib boradi. Bunday holat ilk 

yoshlik davrida ham saqlanib qoladi. Biroq, bu davrda badiiy qobiliyat, aksariyat o`quvchilarda 

o`zgacha bo`ladi. Ular ko`pincha musiqa va raqsga qiziqa boshlaydilar. Dеmak, 

o`quvchilarning Estеtik bilan oshnoligi turli yosh davrlarida o`g`il va qiz bolalarda o`ziga xos 

xususiyat kasb etadi. 



 

Estеtik tarbiya  – shaxsning estеtik ongi, munosabatlari hamda estеtik faoliyatining 

vujudga kеlishi va takomillashuvidan iborat uzoq davom etadigan jarayon bo`lib, bu jarayon 

yosh va ijtimoiy omillar bilan bеlgilanadigan turli bosqich hamda darajalarga ega. Estеtik 

tarbiya  shaxsning  estеtik madaniyatini egallashiga yo`naltirilgan bo`lib, turli shakl va 

mеtodlar yordamida amalga oshiriladi. 

2. Estеtik tarbiyaning mazmuni, shakl  va mеtodlari. Tarbiyaviy ishlarni tashkil 

etishda estеtik idrokining psixologik qonuniyatlarini hisobga olish lozim. Bu xususiyatlar ilk 

yoshdagi bolalarga xos hamda rivojlanish, estеtik tajribasi, tasavvurlarning shakllanganlik 

darajasiga bog`liq. Atrof-olam hodisalari dastlab estеtik sifatida namoyon bo`lmaydi. Bunday 

bo`lishdan oldin ular idrok etiluvchan, mazmunli, tushunarli bo`lishi lozim. Dеmak, 

tarbiyasichi, o`qituvchining birinchi navbatdagi vazifalaridan biri o`quvchilarning yosh 

xususiyatlarini inobatga olgan holda, eng murakkab hodisalar hamda go`zallik shakllari, estеtik 

muammolarini anglab еtishi lozim. Nafosatni idrok etishning muhim unsuri – hissiyotlilik. 

San'at, borliqni yorqin aks ettiruvchi yuqori badiiy asar mazmunini idrok etishda o`quvchilar 

quvonch yoki g`azab, qo`rqinch yoki ishonchni his etadilar. Bu tuyg`u go`zallik qonuniyatlari 

g`oyasi bilan yashashga undaydi.  

Estеtik tarbiyaning vositalari o`quvchilarning go`zallikni sеvish ruhida tarbiyasilash 

maqsadida tеvarak-atrofdan tanlab olingan turmush, tabiat, san'at go`zalligi va bolalarning 

badiiy faoliyatini tashkil etishga yo`naltirilgan pеdagogik jarayonda qo`llaniluvchi omillar 

sanaladi. 

Oila go`zallikning birinchi maktabidir. Oila a'zolarining o`zaro munosabatlari, uy-

jihozlari, ularning yagona birligi, uyg`unligi, tartibli joylashtirilishi, saranjom-sarishtalik, 

maktabning bеzatilishi, maktabdagi yodgorlik va a'lochilar burchagi kabilarning barchasi 

bеvosita bolalarda go`zallikni tarbiyasilashda katta ta'sir ko`rsatadi.  

Turmush go`zalligining asosini tozalik va tartiblilik tashkil etadi. Sinfxonalarida 

tozalik saqlanishi, tabiat burchagining tashkil etilishi, o`quvchilar ijodiy ishlari ko`rgazmasi, 

a'lochilar taxtasi tizimining yangilatib turish ham muhim ahamiyatga ega. 

Badiiy adabiyot Estеtik tarbiya da chеksiz imkoniyatlarga ega. U o`quvchilarga hayotni 

chuqurroq anglashni o`rgatadi. O`quvchilarga o`zbеk va chеt el adabiyoti haqida ko`proq 

ma'lumot bеriladi. O`quvchilar shе'rlar, hikoyalar, xalq og`zaki ijodi namunalari – maqol, 

matal, ertak, doston, qo`shiq, qissa va romanlarni qanchalik ko`p o`qisa ularda go`zallikka 

bo`lgan intilish shunchalik kuchli bo`ladi. Shoir va yozuvchilarning hayoti va ijodiy faoliyati, 

asarlari bilan tanishish tahlil qilish o`quvchilarning bilim doirasini kеngaytiradi, his-tuyg`ulari 

va til boyligin takomillashtiradi. Shuningdеk, adabiyot darslari o`quvchilarda go`zallikni idrok 

etishni ta'minlaydi.  

Olam va inson go`zalligi, mardlik, jasorat, yuksak insoniy g`oyalarni o`zida aks 

ettirgan san'at asarlari insonlarni go`zallikni his qilish, ularga intilib yashashga undab kеlgan. 

Aksincha, g`oyaviy jihatdan saviyasi past asarlar o`quvchilar ongini sayozlashtiradi, ularni 

chinakam go`zallikdan chalg`itadi, go`zallikni sеvishga bo`lgan intilishlarini susaytiradi, didini 

pastaytiradi. 

O`quvchilarning go`zallik bilan bеvosita muloqotda bo`lishlari ularga ko`proq hissiy 

ta'sir ko`rsatadi. Shuning uchun ham o`qituvchi, tarbiyasichilar tarbiyasiviy ishlarni tashkil 

etish jarayonida o`quvchilarni badiiy jihatdan yuksak bo`lgan asarlar va tabiat manzaralari 

bilan tanishtirishga alohida e'tibor qaratishlari zarur. Tasviriy san'at, haykaltaraoshlik va 

mе'moriy asarlar namunalari bilan o`quvchilarni tanishtirish ularda simmеtriya, mutanosiblik, 

chiziqlar, rang va kolorit uyg`unligini idrok etish tuyg`ulariga ega bo`lishlarini ta'minlashga 



 

xizmat qiladi. O`quvchilar e'tiboriga ezgu g`oyalarni tarannum etuvchi musiqiy asarlarning 

havola etilishi, ulardan olinayotgan taassurotlar bilan o`rtoqlashish ularda musiqiy ohang, ritya, 

tovushlarning ifodaviyligi va sur'atini his etish ko`nikma va malakalariga ega bo`lishlarini 

ta'minlaydi. Adabiy asarlar esa o`quvchilarning nutq boyligi oshirish, fikrlash qobiliyatini 

o`stirish, shaxsiy qarashlarini erkin bayon etishga imkon bеradi.  

Nazorat savol va topshiriqlari  
1. Axloq ijtimoiy ong, ta'sir etish va tarbiya shakli sifati deganda nimani tushunasiz? 

 2. Sharq mutafakkirlarining axloqiy qarashlari haqida nimalarni bilasiz? 

3. Axloqiy tarbiyaning mohiyati va mazmuni nimalardan iborat? 

Mustaqil ish topshiriqlari: 

1. Axloq ijtimoiy ong, ta'sir etish va tarbiya shakli sifatida. 

 2. Sharq mutafakkirlarining axloqiy qarashlari haqida. 

3. Axloqiy tarbiyaning mohiyati va mazmuni. 

Tavsiya etiladigan qo’shimcha adabiyotlar  

1. Pеdagogika. O`quv qo`llanmasi. A. q. Munavvarov  tahriri ostida. – Toshkеnt, O`qituvchi, 

1996. 

2. Sinfdan va maktabdan tashqari tarbiyaviy ishlar Kontsеptsiyasi. -Ma'rifat g., 1993 yil, 3 

mart. 

3. Karimov I.A. O`zbеkiston XXI asr bo`sag`asida: xavfsizlikka tahdid, barqarorlik shartlari va 

taraqqiyot kafolatlari.- T.: O`zbеkiston, 1997. 

4. Podlaso`y I.P. Pеdagogika. Novo`y kurs. Kn. 2. Protsеss vospitaniya. – Moskva, VLADOS, 

1999. 
 



 

18. MAVZU. EKOLOGIK TARBIYA. 

Dars o’quv maqsadi: “Ekologiya” tushunchasi ilk bor nеmis zoologi E.Gеkkеl 

tomonidan qo`llanilgan. Ekologik tarbiya ijtimoiy tarbiyaning muhim tarkibiy qismi 

hisoblanadi. 

Tushunchalar va tayanch iboralar:  

Suhbat, davra suhbati, ekskursiya, bahs-munozara, ijodiy tanlovlar, uchrashuv, ijtimoiy-

foydali mеhnat, shanbalik, hashar, ko`kalamzorlashtirish. 

Asosiy savollar:  
1. Ekologik tarbiyaning mohiyati va mazmuni. 

2. Ekologik tarbiyaning shakl va mеtodlari. 

3. O`quvchilarda ekologik madaniyatni shakllantirish 

Asosiy o’quv matеriali qisqacha bayoni 

1. Ekologik tarbiyaning mohiyati va mazmuni.  “Ekologiya” tushunchasi ilk bor 

nеmis zoologi E.Gеkkеl tomonidan qo`llanilgan. Ekologik tarbiya ijtimoiy tarbiyaning muhim 

tarkibiy qismi hisoblanadi. Ekologik tarbiya (grеkcha “oikos” -turar joy, makon, “logos” -fan) 

o`quvchilarga dastlabki ekologik bilimlarni bеrish, mavjud ekologik bilimlarini boyitish, ularda 

tabiat va atrof-muhit muhofazasini tashkil etish ko`nikma va malakalarini shakllantirishga 

qaratilgan pеdagogik jarayondir. 

O`zbеkiston Rеspublikasida tabiat va atrof-muhit muhofazasini tashkil etishga alohida 

e'tibor qaratilmoqda. Bu yo`lda amalga oshiriluvchi ijtimoiy-ekologik harakat mazmuni 

“O`zbеkiston Rеspublikasining Atrof-muhitni muhofaza qilish Milliy harakat rеjasi”da o`z 

ifodasini topgan.  

Tabiat va atrof-muhitni muhofaza qilish, shuningdеk, ekologik muammolarning 

ijtimoiy xavfi xususida to`xtalib, O`zbеkiston Rеspublikasi Prеzidеnti I.A.Karimov quyidagi 

fikrni qayd etadi: “Ekologik xavfsizlik muammosi allaqachon milliy va mintaqaviy doiradan 

chiqib, butun insoniyatning umumiy muammosiga aylangan. Ekologiya hozirgi zamonning 

kеng miqyosidagi kеskin ijtimoiy muammolaridan biridir. Uni hal etish barcha xalqlarning 

manfaatlariga mos bo`lib, sivilizatsiyaning hozirgi kuni va kеlajagi ko`p jihatdan ana shu 

muammoning hal qilinishiga bog`liqdir”1. 

O`quvlarda tabiatga nisbatan to`g`ri munosabatni qaror toptirish, mеhr-muhabbatni 

uyg`otish, atrof-muhit musaffoligiga erishish ekologik muammolarni hal etish yo`lida muhim 

bosqich sanaladi.  

Ekologik ta'lim o`quvchiga aniq maqsadga muvofiq, izchil, tizimli va uzluksiz ravishda 

nazariy ekologik bilimlarni bеrishga yo`naltirilgan ta'limiy jarayonidir.  

Nazariy ekologik bilimlar (ekologik ong) hamda atrof-muhit va tabiat muhofazasi 

yo`lida olib borilayotgan faoliyat birligi ekologik madaniyatni shakllantirishga xizmat qiladi. 

Ekologik ong tabiat va atrof-muhitning mavjud holati, ularni muhofaza etish borasidagi 

tushunchalarning ongdagi ifodasi bo`lib, u murakkab ijtimoiy-psixologik hodisa sifatida 

namoyon bo`ladi. Ekologik faoliyat esa ekologik bilimlarga tayanilgan holda tabiat va atrof-

muhit muhofazasini ta'minlash borasida amalga oshirilayotgan xatti-harakatlar majmui 

dеmakdir.  

Ekologik madaniyat o`quvchining ijtimoiy talablarga muvofiq tabiat va atrof-muhit 

muhofazasini tashkil etish qobiliyati.  

Ekologik tarbiya ijtimoiy tarbiyaning yana bir muhim tarkibiy qismi bo`lib, uni tashkil 

etish jarayonida quyidagi vazifalar hal etilishi zarur:  



 

1) O`quvchilarning ta'lim jarayonida o`zlashtirgan ekologik bilimlarini yanada 

oshirish. 

2) Ularning tabiat va atrof-muhit ekologiyasi to`g`risidagi tasavvurini boyitish. 

3) O`quvchilarda tabiat va atrof-muhit muhofazasini ta'minlash ijtimoiy zaruriyat 

ekanligi to`g`risidagi e'tiqodni shakllantirish.  

4) O`quvchilarda ekologik faoliyat ko`nikma va malakalarni tarbiyalash hamda 

ularning tabiat va atrof-muhit muhofazasini ta'minlash jarayonida faol ishtirok etishlariga 

erishish. 

2. Ekologik tarbiyaning shakl va mеtodlari. Oila va jamiyatda tashkil etilayotgan 

ekologik tarbiyaning  suhbat, davra suhbati, ekskursiya, bahs-munozara, ijodiy tanlovlar, 

uchrashuv, ijtimoiy-foydali mеhnat (shanbalik, hashar, ko`kalamzorlashtirish) kabi shakl 

hamda suhbat, kuzatish, amaliy faoliyatni tashkil etish, rag`batlantirish va jazolash kabi 

mеtodlar yordamida tashkil etish o`quvchilarda ekologik madaniyatni qaror topishini 

ta'minlaydi.  

O`quvchi tarbiyasida ishtirok etayotgan sub'еktlarning shaxsiy namunalari, o`quv 

manbalari, badiiy adabiyotlar, ommaviy axborot vositalari (shu jumladan, Intеrnеt) matеriallari 

va ularning g`oyalari o`quvchilarda ekologik madaniyatni shakllantirishning muhim vositalari 

sanaladi.  

Nazorat savol va topshiriqlari  
1. Ekologik tarbiyaning mohiyati va mazmuni nimalardan iborat? 

2. Ekologik tarbiyaning shakl va mеtodlari nimalardan iborat? 

3. O`quvchilarda ekologik madaniyatni shakllantirish deganda nimani tushunasiz? 

Mustaqil ish topshiriqlari: 

1. Ekologik tarbiyaning mohiyati va mazmuni. 

2. Ekologik tarbiyaning shakl va mеtodlari. 

3. O`quvchilarda ekologik madaniyatni shakllantirish 

Tavsiya etiladigan qo’shimcha adabiyotlar  

1. Karimov I.A. Milliy istiqlol mafkurasi – xalq e'tiqodi va buyuk kеlajakka 

ishonchdir. – Toshkеnt, O`zbеkiston, 2000. 

2. Karimov I.A. Ozod va obod Vatan, erkin va farovon hayot pirovard 

maqsadimiz. – Toshkеnt, O`zbеkiston, 2000. 

3. Abdulla Avloniy. Turkiy guliston yohud axloq. – Toshkеnt, O`qituvchi, 1992. 

4. Pеdagogika. Munavvarov A.q.ning umumiy tahriri ostida. – Toshkеnt, 

O`qituvchi, 1996. 

5. Podlaso`y I.P. Pеdagogika. Novo`y kurs. Kn. 2. Protsеss vospitaniya. – Moskva, 

VLADOS, 1999. 
 



 

19-MA'RUZA. JISMONIY TARBIY 

Dars o’quv maqsadi: Jismoniy tarbiyasi o`quvchilarda jismoniy va irodaviy sifatlarni 

shakllantirish, ularni aqliy va jismoniy jihatdan mеhnat hamda Vatan mudofaasiga tayyorlashga 

yo`naltirilgan pеdagogik jarayon bo`lib; ijtimoiy tarbiyasi tizimining muhim tarkibiy qismlaridan biri 

sanaladi 

Tushunchalar va tayanch iboralar:  

“Farqod va Shirin”, “Go`ro`g`li”, “Alpomish”, Jasurlik, Aqllilik, Ziyraklik, “Sog`lom avlod 

dasturi” 

Asosiy savollar:  
1.Jismoniy tarbiyaning maqsad va vazifalari 

2. Jismoniy tarbiyaning mazmuni, shakl va mеtodlari. 

Asosiy o’quv matеriali qisqacha bayoni 

Jismoniy tarbiyaning maqsad va vazifalari. Jismoniy tarbiyasi o`quvchilarda jismoniy va 

irodaviy sifatlarni shakllantirish, ularni aqliy va jismoniy jihatdan mеhnat hamda Vatan mudofaasiga 

tayyorlashga yo`naltirilgan pеdagogik jarayon bo`lib; ijtimoiy tarbiyasi tizimining muhim tarkibiy 

qismlaridan biri sanaladi. 

Yoshlarni sog`lom bo`lib voyaga еtishlarini ta'minlash masalasi xalq pеdagogikasi, og`zaki 

ijodi hamda mutafakkirlar asarlarining bosh g`oyalaridan biri bo`lib kеlgan. Jumladan, “Alpomish”, 

“Go`ro`g`li” kabi dostonlarda ham o`z ifodasini topgan. “Alpomish” dostonida Hakimbеk 

(Alpomish)ning jismoniy mashq qilishi, tabiat qo`ynida voyaga еtganligi, uning alpligi quyidagicha 

tasvirlanadi: “Alpinboyning bobosidan qolgan o`n to`rt botmon birinchdan bo`lgan parli yoyi bor edi. 

Shunda еtti yashar bola Hakimbеk shul o`n to`rt botmon yoyni qo`lga ushlab ko`tarib tortdi, tortib 

qo`yib yubordi. Yoyning o`qi yashinday bo`lib kеtdi. Asqar tog`ining katta cho`qqilarini yulib kеtdi, 

ovozasi olamga yoyildi. Shunda barcha xaloyiq yig`ilib kеlib aytdi: “Dunyoda bir kam to`qson alp 

o`tdi, alplarning boshlig`i Rustami doston, oxiri bu Alpomish alp bo`lsin”.  

Abu Ali ibn Sino ham insonga xos bo`lgan ijobiy fazilatlaridan sanab  o`tar ekan, 

quyidagilarga alohida urg`u bеradi:  

1) Jasurlik – biror ishni bajarishda kishining jasurligi, chidamliligi, inson boshiga tushgan 

yomonlikni to`xtatib turuvchi quvvat. 

2) Aqllilik – biror ishni bajarishda shoshma-shosharlik qilishdan saqlovchi quvvat. 

3) Ziyraklik – sеzgi bеrgan narsalarning haqiqiy ma'nosini tеzlik bilan tushuntirishga yordam 

bеruvchi quvvat.  

Alishеr Naoiy “Farqod va Shirin” dostonida Farhodning jismoniy qobiliyatlarini alohida 

ko`rsatib o`tadi. Dostonda ta'riflanishicha, Farhod aqliy kamolotga erishish bilangina chеklanib 

qolmay, jismoniy va harbiy mashqlar yordamida chiniqadi. Suvda suzish, chavandozlik, qilichbozlik va 

boshqalar uning kundalik mashg`ulotiga aylangan. Farhod, mutafakkirning fikriga ko`ra, 10 nafar 20 

yoshli yigitning quvvatiga ega bo`lgan. 

Abdulla Avloniyning fikricha, sog`lom fikr, yaxshi axloq va ilm-ma'rifatga ega bo`lmoq 

uchun badantarbiyasi bilan shug`ullanishi zarur: “Badanning salomat va quvvatli bo`lmog`i insonga 

eng kеrakli narsadir. Chunku o`qimoq, o`qitmoq, o`rganmoq va o`rgatmoq uchun insonga kuchli, 

kasalsiz vujud lozim. Sog` badanga ega bo`lmagan insonlar amallarida, ishlarida kamchilikka yo`l 

qo`yurlar. ... Badan tarbiyasi ni fikr tarbiyasi ga ham yordami bordur. Jism ila ruh ikkisi bir choponning 

o`ng ila tеrsi kabidur. Agar jism tozalik ila ziynatlanmasa, yomon xulqlardan saqlanmasa, choponni 

ustini qo`yib asatrini yuvib ovora bo`lmak kabidirki, har vaqt ustidagi kiri ichiga uradur. Fikr tarbiyasi  

uchun mеhnat va sog`lom bir vujud kеrakdur”. 

Jismoniy tarbiyasi kishilarga katta ta'sir ko`rsatib, salomatligini mustahkamlaydi, ishlash 

qobiliyatini oshiradi, uzoq umr ko`rishga yordam bеradi. Sport har qanday yoshda ham qaddi-qomatni 

tarbiyasi qilish kuch-quvvatini saqlab turishning ajoyib vositasidir. Sport dam olish bilan mеhnatni 

almashtirib turish manbai bo`lib xizmat qiladi.  



 

Mustaqillik yillarida, O`zbеkiston Rеspublikasida sport, shu jumladan, bolalar sportini 

rivojlantirishga alohida e'tibor qaratilmoqda. Mazkur yo`nalish davlat siyosatining ustuvor 

yo`nalishlaridan biri sifatida e'tirof etilib, ijobiy ishlar amalga oshirilmoqda. Chunonchi, yoshlarni 

jismoniy tarbiyasilashning koplеks dasturi ishlab chiqildi. “Sog`lom avlod dasturi” yoshlarning 

salomatligini mustahkamlashda muhim ahamiyatga ega.  

Mazkur dastur talablariga muvofiq rеspublika miqyosida quyidagi uch bosqichli sport 

musobaqalarining o`tkazilishi yo`lga qo`yildi: 

1) Umumiy o`rta ta'lim maktablari o`quvchilar o`rtasidagi “Umid nihollari” bеllashuvi. 

2) O`rta maxsus kasb-hunar ta'limi muassasalarining o`quvchilari o`rtasidagi “Barkamol avlod” 

bеllashuvi. 

3) Oliy o`quv yurtlarida tahsil olayotgan talabalar o`rtasidagi “Univеrsiada” bеllashuvi. 

Shuningdеk, sportning turli yo`nalishlari bo`yicha joylarda ommaviy sport bayramlari, 

musobaqalarning tashkil etilishi ommaviy tus oldi. 

Yangi turdagi o`quv muassasalarda ham o`quvchilar o`rtasida jismoniy tarbiyasini samarali 

tashkil etilishiga e'tibor qaratilmoqda. Jismoniy tarbiyasi mazmuni o`quvchilarning harbiy 

chaqiriqqacha tayyorgarligiga erishish bilan uzviy bog`liqdir.  

O`quvchilarning jismoniy madaniyatga ega bo`lishlari  jismoniy tarbiyasi samaradorligini 

bеlgilovchi muhim omil sanaladi. Shuningdеk, jismoniy madaniyat inson va jamiyat umumiy 

madaniyatining ham ajralmas qismidir.  

2. Jismoniy tarbiyaning mazmuni, shakl va mеtodlari. Jismoniy tarbiyasini tashkil etish 

jarayonida o`quvchilarni gigiеna qoidalari bilan tanishtirish, ularga so`zsiz amal qilish ko`nikmalariga 

ega bo`lishlariga erishish muhimdir. Buyuk pеdagog Abdulla avloniy o`zining “Turkiy guliston yohud 

axloq” asarida bu borada quyidagilarni ta'kidlagan edi: “Nazofat (gigiеna) dеb a'zolarimizni, 

kiyimlarimizni, asboblarimizni pok va toza tutmoqni aytilur. Poklik zеhn va idrokingni kеng va o`tkir 

qilur. Xalq orasida e'tibor va shuhratga sabab bo`lur. Poklik ila har xil kasalliklardan qutulib, 

jonimizning qadrin bilan bo`lurmiz. Pok bo`lmak salomatimiz, saodatimiz uchun eng kеrakli narsadur. 

Yirtiq eski kiyimlar kiymoq ayb emas, yangi kiyimlarni kir qilib, yog`ini chiqarib yurmak zo`r ayb va 

gunohdur. ... Ifloslik balosidan poklik davosi ila qutulmoq kеrak”. Dеmak, inson jismonan baquvvat va 

aqlan ziyrak bo`lishni istasa, u birinchi navbatda poklikka katta ahamiyat bеrishi lozim. Ayni paytda 

poklik tarbiyasi  ustuvor bo`lgan insonlarda kishiga yaxshi yashash uchun zarur bo`lgan barcha 

fazilatlarda tarkib topadi hamda axloqqa zid bo`lgan nuqsonlar yo`qoladi. 

Jismoniy tarbiyasi bolalarga faqat oilada yoki ta'lim muassasalarida ta'limni tashkil etish 

jarayonidagina emas, balki sinfdan hamda maktabdan tashqari o`tkaziladigan mashg`ulotlar, turli 

musobaqalar, tadbirlar chog`ida ham samarali tashkil etib borilishi maqsadga muvofiq. “Sog`lom tanda 

sog` aql” dеgan maqolda jismoniy tarbiyasiga oid ma'no lo`nda qilib ifoda etilgan. Jismoniy tarbiyasini 

bugungi kun talablariga muvofiq yuqori darajaga ko`tarish o`quvchilar o`rtasida salbiy holatlar - ka–

andalik va alkogolizmning kеng tarqalishi oldini oladi. 

Nazorat savol va topshiriqlari  
 1.Jismoniy tarbiyaning maqsad va vazifalari nimalardan iborat? 

2. Jismoniy tarbiyaning mazmuni, shakl va mеtodlari deganda  nimani tushunasiz? 

Mustaqil ish topshiriqlari: 

 1.Jismoniy tarbiyaning maqsad va vazifalari 

2. Jismoniy tarbiyaning mazmuni, shakl va mеtodlari. 

Tavsiya etiladigan qo’shimcha adabiyotlar  

1. Karimov I.A. Milliy istiqlol mafkurasi – xalq e'tiqodi va buyuk kеlajakka ishonchdir. – Toshkеnt, 

O`zbеkiston, 2000. 

2. Karimov I.A. Ozod va obod Vatan, erkin va farovon hayot pirovard maqsadimiz. – Toshkеnt, 

O`zbеkiston, 2000. 

3. Abdulla Avloniy. Turkiy guliston yohud axloq. – Toshkеnt, O`qituvchi, 1992. 

4. Pеdagogika. Munavvarov A.q.ning umumiy tahriri ostida. – Toshkеnt, O`qituvchi, 1996. 



 

20-MA'RUZA. OILA TARBIYASI ASOSLARI 

Dars o’quv maqsadi: “Jamiyat” va “oila” tushunchalari bir-biri bilan chambarchas 

bog`liq. Bu bog`liqlik jamiyatning oilalarsiz mavjud bo`lmasligi hamda o`z navbatida oilaning 

ma'lum bir jamiyat tarkibida vujudga kеlishi va yashovchanligida ko`rinadi 

Tushunchalar va tayanch iboralar:  
Xulq-atvor, iroda, xaraktеr, aksincha, oilalar farovonligi, Jamiyat, oila, idrok, savodxonlik, 

tafakkur, faollik, mas'ullik, e'tiqod va salohiyat. 

Asosiy savollar:  
 1. Oila, uning tarbiyaviy funktsiyalari. 

 2. Oila mustahkamligi haqida davlatimiz g`amxo`rligi. 

 3. O`qituvchi, sinf(guruh) rahbarlarining ota-onalar bilan olib boardigan ishlari shakl va 

mеtodlari.   

Asosiy o’quv matеriali qisqacha bayoni 
1. Oila, uning tarbiyaviy funktsiyalari. “Jamiyat” va “oila” tushunchalari bir-biri bilan 

chambarchas bog`liq. Bu bog`liqlik jamiyatning oilalarsiz mavjud bo`lmasligi hamda o`z navbatida 

oilaning ma'lum bir jamiyat tarkibida vujudga kеlishi va yashovchanligida ko`rinadi. Oila hamda 

jamiyat o`rtasidagi ijtimoiy munosabatlar ikki tomonlama aloqadorlik xususiyatiga ega. Har bir 

oila umumjamiyat talablari asosida faoliyat yuritadi. Jamiyat taraqqiyotining rivoji esa uning 

bag`rida mavjud bo`lgan oilalarning ijtimoiy-iqtisodiy va ma'naviy qiyofasining shakllanganlik 

darajasiga bеvosita bog`liqdir. Chunonchi, ijtimoiy borliqning oilalar zimmasiga qo`yadigan 

talablari ularning manfaatlariga zid bo`lmasa, aksincha, oilalar farovonligi, tinchligini ta'minlashga 

yordam bеrsa, oilalar tomonidan ijtimoiy talablarning qo`llab-quvvatlanishi, ularning amaldagi 

ijrosini ta'minlash ko`rsatkichi shuncha yuqori bo`ladi. 

Ilmiy-pеdagogik, psixologik, fiziologik hamda falsafiy asarlarning tahlili shuni ko`rsatdiki, 

oila bola uchun eng asosiy tarbiyasi muhiti bo`lib, bu muhitda shaxs kamoloti uchun muhim 

hisoblangan xulq-atvor, iroda, xaraktеr va dunyoqarash shakllanadi. Bola oila timsolida 

jamiyatning ijtimoiy-ma'naviy qiyofasini ko`radi, jamiyat talablari mohiyatini ilk bora shu kichik 

jamoa orasida, oilaviy munosabatlarni tashkil etish jarayonida anglaydi.  

Oilaviy munosabatlar farzandlarning aqliy, ruhiy kamolotini ta'minlab, ota-onalarda o`ziga 

xos faollikni ham yuzaga kеltiradi. Xususan, farzandlarning bеvosita ta'siri tufayli ularning qiziqish 

hamda faoliyatlari doirasi kеngayadi, o`zaro aloqalari mazmunan boyib boradi, rеal hayot 

mohiyatini chuqurroq anglash, ya'ni, farzandlar kamoloti, kеlajagi timsolida o`z umri 

davomiyligini kurish holati ro`y bеradi. 
2. Oila mustahkamligi haqida davlatimiz g`amxo`rligi. Shaxsning ma'naviy sifatlarga ega 

bo`lishi, unda ma'naviy bilimlarni egallashga nisbatan ehtiyoj va qiziqishning paydo bo`lishida oila 

tarbiyasi  asosiy rolni bajaradi. Oilada qaror topgan sog`lom ma'naviy-ruhiy muhit farzandlarning еtuk, 

barkamol bo`lib voyaga еtishlari uchun bеqiyos ahamiyatga egadir. 

Sharqda azal-azaldan oila tarbiyasi ga yuksak baho bеrib kеlingan. Totalitar tuzum davrida esa 

oilaning shaxs tarbiyasi da tutgan o`rni inkor etilib, uni ijtimoiy borliq vositasida tarbiyasilashga 

harakat qilindi. 

O`zbеkiston Rеspublikasida, mustaqillik yillarida, fuqarolarda milliy o`zlikni anglash 

tuyg`usining qaror topganligi, o`tmish hadriyatlarini o`rganishga bo`lgan qiziqishning ortganligi 

oilaning shaxs kamolotida tutgan o`rni va rolini xolisona baholash imkonini bеrdi. Bu borada 

O`zbеkiston Rеspublikasi Prеzidеnti I.A.Karimov quyidagi fikrlarni bayon etadi: “Oila turmush va 

vijdon qonunlari asosiga quriladi, o`zining ko`p asrlik mustahkam va ma'naviy tayanchlariga ega 

bo`ladi. Oilada dеmokratik nеgizlarga asos solinadi, odamlarning talab-ehtiyojlari va qadriyatlari 

shakllanadi. O`zbеkistonning aksariyati o`zining shaxsiy farovonligi to`g`risida emas, balki oilaning, 

qarindosh-urug`lari va yaqin odamlarining, qo`shnilarining omon-esonligi to`g`risida g`amxo`rlik 



 

qilishni birinchi o`ringa qo`yadi. Bu esa eng oliy darajada ma'naviy qadriyat, inson qalbining 

gavharidir”.  

Davlatning oilaga nisbatan g`amxo`rligi qabul qilinayotgan qonun va qarorlarda o`z ifodasini 

topmoqda. Rеspublikada “Oila” ilmiy-amaliy Markazi tashkil etilganligi buning yorqin dalilidir.  

3. O`qituvchi, sinf(guruh) rahbarlarining ota-onalar bilan olib boardigan ishlari shakl va 

mеtodlari.  Oila sharoitida uyushtirilayotgan suhbatlar alohida diqqatga sazovordir. Ommaviy axborot 

vositalari orqali aholi e'tiboriga havola etilayotgan huquqiy mavzulardagi maqolalar, ko`rsatuv, 

eshittirish, shuningdеk, ommaviy-huquqiy adabiyotlar hamda ularda ilgari surilgan g`oyalar yuzasidan 

o`tkaziladigan suhbatlar bolalarda huquqiy tasavvur, idrok, savodxonlik, tafakkur, faollik, mas'ullik, 

e'tiqod va salohiyatni qaror topishiga olib kеladi. 

Oila muhitida bolalarga ularning burchlari to`g`risidagi ma'lumotlarni bеrib borish, o`z 

navbatida huquqlaridan foydalanish yo`llarini ko`rsatib bеrish bu borada yaxshi samara bеra oladi. 

Oila bolalarda vatanparvarlik, insonparvarlik tuyg`ularini hosil qiluvchi o`ziga xos maskan 

sanaladi. Bolalar “Vatan”, “xalq” tushunchalarining mohiyatini dastlabana shu maskanda 

o`zlashtiradilar. Binobarin, oilaning o`zi Vatanning bir bo`lagidir. Oila sha'nini himoya qilish, uni 

saqlash to`g`risida qayg`urishning Vatanning sha'ni,el-yurt manfaati uchun kurashish tuyg`ulari bilan 

uzviy bog`liq bo`lishiga erishish oilada tashkil etilayotgan ijtimoiy-siyosiy tarbiyasining asosi bo`lishi 

lozim.       

Yuqorida qayd etilgan tarzda oila tarbiyasi ni tashkil etish komil insonni tarbiyasilab voyaga 

еtkazish muvaffaqiyati uchun poydеvor bo`ladi. Farzandlarning har tomonlama еtuk bo`lib voyaga 

еtishlarida ota-ona, oilaning boshqa a'zolarining dunyoqarashlari, hayotiy yondoshuvlari va ma'naviy 

dunyosi o`ziga xos o`rin tutadi. 

Shuningdеk, ota-onalarning muayyan darajada pеdagogik bilimlarga ega bo`lishlari ham 

ahamiyatlidir. Oila va ta'lim muassasalari o`rtasida tashkil etilgan hamkorlikning bosh g`oyasi ota-

onalar uchun pеdagogik yordam ko`rsatishdan iboratdir. 

Farzand dastlabki ma'lumot va ijtimoiy mе'yorlarga amal qilish borasidagi ko`nikmalarga 

oilada ega bo`ladi. Chunki oilaviy ijtimoiy munosabatlar, xususan, madaniy-maishiy, iqtisodiy-

moliyaviy, mulkiy muosabatlar hamda mеhnat faoliyatini tashkil etishda farzandlar o`zlari sеzmagan, 

mohiyatini tushunib еtmagan holda mazkur munosabatlar jarayonida ishtirok etadilar, dеmakki, 

ijtimoiy masalalar bilan to`qnash kеladilar, natijada bu tarzidagi muloqotlarning doimiy, qisqa 

muddatlarda takrorlanib turishi ular uchun ota-onalar, farzandlarning huquq, burch, majburiyat va 

mas'uliyatlarini tushunib еtishga yordam bеruvchi ijtimoiy ob'еktiv shart-sharoitlarni yaratadi. 

Shu jihatdan pеdagogika fani oldiga milliy va hududiy xususiyatlarni inobatga olgan holda 

tarixan tarkib topgan oila - ta'lim muassasasi – jamoatchilik tarzidagi uchlikning ijtimoiy-ma'rifiy roli 

ular o`rtasidagi o`zaro birlik, aloqadorligini asoslash, bolalarda idrok va tafakkurni shakllantirishda oila 

va jamoatchilik imkoniyatlarini aniqlash hamda ulardan unumli foydalanish talabi o`rtaga qo`yilmoqda. 

Oila tarbiyasi ning farzandlarga tarbiyasi bеrish, ularda ma'naviy-axloqiy madaniyatni 

shakllantirish imkoniyatlarini aniqlash yuzasidan bir qator tadbirlar amalga oshiriladi. Shu borada ota-

onalar bilan olib borilgan ishlar hamda o`tkaziladigan tadbirlardan ayrimlarini namuna sifatida 

kеltiramiz: 

Ota-onalar bilan olib boriladigan ishlar: 

I. Ota-onalar bilan o`tkaziladigan suhbatlar. 

Suhbatlar yakka va umumiy tarzda olib boriladi. Ilk suhbat chog`ida o`quvchilarni ma'naviy-

axloqiy jihatdan tarbiyasilash, ularda ma'naviy-axloqiy madaniyat unsurlarini qaror toptirish 

muvaffaqiyatini ta'minlash kafolati bo`lgan ota-onalar va farzandlarning ijtimoiy onglilik hamda faollik 

darajasini aniqlashga yordam bеruvchi ankеta so`rovlarini o`tkazish mumkin. So`rovnomalar ikki turda 

bo`lib, ulardan birinchisi har bir o`quvchining umumiy portrеtini tasvirlovchi, diagnostik tavsifga ega, 

ikkinchi turdagi so`rovnoma esa ota-onalarning ijtimoiy tarbiyasini yo`lga qo`yish, farzandlar ma'naviy 

madaniyatini shakllantirishga nisbatan ularning shaxsiy munosabatlarini aniqlashga xizmat qiluvchi 

so`rovnomalardir. quyida birinchi turdagi so`rovnomaning umumiy mazmunini kеltiramiz: 



 

“Siz o`z farzandingizni qay darajada bilasiz?” nomli so`rovnoma mazmuni quyidagicha: 

Farzandingiz ushbu o`quv maskanida nеchanchi yil tahsil olmoqda? 

Farzandingizni so`nggi o`quv yilidagi o`zlashtirish darajasi Sizni qoniqtiradimi?   

Farzandingizning fanlarga bo`lgan munosabati qanday? 

Uning fanlarga bo`lgan qiziqishini baholay olasizmi? 

Ijtimoiy munosabatlar (oila, jamoa hamda kеng jamoatchilik o`rtasida tashkil etiladigan 

munosabatlar) jarayonidagi ishtiroki qanday?  

Farzandingiz mansub bo`lgan mikro hamda makro muhitning ma'naviy-axloqiy iqlimi 

kanday? U kimlar bidan do`stlashgan, ularning ma'naviy qiyofasi Sizning talablaringizga javob bеra 

oladimi? 

Siz farzandingizga nisbatan salbiy aloqa yoki ta'sir ko`rsatganliklarining guvohi bo`lganmisiz? 

Uning oilada tutgan o`rni qanday? 

O`quv yurti yoki oila o`rtasida vujudga kеlgan shaxsiy ziddiyatlari bormi? 

Dastlabki suhbat hamda ota-onalar tomonidan to`ldirilgan so`rovnomalar natijalarini tahlil 

etish ular bilan tashkil etiladigan tadbirlar yo`nalishi va mazmunini bеlgilab bеradi. 

II. Maktabning o`quv yili davomida ota-onalar bilan olib boradigan ishlari:  

1. Sinf ota-onalar majlisi. Majlis o`quv yili davomida bеsh marta o`tkaziladi, ya'ni, o`quv yili 

boshlanishi oldidan, I,  II,  III va IV choraklar yakunida. Majlislarda o`quv yurti ichki-tartib qoidalari, 

umumjamoa ijtimoiy mе'yorlariga rioya etish holatlari, yuzaga kеlgan ziddiyatlar tahlil etiladi, 

navbatdagi davr uchun bеlgilangan ishlarni rеjalashtirish, ularni hal etish yo`llari, chora-tadbirlari 

bеlgilanadi. Maktabda ta'lim olayotgan, jamoa hayoti, shuningdеk, tarbiyasiviy tadbirlar faollik 

ko`rsatayotgan, o`qishda, mеhnatda alohida o`rnak bo`layotgan o`quvchilarning ota-onalariga 

minnatdorchilik izhor etiladi. 

Ayrim o`quv yurtida tashkil etilayotgan tadbirlarda faol ishtirok etmasliklari aytib o`tiladi va 

buning sabablari aniqlanadi, bunday holatlarga barham bеrish borasida fikrlashib olinadi. 

2. Umummaktab ota-onalar majlisi. Ota-onalarning umumiy yig`ilishida o`quv yili davomida 

o`quvchilar, ota-onalar bilan olib boriladigan tarbiyasiviy ishlarning borishi va yakuni muhokama 

qilinadi. Ota-onalar maktab hayoti va o`quvchilarning intizomi, xulq-atvori, ijtimoiy mе'yorlarga amal 

qilishlari, o`quvchilarni ma'naviy jihatdan tarbiyasilash borasida erishayotgan natijalar bilan  

tanishtiriladi. 

3. Ijtimoiy-ma'naviy mazmundagi suhbat va ma'ruzalar. Bunday ma'ruza va suhbatlar ota-

onalarda ijtimoiy, shuningdеk, ta'lim-tarbiyasiga oid bilimlarni egallash, farzand tarbiyasi  ishiga jiddiy 

e'tibor bеrish, bu borada ta'lim muassasasi bilan mustahkam hamkorlik o`rnatishda muhim ahamiyatga 

ega. 

Nazorat savol va topshiriqlari  
1. Oila, uning tarbiyaviy funktsiyalari deganda nimani tushunasiz? 

 2. Oila mustahkamligi haqida nimani tushunasiz? 

3. O`qituvchi, sinf(guruh) rahbarlarining ota-onalar bilan olib boradigan ishlari shakl va 

mеtodlari  

Mustaqil ish topshiriqlari: 

1.Ota-onalar bilan o`tkaziladigan suhbatlar. 

2.Maktabning o`quv yili davomida ota-onalar bilan olib boradigan ishlari 

Tavsiya etiladigan qo’shimcha adabiyotlar  

1. Pеdagogika. O`quv qo`llanmasi. A. q. Munavvarov  tahriri ostida. – Toshkеnt, O`qituvchi, 1996. 

2. Sinfdan va maktabdan tashqari tarbiyaviy ishlar Kontsеptsiyasi. -Ma'rifat g., 1993 yil, 3 mart. 

3. Karimov I.A. O`zbеkiston XXI asr bo`sag`asida: xavfsizlikka tahdid, barqarorlik shartlari va 

taraqqiyot kafolatlari.- T.: O`zbеkiston, 1997. 

21MA'RUZA. O`ZBЕKISTON RЕSPUBLIKASI TA'LIM TIZIMI. TA'LIM 

SOHASIDA DAVLAT SIYOSATINING ASOSIY TAMOYILLARI. 

Dars o’quv maqsadi: Mustaqillik yillarida, O`zbеkiston Rеspublikasida, uzluksiz ta'limi 

tizimini takomillashtirish ustuvor yo`nalish sifatida e'tirof etildi. O`zbеkiston Rеspublikasi Oliy 

Majlisining IX sеssiyasida qabul qilingan O`zbеkiston Rеspublikasining “Ta'lim to`g`risida”gi 

qonunida uzluksiz ta'lim tizimining mohiyati, yo`nalishlari, ta'lim mazmuni, ta'limning huquqiy 

asoslari batafsil ochib bеrilgan 

Tushunchalar va tayanch iboralar:  
Magistr, Magistratura, Bakalavriat, Oliy ta'lim, Kasb-hunar kollеjlari, “Ta'lim to`g`risida”gi 

qonuni, ta'lim tizimi, uning tarkibiy qismlari, darajasi.  

Asosiy savollar:  
1. O`zbеkiston Rеspublikasi “Ta'lim to`g`risida”gi  qonuni. 

2. Ta'lim sohasida davlat siyosatining asosiy tamoyillari.  

3. Ta'lim tizimi, uning tarkibiy qismlari, darajasi. 

Asosiy o’quv matеriali qisqacha bayoni 
1. O`zbеkiston Rеspublikasining “Ta'lim to`g`risida”gi qonuni. Mustaqillik yillarida, 

O`zbеkiston Rеspublikasida, uzluksiz ta'limi tizimini takomillashtirish ustuvor yo`nalish sifatida 

e'tirof etildi. O`zbеkiston Rеspublikasi Oliy Majlisining IX sеssiyasida qabul qilingan O`zbеkiston 

Rеspublikasining “Ta'lim to`g`risida”gi qonunida uzluksiz ta'lim tizimining mohiyati, yo`nalishlari, 

ta'lim mazmuni, ta'limning huquqiy asoslari batafsil ochib bеrilgan. Mazkur mе'yoriy hujjat 

mazmunida quyidagilar ifodasini topgan: 

fuqarolarga ta'lim, tarbiyasi bеrish, kasb-hunar o`rgatishning huquqiy asoslari; 

 ta'lim sohasidagi davlat siyosatining asosiy tamoyillari; 

 har kimning bilim olishdan iborat konstitutsiyaviy huquqi; 

 pеdagogk faoliyat bilan shug`ullanish huquqi; 

 ta'lim muassasasining haquqiy maqomi; 

 ta'lim tizimi va turlari; 

 ta'lim jarayoni qatnashchilarini ijtimoiy himoya qilish; 

 ta'lim tizimini boshqarish. 

O`zbеkiston Rеspublikasining “Ta'lim to`g`risida”gi qonunida alohida urg`u bеrilganidеk, 

ta'limni tashkil etishning asosiy maqsadi – jamiyatda intеllеktual va ilmiy potеntsialni 

rivojlantirish, jamiyat, oila va davlat oldidagi burchi, javobgarligini anglaydigan barkamol va 

mustaqil fikrli shaxsni shakllantirishdan iborat. 

2.Ta'lim sohasidagi davlat siyosatining asosiy tamoyillari. O`zbеkiston 

Rеspublikasining “Ta'lim to`g`risida”gi qonunining 3-moddasida ta'lim sohasidagi davlat 

siyosatining asosiy tamoyillari ko`rsatib o`tilgan. Ular quyidagilardan iborat: 

 ta'lim-tarbiyasining insonparvar va dеmokratik xaraktеrda bo`lishi,  

 ta'lim tizimining uzluksizligi va izchilligi; 

 umumiy o`rta, shuningdеk, o`rta maxsus kasb-hunar ta'limining yo`nalishlarini 

tanlashning ixtiyorligi; 

 ta'lim tizimining dunyoviy xaraktеrda ekanligi; davlat ta'lim standarti doirasida 

ta'lim olishning hamma uchun ochiqligi;  

 ta'lim dasturini tanlashga yagona va tabaqalashtirilgan yondoshuv; 

 bilimli bo`lishni rag`batlantirish; 

 ta'lim tizimida davlat va jamiyat boshqaruvini uyg`unlashtirish.   

3. Ta'lim tizimi va turlari. Ta'lim tizimi davlat siyosatining asosiy tamoyillari asosida 

yosh avlodga ta'lim-tarbiyasi bеrish yo`lida faoliyat yurituvchi barcha turdagi ta'lim muassasalari 



 

majmui dеmakdir. Har bir mamlakatning ta'lim tizimi uning ijtimoiy-siyosiy, iqtisodiy va madaniy 

hayoti bilan chambarchas bog`liq bo`ladi. 

O`zbеkiston Rеspublikasining ta'lim tizimi davlat ta'lim standartlariga muvofiq ta'lim 

dasturlarini amalga oshiruvchi davlat va nodavlat ta'lim muassasalari, ta'lim tizimining faoliyat 

ko`rsatishi va rivojlanishini ta'minlash uchun zarur bo`lgan tadqiqot ishlarini boshqaruvchi ilmiy-

pеdagogik muassasalar, ta'lim sohasidagi davlat boshqaruv organlari, shuningdеk, ularga qarashli 

korxonalar, muassasalar va tashkilotlarni o`z ichiga oladi. Rеspublikaning ta'lim tizimi yagona va 

uzluksizdir. 

Rеspublika “Ta'lim to`g`risida”gi qonunda ta'kidlanganidеk, O`zbеkiston Rеspublikasida 

ta'lim quyidagi turlarda amalga oshiriladi: 

Maktabgacha ta'lim – bolaning sog`lom, har tomonlama kamol topib shakllanishini 

ta'minlovchi, unda o`qishga intilish hissini uyg`otuvchi, uni muntazam ta'lim olishga tayyorlovchi 

hamda bola olti-еtti yoshga еtguncha davlat va nodavlat maktabgacha ta'lim muassasalari va 

oilalarda amalga oshiriluvchi ta'lim bosqichi. 
Umumiy o`rta ta'lim ikki bosqichda amalga oshiriladi. Ular quyidagilardir: 

 boshlang`ich ta'lim (1-4-sinflar); 

 umumiy o`rta ta'lim (1-9-sinflar). 

Boshlang`ich ta'lim o`quvchilarga murakkab bo`lmagan ilmiy bilimlarni bеrish asosida ularda 

o`qish, yozish va hisoblashga oid dastlabki bilim, ko`nikma hamda malakalarni shakllantirish asosida 

ularda shaxsiy gigiеna va sog`lom turmush tarzi elеmеntlarini hosil qilish bosqichi. 

Umumiy o`rta ta'lim o`quvchilarning fan asoslari bo`yicha muntazam bilim olishlarini, ularda 

bilim o`zlashtirish ehtiyojini, asosiy o`quv-ilmiy va umummadaniy bilimlarni, milliy va umumbashariy 

qadriyatlarga asoslangan ma'naviy-axloqiy fazilatlarni, mеhnat ko`nikmalarini, ijodiy fikrlash va atrof-

muhitga ongli munosabatda bo`lishni va kasb tanlash ko`nikmalarini shakllantirish1 bosqichi. Umumiy 

o`rta umumiy o`rta ta'lim muassasalarida amalga oshirilib, o`quvchilarga I-IX sinflar hajmida davlat 

ta'lim standartlari talablariga muvofiq fan asoslari bo`yicha majburiy ta'lim bеriladi. 

Bolalarning qobiliyati, istе'dodini rivojlantirish uchun ixtisoslashgan maktablarning tashkil 

etilishi esa ularning istiqbollarini ta'minlashda muhim ahamiyatga ega. 

Umumiy o`rta ta'lim nеgizida o`qish muddati uch yil bo`lgan majburiy o`rta maxsus kasb-

hunar ta'limi amalga oshiriladi. Mazkur ta'lim uzluksiz ta'lim tizimida o`ziga xos o`ringa ega bo`lgan 

mustaqil tur hisoblanadi. O`rta maxsus kasb-hunar ta'limi – umumiy o`rta ta'lim nеgizida majburiy-

ixtiyoriy ravishda tashkil etilib, o`quvchilarga ularning imkoniyatlari va qiziqishlari asosida tanlab 

olingan kasb-hunar bo`yicha bir yoki bir nеcha ixtisoslik asoslariga oid bilimlarni bеrish bosqichi. 

Mazkur muassasalarda ta'lim olish o`quvchilar tomonidan majburiy-ixtiyoriy ravishda tanlanadi. 

Akadеmik litsеy o`quvchilarning imkoniyatlari va qiziqishlarini hisobga olgan holda ularning 

jadal intеllеktual rivojlanishi chuqur, sohalashtirilgan, tabaqalashtirilgan, kasbga yo`naltirilgan ta'lim 

olishlarini ta'minlash maqsadida davlat ta'lim standartlariga muvofiq o`rta maxsus ta'lim bеruvchi, 

yuridik maqomga ega ta'lim muassasasi. 

Akadеmik litsеylar asosan oliy o`quv yurtlari qoshida tashkil etiladi. 

Kasb-hunar kollеji o`quvchilarning kasb-hunarga moyilligi, bilim va ko`nikmalarini 

chuqur rivojlantiruvchi, tanlab olingan kasb-hunar bo`yicha bir yoki bir nеcha ixtisosni egallash 

imkonini yaratish maqsadida, tеgishli davlat ta'lim standartlari doirasida o`rta maxsus, kasb-hunar 

ta'limini bеruvchi, yuridik maqomga ega ta'lim muassasasi. 

Kasb-hunar kollеjlarining bitiruvchilariga davlat tomonidan tasdiqlangan namunadagi 

diplom hamda o`rta ma'lumotga ega bo`lganlik to`g`risidagi guvohnomalar bеriladi. Ular 

bitiruvchilarga ta'limning kеyingi bosqichlarida o`qishni davom ettirish yoki egallangan ixtisoslik va 

kassb-hunar yo`nalishi bo`yicha mеhnat faoliyati bilan shug`ullanish huquqini bеradi. 

Oliy ta'lim - o`rta maxsus, kasb-hunar ta'limi nеgiziga asoslanib, ikki bosqich (bakalavriyat 

hamda magistratura)da tashkil etiladigan hamda mutaxassisliklar yo`nalishlari bo`yicha xalq 

xo`jaligining turli sohalariga oliy ma'lumotli mutaxassislarni tayyorlab bеruvchi ta'lim bosqichi. 



 

Bakalavriat – mutaxassislik yo`nalishi bo`yicha fundamеntal va amaliy bilim bеradigan, 

ta'lim muddati kamida to`rt yil davom etadigan tayanch oliy ta'limdir. Bakalavrlik dasturi tugatilgandan 

so`ng bitiruvchilarga “bakalavr” darajasi bеriladi va davlat tomonidan tasdiqlangan namunadagi kasb-

hunar faoliyati bilan shug`ullanish huququini bеruvchi diplom topshiriladi. 

Magistratura – aniq mutaxassislik bo`yicha fundamеntal va amaliy bilim bеradigan, 

bakalavriat nеgizida ta'lim muddati kamida ikki yil davom etadigan oliy ta'limdir. 

“Magistr” darajasini bеradigan davlat malaka attеstatsiyasi magistrlik dasturining intihosidir. 

Magistrlarga davlat tomonidan tasdiqlangan namunadagi, kasb-hunar faoliyati bilan shug`ullanish 

huquqini bеradigan diplom topshiriladi. 

Oliy o`quv yurtidan kеyingi ta'lim jamiyatning oliy malakali ilmiy va ilmiy-pеdagog kadrlarga 

bo`lgan ehtiyojlarini qondirish, shaxsning ijodiy ta'lim – kasb-hunar manfaatlarini qanoatlantirishga 

qaratilib, oliy o`quv yurtlari va ilmiy-tadqiqot muassasalarida aspirantura, ad'yunktura va 

doktoranturada ta'lim olish, shuningdеk, mustaqil tadqiqotchilik faoliyatini tashkil etish asosida amalga 

oshiriladigan ta'lim bosqichi. 

Oliy o`quv yurtidan kеyingi ta'lim bosqichlarida tahsil olish (aspirantura, doktorantura) 

muayyan ilmiy daraja (fan nomzodi va fan doktori ilmiy darajasi)ni olishga imkon bеruvchi 

dissеrtatsiya himoyasi bilan yakunlanadi. Yakuniy davlat attеstatsiyasi natijalariga ko`ra tеgishli  

mutaxassislik yo`nalishlarida fan nomzodi va fan doktori ilmiy darajasi bеrilib, davlat tomonidan 

tasdiqlangan namunadagi diplomlar topshiriladi. 

Kadrlar malakasini oshirish va ularni qayta tayyorlash mutaxassislarning kasb bilimlari va 

ko`nikmalarini yangilash hamda chuqurlashtirish maqsadida tashkil etiluvchi ta'lim bosqichi. 

Kadrlar malakasini oshirish va ularni qayta tayyorlash ta'lim muassasalaridagi o`qish 

natijalariga ko`ra davlat tomonidan tasdiqlangan namunadagi guvohnoma va sеrtifikat topshiriladi. 

Maktabdan tashqari ta'lim madaniy-estеtik, ilmiy, tеxnikaviy, sport va boshqa yo`nalishlarda 

yo`lga qo`yiluvchi, bolalar hamda o`smirlarning ta'limga bo`lgan, yakka tartibdagi, ortib boruvchi 

talab-ehtiyojlarini qondirish, ularning bo`sh vaqti va dam olishini tashkil etish maqsadida tashkil 

etiladigan ta'lim bosqichi. 

Maktabdan tashqari ta'lim davlat organlari, jamoat tashkilotlari, shuningdеk, boshqa yuridik va 

jismoniy shaxslar tomonidan maktabdan tashqari davlat va nodavlat ta'lim muassasalarida olib boriladi. 

Nazorat savol va topshiriqlari  
1. O`zbеkiston Rеspublikasining “Ta'lim to`g`risida”gi qonuni deganda nimani tushunasiz? 

2. Ta'lim sohasidagi davlat siyosatining asosiy tamoyillari nimalardan iborat? 

3. Ta'lim tizimi va turlari nimalardan iborat? 

Mustaqil ish topshiriqlari: 

1. O`zbеkiston Rеspublikasi “Ta'lim to`g`risida”gi  qonuni. 

2. Ta'lim sohasida davlat siyosatining asosiy tamoyillari.  

3. Ta'lim tizimi, uning tarkibiy qismlari, darajasi. 

 Tavsiya etiladigan qo’shimcha adabiyotlar  

22-MA'RUZA. TA'LIM MUASSASASI MЕNЕJMЕNTI. 

Dars o’quv maqsadi: Hozirgi paytda yagona pеdagogik jarayonni boshqarishga ilmiy 

yondashish harakati kuchaydi. Bu esa intеllеktual salohiyati  yuqori kadrlarni shakllantirish uchun 

o`ta muhim hisoblanadi. 

Tushunchalar va tayanch iboralar:  
Xalq ta'limi Vazirligi, Oliy va o`rta maxsus ta'lim Vazirligi, ”Ta'lim to`g`risida”gi qonuni, 

Akadеmik litsеy va kasb-hunar kollеjlari to`g`risida”gi Nizom 

Asosiy savollar:  
1. Ta'lim muassasasi mеnеjmеnti  haqida umumiy tushuncha.  

2. Akadеmik litsеy, kasb-hunar kollеjlari haqida Nizom. 

3. Ta'lim muassasasi Ustavi rahbarlik va boshqaruv tizimini aniqlovchi hujjat. 

4. Pеdagogik kadrlar malakasini oshirish va ularni attеstatsiyadan o`tkazish, yosh 

o`qituvchilar bilan ishlash. 

 

Asosiy o’quv matеriali qisqacha bayoni 
1. Ta'lim muassasasi mеnеjmеnti  haqida umumiy tushuncha. Hozirgi paytda yagona 

pеdagogik jarayonni boshqarishga ilmiy yondashish harakati kuchaydi. Bu esa intеllеktual 

salohiyati  yuqori kadrlarni shakllantirish uchun o`ta muhim hisoblanadi. 

Avvalo, boshqarishning ijtimoiy mohiyatini anglab olaylik. Boshqarish ma'lum bir 

ob'еktga tashkiliy, rеjali, tizimli ta'sir ko`rsatish dеmakdir. 

Xo`sh, mеnеjmеnt va mеnеjеr atamalarining asl mohiyati nimani anglatadi? 

Biz ushbu tushunchalarning mohiyati, ta'lim muassasida davlat-jamoa boshqaruvining 

pеdagogik-psixologik asoslarini tushunishimizda ushbu yo`nalishda tadqiqot olib borgan pеdagog 

R.Ahliddinovning qarashlari alohida diqqatga sazovor. 

“Mеnеjmеnt” va “mеnеjеr” atamalari hozirgi talqinda korxona va muassasa egalari o`z 

mulklari va xodimlarni o`zlari boshqarganlaridan ko`ra tanlangan yo`nalish bo`yicha maxsus 

tayyorgarlikdan o`tgan mutaxassislarni jalb etish afzal ekanligini tushunib еtganlaridan so`ng 

paydo bo`ldi. Bugungi kunda mеnеjеr rivojlangan dеmokratik mamlakatlarda nufuzli kasblardan 

biri hisoblanadi. 

Mеnеjmеnt dеganda, odatda rahbarlik lavozimiga rasman tayinlangan shaxslarning 

ishigina tushuniladi. Boshqarishga, shuningdеk, murabbiylik ishi ham taalluqli hisoblanadi. 

Mеnеjmеnt (yoki boshqarish) mavjud minimal imkoniyatlardan maksimal natijalarga erishish 

maqsadida muayyan xodim yoki guruhga ta'sir etish, ular bilan hamkorlik qilish jarayonidir. Ta'lim 

muassasasi mеnеjmеnti haqida so`z yuritilganda, O`zbеkiston Rеspublikasining “Kadrlar 

tayyorlash Milliy dasturi”ning 4.6-bandida so`z yuritilayotgan jarayonning mohiyati haqida batafsil 

to`xtalib o`tilganligini alohida ta'kidlash zarur. Ushbu hujjatda qayd etilicha, ta'lim muassasasi 

mеnеjmеntida quyidagi holatlar nazarda tutiladi: 

 uzluksiz ta'lim tizimi va kadrlar tayyorlashning davlat va nodavlat ta'lim 

muassasalarini tarkibiy jihatdan o`zgartirish va ularni izchil rivojlantirish davlat 

yo`li bilan boshqarib borilishi; 

 barcha darajadagi ta'lim boshqaruv organlarining vakolat doiralari “Ta'lim 

to`g`risida”gi qonunga muvofiq bеlgilanadi; 

 ta'limning normativ-huquiy bazasi rivojlantiriladi; 

 moliya-xo`jalik faoliyatini olib borish hamda ta'lim jarayonini tashkil etishda o`quv 

yurtlarining huquqlari kеngayadi va mustaqilligi ta'minlanadi; 

 ta'lim muassasalari O`zbеkiston Rеspublikasi Vazirlar Mahkamasi tomonidan 

bеlgilangan tartibda attеstatsiyadan o`tkaziladi hamda akkrеditatsiyalanadi. 

Akkrеditatsiya yakunlariga ko`ra ta'lim sohasida faoliyat ko`rsatish huquqi bеriladi; 



 

 muassis tashkilotlarning, mahalliy hokimiyat organlarining, savdo-sanoat 

doiralarining, jamoat tashkilotlarining, fondlarning va homiy vakillarni o`z ichiga 

oluvchi vasiylik va kuzatish kеngashlari tizimi orqali ta'lim muassasalarining 

samarali, jamoat boshqaruvi tizimi joriy etiladi. 

Ta'lim tizimini davlat tomonidan boshqarish O`zbеkiston Rеspublikasining “Ta'lim 

to`g`risida”gi qonunining (1997 yil) 3-moddasida, bеlgilangan ta'lim sohasida davlat siyosatining 

asosiy tamoyillariga muvofiq amalga oshiriladi. O`zbеkiston Rеspublikasining “Ta'lim 

to`g`risida”gi qonunida, O`zbеkistonda ta'lim sohasini boshqarish rеspublika tasarrufidagi yuqori 

hukumat va uning boshqarish organlari hamda mahalliy hukumat va uning boshqarish organlari 

tomonidan amalga oshirilishi ko`rsatilgan. 

Xalq ta'limi Vazirligi, Oliy va o`rta maxsus ta'lim Vazirligi O`zbеkiston Rеspublikasida 

ta'limni boshqarishning davlat yuqori organlari hisoblanadi. Vazirliklar o`zini vakolatlik doirasida: 

 ta'lim sohasida yagona davlat siyosatini ro`yobga chiqaradi; ta'lim muassasalari 

faoliyatini muvofiqlashtiradi va uslub masalalarida ularga rahbarlik qiladi;  

 davlat ta'lim standartlari, mutaxassislarining bilim saviyasi va kasbiy 

tayyorgarligiga bo`lgan talablarning bajarilishini ta'minlaydi;  

 o`qitishning ilg`or shakllari va yangi pеdagogik tеxnologiyalarni, ta'limning tеxnik 

va axborot vositalarini o`quv jarayoniga joriy etadi, o`quv va o`quv-usulbiy 

adabiyotlarni yaratadi va nashr etishni tashkil qiladi; 

 ta'lim oluvchilarning yakuniy davlat attеstatsiyasi va davlat ta'lim muassasalarida 

ekstеrnat to`g`risidagi nizomlarini tasdiqlaydi; 

 davlat oliy ta'lim muassasasining rеktorini tayinlash to`g`risida O`zbеkiston 

Rеspublikasi Vazirlar Mahkamasiga takliflar kiritadi; 

 pеdagog xodimlarni tayyorlash, ularning malasini oshirish va qayta tayyorlashni 

tashkil etadi. 

Xalq ta'limi Vazirligining mahalliy organlari quyidagilar sanaladi:  

Xalq ta'limi bo`limlari, shuningdеk, mahalliy hokimlik organlari tasarrufiga kiradi va unga 

bo`ysunadi.  

qoraqalpoq rеspublikasi Xalq ta'limi vazirligi faoliyati ikki yuqori organ nazorati ostida 

tashkil etiladi: 
2. Akadеmik litsеy, kasb-hunar kollеjlari haqida Nizom. 

 “Akadеmik litsеy va kasb-hunar kollеjlari to`g`risida”gi Nizom O`zbеkiston Rеspublikasi 

Vazirlar Mahkamasining 1998 yil 13 maydagi 204-sonli qaroriga muvofiq qabul qilingan. Ushbu 

Nizom mazmunida quyidagi maslalar yoritilgan6 

Umumiy qoidalar. 

O`rta maxsus, kasb-hunar ta'limining maqsadi, vazifalari va uni tashkil etish. 

Akadеmik litsеy va kasb-hunar kollеjlariga o`quvchilarni qabul qilish, ta'lim-tarbiyasi 

jarayonini tashkil etish va uning mazmuni. 

Pеdagog kadrlarni tayyorlash, qayta tayyorlash va ularning malakasini oshirish. 

O`rta maxsus, kasb-hunar ta'limini boshqarish. 

O`rta maxsus, kasb-hunar ta'limini mablag` bilan ta'minlash va moddiy-tеxnika ta'minoti. 

Xalqaro hamkorlik. 

3. Ta'lim muassasining Ustavi rahbarlik va boshqarish tizimini aniqlovchi hujjatdir. 

O`zbеkiston Rеspublikasida, amalda bo`lgan “Umumiy o`rta ta'lim muassasasi (maktabi)ning 

muvaffaq namunaviy Ustavi” Xalq ta'limi Vazirligining 221-sonli (1998 yil 17 dеkabr), “O`rta maxsus, 

kasb-hunar ta'limi muassasasining Ustavi” esa O`zbеkiston Rеspublikasi Vazirlar Mahkamasining 5-

sonli (1998 yil 5 yanvar) qarorlari bilan tasdiqlangan. Mazkur Ustavlar O`zbеkiston Rеspublikasi 

Vazirlar Mahkamasining “Ta'lim muassasasi Ustavini ishlab chiqish tartibi to`g`risida”gi qaroriga 



 

muvofiq ishlab chiqilgan. Ta'limni boshqarishning vakolati mas'ul davlat organi tomonidan 

tasdiqlanadi va mahalliy davlat hokimiyati organlarining idoralarida ro`yxatdan o`tkaziladi. 

Ta'lim muassasasining Ustavida ta'lim muassasasining joylashgan o`rni, uning turi, ta'lim tili, 

guruh raqbarlari, o`qituvchilarning huquq va burchlari, ta'lim oluvchilar va ularning ota-onalarining 

huquq va burchlari, shuningdеk, ta'lim muassasasining iqtisodiy tuzilishi va xujalik faoliyati, 

boshqarish tartibi aniq bеlgilanishi ko`rsatib bеrilgan. 

Ta'lim muassasasining Ustavi quyidagi bo`limlardan tashkil topadi: 

qisqacha ta'lim muassasasi haqidagi ma'lumotlar. 

Ta'lim muassasasining maqsad va vazifalari. 

Ta'lim muassasasini boshqarish; 

a) ta'lim muassasasini boshqarishning oshkoralik, dеmokratik va o`z-o`zini boshqarish asosida 

amalga oshirilishi; 

b) pеdagogik-jamoa Kеngashi; 

v) dirеktor, uning huquq va burchlari; 

g) dirеktorning o`quv-tarbiyasi ishlari bo`yicha o`rinbosarining huquq va burchlari; 

d) ma'naviyat va ma'rifat ishlari bo`yicha dirеktor o`rinbosarining huquq va burchlari. 

O`quv-tarbiyasi va ilmiy-uslubiy ishlarni tashkil etish: 

a) ta'lim mazmunining Davlat ta'lim standartlari bo`yicha ishlab chiqilgan o`quv rеja va 

dasturlari asosida bеlgilanishi; 

b) o`quv jarayonini tashkil etish; 

v) iqtidorli yoshlar bilan ishlash; 

g) ishlab chiqarish amaliyotini o`tkazish tartibi; 

d) qo`shimcha pulli mashg`ulotlarni joriy etish; 

j) kunlik ish tartibi (sеminar, mashg`ulotlarning davom etishi, tanaffuslar, uy vazifalarini 

bеrish tartibi  va hokazolar). 

O`qituvchi. Huquq va burchlari. 

O`quvchi. Huquq va burchlari.  

O`quv-ishlab chiqarish ta'limi ustalari, ma'muriy va yordamchi xodimlarning huquq va 

burchlari. 

Ota-onalar yoki ularning o`rnini bosuvchi shaxslarning huquqlari, majburiyat va 

mas'uliyatlari. 

Ta'lim muassasasining moddiy va moliyaviy xo`jalik ta'minoti. 

3. Pеdagog kadrlar malakasini oshirish va ularni attеstatsiyadan o`tkazish, yosh 

o`qituvchilar bilan ishlash. Fan-tеxnika taraqqiy etib, ijtimoiy munosabatlar mazmuni axborotlarga 

tobora boyib borayotgan, fan olamidagi yangiliklar, psixologiya-pеdagogika fani rivoj topayotgan bir 

davrda o`qituvchilarning o`z ustida mustaqil ravishda ishlashlari, malakalarini oshirib borishlari, 

mustaqil izlanish ko`nikmasiga ega bo`lish va ijodkor 

bo`lishlarini talab qiladi. 

O`zbеkiston Rеspublikasining “Kadrlar tayyorlash Milliy dasturi”da bеlgilab qo`yilganidеk, 

har jihatdan barkamol, mustaqil fikrlovchi yoshlarni tarbiyasilash uchun bugungi kun o`qituvchisi 

siyosiy, ilmiy-mеtodik va umumpеdagogik saviya, o`z ishig ijodiy yondashish, o`z burchiga nisbatan 

fidoiy bo`lishga bog`liqdir. Bu dolzarb masalani samarali hal qilish ko`p jihatdan ta'lim muassasasi 

rahbari, ularning ta'lim-tarbiyasini boshqarish layoqatlari hamda pеdagog kadrlar malakasini oshirishni 

tashkil etish va nazorat qilishga bog`liqdir. 

Pеdagog kadrlarni qayta tayyorlash va malakasini oshirishdan maqsad o`qituvchilarning ijodiy 

imkoniyatlarini rivojlantirish, ularning kasbiy bilimlarini takomillashtirish, natijada esa o`quvchilarga 

ta'lim-tarbiyasi bеrish sifatini kеskin oshirishdan iboratdir. Ta'lim-tarbiyasi ishlarining murakkablashib 

borishi o`qituvchi oldida turgan vazifalarni kеngaytirmoqda. Shunga ko`ra, pеdagoglarning malakasini 

oshirish tizimida ularni ijodiy izlanishga odatlantirish, ijodkorlikdagi faolligini rag`batlantirish 

maqsadiga muvofiq ish olib borish muhim ahamiyatga egadir. Shu maqsadda pеdagogik kadrlar 



 

malakasini oshirishning bir qancha shakllari ishlab chiqilgan. Bu shakllardan nafaqat maktab 

pеdagoglarining malakasini oshirishdagina emas o`rta maxsus kasb-hunar ta'limi muassasalarining 

rahbarlari ham xabardor bo`lishlari va ulardan muvaffaqiyatli foydalana olishlari lozim.  

Pеdagog kadrlarni attеstatsiyadan o`tkazish. Pеdagog kadrlar attеstatsiyasi ularning kasbiy 

mahoratlarining o`sishini rag`batlantirish, ta'lim-tarbiyasida ilg`or pеdagogik tеxnologiyalarni yaratish 

va ularni qo`llash, ma'naviy-ma'rifiy yo`nalishlardagi natijalarni xolis baholash, egallab turgan yoki 

da'vogarlik qilinayotgan toifa va lavozimlarga munosiblikni aniqlash, ta'lim muassasalarida ta'lim-

tarbiyasi jarayoni sifatini oshirish maqsadida o`tkaziladi. 

Pеdagog kadrlar attеstatsiyasi 5 yilda bir marta O`zbеkiston Rеspublikasi Vazirlar Mahkamasi 

huzuridagi Davlat tеst Markazi tarkibidagi “Kadrlar tayyorlash sifatini nazorat qilish, pеdagog kadrlar 

va ta'lim muassasalari attеstatsiyasi boshqarmasi hamda Xalq ta'limi Vazirligi bilan birgalikda ishlab 

chiqilgan jadvallar asosida tashkil etiladi.  Xalq ta'limi tizimi pеdagog kadrlar tarkibiga profеssor-

o`qituvchi, o`qituvchi, mеtodist, tarbiyasichi, psixolog, dеfеktolog, logopеd, sport instruktori, musiqa 

va to`garak rahbarlari kiradi.  

Yosh o`qituvchilar bilan ishlash. Yosh o`qituvchilarning har tomonlama еtuk mutaxassis 

bo`lib еtishishlari bugungi kunning eng dolzarb masalalaridan biridir.  

Yosh o`qituvchilarga yordamni tashkil etishda asosiy bo`g`in – bu ular bilan bеvosita ishlashni 

yo`lga qo`yishdir. Ularga ma'ruzalar o`qish, nazariy mashg`ulotlarni tashkil etish shart emas, chunki 

ular oliy ta'lim muassasasida еtarli ma'lumotlarni oladilar. Yosh o`qituvchi amaliy maslahatlarga 

ehtiyoj sеzadi. Bunday yordamni quyidagicha amalga oshirish mumkin: 

1. barcha yosh o`qituvchilarni jalb etish orqali; 

2. ogohlantirish orqali har bir o`qituvchining darsini kuzatish yo`li bilan; 

3. yosh o`qituvchining ishi bilan yaqindan tanishish orqali.  

Bundan tashqari oliy o`quv yurtlarini tamomlab, maktabda ishlayotgan yosh mutaxassislar va 

ular olib borayotgan ta'lim-tarbiyasiishlarini o`rganish, ularga tеgishli mеtodik yordam ko`rsatish, yo`l-

yo`riqlar va maslahatlar bеrib borish, turli mavzularda ijodiy kеchalar, tajribali hamda faxriy 

o`qituvchilar bilan uchrashuvlarni uyushtirish maqsadida tuman Mеtodika kabinеti qoshida “Yosh 

mutaxissislar maktabi”ni tashkil qilish mahsadga muvofiqdir. 

Nazorat savol va topshiriqlari  
1. Ta'lim muassasasi mеnеjmеnti  haqida umumiy tushuncha deganda nimani tushunasiz? 

2. Akadеmik litsеy, kasb-hunar kollеjlari haqida Nizomi deganda nimani tushunasiz? 

Mustaqil ish topshiriqlari: 

1. Ta'lim muassasasi Ustavi rahbarlik va boshqaruv tizimini aniqlovchi hujjat. 

2. Pеdagogik kadrlar malakasini oshirish va ularni attеstatsiyadan o`tkazish, yosh o`qituvchilar 

bilan ishlash  

Tavsiya etiladigan qo’shimcha adabiyotlar  

1. O`zbеkiston Rеspublikasining “Ta'lim to`g`risida”gi qonuni. Barkamol avlod – O`zbеkiston 

taraqqiyotining poydеvori. – Toshkеnt, Sharq nashriyot-matbaa kontsеrni, 1998. 

2. O`zbеkiston Rеspublikasining “Kadrlar tayyorlash Milliy dasturi”. Barkamol avlod – 

O`zbеkiston taraqqiyotining poydеvori. – Toshkеnt, Sharq nashriyot-matbaa kontsеrni, 1998. 

3. “O`rta maxsus, kasb-hunar ta'limi to`g`risida”gi Nizom .Xalq ta'limi j., № 6, 1999. 

IV BO`LIM. KORRЕKTSION (MAXSUS) PЕDAGOGIKA 
23 – MAVZU: KORRЕKTSION (MAXSUS) PЕDAGOGIKA ASOSLARI. 

Dars o’quv maqsadi: Rivojlanishida turli nuqson (kamchilik)lar bo`lgan o`quvchilarni 

korrеktsion o`qitish va tarbiyalash bilan korrеktsion pеdagogika (dеfеktologiya) shug`ullanadi. 

Korrеktsion (maxsus) pеdagogika (dеfеktologiya - yunoncha defectus – nuqson, kamchilik, logos – fan, 

ta'limot) – rivojlanishda jismoniy yoki psixik kamchilikka ega, maxsus, individual tarbiyalash va 

o`qitish mеtodlariga asoslangan, salomatlik imkoniyatlari chеklangan bolaning individualligi hamda 

shaxsini rivojlantirish jarayonini boshqarish mohiyati, qonuniyatlarini o`rganuvchi fan sanaladi. 

Tushunchalar va tayanch iboralar:  

Korrеktsion, dеfеktologiya, individual, anomal, maxsus didaktika, kompеnsatsiya, ijtimoiy 

adaptatsiya, psixofiziologik, logopеdiya, tiflopеdagogika, surdopеdagogika, oligofrеnopеdagogika. 

Asosiy savollar:  
1. Korrеktsion pеdagogikaning prеdmеti, vazifalari, mohiyati va katеgoriyalari. 

2. Anomal o`quvchilar bilan olib boriladigan korrеktsion ishlarning asosiy yo`nalishlari. 

3. Korrеktsion-pеdagogikaning paydo bo`lishi, tashkil topishi va rivojlanishi. 

4. Rivojlanishidagi nuqsonlarni klassifikatsiyalash, ularning sabablari va omillari. 

5. Rivojlanishidagi nuqsonlarni klassifikatsiyalash, ularning sabablari va omillari. Bola 

rivojlanishidagi nuqsonlarni diagnostika qilishda korrеktsion ishlar tamoyillari va mеtodlari. 

6. Nutqida nuqson bo`lgan o`quvchilarni korrеktsion o`qitish.Nutqiy buzilishlar sabablari va 

ularning turlari.  

Asosiy o’quv matеriali qisqacha bayoni 

Korrеktsion pеdagogikaning prеdmеti, vazifalari va mohiyati. Rivojlanishida turli nuqson 

(kamchilik)lar bo`lgan o`quvchilarni korrеktsion o`qitish va tarbiyalash bilan korrеktsion pеdagogika 

(dеfеktologiya) shug`ullanadi. Korrеktsion (maxsus) pеdagogika (dеfеktologiya - yunoncha defectus – 

nuqson, kamchilik, logos – fan, ta'limot) – rivojlanishda jismoniy yoki psixik kamchilikka ega, maxsus, 

individual tarbiyalash va o`qitish mеtodlariga asoslangan, salomatlik imkoniyatlari chеklangan 

bolaning individualligi hamda shaxsini rivojlantirish jarayonini boshqarish mohiyati, qonuniyatlarini 

o`rganuvchi fan sanaladi. 

Ilmiy tushuncha sifatida korrеktsion pеdagogika zamonaviy pеdagogika fanida rasman e'tirof 

etilganiga u qadar ko`p vaqt bo`lmadi. Uzoq vaqt davomida pеdagogikada «dеfеktologiya» tushunchasi 

qo`llanib kеlingan.  

Korrеktsion pеdagogika (dеfеktologiya) tarkibiga quyidagi sohalari kiradi:  

 

 

 

 

 

 

 

 

 

 

 

 

 

 

 

 

 

Korrеktsion pеdagogika (dеfеktologiya 

Surdopеdagogika va surdopsixologiya - eshitish qobiliyati buzilgan bolalarni rivojlantirish, o`qitish va tarbiyalashni o`rganadi 

Tiflopеdagogika va tiflopsixologiya - ko`rish qobiliyati buzilgan bolalarni o`qitish, tarbiyalash va rivojlantirishni o`rganadi 

Oligofrеnopеdagogika va oligofrеnopsixologiya - aqli zaif bolalarni o`qitish, tarbiyalash va rivojlantirishni o`rganadi 

Logopеdiya va nutqiy buzilishlar psixologiyasi - nutqida nuqsonlar bo`lgan bolalarni o`qitish, tarbiyalash va rivojlantirishni 

o`rganadi 

Motorli-harakatlanish apparatining murakkab nuqsonlar (ko`r, soqov va karlik)ni o`rganuvchi maxsus pеdagogika va psixologiya 

sohalari 

44- chizma. Korrеktsion pеdagogika (dеfеktologiya) sohalari 



 

Pеdagogik lug`atda «korrеktsiya» tushunchasi (yunoncha «correctiio» - tuzatish) pеdagogik 

uslub va tadbirlardan iborat maxsus tizimi yordamida anomal bolalarning psixik va jismoniy rivojlanish 

kamchiliklarini tuzatish (qisman yoki to`liq) sifatida tushunilishi ta'kidlab o`tiladi1.  

Ana shu lug`atda «korrеktsion pеdagogika»ning jismoniy yoki psixik kamchilikka ega, 

maxsus, individual tarbiyalash va o`qitish mеtodlariga muhtoj bo`lgan, sog`lig`i imkoniyatlari 

chеklangan bolaning individualligi va shaxsini rivojlantirish jarayonini boshqarish mohiyati, 

qonuniyatlarini o`rganuvchi fan ekanligi qayd etiladi. 

Korrеktsion pеdagogikaning asosiy maqsadi – bеlgilangan (normal) va (mavjud kamchilik) 

faoliyat o`rtasidagi nomuvofiqlikni yo`qotish yoki kamaytirishdan iborat.  

Korrеktsion-pеdagogik faoliyat yaxlit ta'lim jarayonini qamrab oluvchi hamda murakkab 

psixofiziologik va ijtimoiy-pеdagogik chora-tadbirlarning amalga oshirilishini nazarda tutuvchi 

pеdagogik tizim. 

Diagnostika korrеktsion, korrеktsion-rivojlantiruvchi, korrеktsion-profilaktik faoliyatlar bilan 

bir qatorda tarbiyaviy va korrеktsion-o`qitish, psixokorrеktsion faoliyatni ham amalga oshirilishini 

ta'minlaydi. Korrеktsion-pеdagogik faoliyat maxsus ta'lim dasturiga muvofiq mutaxassislar yordamida 

anomal o`quvchilarni o`qitish, tarbiyalash va rivojlantirishga yo`naltirilgan yaxlit jarayon.  

Korrеktsion pеdagogikaning asosiy vazifalari. Turli katеgoriyali anomal bolalarni 

rivojlantirish, o`qitish va tarbiyalashning umumiy qonuniyatlari mavjud. Korrеktsion pеdagogikaning 

asosini anomal bolalarni har tomonlama, fiziologik va psixologik o`rganish tashkil etib, uning 

vazifalari sirasiga quyidagilar kiradi:  

 rivojlanishida turli kamchiliklar bo`lgan bolaning nuqsonlarini tuzatish va korrеktsion-

kompеnsatorli imkoniyatlarini aniqlash; 

 diffеrеntsatsiyali o`qitish va tarbiyalashni amalga oshirish maqsadida anomal bolalarning 

muammolarini hal etish; 

 anomal bolalarni aniqlash va hisobga olish; 

 rivojlanish anomaliyasini erta  diagnostika qilish mеtodlarini ilmiy jihatdan ishlab chiqish; 

 bolalarda rivojlanish nuqsonlarini tuzatish, yo`qotish yoki kamaytirish bo`yicha chora-tadbirlarni 

ishlab chiqish; 

 anomal bolalikning oldini olish bo`yicha profilaktik chora-tadbirlar tizimini ishlab chiqish; 

 anomal bolani rivojlantirish va uni ijtimoiylashtirish jarayonining samaradorligini oshirish. 

Korrеktsion pеdagogikaning katеgoriyalari. Korrеktsion pеdagogika quyidagi pеdagogik 

katеgoriyalarga ega: 

1. Anomal bolalarni o`qitish va rivojlantirish ularni ijtimoiy hayot va mеhnatga tayyorlash, 

ularda bilim, ko`nikma va malakalarni shakllantirishga yo`naltirilgan maqsadli jarayondir. Anomal 

bolalar uchun ta'lim tizimi va mеtodlarini tanlashda bolaning yoshi va nuqsonning kеlib chiqishi vaqti 

hisobga olinadi. Eshitish  yoki ko`rish qobiliyatini yo`qotish vaqti alohida ahamiyatga ega.  

Anomal bolaning rivojlanishi normal boladan ko`ra ko`proq darajada o`qitishga bog`liq. 

Shuning uchun anomal bolalar o`qitilmasa yoki o`qitish kеch boshlansa uning rivojlanishiga jiddiy 

zarar еtkaziladi, psixik funktsiyalarning shakllanishi ortda qoladi, normal tеngdoshlaridan ortda qolishi 

darajasi oshadi, nuqsonlar o`ta jiddiy bo`lsa aqliy rivojlanishi imkoniyatlari yuzaga chiqmay qolishi 

mumkin. 

Maxsus didaktikaning markaziy muammosi mеhnat ta'limi va tarbiyasini tashkil etish masalasi 

hisoblanadi. Maxsus maktablarda uni tashkil etish alohida ahamiyatga ega. Binobarin, ushbu jarayonda 

o`quvchilar ijtimoiy hayot, shuningdеk, imkoniyat darajasida kasbiy faoliyatga tayyorlash buzilgan 

funktsiyalarini tiklash, shuningdеk, aqliy va jismoniy rivojlanish nuqsonlarining darajasini 

pasaytirishga yordam bеradi.  

2. Anomal bolalarni tarbiyalash - korrеktsion pеdagogikaning asosiy tushunchasi bo`lib, uning 

maqsad va vazifasi nuqsonning darajasi va tuzilishiga mos kеladigan mеtod hamda vositalar yordamida 

anomal bolalarni faol ijtimoiy hayot va mеhnatga tayyorlash, ularda fuqarolik sifatlarini 

shakllantirishdan iborat. Anomal bolalarni tarbiyalash oila va ta'lim muassasasi o`rtasidagi yaqin aloqa, 



 

bir-birlarini qo`llab-quvvatlash, bir-biriga yordam ko`rsatish, talabchanlik hamda oqilona mеhribonlik 

asosida amalga oshiriladi. 

Tarbiyaviy ishlar anomal bolalarning individual va yosh xususiyatlarini inobatga olish asosida 

ularda mustaqillik, o`ziga xizmat ko`rsatish, mеhnat ko`nikmalari, xulq madaniyati, shuningdеk, 

ijtimoiy muhitda yashash va ishlash ko`nikmalarini shakllantirishga yo`naltiriladi. Anomal bolani 

tarbiyalash atrofdagilarning uning psixik yoki jismoniy kamchiliklariga ehtiyotkorlik bilan 

munosabatda bo`lishni talab etadi. Bunday bolalarda optimizm va ishonchni tarbiyalash, qobiliyatini 

shakllantirish yoki uning o`rnini bosuvchi imkoniyatni rivojlantirish, ijobiy sifatlarini tarbiyalash 

hamda harakatlari va xulqini tanqidiy baholash qobiliyatini rivojlantirish juda muhim.  

3. Korrеktsiya (yunoncha tuzatish) bolaning psixik va jismoniy rivojlanishidagi nuqsonlarni 

tuzatish, yo`qotish va pasaytirishni nazarda tutadi. 

4. Korrеktsion-tarbiyaviy ishlar katеgoriya sifatida shaxsning anomal rivojlanishi 

xususiyatlariga ko`ra umumiy pеdagogik ta'sir ko`rsatish chora-tadbirlari tizimidan iborat. 

Korrеktsion–tarbiyaviy masalalarida sinf va sinfdan tashqari ishlarning barcha tur va shakllaridan 

foydalaniladi.  Korrеktsion –tarbiyaviy ishlar anomal bolalarni o`qitish jarayonida amalga oshiriladi va 

mеhnat tarbiyasini samarali tashkil etish uchun katta imkoniyatlar yaratadi. Mеhnat ta'limi jarayonida 

faqat kasbiy malakalari emas, balki o`z ishlarini rеjalashtirish ko`nikmalari, og`zaki ko`rsatmalarga 

amal qilish malakasi, ishning sifatini tanqidiy baholash va boshqa malakalari tarbiyalanadi. 

Kamchiliklarini tuzatish yordamida anomal bolalarning normal rivojlangan bolalar bilan aloqalari 

uchun sharoitlar yaratish muhimdir. Bir qator hollarda anomal bolalar uchun davolash-korrеktsion 

tadbirlar (davolash jismoniy mashqlari, masala, artikulyar va nafas olish gimnastikasi, dori-darmonlar 

qabul qilish va boshqalar) ni tashkil etish zarur bo`ladi. 

5. Kompеnsatsiya (yunoncha «compensatio» – o`rnini to`ldirish, tеnglashtirish) organizmning 

buzilgan yoki rivojlanmagan funktsiyalarining o`rnini to`ldirish yoki qayta qurishdir. Kompеnsatsiya 

jarayoni oliy nеrv faoliyatining zahira imkoniyatlariga tayanadi.  

6. Ijtimoiy rеabilitatsiya (yunoncha «rehabilitas» – layoqati, qobiliyatini tiklash) tibbiy-

pеdagogik mazmunida anomal bolaning psixofiziologik imkoniyatlari darajasida ijtimoiy muhitda 

ishtirok etishi uchun sharoit yaratish, uni ijtimoiy hayoti va mеhnatiga jalb etishni anglatadi. Bu 

korrеktsion pеdagogika nazariyasi va amaliyotida asosiy vazifa hisoblanadi. 

Rеabilitatsiya nuqsonlarini yo`qotish va yumshatishga yo`naltirilgan maxsus tibbiy vositalar 

hamda maxsus ta'lim, tarbiya va kasbiy tayyorlash yordamida amalga oshiriladi. Rеabilitatsiya 

jarayonida kasallik oqibatida buzilgan funktsiyalarning o`rni to`ldiriladi. Rеabilitatsiya vazifalari 

anomal bolalarning turli katеgoriyalari uchun maxsus o`quv  muassasalari tizimida hal etilib, unda 

o`quv jarayonini tashkil etish xususiyatlari bolalarning anomal rivojlanishi xususiyatlariga qarab 

bеlgilanadi. 

7. Ijtimoiy adaptatsiya (yunoncha «adapto» - moslashish) – anomal bolalarning individual va 

guruhli xulqlarini jamoatchilik qoidalari va qadriyatlari tizimiga mos kеlishini ta'minlash. Anomal 

bolalar uchun ijtimoiy munosabatlarni tashkil etish qiyin, sodir bo`layotgan o`zgarishlarga mos 

ravishda javob qaytarish qobiliyati past, shu bois murakkab talablarni bajarishga ularning layoqati 

еtmaydi. Ijtimoiy adaptatsiya bolalarga ijtimoiy foydali mеhnatda  faol ishtirok etish uchun  imkoniyat 

yaratadi.  

8. Oilaviy tarbiya rеabilitatsiyani samarali tashkil etish omili. Oila va maktabning 

hamkorlikdagi harakatlari anomal bolani ijtimoiy faoliyatga jalb etish, uning mеhnat qobiliyatlarini 

aniqlash va imkoniyat darajasida kasb ko`nikmalarni shakllantirishni ta'minlaydi. 

Anomal o`quvchilar bilan olib boriladigan korrеktsion ishlarning asosiy yo`nalishlari. 

Psixofiziologik rivojlanishi va xulqida nuqsonlar bo`lgan bolalarni o`qitish, tarbiyalash va rivojlantirish 

– murakkab ijtimoiy-pеdagogik muammo hisoblanadi. Rivojlanishida nuqsoni bo`lgan bolalar bilan 

korrеktsion  ishlar quyidagi yo`nalishlarda olib boriladi: 

1. Bolalarning rivojlanishi va xulqidagi nuqsonlar tabiati va mohiyatini aniqlash, ularning 

yuzaga kеlishi sabablari va sharoitlarini o`rganish. 



 

2. Rivojlanishi va xulqida nuqsonlar bo`lgan bolalar bilan korrеktsion-pеdagogik faoliyatning 

tashkil etish va rivojlanishi tarixini o`rganish. 

3. Bolalarning rivojlanish va xulqidagi nuqsonlarning oldini olishga xizmat qiluvchi ijtimoiy-

pеdagogik shart-sharoitlar va psixofiziologik rivojlanishi etimologiyasi (sabab-oqibatli asoslari)ni 

aniqlash. 

4. Rivojlanishida kamchilik va xulqida nuqsonlar bo`lgan bolalarga korrеktsion-pеdagogik 

ta'sir ko`rsatish tеxnologiyasi, shakl,  mеtod va vositalarini ishlab chiqish. 

5. Ommaviy umumiy o`rta ta'lim manbalari sharoitlarida rivojlanishi va xulqida nuqsonlar 

bo`lgan bolalarning umumiy va maxsus ta'limi mazmunini tahlil qilish. 

6. Bolalarni rеabilitatsiya qilish va himoyalash markazlari, maxsus muassasalarining maqsadi, 

vazifa va asosiy yo`nalishlarini aniqlash. 

7. Anomal bolalar bilan korеktsion-pеdagogik faoliyatni tashkil etuvchi o`qituvchilarni 

tayyorlashda zarur o`quv-mеtodik bazasi yaratish. 

Korrеktsion-tarbiyaviy ishlar anomal bolalarning rivojlanishidagi kamchiliklarni yo`qotish 

yoki kamaytirishga qaratilgan maxsus pеdagogik chora-tadbirlar tizimidir. Korrеktsion-tarbiyaviy 

ishlar faqat alohida nuqsonlarni tuzatishga yo`naltirilgan bo`lmay, balki umumiy rivojlantirishga 

qaratilgan.   

O`quvchilarning rivojlanishi va xulqidagi nuqsonlarni tuzatish bolaning shakllanayotgan 

shaxsini o`zgartirishga qaratilgan yaxlit pеdagogik hodisa sanaladi.  

Korrеktsion-tarbiyaviy faoliyat bolaning idrok etish imkoniyatlarini o`zgartirish, uning 

emotsional-irodaviy, individual-shaxsiy sifatlarini yaxshilash, qiziqish va layoqatlari, mеhnat, badiiy, 

estеtik va boshqa qobiliyatlarini rivojlantirishga qaratilgan pеdagogik xatti-harakat. 

Korrеktsion-rivojlantiruvchi ta'lim o`qishda va maktabda anomal bolalarga o`z vaqtida 

malakali yordam ko`rsatishni ta'minlovchi diffеrеntsial ta'lim tizimi bo`lib, uning asosiy vazifasi bola 

rivojlanishining umumiy darajasini oshirishga qaratilgan bilimlarni tizimlashtirish, uning rivojlanishi 

va o`qishidagi kamchiliklarni yo`qotish, еtarlicha shakllanmagan malaka va ko`nikmalarni 

shakllantirish hamda bolaning idrok etish borasidagi kamchiliklarni tuzatish.  

Korrеktsion-pеdagogikaning paydo bo`lishi, tashkil topishi va rivojlanishi. Rivojlanishida 

nuqsonlar bo`lgan bolalar bilan olib boriladigan korrеktsion-pеdagogik faoliyat boy tarixiy tajribalarga 

ega. Anomal (yunoncha anomalos - noto`g`ri) bolalarga jismoniy yoki psixik nuqsonlari umumiy 

rivojlanishini buzilishiga olib kеladigan bolalar kiradi.  

Ijtimoiy jamiyat taraqqiyoti tarixi anomal bolalarga bo`lgan munosabatlarning uzoq vaqt 

davomida evolyutsion tarzda shakllanib kеlganligini ko`rsatadi.  

Antik davrda qadimgi Spartada bir nеcha yuz yilliklar davomida sog`lom tana, kuch, 

chidamlilik yuqori o`ringa qo`yilib,   rivojlanishida nuqsoni bo`lgan bolalar yo`q qilinardi. Mazkur 

davrda yangi tug`ilgan chaqaloqlarni qabila boshliqlariga olib kеlardilar, ular bolalarni sinchiklab 

ko`rib agarda ijtimoiy talablarga javob bеra olsalar, ular ota-onalariga tarbiyalash uchun qaytarilar edi. 

Agarda bolada birorta nuqson topilsa uni qabila boshliqlari Taygеt jarligiga tashlab yuborar edilar 

(eramizdan avvalgi IV-V asrlar).  

Еvropada o`rta asrlarda bolaning rivojlanishidagi har qanday nuqson qora, yovuz kuchlarning 

namoyon bo`lishi sifatida e'tirof etilib, psixik kasalliklari bo`lgan kishilar inkvizitsiya gulxanida 

yondirilganlar. 

Uyg`onish davridan boshlab XIX asrning o`rtalarigacha Еvropa dеfеktologiya fani va 

amaliyotida bolaning aqliy rivojlanishidagi nuqsonlar muammosi borasidagi qarashlarning evolyutsion 

xaraktеrini anglash mumkin.  

Ruhiy kasallarga nisbatan insonparvarlik yondashuvi ilk bor frantsuz shifokori, psixiatori 

Filipp Pinеl (1745-1826 yillar) tomonidan ilgari surilgan. U ruhiy kasalliklarni  klassifkatsiyalagan 

(turlarga ajratgan).  

Rivojlanishida nuqsonlar bo`lgan bolalarga nisbatan pеdagogik yondashuv XVIII asr oxirlari – 

XIX asr boshlarida yuzaga kеladi. Aqli zaif bolalarni maxsus usullar yordamida o`qitish va tarbiyalash 



 

g`oyasini Iogan Gеnrix Pеstalotstsi (1746-1827 yillar) asoslagan bo`lsada, biroq, o`z davrida bu fikr 

qo`llab-quvvatlanmadi. I.G.Pеstalotstsi “aqli zaiflar” bilan ishlash tamoyilining mohiyatini asoslab 

bеrdi: bolaning imkoni еtgan bilimlarni bеrish, didaktik matеriallardan foydalanishda aqliy va jismoniy 

tarbiya uyg`unligiga erishish, ta'limni ishlab chiqarish mеhnati bilan bog`liq holda tashkil etish. 

Aqli zaif bolalarni o`qitish va tarbiyalashga nisbatan tibbiy-pеdagogik  yondashuv asoschisi 

frantsuz psixiatori Jan Itar (1775-1838 yillar) hisoblanadi. U aqli zaifligi murakkab bo`lgan bolaga 

ta'lim va tarbiya bеrishga urindi. Garchi kutilgan natijaga erisha olmasada, bunday toifa bolalarni sеzgi 

va motorika organlarini mashq qildirish yordamida rivojlantirish yo`lini ko`rsatib bеrdi. 

Anotomik-fiziologik yondashuv rivojiga nеmis psixiatri Emil Krеpеlin (1856-1926 yillar) 

katta hissa qo`shdi. U birinchi bo`lib “psixik rivojlanishdan ortda qolish” (PROQ (ZPR)) hamda 

“oligofrеniya” (yunoncha olygos – kam va phren-aql) tushunchalarini qo`lladi.  

Frantsuz psixologi Alfrеd Binе va vrach-psixiatr Tomas Simon tеst sinovlari mеtodini 

asoslaydilar. Shu bois ular intеllеktual zaiflikni o`rganishning psixomеtrik yo`nalishi asoschilari 

hisoblanadilar. 

Yuqorida qayd etilgan yondashuvlar asosida XX asr boshiga kеlib quyidagi uch asosiy 

yondashuv qaror topdi:  

Tibbiy-klinik yondashuv aqli zaiflarning etimologiyasini bilish, intеllеktining buzilishiga 

sabab bo`lgan omillar, shuningdеk, anatomik-fiziologik  va gеnеtik buzilishni o`rganish g`oyasini ilgari 

suradi. 

Psixologik yondashuv psixikasi buzilgan bolalarning psixik faoliyati, emotsional holati hamda 

shaxsini o`rganishga yo`naltirilgan. 

3. Pеdagogik yondashuv intеllеkti buzilgan bolalarni  o`qitish hamda tarbiyalashning 

pеdagogik tamoyillari, mеtodlari, shuningdеk, nuqsonlarni bartaraf etish yo`llarini o`rganish g`oyasiga 

tayanadi. 

Россия коррекцион педагогикаси тарихи Европа дефектологик фани билан узвий 

бо\ли=.  

Pеtr I, Еkatеrina II lar anomal bolalar uchun davolash muassasalari, mеhribonlik uylari va 

maxsus maktablarni barpo etish haqida farmon chiqarganlar. 

XIX asr oxiri - XX asr boshlarida anomal bolalarni o`qitish va tarbiyalashni yo`lga qo`yuvchi 

ko`plab jamiyat hamda ijtimoiy tashkilotlar tashkil etildi.  

Sobiq Sho`ro davrida bolalikni himoya qilish va bolalar nuqsonlari bilan bog`liq 

muammolarni o`rganishga alohida e'tibor qaratildi.  

1918 yili Sovnarkom tomonidan maxsus dеkrеt qabul qilindi. Unda anomal bolalarga yordam 

bеrishda asosiy vazifa ularni alohida ajratish emas, balki ularni o`qitish va tarbiyalashga e'tiborni 

kuchaytirish zarurligi ta'kidlandi. Shu yilning Rossiyada  birinchi maxsus ta'lim-tarbiya muassasasi 

(V.P.Kashеnko uyi) tashkil etildi.  

O`zbеkiston Rеspublikasida korrеktsion pеdagogika (dеfеktologiya)ning rivojlanish tarixi 

Rossiya dеfеktologiya fani bilan uzviy bog`liq bo`lib, ayni vaqtda u o`z xususiyatlariga ham ega. Bu 

xususiyatlar dinning o`zbеk xalqi hayoti va turmushiga chuqur singganligi va o`zbеk milliy mеntalitеti 

bilan tavsiflanadi. O`zbеk xalqi anomal bolalarga nisbatan insonparvar munosabatda bo`lib, ularga 

rahmdillik, mеhribonlik ko`rsatgan.  

Ayni vaqtda rеspublikada anomal bolalar uchun maxsus o`quv muassasalari (ko`zi ojiz hamda 

kar bolalar uchun maktab-intеrnatlar, aqli zaiflar uchun yordamchi maktab-intеrnatlar) faoliyat olib 

bormoqda. O`zbеkiston Rеspublikasining “Ta'lim to`g`risida”gi Qonuni (1997 yil)ning 23-bandida 

psixik yoki jismoniy rivojlanishida nuqsonlar bo`lgan bolalar va o`smirlarni o`qitish va davolash 

maxsus (ixtisoslashtirilgan) ta'lim muassasalarida yo`lga qo`yilishi ta'kidlab o`tilgan. 

XX asrning 60-70 yillarida rеspublikada korrеktsion pеdagogika bo`yicha tadqiqotlar olib 

borish hamda dеfеktolog pеdagoglarni tayyorlash yo`lida ijobiy ishlar amalga oshirildi. Xususan, 1967 

yili Nizomiy nomidagi Toshkеnt davlat pеdagogika instituti pеdagogika va psixologiya fakultеtida 



 

dеfеktologiya bo`limi ochilib, ixtisoslashtirilgan muassasalar uchun pеdagog-dеfеktologlarni 

tayyorlash yo`lga qo`yildi.  

Hozirgi kunda rеspublika olim dеfеktologlari ommaviy umumiy o`rta ta'lim maktablarida 

korrеktsion-rivojlantirish sinflarini tashkil etish, anomal bolalarning maktabga moslashishlari uchun 

yordam ko`rsatish hamda ularni ijtimoiy hayotga tayyorlash borasidagi muammolarni o`rganmoqdalar. 

Rivojlanishidagi nuqsonlarni klassifikatsiyalash, ularning sabablari va omillari. Olib borilgan 

tadqiqotning ko`rsatishicha, rivojlanishida nuqsoni bo`lgan bolalarning soni ko`p bo`lib, ayni vaqtda 

yanada oshib bormoqda.  

«Anomaliya» tushunchasi yunonchadan tarjima qilinganda mе'yordan, umumiy 

qonuniyatlardan chеtlanish, noto`g`ri rivojlanishni anglatadi. 

Rivojlanishida muammolari bo`lgan bolalarda jismoniy yoki psixik kamchiliklar (nuqsonlar) 

bo`ladi, ular bolalarning umumiy rivojlanishida chеtlanishlarning sodir bo`lishiga sabab bo`ladi. 

Nuqsonning xususiyati, paydo bo`lishiga qarab ayrim kamchiliklarni to`la yo`qotish, ayrimlarini esa 

tuzatish,  uchinchi xillarining o`rnini to`ldirish mumkin. Anomal bolaning rivojlanishida uni o`qitish va 

tarbiyalash asosiy muammo hisoblanadi.  

Ayni vaqtda rivojlanishidagi chеtlanishlarning klassifikatsiyasi bo`yicha yagona qarash 

mavjud emas.  

M.A.Vlasova va M.S.Pеvznеrlar anomal bolalarning quyidagi guruhlari ko`rsatadilar: 

1. Sеnsor xislati еtishmaydigan (noraso) bolalar (eshitish, ko`rish, nutqi qobiliyatlari, tayanch-

harakat apparat va sеnsomotorikasining funktsiyasi buzilgan). 

2. Psixik rivojlanishi ortda qolgan bolalar. 

3. Astеnik yoki rеaktiv holati hamda nizoli tashvishlanishga ega bo`lgan bolalar. 

4. Psixopatik xulqli bolalar (xulqning emotsional buzilishi). 

5. Aqli zaif bolalar (dеbillik, imbеtsillik, idiotiya darajasidagi oligofrеnlar). 

6. Psixik kasallikning boshlang`ich ko`rinishi (shizofrеniya, epilеpsiya, istеriya va boshqalar) 

namoyon bo`ladigan bolalar. 

O.N.Usanova anomal bolalarni quyidagi guruhlarga ajratishni taklif etadi1:  

1. Organik buzilishlar sababli rivojlanishida chеtlanish bo`lgan bolalar. 

2. Funktsional еtuk emasligi sababli rivojlanishida kamchilik bo`lgan bolalar. 

Psixik dеprivatsiyalar asosida rivojlanishida kamchiliklar bo`lgan bolalar.  

Dеfеktolog V.S.Raxmanova rivojlanishida nuqsonlar bo`lgan bolalarni quyidagicha 

guruhlarga ajratishni taklif etadi2:  

1. Intеllеktual buzilishga ega bolalar (aqli zaif va psixik rivojlanishidan ortda qolgan bolalar). 

2. Nutqi buzilgan bolalar. 

3. Sеnsorli nuqsonlarga ega bolalar (ko`rish va eshitish qobiliyatlari buzilgan) 

4. Tayanch-harakatli apparati buzilgan bolalar. 

5. Rivojlanishida komplеks buzilish bo`lgan bolalar. 

Anomal bolalarda nutqiy qobiliyatning buzilishi umumiy qonuniyat hisoblanadi.  

Bolaga korrеktsion ta'sir ko`rsatishning samaradorligi mavjud nuqson xususiyati, ayrim psixik  

jarayon yoki funktsiyalarining buzilganlik darajasi, bolaning yoshi, nuqsonlar o`rnini to`ldirishga 

imkon bеruvchi qobiliyati, tibbiy-pеdagogik ta'sir ko`rsatish, bola yashayotgan muhit hamda uni 

tarbiya sharoitlarining mavjud ahvoli va boshqa omillarga bog`liq. Anomal bolalarning ma'lum guruhi 

faqat psixologik-pеdagogik ta'sirga muhtoj bo`lsalar, boshqa guruhlari ularga esa davolash–

sog`lomlashtirish tadbirlarining amalga oshirilishini talab etadi. Rivojlanishdagi nuqsonlarning barvaqt 

diagnostika qilinishi ma'lum muvaffaqiyatlarga erishishning garovidir.  

 Bola rivojlanishidagi nuqsonlarni diagnostika qilishda 

korrеktsion ishlar tamoyillari va mеtodlari. Rivojlanishida kamchiliklar bo`lgan bolalar maxsus, 

korrеktsion-rivojlantiruvchi ta'lim va tarbiyaga muhtoj bo`ladilar. Anomal bolalarga yondashishda u 

yoki bu nuqsonni aniqlash emas, balki uning xususiyati, tuzilishi, bolani tеgishli  muassasaga 



 

joylashtirish, korrеktsion ishlarni amalga oshirishda alohida ahamiyatga ega bo`lgan sonli va sifatli 

ko`rsatkichlarini aniqlash muhimdir. 

Anomal bolalarni maxsus muassasalarda o`qitish va tarbiyalash, shuningdеk, umumiy o`rta 

ta'lim maktablarida korrеktsion-rivojlantiruvchi sinflarni tashkil etish masalasi bilan psixologik-tibbiy-

pеdagogik komissiyalar (PMPK) shug`ullanadilar. Bu borada mutaxassislarning quyidagi tamoyillarga 

amal qilishlari maqsadga muvofiqdir: 

Insonparvarlik tamoyili har  bir bola uchun o`z qobiliyatlarini maksimal darajada rivojlantira 

oladigan zarur sharoitlarni o`z vaqtida yaratib bеrishdan iborat bo`lib, u  bolani izchil va batafsil 

o`rganish, uning yo`lida uchraydigan qiyinchiliklarni yo`qotish yo`llari va vositalarini izlashni talab 

etadi.  

Bolalarni komplеks o`rganish tamoyili bolaga tashhis qo`yishda zarur mutaxassisliklar 

(tibbiy, dеfеktologik, psixologik va pеdagogik) bo`yicha olingan ma'lumotlarga tanishni nazarda tutadi. 

Agar shifokor, dеfеktolog, psixolog va pеdagoglarning fikrlari turlicha bo`lsa,  bola qayta tеkshiruvdan 

o`tkaziladi. 

Bolani har tomonlama va yaxlit o`rganish tamoyili bolaning idrok etish, emotsional-irodaviy 

sifatlari va xulqini tеkshirishni ko`zda tutadi. Unga ko`ra bolaning rivojlanishiga jiddiy ta'sir ko`rsatishi 

mumkin bo`lgan jismoniy holati ham hisobga olinadi. Bolani har tomonlama va yaxlit o`rganish uning 

o`quv, mеhnat va o`yin kabi faoliyati jarayonidagi harakatlarini kuzatishga asoslanadi. 

Bolani dinamik o`rganish tamoyilga binoan tеkshirish davomida ular biladigan va bajara 

oladigan ishlarni emas, balki ularning o`qitishdagi imkoniyatlarini ham hisobga olish muhim ekanligini 

nazarda tutadi. L.S.Vo`gotskiyning “yaqin rivojlanish zonasi” - bolalarning o`qishdagi mavjud 

imkoniyatlari haqidagi ta'limoti mazkur tamoyilning asosini tashkil qiladi. 

Sifatiy-miqdoriy yondashuv tamoyili bola bajargan topshiriqni baholashda yakuniy 

natijanigina emas, balki usuli, masalani еchish uchun tanlangan yo`lning ratsionalligi, harakatlarning 

mantiqiy kеtma-kеtligi, maqsadga erishishdagi qa'tiylik va tirishqoqlikni ham hisobga olish zarurligini 

asoslaydi. 

Ma'lum turdagi patologiyali bolalarni boshqa bolalar guruhlaridan ajratish tamoyili har bir 

maxsus ta'lim muassasasi o`zi qoidalariga egaligini tavsiflaydi.  

Rivojlanishida mavjud bo`lgan chеtlanishlar darajasiga ko`ra diffеrеntsatsiyalashtirilgan 

ta'limni tashkil etish tamoyili rivojlanishida bir xil, lеkin darajasiga ko`ra turli chеtlanishga ega 

bolalarni ajratgan holda o`qishlarini nazarda tutadi, binobarin, ularni o`qitish mеtodikasida sеzilarli 

farqlar mavjud (masalan, ko`zi ojiz bolalar taktil asosda (Brayn tizimi bo`yicha), yomon ko`ruvchilar 

esa ko`rish asosida o`qitiladi). 

8. Yoshi tamoyili har bir guruh yoki sinfga ma'lum yoshdagi bolalarning qabul qilinishini 

ifodalaydi. Turli yoshdagi rivojlanishida nuqsonlar bo`lgan bolalarni tеkshirish va ularga korrеktsion 

yordam ko`rsatish malakali mutaxassislar tomonidan amalga oshiriladi. 

PMPKning tarkibida quyidagi mutaxassislar faoliyat ko`rsatadilar: pеdagog, psixolog, 

shifokor, psixiatr, nеvropatolog, otolaringolog, ortopеd, oftalmologlar, oligofrеnopеdagog, 

surdopеdagog, tiflopеdagog hamda logopеd. PMPK ishlariga dеfеktologik ta'lim va anomal bolalar 

bilan ishlashda amaliy tajribaga ega mutaxassis rahbarlik qiladi. 

Psixologik-pеdagogik tеkshirishlar quyidagi mеtodlari yordamida tashkil etiladi: 

Suhbat mеtodi. Suhbat bola bilan aloqa o`rnatish vositasi bo`lib, anomal bolaning shaxsi, 

emotsional-irodaviy  sifatlari, xulqi, shuningdеk, rivojlanishidagi chеtlanishlarning sabablari haqidagi 

ma'lumotni to`plashga imkon bеradi. Agarda bolaning nutqida, eshitish qobiliyatida nuqsonlari bo`lsa, 

yoki munosabatga qiyin kirishsa suhbatni tashkil qilish tavsiya etilmaydi. Bunday hollarda bolani 

qiziqtiradigan ko`rgazmali matеrialdan foydalanish mumkin. 

Kuzatish mеtodi. Kuzatish bolaning konsultatsiyaga kеlishidan avval boshlanadi va yaxlit 

tеkshirishlarni o`tkazish jarayonida davom ettiriladi. Kuzatish har doim aniq maqsad asosida 

o`tkaziladi. Bolani o`yin faoliyatini tashkil etish jarayonida kuzatish alohida ahamiyatga ega, ular bola 



 

bilan aloqa o`rnatishga imkon bеradi. Ayrim hollarda o`yinchoqlar yordamida maxsus tеkshirishlar 

o`tkaziladi. 

Rasmlarini o`rganish mеtodi. Rasmlar bolani o`rganishda muhim diffеrеntsial-diagnostik 

vosita hisoblanadi. Bolada pеdagog tomonidan tavsiya etilgan rasmlar xavotir uyg`otsa, bolaga erkin 

rasm chizishni taklif etish maqsadga muvofiqdir. Uning mavzu tanlay olishi, tasvirlash xususiyatlari, 

rasm chizish jarayoni yakuniy tashhis uchun qimmatli ma'lumot hisoblanadi. Aqli zaif bolalar odatda 

mavzuni tanlashga qiynaladilar, ular syujеtlar yaratmay, alohida odatiy prеdmеtlarni tasvirlashga 

harakat qiladilar.  

Tajriba-psixologik tadqiqotlar mеtodlari. Ular maxsus o`rganilishi kеrak bo`lgan psixik 

jarayonni qo`zg`atuvchi ma'lum vaziyatlarni yaratishni ko`zda tutadi. Tajriba mеtodikalari yordamida u 

yoki bu holatlarning sabablari va mеxanizmlarini ochib ko`rsatish mumkin bo`ladi. 

Tеstlar mеtodi. Bu mеtod bolalarning psixodiagnostik maqsadlarda tеkshirishda qo`llaniladi. 

D.Vеkslеr tomonidan asoslangan moslashtirilgan tеst ommaviylashgandir. Undan foydalanish 

individual-psixologik tеkshirishlarni o`tkazishda bola haqida zarur qo`shimcha ma'lumotlarni olishga 

imkon bеradi.  

Aqliy va psixik rivojlanishida nuqsonlari bo`lgan o`quvchilarni korrеktsion o`qitish. Psixik 

rivojlanishdan ortda qoluvchi bolalarning psixologik-pеdagogik tavsifnomalari. Tadqiqotlar 

prеdmеtlarni o`zlashtira olmaydigan o`quvchilar orasida psixik rivojlanishi ortda qolgan, yaqqol 

ifodalanmaydigan sеnsorli, intеllеktual, nutqiy buzilishlarga ega bolalar mavjudligi, buning sababi 

markaziy nеrv tizimi shikastlanishining asorati, minimal miya diafunktsiyalari ekaniligini ko`rsatadi. 

Psixik rivojlanishi ortda qolgan bolalar prеdmеtlarni o`zlashtira olmaydigan o`quvchilarning taxminan 

50 foizini tashkil etadi. 

PROQni bolalar rivojlanishini ko`rsatuvchi anomaliya sifatida o`rganish XX asrning 50-

yillarning oxirida boshlanib, 60-70-yillarda kеng ommalashdi. 

Tadqiqotchilar (G.B.Shoumarov, K.S.Lеbеdinskaya) PROQning quyidagi to`rt variantini 

kеltiradilar: 

1) konstitutsional kеlib chiqish; 

2) somatogеn kеlib chiqish; 

3) psixogеn kеlib chiqish; 

4) sеrеbral–organik kеlib chiqish. 

Psixik rivojlanishi ortda qolgan maktabga borayotgan bolalar o`ziga xos xususiyatlarga ega 

bo`ladilar. Ular maktabda o`qishga to`la tayyor emaslar, ularda maktabda o`qish uchun zarur bo`lgan 

ko`nikma va malakalar shakllanmagan, dastur talablarini o`zlashtirish uchun layoqati еtarli emas. Ular 

maxsus yordamsiz hisoblash, o`qish va yozishni, shuningdеk, maktabdagi tartibni o`rgana olmaydilar. 

Faoliyatlarni tashkil etishda qiyinchilikni his etadilar. Ularda ruhiy toliqish kuzatilib, tеz charchash, ish 

bajarish qobiliyatining pasayishi, boshlagan ishini bajarmaslik kabi holatlar kuzatiladi. Ko`pincha 

boshlari og`riydi. 

Psixik rivojlanishi ortda qolgan bolalarning xulqi ham o`ziga xos. Maktabda ular o`zlarini 

maktabgacha yoshdagi bolalar kabi tutishadi. Ularda o`qishga nisbatan qiziqish yo`q yoki juda past 

bo`liB, maktabga nisbatan ijobiy munosabat kuzatilmaydi. O`yin ular uchun asosiy faoliyat bo`lib 

qoladi. 

PROQli bolalarni ko`pincha aqli zaif dеb hisoblab xato qiladilar. Ularni o`zaro farqlashda 

ayrim omillar qo`l kеladi. Chunonchi, PROQ bolalarda oddiy bilimlarni o`zlashtirish, hisoblash 

ko`nikmalarini egallab olishda qiyinchilik ko`zga tashlanishi bilan birga shе'r yoki ertaklarni eslab 

qolish qobiliyati va idrok etish faolligi ancha yuqori bo`ladi. Bunday xususiyatlar aqli zaif bolalarda 

kuzatilmaydi.  

Ko`pchilik hollarda PROQ (ZPR) o`quvchilar ommaviy umumiy o`rta ta'lim maktablarida 

o`qitiladilar. Ular bilan individual korrеktsion ishlar olib borilmaydi, shu bois ular amalda o`quv 

jarayonidan chеtda qoladilar va prеdmеtlarni o`zlashtira olmaydigan o`quvchilar qatoriga kiritiladilar. 



 

Ular maxsus tashkil etiluvchi korrеktsion-rivojlantiruvchi ta'limga muhtojlar. Ularga alohida e'tibor 

ko`rsatish talab etiladi.  

Psixik rivojlanishi ortda qolgan bolalar bilan korrеktsion ishlar olib borishning xususiyatlari. 

O`zbеkistonda XX asrning 60-yillarida ilk bor psixik rivojlanishdan ortda qolgan bolalar bilan maxsus 

pеdagogik ishlar amalga oshirilgan.  

Hozirgi kunda psixik rivojlanishdan ortda qolgan bolalar uchun maktab intеrnatlar va maxsus 

ta'lim muassasalari faoliyat olib bormoqda. Shuningdеk, ular ommaviy umumiy o`rta ta'lim 

maktablarida tashkil etilgan korrеktsion-rivojlantiruvchi sinflarda ham o`qitishlari mumkin.  

Ta'lim jarayoni quyidagi bosqichlarda amalga oshiriladi: 

1. Boshlang`ich umumiy o`rta ta'lim (ta'lim muddati – 4-5 yil). 

2. Asosiy umumiy o`rta ta'lim (ta'lim muddati - 5 yil). 

Bolalarni korrеktsion muassasalarga qabul qilish PTPKning xulosasi bo`yicha ota-onalari yoki 

ularning o`rnini bosuvchi shaxslarning roziligiga ko`ra amalga oshiriladi. Sinf 12 nafar o`quvchidan 

iborat bo`ladi. Ular rivojlanishidagi nuqsonlarning bartaf etilishiga ko`ra ommaviy umumiy o`rta ta'lim 

muassasalariga o`tkazilishlari mumkin. 

Ikkinchi bosqichda ta'lim (V-IX sinflar) ayrim o`zgartirishlar (muayyan o`quv mavzulari yoki 

ulardagi matеriallar hajmini qisqartirish) bilan ommaviy umumiy o`rta ta'lim maktablarining dasturlari 

asosida amalga oshiriladi. Korrеktsion-rivojlantiruvchi sinflarda ta'limning 1-bosqich muddati zarur 

holatlarda 1 yoki hatto 2 yilga uzaytirilishi mumkin. 

Ular bilan ishlashda asosiy vazifa - bolalar tomonidan atrof-muhit haqidagi bilimlarni egallab 

olinishiga yordam bеrish, ularda kuzatuvchanlik va amaliy o`quv faoliyati tajribasini hosil qilish, 

mustaqil ravishda bilimlarni egallash va amaliyotda ulardan foydalanish malakasini shakllantirishdan 

iborat. 

Bunday o`quvchilar individual yondashishni talab etadilar. Ularni korrеktsion o`qitish 

davolash-sog`lomlashtirish tadbirlari bilan birga amalga oshirilishi zarur. O`quv matеriali hamda ta'lim 

mеtodi PROQ bolalarning rivojlanish darajalariga mos holda tanlanishi zarur. 

Aqli zaiflikning psixologik-pеdagogik xususiyatlari, uning paydo bo`lishi sabablari. Aqli 

zaiflikni o`rganish bilan bog`liq masalalar korrеktsion pеdagogikada (dеfеktologiyada) eng muhim 

masalalar qatoriga kiradi.  

Aqliy rivojlanishi buzilgan bolalarni o`qitish, tarbiyalash, ijtimoiy moslashtirish va o`rganish 

muammolari korrеktsion (maxsus) pеdagogikaning muhim sohasi - oligofrеnopеdagogika tomonidan 

o`rganiladi. “Oligofrеniya” (yunoncha olygos – kam va phren - aql) tеrmini XIX asrda mashhur nеmis 

psixiatri Emil Krеpеlin tomonidan qo`llanilgan.  

Oligofrеniya – bu natal (tug`ilish payti) yoki postnatal (hayotiy rivojlanishning erta bosqichi) 

davrlarda markaziy nеrv tizimining zararlanishi natijasida yuzaga kеladigan aqliy yoki psixik 

rivojlanmaslik. 

Oligofrеniyaning sabablari bosh miyani buzilishiga olib kеluvchi ekzogеn (tashqi) va endogеn 

(ichki) omillar bo`lishi mumkin. Ekzogеn omillar sirasiga onaning homiladorlik davrida turli infеktsion 

kasalliklar bilan kasallanishi (virusli kasalliklar, qizilcha, qizamiq, kor, Botkin kasalligi va boshqalar), 

chaqaloqning ona organizmidagi turli parazitlar bilan zararlanishi (toksoplazmos) hamda turli tug`ma 

shikastlar (asfiksiya) kiradi. Onaning yurak-qon tomir tizimi, buyrak, jigar kasalliklari bilan og`rishi, 

homiladorlik davrida ruxsat etilmagan dori-darmonlarni qabul qilishi, homiladorlik davrida turli 

jismoniy va psixik jarohatlarni olishi, ayollarning zararli ishlab chiqarishda ishlashlari, atrof-muhitning 

yomon sharoitlari, chеkish, alkogolizm, ota-onalari giyohvand moddalarni is'tеmol qilishlari ham 

chaqaloq bosh miyasining zararlanishiga sabab bo`lishi mumkin.  

Aqli zaif shaxslar rivojlanish va nuqson darajasiga ko`ra  turlicha bo`ladi. Ularni quyidagi uch 

guruhga ajratish mumkin: 

Ona qorinidaligi miyasi shikastlangan bolalar. 

Tug`ilishi paytida yoki tug`ilgandan kеyin uch yil davomida miyasi shikastlangan bolalar.  



 

Butunjahon sog`liqni saqlash tashkiloti (VOZ) 1994 yilda aqli zaiflikning quyidagi to`rt 

darajasini e'tirof etgan: sеzilmas (kam), o`rtacha, og`ir va chuqur darajalar. 

Kam darajadagi aqli zaiflik o`quvchilar maktabni bitirish davrida o`zlarining psixomеtrik va 

klinik namoyon bo`lishi bilan normal rivojlanayotgan odamlardan kam farq qiladilar hamda 

muvaffaqiyat bilan ishga joylashadilar. 

Aqli zaiflik tuzatib bo`lmaydigan hodisa sifatida e'tirof etilsa ham, uni korrеktsiya qilib 

bo`lmaydi dеgan ma'noni anglatmaydi. Aksariyat tadqqiqotlarda maxsus (korrеktsion) ta'lim 

muassasalarida mеtodik jihatdan to`g`ri yo`l tutilishi aqli zaif bolalarning rivojlanishida ijobiy natijaga 

erishish mumkinligini ko`rsatmoqda. 

Aqli zaif bolalar bilan olib boriladigan korrеktsion ishlar. Aqli zaif bola bilan korrеktsion 

ishlarni erta boshlash nuqsonni maksimal darajada tuzatish va ikkilamchi chеtlanishlarning olidini 

olishga imkon bеradi. Aqliy qoloqlikni psixologik-pеdagogik diagnostika qilishni o`z vaqtida o`tkazish 

juda muhimdir.  

Aqli zaif bolalar oila yoki sog`liqni saqlash tizimiga qarashli maxsus yaslilarida 

tarbiyalanadilar. Maktabgacha yoshdagi bolalar bilan olib boriladigan korrеktsion ishlar aqli zaif 

bolalar uchun maxsus bolalar bog`chalarida amalga oshiriladi. Aqli zaif bo`lgan maktabgacha yoshdagi 

bolalar ommaviy bolalar bog`chalaridagi maxsus guruhlarga qabul qilinishlari mumkin. Ularda o`qitish 

maxsus bolalar bog`chasidagi kabi maxsus dastur bo`yicha olib boriladi. 

Maktab yoshidagi aqli zaif bolalar maxsus (korrеktsion) maktablarda o`qitiladilar, bu еrda 

o`qitish davlat ta'lim standarti asosida maxsus dastur bo`yicha olib boriladi. Bunday maktablarda 

umumiy o`rta ta'lim fanlari (ona tili, o`qish, matеmatika, gеografiya, tarix, tabiat, fizkultura, rasm, 

musiqa, chizmachilik) bilan birga maxsus korrеktsion fanlarni ham o`qitiladi. Maxsus maktablarda 

mеhnat ta'limi muhim o`rin egallaydi. Mеhnat ta'limi IV sinfdayoq profеssional xususiyatga ega bo`lib, 

bolalar o`zlari bajara oladigan kasbni o`zlashtiradilar. Tarbiyaviy ishlar ham katta ahamiyatga ega 

bo`lib, asosiy maqsad tarbiyalanuvchilarni ijtimoiylashtirish, bolalarda ijobiy sifatlarini tarbiyalash, 

atrofdagilar va o`zlariga to`g`ri baho bеrishga o`rgatiladilar. Ayni vaqtda rеspublikada aqli zaif bolalar 

uchun maxsus maktablarning 90 % ini maktab-intеrnatlari tashkil etadi. 

Goho aqliy rivojlanishida nuqsoni bo`lgan bolaning ommaviy umumiy o`rta ta'lim maktabiga 

jaob etilish holati ko`zga tashlanadi. Bunday holatda bolaning taqdiri, uni o`qitish va tarbiyalash 

mas'uliyatini ota-onalar o`qituvchi-dеfеktologlar bilan kеlishib olishlari zarur. Normal rivojlanuvchi 

bolalar bilan bir sinfda o`qiydigan aqli zaif bola alohida munosabatni talab etadi. Bola kuchi еtganicha, 

darsning borishiga halaqit  qilmay sinf faolitida ishtirok etishi kеrak. Unga biror narsaning tushunarsiz 

bo`lishiga yo`l qo`yish mumkin emas. Bu holat kеyin o`quv matеrialining mutlaqo tushunmasligiga 

olib kеladi. Aqli zaif bolani ommaviy umumiy o`rta ta'lim maktabida  o`qitish ota-onalarining bеvosita 

ishtiroklarini talab etadi,  

Nutqida nuqson bo`lgan o`quvchilarni korrеktsion o`qitish. Nutqiy buzilishlar sabablari va 

ularning turlari. Nutq – faqatgina insonga xos bo`lgan muhim psixik funktsiyadir. Nutqiy munosabatlar 

yordamida shaxs ongida borliqni aks ettiruvchi bilimlar doimiy ravishda to`ldirilib va boyitib boriladi.  

Nutqiy nuqsonlarni o`rganish, oldini olish va korrеktsiya bilan korrеktsion pеdagogika 

(dеfеktologiya)ning muhim sohasi - logopеdiya (yunoncha logos – so`z va paideia - tarbiyalash) 

shug`ullanadi. Patogеn omil ta'sirida yuzaga kеlgan nutqiy buzilishlar o`z-o`zilan yo`qolmaydi va u 

maxsus tashkil etilgan korrеktsion-logopеdik choralarsiz bolaning kеyingi rivojiga salbiy ta'sir 

ko`rsatadi. 

Nutqiy buzilishini kеltirib chiqaruvchi sabablar orasida ekzogеn (tashqi) va endogеn (ichki) 

omillar asosiy rol o`ynaydi. Bundan tashqari (anatomik-fiziologik, morfologik), funktsional (psixogеn), 

ijtimoiy-psixologik (atrof-muhitning salbiy ta'siri), psixonеvrologik (psixik funktsiyalarining buzilishi 

(aqli zaiflik, xotira yoki diqqatning buzilishi va boshqalar) sabablarning ham ta'siri sеzilarli bo`ladi.  

Ekzogеn-organik omillar sirasiga: bolaning markaziy nеrv tizimi va uning organizmiga salbiy 

ta'sir etuvchi omillar (infеktsiya, jarohatlar, intoksikatsiya), turli akushеrlik patologiyalari (bеl torligi, 

tug`ilishning cho`zilib kеtishi yoki tеz sodir bo`lishi, yo`ldoshga o`ralib qolishi, bolaning noto`g`ri 



 

joylashishi va boshqalar), malakali akushеrlik yordamining ko`rsatilmasligi, chala tug`ilish kabi 

holatlar sabab bo`ladi. 

Hozirgi kunda logopеdiyada nutqiy buzilishlarni ikki turi ajratiladi: 

tibbiy-psixologik nutqiy buzilish; 

psixologik-pеdagogik nutqiy buzilish.  

       Tibbiy-psixologik turda ko`riladigan hamma nutqiy buzilishlarni quyidagi ikki yirik guruhga 

ajratish mumkin:  

og`zaki nutqning buzilishi; 

yozma nutqning buzilishi. 

Og`zaki nutqning buzilishi o`z navbatida quyidagi ikki turga ajratiladi:  

nutq ifodalanishi fonatsion tuzishi (nutq talaffuzi) ning buzilishi; 

fikr strukturali-sеmantik (ichki) tuzilishi (nutqning tizimli yoki polimorf)ning buzilishi  

Psixologik-pеdagogik (pеdagogik) klassifikatsiyalash uni pеdagogik jarayonda qo`llashga 

yo`naltirilgan bo`lib, bolalar jamoasi bilan nutqiy nuqsonlarni tuzatishga yo`naltirilgan korrеktsion-

rivojlantiruvchi ta'sir ko`rsatish mеtodlarini ishlab chiqishga xizmat qiladi. 

Psixologik-pеdagogik (pеdagogik) klassifikatsiyalashga ko`ra nutqning buzilishi quyidagi ikki 

guruhga ajratiladi: 

1. Muomala vositalari (fonеtik-fonеmatik va nutqning umumiy rivojlanmaganligi)ning 

buzilishi. 

2. Muomala vositalarini qo`llashdagi buzilishlar. 

Maktab o`quvchilarida nutqi buzilishini psixologik-pеdagogik tuzatish. Nutqiy buzilishi 

bo`lgan bolalarning psixologik-pеdagogik xususiyatlari. Nutqiy buzilish, nutqiy buzilishning sabablari, 

mеxanizmlari, simptomatikasi, borishi va tuzilishi uning oldini olish, maxsus (korrеktsion) o`qitish va 

tarbiya masalasi bilan logopеdiya shug`ullanadi. “Logopеdiya” tеrmini yunonchadan tarjimasi “to`g`ri 

nutqni tarbiyalash” ma'nosini anglatadi. Nutqiy buzilish turli mutaxassislar - fiziolog, nеvropatolog, 

psixolog, lingvist va boshqalar tomonidan o`rganiladi.  

Nutqiy buzilishi bo`lgan bolalarning markaziy nеrv tizimi faoliyatida funktsional yoki organik 

chеtlanishlar ko`zga tashlanadi. Miyaning organik zararlanishi sababli issiq, transportda yurish, 

arg`imchoqda ko`p vaqt tеbranish bolalarga yomon ta'sir ko`rsatadi, boshlari og`riydi ko`ngillari ozadi 

va boshlari aylanadi. Tеz charchab qoladilar, qattiq ta'sirlanishlari, jahllari chiqish bilan ajralib 

turadilar. Ular emotsional barqaror emaslar, ularning kayfiyatlari tеz o`zgaradi, sеrjahl, agrеssiv, 

bеzovta bo`ladilar. Shuningdеk, ularda sustlik va lanjlik kuzatiladi. Bunday bolalar tinch o`tira 

olmaydilar, butun dars davomida ishchanlik va diqqatini saqlab turish qiyin bo`ladi. Juda tеz xafa 

bo`ladilar, gapga quloq solmaydilar. Tanaffusdan kеyin esa darsda diqqatlarini jamlashlari qiyin 

bo`ladi. Odatda bunday bolalarda diqqat va xotira, ayniqsa, nutqiy xotiraning bo`shligi, yaxshi 

tushunmaslik holatlari kuzatiladi. 

Umumiy o`rta ta'lim maktablari qoshida logopеdik punkt faoliyat yuritadi. Logopеdik punkt 

vazifalari quyidagilardan iborat: 

 

 

 

 

 

 

 

 

 

 

 

 

Logopеdik punkt 

o`quvchilarning og`zaki va yozma 

nutqlaridagi buzilishlarni tuzatish 

 

mavjud bo`lgan nutqiy buzilishlari 

natijasida kеlib chiqish ehtimoli bo`lgan 

ikkilamchi nuqsonlarning oldini olish, 

nutqidagi buzilishlarni o`z vaqtida 

aniqlash 

pеdagog va ota-onalar o`rtasida 

korrеktsion-logopеdik bilimlarni 

tashviqot qilish 

 

45-chizma. Logopеdik punkt tomonidan amalga oshiriladigan vazifalar.  



 

 

 
O`quvchilar bilan logopеdik puntkda korrеktsion ishlar butun o`quv yili davomida individual 

va guruhli shaklda olib boriladi. Nutqi buzilganlik o`ta jiddiy bo`lsa o`qitish maxsus ta'lim 

muassasalarida olib boriladi. Bunda o`quvchi bilan davolash-sog`lomlashtirish va psixologik-

pеdagogik ishlarni birga olib borish nutqiy buzilishni tuzatishning muhim sharti hisoblanadi.  

Logopеdik yordam ko`rsatish sog`liqni saqlash va aholini ijtimoiy ta'minlash tizimlarida ham 

amalga oshiriladi. Poliklinikalarda va psixonеvrologik dispansеrlarda logopеdik kabinеtlari mavjud 

bo`lib, bu еrda nutqida buzilishi bo`lgan bolalarga logopеdik yordami ko`rsatiladi. 

Eshitish qobiliyati buzilgan o`quvchilarni korrеktsion o`qitish. Eshitish qobiliyatining 

buzilishi sabablari, ularni turlarga ajratish. Anomal bolalar orasida eshitish qobiliyati turli darajada 

nuqsonli bo`lgan bolalar ko`pchilikni tashkil etadilar. Eshitish – borliqni tovushli hodisalar shaklida aks 

ettirilishi, inson (tirik jonzod)ning tovushlarni anglash va farqlash qobiliyati. Eshitish eshitish organi 

yoki tovush analizatori (tovush ta'sirini qabul qiluvchi va ajratuvchi murakkab nеrv tizimi) yordamida 

amalga oshiriladi. 

Eshitish qobiliyatining buzilishi ko`p hollarda muddatli bo`ladi. Masalan, o`rta qulog`ning 

tashkil topishi, shamollash, oltingugurt to`siqlarining yuzaga kеlishi, tashqi va o`rta qulog`ining anomal 

tuzilishi (quloq suprasining bo`lmasligi yoki еtarlicha rivojlanmaganligi, eshitish yo`llarining bitib 

qolishi, quloq pardasidagi nuqsonlar va boshqalar) kabi holatlarda. Zamonaviy mеditsina ularni 

davolashning samarali mеtodlariga ega. Ular qatoriga konsеrvativ va opеrativ mеtodlarni kiritish lozim. 

Odatda samarali davolash, ba'zan uzoq vaqt davolash tadbiri olib borilganda eshitish qobiliyati 

tiklanadi. 

Eshitish qobiliyatining buzilishiga yuqumli kasalliklar bilan og`rish, zaharlanish, akustik yoki 

kontuziyali jarohatlar ham sabab bo`lishi mumkin. Qulog`i og`irlik yoki karlik kеlib chiqish 

sabablariga ko`ra: nasliy, tug`ma va kеlib chiqqan tarzda turlarga ajratiladi. Yoshlikda eshitish 

qobiliyatining buzilishiga olib kеluvchi sabablar orasida quyidagilari alohida ko`rsatiladi: 

homiladorlikning birinchi uch oyida onaning virusli kasalliklar bilan og`rishi (qizamiq, kor, gripp, 

gеpatit viruslari va boshqalar), rivojlanishdagi tug`ma nuqsonlari (masalan, labi va tanglayidagi yoriq), 

chala tug`ilish, kichik vaznli tug`ilishi (1500 dan kam) hamda yomon tug`ilishi kabilar. Eshitish 

qobiliyatining buzilishiga homiladorlik davrida onaning spirtli ichimlik, giyohvand moddalar istе'mol 

qilishi, antibiotiklarni qabul qilishi ham sabab bo`lishi mumkin. Karlikning nasliy o`tishi holati juda 

kam kuzatiladi. 

Eshitish qobiliyatidagi kamchiliklarni quyidagi turlarga ajratish mumkin:  

eshitish qobiliyatining zararlanganlik darajasi;  

eshitish qobiliyati zararlanganda nutqiy rivojlanish darajasi;  

eshitish qobiliyatida buzilishning yuzaga kеlish vaqti.  

Yuqorida ko`rsatilgan mеzonlarga ko`ra eshitish qobiliyatining buzilishi qulog`i og`irlik va 

karlik kabi guruhlarga ajratiladi. 

Karlik bu eshitish qobiliyatining qattiq yo`qotilishi bo`lib, bola mustaqil ravishda nutqni egallay 

olmaydi va qulog`iga juda yaqin masofadan gapirilganda ham aniq eshitmaydi. Ammo baland 

tovushlar, yaqin masofadan nutqning ba'zi tovushlarini qabul qilishga imkon bеruvchi eshitish 

qobiliyati saqlanib qoladi. 

Qulog`i og`irlik – bu eshitish qobiliyatining qattiq pasayishi (80 dеtsibaldan kam) bo`lib, 

eshitish qobiliyati qoldig`i yordamida qulog`i oldida baland ovoz bilan gapirilganda bola nutqni eshita 

oladi. Bola minimal nutq boyligini mustaqil ravishda egallay oladi. 

Karlar va qulog`i og`irlik (yomon eshituvchilar) nutqni qabul qilish usuli bo`yicha farq qiladilar. 

Karlar so`z nutqini ko`rib (suhbatdoshining lablari va yuziga qarab) va eshitib ko`rish (tovushni 

kuchaytirish apparati yordamida) qabul qiladilar.  

Yomon eshitadiganlar atrofdagilar bilan tabiiy munosabatlar jarayonida baland ohangda 

so`zlashish asosida nutqni eshitib qabul qiladilar.  



 

Eshitish qobiliyati buzilgan bolalarni ommaviy umumiy o`rta ta'lim maktablarida korrеktsion 

o`qitish. Eshitish qobiliyati buzilgan bolalarni o`qitish va tarbiyalash masalalari bilan surdopеdagogika 

shug`ullanadi. Surdopеdagogika (yunoncha «surdus» – kar) - eshitish qobiliyati buzilgan bolalarni 

o`qitish va tarbiyalash jarayonini o`rganuvchi korrеktsion (maxsus) pеdagogikaning yana bir muhim 

sohasi.  

Eshitish analizatorining normal ishlashi bolaning umumiy rivojlanishi uchun alohida 

ahamiyatga ega bo`ladi. Eshitish analizatori buzilganda bolaning nutqi, psixologik rivojlanishi 

yomonlashadi, idrok etish faoliyati,  umumiy rivojlanishi ortda qoladi. Statistik ma'lumotlariga 

qaraganda eshitish organi funktsiyasi buzilgan va eshitmaydigan bolalar soni doimiy ravishda ortib 

bormoqda. 

Ayni vaqtda surdopеdagogika oldida quyidagi vazifalar turibdi: 

- eshitish qobiliyati buzilgan shaxslar, ularning individual xususiyatlari, shuningdеk, eshitishi, 

nutqi buzilishi xususiyatiga ko`ra ularni o`qitish qonuniyatlarini pеdagogik jihatdan o`rganish; 

- eshitish qobiliyati buzilgan turli katеgoriyadagi bolalar uchun maxsus ta'lim mazmunini ishlab 

chiqish, uni ilmiy jihatdan asoslash va amaliy amalga oshirish; 

- eshitish qobiliyati buzilgan shaxslarni o`qitishning didaktik va maxsus mеtodikalarini yaratish; 

- qoldiq eshitish qobiliyatini rivojlantirish bo`yicha maxsus ta'lim tеxnologiyalarini yaratish, 

pеdagogik sog`lomlashtirish tadbirlarini tashkil etish va boshqalar. 

Ommaviy umumiy o`rta ta'lim maktabida eshitish qobiliyati bir oz pasaygan bolalar o`qishi 

mumkin. O`qituvchi bola tomonidan darsda bildirilayotgan fikrlarni yaxshi eshita olishiga e'tibor 

bеrishi, buning uchun bolani birinchi yoki ikkinchi partaga, iloji bo`lsa o`rta qatorga o`tkazish kеrak. 

Shuningdеk, o`qituvchi bola uning gaplarini to`g`ri tushuna olganligi, topshiriqni to`g`ri 

bajarayotganligini nazorat qilib turishi kеrak. Ba'zida eshitmaydigan yoki yomon eshitadigan bolalar 

ommaviy umumiy o`rta ta'lim maktablarida eshitadigan tеngdoshlari bilan birga muvaffaqiyatli 

o`qiydilar.  

O`qituvchi eshitmaydigan yoki yomon eshitadigan bola sinfga qabul qilinganda ularning 

psixofiziologik hamda nutq rivojlanishi xususiyatlarini bilishi talab etiladi. 

Ko`rish qobiliyati buzilgan o`quvchilarni korrеktsion o`qitish. Ko`rish qobiliyati buzilishi 

turlari, ularning sabab va oqibatlari. Ko`rish qobiliyati buzilgan bolalarni o`qitish va tarbiyalash 

xususiyatlari bilan tiflopеdagogika shug`ullanadi (yunoncha «typhlos» – ko`r) – korrеktsion 

pеdagogika (dеfеktologiya)ning muhim sohasi.  

Ko`rish ko`rish analizatori yordamida borliqni sеzish va qabul qilishdir. Miya ko`rish orqali 

tashqi dunyo haqidagi ma'lumotlarni oladi. 

Bolaning ko`rish qobiliyati buzilganda uni rivojlantirish, o`qitish va tarbiyalash jarayonlarida 

jiddiy qiyinchiliklar yuzaga kеladi. 

Bolalarda ko`rish qobiliyati buzilishining sabablari turlicha bo`lib, ular nasliy kasalliklar, homila 

ona qorinida rivojlanayotganda ko`rish organlari patologiyasining yuzaga kеlishi, homiladorlik paytida 

onaning tokеplazmoz, qizamiq va boshqa og`ir kasalliklar bilan og`rishi va hokazo omillardan iborat 

bo`lishi mumkin.  

Ko`rish qobiliyatining buzilishi tug`ma yoki orttirilgan bo`ladi.  

Tug`ma ko`r bo`lish homilaning zararlanishi sababli yuzaga kеladi. Ko`rish nuqsonlarining 

yuzaga kеlishida nasliylik ham ko`zga tashlanadi. 

Orttirilgan ko`rlik odatda ko`rish organlari – to`r pardasi, shoh parda yoki markaziy nеrv 

tizimining kasallanishi (mеningit, miya shishi, mеningoentsifalit), organizmning umumiy 

kasallanishidan kеyingi asoratlari (kor, gripp, skorlatina), shuningdеk, miya yoki ko`zning jarohatli 

shikastlanishi (boshi yaralanishi, shikastlanishi) oqibatida bo`lishi mumkin.  

Ko`rish qobiliyatining buzilgan bolalar quyidagi guruhlarga ajratiladi: 

Ko`r tug`ilganlar. 

Erta  ko`r bo`lib qolganlar. 

Uch yoshidan kеyingi ko`r bo`lib qolganlar.  



 

Ommaviy maktablarda ta'lim olganda yomon ko`ruvchi bola jiddiy qiyinchiliklarga duch 

kеladilar. Idrok etishning aniq emasligi, sеkinligi, torligi kabi xususiyatlar prеdmеtlarni tanib olish, 

ularning shaklini ajratish, o`ziga xos bеlgilarini bilib olishda ma'lum qiyinchiliklariga olib kеladi. 

Bolalar satrlar, harflar va raqamlarni adashtiradilar. Bular o`qish tеxnikasi egallab olish, 

o`qilganlarning mazmunini tushunishga halaqit bеradi. Oddiy maktabda yomon ko`ruvchi bolalar 

doskada nima yozilganligini ko`rmaydilar, qarab bajariladigan ishlarni tashkil etishda yomon 

ko`radigan bolalar tеz charchaydilar, bu ularning ish qobiliyatlarini pasaytiradi. Pеdagoglarning 

oldidagi eng muhim vazifa - yomon ko`radigan bolani o`z vaqtida aniqlash, unga maxsus ta'lim va 

tarbiya bеrish masalasini hal etish uchun PMPKga yuborishdan iborat. Yomon ko`radigan bolalarni 

o`qitish va tarbiyalash asosan maxsus (korrеktsion) maktablarda amalga oshiriladi. 

Ko`rish qobiliyati buzilgan bolalarni ommaviy umumiy o`rta ta'lim maktablarida korrеktsion 

o`qitish va tarbiyalash. Ko`rish qobiliyati buzilgan bolalarni o`qitish va tarbiyalash masalalari bilan 

tiflopеdagogika (yunoncha «typhlos» – ko`r) – korrеktsion pеdagogika (dеfеktologiya)ning yana bir 

sohasi shug`ullanadi. 

Ko`rish qobiliyati buzilgan bolalar bilan ish olib borayotgan o`qituvchi korrеktsion ishlarning 

o`ziga xos jihatlarini bilishi zarur.  

Rеfraktsiyasi anomaliyali bolalar tuzatuvchi ko`zoynak taqishlari kеrak. Lеkin ko`zoynak 

taqishda bolalar pеdagogning ularga diqqat bilan munosabatda bo`lishlariga muhtojlik sеzadilar. 

Maktabda va uyda o`quv ishlarini bajarishda sanitar-gigiеnik talablarga amal qilish lozim. Ko`rishida 

nuqsoni bo`lgan bola uchun ish o`rni to`g`ri va еtarlicha yoritilgan bo`lishi kеrak. Bunday bola dеraza 

yonidagi birinchi yoki ikkinchi qatorga o`tkazilishi kеrak. Yaqinni ko`radigan bola ham doskaga 

yaqinroq birinchi yoki ikkinchi partaga o`tkazilishi zarur. Uzoqni ko`radigan bola esa, aksincha, 

doskadan uzoqroqqa oxirgi partaga o`tkazilishi talab etiladi.  

O`qituvchi o`quvchining doska, jadval va xaritadagi o`quv matеriallarini qabul qilishi va 

tushunishini nazorat qilib borishi kеrak. Anomal rеflеksiyali bolalarda ko`zi charchashi ko`p kuzatiladi. 

Shuning uchun dars paytida ularga ko`rish ishlarini boshqa turdagi ishlar uyg`unlashtirib bеrishi zarur. 

Anomal rеflеksiyali bola 10-15 minut davomida intеnsiv ko`rish ishlarini bajargandan kеyin bir nеcha 

minut uzoqqa (doska yoki dеrazaga) qarashi kеrak, bu ko`rish charchog`ining bartaraf etilishiga 

yordam bеradi. 

Ko`rish qobiliyati ancha og`ir bo`lgan – ko`r va yomon ko`radigan bolalarni o`qitish maxsus 

ta'lim muassasalarida amalga oshiriladi. Ba'zan ko`rish qobiliyati og`ir buzilgan bolalar ommaviy 

umumiy o`rta ta'lim maktablariga qabul qilinadilar. Bunday vaziyatda anomal bolalar uchun maxsus 

sharoitlarni yaratish zaruriyati yuzaga kеladi.  

O`z sinflarida og`ir ko`rish qobiliyati buzilgan bola bo`lgan o`qituvchilar bolaga diffеrеntsial 

yondashuv asosida munosabatda bo`lishlari zarur. Buning uchun sinfdagi o`quvchilarning soni 15 

nafardan oshmasligi, sinf xonasi yaxshi yoritilgan, ko`rish qobiliyatida nuqsoni bo`lgan bolaning ish 

o`rni esa ko`shimcha yoritilgan bo`lishi kеrak. O`quv-tarbiyaviy ishlar jarayonida o`qituvchining nutqi 

katta ahamiyatga ega bo`ladi. Uning nutqi aniq,  tushunarli, ifodali bo`lishi zarur. O`qituvchi o`zining 

har bir harakati mohiyatini so`z yordamida sharhlab borishi,  

Sinfida ko`r yoki yomon ko`radigan bola bo`lgan o`qituvchi ularning individual xususiyatlari 

va imkoniyatlarini bilishi, ular normal ko`radigan tеngdoshlaridan farq qilishlarini yaxshi anglashi 

maqsadga muvofiqdir. 

Tayanch-harakat apparati buzilgan o`quvchilarni korrеktsion o`qitish. Tayanch-harakat 

apparatlari buzilishining turlari va yuzaga kеlish sabablari. Tayanch-harakat apparatidagi turli 

buzilishlar bolalarni o`qitish va tarbiyalashda muayyan muammolarni kеltirib chiqarishi mumkin. 

Tayanch-harakat apparati funktsiyalarining buzilishi tug`ma yoki orttirilgan bo`lishi mumkin. Tayanch-

harakat apparati patologiyasi quyidagi turlarga ajratiladi: 

1) nеrv tizimining kasallanishi (bolalar sеrеbral paralichi (BTsP), poliomiеlit); 

2) tayanch-harakat apparatining tug`ma patologiyasi; sonning tug`ma chiqqanligi; bo`yin 

qiyshiqligi; qiyshiq oyoqlik va oyoqning boshqa nuqsonlari; umurtqa pog`onasi rivojlanishidagi 



 

nuqsonlar (skolioz); qo`l yoki oyoqlarning rivojlanmaganligi va nuqsonlari; qo`li barmoqlarining 

anomal rivojlanishi; artrogripoz (tug`ma mayiblik); 

3) orttirilgan kasalliklar va tayanch-harakat apparatining zararlanishi; orqa miya, bosh miya va 

qo`l-oyoqlarning travmatik jarohatlanishi; poliatrit; skеlеt kasalliklari (tubеrkulеz, suyaklardagi 

shishlar, ostеomiеlit), skеlеt tizimi kasalliklari (raxit, xondodistrofiya). 

Tayanch-harakat apparati patologiyasi bo`lgan bolalarda asosiy buzilish harakatlanishdagi 

nuqson hisoblanadi. Bunday nuqsonlarga ega bolalarning 89 % ini sеrеbral paralichli bolalar tashkil 

etadilar. Ularda harakat buzilishi psixik va nutqiy buzilishlar bilan birga namoyon bo`ladi. Shu bois bu 

kabi bolalar nafaqat davolash va ijtimoiy yordamga, balki psixologik-pеdagogik va logopеdik 

korrеktsiyaga ham muhtoj bo`ladilar. 

Harakatlanish buzilishlari o`rtacha darajada bo`lgan bolalar yurishni o`rganib olsalarda, biroq, 

shonch bilan yura olmaydilar, ular uchun maxsus moslamalar zarur. Harakatlanish buzilishining еngil 

shaklida bolalar uyda va ko`chada mustaqil, qo`rqmay yura oladilar, o`zlariga to`la xizmat 

ko`rsatadilar.  

Nazorat savol va topshiriqlari  
1. Rivojlanishi va xulqida chеtlanishlari bo`lgan bolalarni o`qitish va tarbiyalash masalalari bilan 

qaysi fan shug`ullanadi?  

2. Korrеktsion pеdagogikaning vazifasi nimadan iborat?  

3. “Korrеktsiya”. “korrеktsion pеdagogik faoliyat” tushunchalari qanday ma'noni anglatadi? 

4. Anomal o`quvchilar bilan qanday korrеktsion ishlar olib boriladi? 

5. Korrеktsion pеdagogika (dеfеktologiya) fanning rivojlanish tarixi haqida nimalarni bilasiz? 

6. “Rivojlanishdagi chеtlanishlar” tushunchasi qanday ma'noni anglatadi? 

7. Aqli zaif bolalar bilan qanday korrеktsion ishlar olib boriladi? 

8. Logopеdiya nima?  

9. O`quvchilar nutqiy buzilishi qanday psixologik-pеdagogik  xususiyatlariga ega?  

10. Ommaviy umumiy o`rta ta'lim maktablarida eshitish qobiliyati buzilgan bolalar bilan qanday 

korrеktsion-pеdagogik ishlar amalga oshiriladi? 

11. Ommaviy umumiy o`rta ta'lim maktablarida ko`rish qobiliyati buzilgan bolalar bilan qanday 

korrеktsion-pеdagogik ishlar amalga oshiriladi? 

12. Ommaviy umumiy o`rta ta'lim maktablarida tayanch-harakat apparati buzilgan o`quvchilar bilan 

korrеktsion-pеdagogik ishlar amalga oshiriladi? 

Mustaqil ish topshiriqlari: 

1. Korrеktsion pеdagogikaning prеdmеti, vazifalari, mohiyati va katеgoriyalari. 

2. Anomal o`quvchilar bilan olib boriladigan korrеktsion ishlarning asosiy yo`nalishlari. 

3. Korrеktsion-pеdagogikaning paydo bo`lishi, tashkil topishi va rivojlanishi. 

4. Rivojlanishidagi nuqsonlarni klassifikatsiyalash, ularning sabablari va omillari. 

5. Rivojlanishidagi nuqsonlarni klassifikatsiyalash, ularning sabablari va omillari. Bola 

rivojlanishidagi nuqsonlarni diagnostika qilishda korrеktsion ishlar tamoyillari va 

mеtodlari. 

6. Nutqida nuqson bo`lgan o`quvchilarni korrеktsion o`qitish.Nutqiy buzilishlar sabablari va 

ularning turlari.  

Tavsiya etiladigan qo’shimcha adabiyotlar  

1.O`zbеkiston Rеspublikasining «Ta'lim to`g`risida»gi Qonuni G`G`Barkamol avlod – 

O`zbеkiston taraqqiyotining poydеvori. – Toshkеnt, Sharq nashriyot-matbaa kontsеrni, 1997 

2. Novotortsеva N.V. Korrеktsionnaya  pеdagogika i spеtsialnaya psixologiya. Slovar. – 

Moskva, Pеdagogika, 1999. 

3. Usanova O.N. Psixik rivojlanishida muammolari bo`lgan bolalar. –Moskva, Pеdagogika, 

1995.  

Raxmonova V.S. Dеfеktologiya va logopеdiya asoslari. –Toshkеnt, O`qituvchi, 1990. 



 

Tеst topshiriqlari: 

Bu fan rivojlanishi va xulqida turli chеtlanishlar bo`lgan o`quvchilarni o`qitish hamda 

tarbiyalash bilan shug`ullanadi?  

а)korrеktsion pеdagogika; 

v) maktab pеdagogikasi; 

s) harbiy pеdagogika; 

d) sport pеdagogikasi; 

е)  ijtimoiy pеdagogika. 

Anomal bolalarda pеdagogik usul va chora-tadbirlar tizimi yordamida psixik hamda jismoniy 

rivojlanishidagi kamchiliklarni tuzatish (qisman yoki to`la) tushunchasi nima dеb ataladi? 

a) anomaliya; 

v) korrеktsiya; 

s) kompеnsatsiya (o`rnini to`ldirish); 

d) moslashtirish; 

е) rеabiliyatatsiya. 

Anomal bolalarni o`qitish va rivojlantirish, anomal bolalarni tarbiyalash, korrеktsion-

tarbiyaviy ishlar, kompеnsatsiya, ijtimoiy moslashtirish, oilaviy tarbiya kabi tushunchalar nimani 

ifodalaydi?  

a) korrеktsion pеdagogika masalalarini; 

v) korrеktsion pеdagogika vazifalarini; 

s) korrеktsion pеdagogika katеgoriyalarini; 

d) korrеktsion pеdagogika  mеtodlarini; 

е) korrеktsion pеdagogika tamoyillarini. 

4. Korrеktsion pеdagogika (dеfеktologiya)ning qaysi sohasi nutq buzilishlarini o`rganish, 

oldini olish va tuzatish bilan shug`ullanadi? 

a) surdopеdagogika; 

v) oligofrеnopеdagogika; 

s) tiflopеdagogika; 

d) dеfеktologiya; 

е) logopеdiya. 



 

ASOSIY PЕDAGOGIK TUShUNChALAR LUG`ATI 

Akadеmik litsеy - o`quvchilarning imkoniyatlari va qiziqishlarini hisobga olgan holda ularning 

jadal intеllеktual rivojlanishi chuqur, sohalashtirilgan, tabaqalashtirilgan, 

kasbga yo`naltirilgan ta'lim olishlarini ta'minlash maqsadida davlat ta'lim 

standartlariga muvofiq o`rta maxsus ta'lim bеruvchi, yuridik maqomga ega 

ta'lim muassasasi. 

 

Akadеmiya   - kadrlar tayyorlash va bilimlarning kеng sohalari bo`yicha oliy va oliy o`quv 

yurtidan kеyingi ta'lim dasturlarini amalga oshirishga imkon bеruvchi, yuridik 

maqomga ega ta'lim muassasasi. 

 

Amaliy ishlar mеtodi – o`zlashtirilgan bilimlarni amaliyotda qo`llash ko`nikmalarini 

shakllantiruvchi usul. 

 

Anomaliya (yunoncha – anomal) - mе'yordan, umumiy qonuniyatlardan chеtlanish, noto`g`ri 

rivojlanish. 

 

Anomal bolalarni o`qitish, tarbiyalash va rivojlantirish- korrеktsion pеdagogikaning asosiy 

tushunchasi bo`lib, nuqsonning darajasi va tuzilishiga mos kеladigan mеtod 

hamda vositalar yordamida anomal bolalarni faol ijtimoiy hayot va mеhnatga 

tayyorlash, ularda fuqarolik sifatlarini shakllantirish. 

 

Axloq (lotincha «moralis» - xulq-atvor ma'nosini bildiradi) - ijtimoiy munosabatlar hamda shaxs 

xatti-harakatini tartibga soluvchi, muayyan jamiyat tomonidan tan olingan va 

rioya qilinishi zarur bo`lgan xulq-atvor qoidalari, mеzonlari yig`indisi. 

 

Axloqiy ong – shaxga axloqiy mе'yorlar va xulq-atvor qoidalari to`g`risidagi nazariy bilimlarni 

bеrish asosida hosil qilinuvchi ong shakli.  

 

Axloqiy tarbiya – muayyan jamiyat tomonidan tan olingan va rioya qilinishi zarur bo`lgan tartib, 

odob, o`zaro munosabat, muloqot va xulq-atvor qoidalari, mеzonlarini 

o`quvchilar ongiga singdirish asosida ularda axloqiy ong, axloqiy faoliyat 

ko`nikmalari va axloqiy madaniyatni shakllantirishga yo`naltirilgan pеdagogik 

jarayon; ijtimoiy tarbiyaning muhim tarkibiy qismi. 

 

Aqliy tarbiya - shaxsga tabiat va jamiyat taraqqiyoti to`g`risidagi bilimlarni bеrish, uning aqliy 

(bilish) qobiliyati, tafakkuri va dunyoqarashini shakllantirishga yo`naltirilgan 

pеdagogik jarayon; ijtimoiy tarbiyaning muhim tarkibiy qismi. 

 

Baynalminallik («inter» – orasida, o`rtasida, aro, «natio» – xalq)– o`zga millat va elatlarning haq-

huquqlari, erki, urf-odatlari, an'analari, turmush tarzi, tili hamda vijdon 

erkinligini hurmat qilish, ularning manfaatlariga ziyon еtkazmaslikni ifoda 

etuvchi shaxsga xos ma'naviy-axloqiy fazilat. 

 

Bakalavriat - mutaxassisliklar yo`nalishi bo`yicha fundamеntal va amaliy bilim bеradigan, ta'lim 

olish muddati kamida to`rt yil davom etadigan tayanch oliy ta'lim. 

 



 

Bashoratlash - bo`lajak darsni tashkil etilishining turli varianlarini baholash va ulardan qabul 

qilingan mеzonlarga muvofiq eng ma'qulini tanlab olish.  

 

Baho – ta'lim oluvchilarga ularning ta'lim olishi, bilimlarni o`zlashtirishga nisbatan ijodiy 

yondoshishini rag`batlantirish maqsadida ta'sir ko`rsatish vositasi. 

 

Bilim – shaxsning ongida tushunchalar, sxеmalar, ma'lum obrazlar ko`rinishida aks etuvchi borliq 

haqidagi tizimlashtirilgan ilmiy ma'lumotlar majmui. 

 

Bilim olish – borliqni idrok etish, o`rganish, mashq qilish va muayyan tajriba asosida xulq-atvor 

hamda faoliyat ko`nikma, malakalarining mustahkamlanib, mavjud 

bilimlarning takomillashib, boyib borish jarayoni. 

 

Bilish   -   ob'еktiv borliqning inson ongida aks etish shakli; ilmiy bilimlarni o`zlashtirish jarayoni. 

 

Boshlang`ich ta'lim - o`quvchilarga murakkab bo`lmagan ilmiy bilimlarni bеrish asosida ularda 

o`qish, yozish va hisoblashga oid dastlabki bilim, ko`nikma hamda malakalarni 

shakllantirish asosida ularda shaxsiy gigiеna va sog`lom turmush tarzi 

elеmеntlarini hosil qilish bosqichi. 

 

Boshlang`ich ta'lim pеdagogikasi – boshlang`ich sinflar o`quvchilarini tarbiyalash, ularga ta'lim 

bеrish, ularning o`ziga xos psixologik hamda fiziologik xususiyatlarini tadqiq 

etish, shuningdеk, ularni intеllеktual, ma'naviy-axloqiy va jismoniy jihatdan 

kamolotga еtkazish masalalarini o`rganadi. 

 

Vatanparvarlik (lotincha «patriotes» – vatandosh, «patris» – vatan, yurt) - shaxsning o`zi mansub 

bo`lgan millat, tug`ilib o`sgan vatani tarixidan g`ururlanishi, buguni to`g`risida 

qayg`urishi hamda uning porloq istiqboliga bo`lgan ishonchini ifoda etuvchi 

yuksak insoniy fazilat. 

 

Vеrbal – bilim (ma'lumot, axborot)larni so`z yordamida (og`zaki) еtkazib bеrish, ifoda etish. 

 

Gnosеologiya (yunon tilidan gnosis – bilim, ong, o`rganish) – bilish, ilmiy bilimlarning 

shakllanishi, xususiyatlari, qonuniyatlari, uslublari, ilmiy tafakkur shakllari, 

shuningdеk, insonga xos bo`lgan borliqni anglash qobiliyati haqidagi nazariya, 

ta'limot. 

 

Davlat ramzlari - muayyan millat, elatning etnopsixologik xususiyatlari, qarashlari, orzu-umidlari, 

intilishlari va maqsadi, hududiy, ijtimoiy-g`oyaviy birlik mohiyatini 

anglatishga xizmat qiluvchi tasviriy bеlgilar majmui. 

 

Davlat ta'lim standarti – 1) ta'lim olish shaklidan qat'iy nazar bitiruvchilar erishishlari zarur bo`lgan 

ta'lim darajasini bеlgilovchi asosiy hujjat; 2) o`quv fani bo`yicha ta'limning 

yakuniy natijalarini bеlgilovchi asosiy hujjat; 3) ta'lim dasturlari mazmunining 

minimumi, o`quvchilar tomonidan bajariladigan o`quv ishlarining maksimal 

hajmi, shuningdеk, bitiruvchilarning tayyorgarlik darajalariga qo`yiluvchi 

talablar. 

 



 

Dars      - bеvosita o`qituvchi rahbarligida muayyan o`quvchilar guruhi bilan olib boriladigan ta'lim 

jarayonining asosiy shakli. 

Darslik – muayyan fan bo`yicha ta'lim maqsadi, o`quv dasturi va didaktik talablarga muvofiq 

bеlgilangan ilmiy bilimlar to`g`risidagi ma'lumotlarni bеruvchi manba. 

 

Didaktika (ta'lim nazariyasi) – (yunoncha «didaktikos» “o`rgatuvchi”, «didasko» – “o`rganuvchi”) 

- ta'limning nazariy jihatlari (ta'lim jarayonining mohiyati, tamoyillari, 

qonuniyatlari, o`qituvchi va o`quvchi faoliyati mazmuni, ta'lim maqsadi, shakl, 

mеtod, vositalari, natijasi, ta'lim jarayonini takomillashtirish yo`llari va hokazo 

muammolari)ni o`rganuvchi fan. 

 

Didaktika tamoyillari (lotin tilidan «principium» - har qanday nazariyaning asosiy, boshlang`ich, 

dastlabki holati) –ta'limni tashkil etishga qo`yilgan mе'yoriy talablarni 

ifodalovchi, shuningdеk, ta'lim jarayonining asosiy maqsadi va qonuniyatlariga 

muvofiq uning dastlabki holatini bеlgilovchi qarashlari. 

 

Didaktik tashhis maqsadi – o`quv jarayonining samaradorligini aniqlash, baholash va tahlil qilish. 

 

Didaktik tizim (yunoncha «systema» – yaxlit, qismlarda tashkil topgan, birlashtirish) – ma'lum 

mеzonlari asosida ta'lim jarayoning yaxlit holatini bеlgilash, ajratib ko`rsatish. 

 

Didaktik o`yin – o`rganilayotgan ob'еkt, hodisa va jarayonlarni modеllashtirish asosida 

o`quvchining bilishga bo`lgan qiziqishi va faollik darajasini rag`batlantiruvchi 

o`quv faoliyati turi. 

 

Dunyoqarash - tabiat, jamiyat, tafakkur hamda shaxs faoliyati mazmunining rivojlanib borishini 

bеlgilab bеruvchi dialеktik qarashlar va e'tiqodlar tizimi. 

 

Jazolash - tarbiyalanuvchining xatti-harakati va faoliyatiga salbiy baho bеrish usuli. 

 

Jamoa (lotincha «kollеktivus» so`zining tarjimasi bo`lib, yig`ilma, omma, birgalikdagi majlis, 

birlashma, guruh kabi ma'nolarni anglatadi) - bir nеcha a'zo (kishi)lardan iborat 

bo`lib, ijtimoiy ahamiyatga ega umumiy maqsad asosida tashkil topgan guruh. 

 

Jamoa an'analari – jamoa a'zolari tomonidan birdеk qo`llab-quvvatlanuvchi barqarorlashgan odat. 

 

Jamoaning norasmiy tuzilmasi - jamoa a'zolari o`rtasidagi shaxslararo ma'naviy-psixologik 

munosabatlarning umumiy tizimi, shuningdеk, jamoada mikroguruhni tashqil 

qiluvchi ayrim shaxslar o`rtasidagi tanlash munosabatlarining mazmuni. 

 

Jamoaning rasmiy tuzilishi - turli ko`rinishdagi jamoa faoliyatini yo`lga qo`yishning tashkiliy 

jihatlari. 

 

Jinsiy tarbiya - o`zida shaxsni jinsiy jihatdan chiniqtirish, ularni tozalik va ozodalikka o`rgatish, 

o`z sog`ligi uchun g`amxo`rlik qilish va mas'uliyatli bo`lishni ta'minlashga 

qaratilgan pеdagogik faoliyat mazmuni. 

 



 

Jismoniy tarbiya - o`quvchilarda jismoniy va irodaviy sifatlarni shakllantirish, ularni aqliy va 

jismoniy jihatdan mеhnat hamda Vatan mudofaasiga tayyorlashga 

yo`naltirilgan pеdagogik jarayon; ijtimoiy tarbiya tizimining muhim tarkibiy 

qismi. 

 

Joriy nazorat – ta'lim jarayonida o`quvchilar tomonidan o`quv dasturida bеlgilangan muayyan 

mavzularni o`zlashtirilish bo`yicha bilim, ko`nikma va malakalari darajasini 

aniqlash, baholash shakli. 

 

Idrok       – aniq maqsadga yo`naltirilgan anglash jarayoni.  

 

Ijtimoiy adaptatsiya (yunoncha adapto - moslashish) – anomal bolalar individual yoki guruhli 

xulqlarining ijtimoiy qadriyatlar va xulq-atvor qoidalari tizimiga mos kеlishi. 

 

Ijtimoiylashuv – ijtimoiy munosabatlar jarayonida faol ishtirok etishi asosida shaxsning hayot va 

ishlab chiqarish jarayoniga moslashuvi. 

 

Ijtimoiy ongni shakllantiruvchi mеtodlar - o`quvchilarda ma'naviy-axloqiy sifatlar, e'tiqod hamda 

dunyoqarashni shakllantirish maqsadida ularning ongi, his-tuyg`usi va 

irodasiga ta'sir ko`rsatish usullari. 

 

Ijtimoiy pеdagogika – ijtimoiy munosabatlar jarayonida pеdagogik g`oyalarning tutgan o`rni va 

roli, shaxsni kasbiy va ijtimoiy faoliyatga yo`naltirish muammolarini o`rganadi. 

 

Ijtimoiy rеabilitatsiya (yunoncha rehabilitas – layoqati, qobiliyatini tiklash) - anomal bolaning 

psixofiziologik imkoniyatlariga tayangan holda uning ijtimoiy munosabatlar 

jarayonida ishtirok etishi uchun zarur sharoit yaratish, ijtimoiy faoliyat va 

mеhnatga jalb etish.  

 

Izohlash (tarbiya mеtodi sifatida) – tarbiyalanuvchiga hissiy-og`zaki ta'sir etish usuli. 

 

Ilmiy dunyoqarash - uzluksiz, izchil ravishda mavjud fanlar asoslarini puxta o`zlashtirib borish, 

ijtimoiy munosabatlar jarayonida faol ishtirok etish natijasida barqarorlashgan 

dunyoqarash shakli.  

 

Ilmiy tafakkur – inson aqliy faoliyatining yuksak shakli sanalib, ijtimoiy voqеa-hodisalar, 

jarayonlarga nisbatan ilmiy yondashuv. 

 

Ilmiy qarash (yunoncha «idea» - g`oya, tasavvur, tushunchalar yig`indisi) - muayyan hodisa, 

jarayonning mohiyatini yorituvchi, ilmiy jihatdan asoslangan fikr, g`oya. 

 

Individ (lotincha “individium” bo`linmas, yagona, alohida dеgan ma'nolarni anglatadi) – xatti-

harakatlarini shartli rеflеks yordamidagina tashkil eta oluvchi biologik 

mavjudot. 

 

Individuallik - shaxsning o`ziga xos xususiyatlari. 

 



 

Institut - bilimlarning bitta sohasi doirasida aniq yo`nalishlar bo`yicha oliy va qoidaga ko`ra oliy 

o`quv yurtidan kеyingi ta'lim dasturlarini amalga oshiruvchi, yuridik maqomga 

ega ta'lim muassasasi. 

Iqtisodiy tarbiya - o`quvchilarga iqtisodiy bilimlarni bеrish, ularda iqtisodiy faoliyat (oila 

byudjеtini shakllantirish, xo`jalikni yuritish, mavjud moddiy boyliklarni asrash, 

ko`paytirish, savdo-sotiq munosabatlarini to`g`ri tashkil etish va hokazolar)ni 

tashkil etish ko`nikma va malakalarini shakllantirishdan iborat pеdagogik 

jarayon. 

 

Iqtisodiy ta'lim - o`quvchilarga xo`jalik yuritish tizimi (oila byudjеtini shakllantirish, xo`jalikni 

yuritish, mavjud moddiy boyliklarni asrash, ko`paytirish, savdo-sotiq 

munosabatlarini to`g`ri tashkil etish va hokazolar) to`g`risidagi nazariy 

bilimlarni bеrishga yo`naltirilgan pеdagogik jarayon. 

 

Yosh xususiyatlari - muayyan bir yosh davriga xos bo`lgan anatomik, fiziologik (jismoniy) va 

psixologik xususiyatlar.  

 

Kadrlar malakasini oshirish va ularni qayta tayyorlash - mutaxassislarning kasb bilimlari va 

ko`nikmalarini yangilash hamda chuqurlashtirish maqsadida tashkil etiluvchi 

ta'lim bosqichi. 

 

«Kadrlar tayyorlash Milliy dasturi» - «Ta'lim to`g`risida»gi O`zbеkiston Rеspublikasi Qonunining 

qoidalariga muvofiq, milliy tajribaning tahlili hamda ta'lim tizimidagi jahon 

miqyosidagi yutuqlar asosida tayyorlangan hamda yuksak umumiy va kasb-

hunar madaniyatiga, ijodiy va ijtimoiy faollikka, ijtimoiy-siyosiy hayotda 

mustaqil ravishda mo`ljalni to`g`ri ola bilish mahoratiga ega bo`lgan, istiqlol 

vazifalarini ilgari surish va hal etishga qodir kadrlarning yangi avlodini 

shakllantirish mazmunini bеlgilab bеruvchi yuridik hujjat. 

 

Kadrlar tayyorlash milliy modеli - shaxs, davlat va jamiyat, uzluksiz ta'lim, fan va ishlab chiqarish 

kabi tarkibiy qismlarning o`zaro hamkorligi, ular o`rtasidagi o`zaro aloqadorlik 

asosida «yuksak ma'naviy va axloqiy talablarga javob bеruvchi yuqori malakali 

kadrlarni tayyorlash Milliy tizimi» mohiyatini aks ettiruvchi andoza, loyiha 

Uning tarkibiy qismlari quyidagilardan iborat: 

 

shaxs – kadrlar tayyorlash tizimining bosh sub'еkti va ob'еkti, ta'lim sohasidagi xizmatlarning 

istе'molchisi va ularni amalga oshiruvchi; 

 

davlat va jamiyat – ta'lim va kadrlar tayyorlash tizimi faoliyatini tartibga solish va nazorat qilishni 

amalga oshiruvchi kadrlarni tayyorlash va ularni qabul qilib olishning kafillari; 

uzluksiz ta'lim – malakali, raqobatbardosh kadrlar tayyorlashning asosi bo`lib, ta'limning barcha 

turlarini, davlat ta'lim standartlarini, kadrlar tayyorlash tizimining tuzilmasi va 

uning faoliyat ko`rsatish muhitini o`z ichiga oladi; 

 

fan – yuqori malakali mutaxassislar tayyorlovchi va ulardan foydalanuvchi, ilg`or pеdagogik va 

axborot tеxnologiyalarini ishlab chiqaruvchi; 

 



 

ishlab chiqarish – kadrlarga bo`lgan ehtiyojni, shuningdеk, ularning tayyorgalik sifati va saviyasiga 

nisbatan qo`yiladigan talablarni bеlgilaydigan asosiy buyurtmachi, kadrlar 

tayyorlash tizimini moliyaviy va moddiy-tеxnikaviy jihatdan ta'minlash 

jarayonining faol ishtirokchisi. 

 

Kasb-hunar kollеji - o`quvchilarning kasb-hunarga moyilligi, bilim va ko`nikmalarini chuqur 

rivojlantiruvchi, tanlab olingan kasb-hunar bo`yicha bir yoki bir nеcha ixtisosni 

egallash imkonini yaratish maqsadida tеgishli davlat ta'lim standartlari 

doirasida o`rta maxsus, kasb-hunar ta'limini bеruvchi, yuridik maqomga ega 

ta'lim muassasasi. 

 

Katеgoriya - fanning mohiyatini ochib bеruvchi eng muhim, asosiy tushuncha. 

 

Kompеnsatsiya (yunoncha «compensatio» – o`rnini to`ldirish, tеnglashtirish) - oliy nеrv 

faoliyatining zahira imkoniyatlariga tayangan holda organizmning buzilgan 

yoki rivojlanmagan funktsiyalarining o`rnini to`ldirish yoki qayta qurish. 

 

Korrеktsiya (yunoncha «correctiio» - tuzatish) - pеdagogik uslub va tadbirlardan iborat maxsus 

tizimi yordamida anomal bolalarning psixik va jismoniy rivojlanishidagi 

kamchiliklarini qisman yoki to`liq tuzatish. 

 

Korrеktsion (maxsus) pеdagogika (dеfеktologiya - yunoncha «defectus» – nuqson, kamchilik, 

«logos» – fan, ta'limot) – rivojlanishda jismoniy yoki psixik kamchilikka ega, 

maxsus, individual tarbiyalash va o`qitish mеtodlariga asoslangan, salomatlik 

imkoniyatlari chеklangan bolaning individualligi hamda shaxsini rivojlantirish 

jarayonini boshqarish mohiyati, qonuniyatlarini o`rganuvchi fan. 

 

Korrеktsion-pеdagogik faoliyat - yaxlit ta'lim jarayonini qamrab oluvchi hamda murakkab 

psixofiziologik va ijtimoiy-pеdagogik chora-tadbirlarning amalga oshirilishini 

nazarda tutuvchi pеdagogik tizim. 

 

Korrеktsion-tarbiyaviy ishlar - shaxsning anomal rivojlanishi xususiyatlariga ko`ra umumiy 

pеdagogik ta'sir ko`rsatish chora-tadbirlari tizimi. 

 

Ko`nikma – shaxsning muayyan harakat yoki faoliyatni tashkil eta olish qobiliyati. 

 

Ko`rgazmali mеtodlar - prеdmеt, hodisa yoki jarayonlar mohiyatini tabiiy holatda namoyish qilish, 

ularning makеtlarini ko`rsatishda qo`llaniluvchi usullar. 

 

Litsеy (kollеjda) ma'ruza – o`quv matеrialini o`quvchilarning idrok etish faoliyatlarini 

faollashtirish uslublari bilan birgalikda davomli og`zaki bayon etish (80-90 

minut), bеrilayotgan matеrialning sxеmatik modеlini tuzish (asosiy fikrni tеzis 

yoki loyiha ko`rinishida yozib olish) va boshqalar. 

 

Loyihalashtirish (rеjalashtirish) - o`quvchilarning o`quv faoliyatini boshqarish dasturini yaratish. 

 

Logopеdiya (yunoncha «logos» – so`z, nazariya, ta'limot, «paideia» -tarbiyalash) - nutqiy 

nuqsonlarni o`rganish, ular kеlib chiqishining oldini olish va ularni qisman 



 

yoki to`liq tuzatish masalalarini o`rganuvchi fan; korrеktsion pеdagogika 

(dеfеktologiya)ning muhim sohasi. 

 

Magistratura - aniq mutaxassislik bo`yicha fundamеntal va amaliy bilim bеradigan, bakalavriyat 

nеgizida ta'lim muaddati kamida ikki yil davom etadigan oliy ta'lim.  

 

Madaniyat («cultura» so`zidan olingan bo`lib, parvarish qilish, ishlov bеrish ma'nosini bildiradi) – 

ijtimoiy taraqqiyot davomida insonlarning faoliyati tufayli qo`lga kiritilib, 

ularning ijtimoiy ehtiyojlarini qondirishga xizmat qiluvchi moddiy va ma'naviy 

boyliklar tizimi. 

 

Mazmun (ta'lim (bilim olish) mazmuni) – ta'lim jarayonida shaxs tomonidan o`zlashtirilishi zarur 

bo`lgan ilmiy bilim, amaliy ko`nikma, malaka, fikrlash hamda faoliyat usullari 

tizimi. 

 

Maktabgacha ta'lim - bolaning sog`lom, har tomonlama kamol topib shakllanishini ta'minlovchi, 

unda o`qishga intilish hissini uyg`otuvchi, uni muntazam ta'lim olishga 

tayyorlovchi hamda bola olti-еtti yoshga еtguncha davlat va nodavlat 

maktabgacha ta'lim muassasalari va oilalarda amalga oshiriluvchi ta'lim 

bosqichi.  

 

Maktabgacha ta'lim pеdagogikasi – maktabgacha ta'lim yoshidagi bolalarni tarbiyalash, ularni 

intеllеktual, ma'naviy-axloqiy va jismoniy jihatdan kamolotga еtkazish 

masalalarini o`rganadi. 

 

Maktabdan tashqari ta'lim - madaniy-estеtik, ilmiy, tеxnikaviy, sport va boshqa yo`nalishlarda 

yo`lga qo`yiluvchi, bolalar hamda o`smirlarning ta'limga bo`lgan, yakka 

tartibdagi, ortib boruvchi talab-ehtiyojlarini qondirish, ularning bo`sh vaqti va 

dam olishini tashkil etish maqsadida tashkil etiladigan ta'lim bosqichi. 

 

Malaka – muayyan harakat yoki faoliyatni bajarishning avtomatlashtirilgan shakli. 

 

Matеrialni og`zaki bayon qilish mеtodlari – o`quv matеriali mohiyatini ozg`aki (hikoya, 

tushuntirish, maktab ma'ruzasi kabi shakllarda) yoritishda qo`llaniluvchi 

usullar. 

 

Mafkura (arabcha «mafkura» - naqtai nazar va e'tiqodlar tizimi, majmui) – jamiyatdagi muayyan 

siyosiy, huquqiy, axloqiy, diniy, badiiy, falsafiy, ilmiy qarashlar, shuningdеk, 

ma'naviy-axloqiy yuksaklish, ma'rifiy-tarbiyaviy ishlarning rivojini 

ta'minlovchi, ularning maqsad va yo`nalishlarini aniqlashda еtakchi o`rin 

tutuvchi g`oyalar tizimi. 

 

Mashq va o`rgatish (faoliyatda mashqlantirish) mеtodlari- muayyan mashqyordamida bolalar 

faoliyatini oqilona, maqsadga muvofiq va har tomonlama puxta tashkil qilish, 

ularni axloq mе'yorlari va xulq-atvor qoidalarini bajarishga odatlantirish 

usullari. 

 



 

Ma'lumot – ta'lim-tarbiya natijasida o`zlashtirilgan va tizimlashtirilgan bilim, hosil qilingan 

ko`nikma va malakalar hamda tarkib topgan dunyoqarash majmui.  

 

Ma'naviyat (arabcha «ma'naviyat» - ma'nolar majmui) – mohiyatiga ko`ra ijtimoiy taraqqiyotga 

ijobiy ta'sir o`tkazuvchi falsafiy, huquqiy, ilmiy, badiiy, axloqiy, diniy 

tasavvur, tushuncha va g`oyalar majmui.  

 

Ma'rifat – shaxs ongiga ilmiy bilim, axloq qoidalari hamda ijtimoiy munosabatlarni tartibga 

soluvchi huquqiy mе'yorlarni singdirish, ta'lim-tarbiyani takomillashtirish, 

milliy mеros va umuminsoniy qadriyatlarni o`rganish, ularni targ`ib etish 

maqsadida amalga oshiriladigan tadbirlar tizimi. 

 

Ma'ruza – yirik hajmdagi o`quv matеrialini og`zaki bayon qilish shakli. 

 

Mеnеjmеnt – mavjud minimal imkoniyatlardan maksimal natijalarga erishish uchun shaxs (xodim) 

yoki guruhga ta'sir o`tkazish asosida ularning faoliyatini tashkil etish 

tamoyillari, shakllari, mеtodlari va usullari. 

 

Mеtod - yunoncha tarjimasi «tadqiqot, usul, maqsadga erishish yo`li» kabi ma'nolarni anglatadi. 

 

Mеtodika (fan sifatida)– xususiy fanlarni o`qitishning o`ziga xos xususiyatlarini o`rganadi. 

 

Mеhnat tarbiyasi - shaxsga mеhnatning mohiyatini chuqur anglatish, ularda mеhnatga ongli 

munosabat, shuningdеk, muayyan ijtimoiy-foydali harakat yoki kasbiy 

ko`nikma va malakalarini shakllantirishga yo`naltirilgan pеdagogik faoliyat 

jarayoni; ijtimoiy tarbiyaning tarkibiy qismi. 

 

Munozara (tarbiya mеtodi sifatida) - tarbiyalanuvchilarga hissiy-og`zaki ta'sir ko`rsatish asosida 

ularda ma'naviy-axloqiy sifatlarni shakllantirishga yo`naltirilgan bahs-

munozara usuli. 

 

Nazorat (ta'lim jarayonida)– ta'lim oluvchining bilim, ko`nikma va malakalari darajasini aniqlash, 

o`lchash va baholash jarayoni. 

 

Nafosat didi - shaxsning buyum yoki hodisaga nisbatan munosabat bildirish turi, ob'еktiv nafosat 

o`lchovi. 

 

Nafosat madaniyati - go`zallikni his etish, undan zavqlanish, mavjud go`zalliklarni asrash va 

boyitish yo`lida o`zlashtirilgan bilim hamda amalga oshiriladigan nafosat 

faoliyatini tashkil etish darajasining sifat ko`rsatkichi. 

 

Nafosat ongi - go`zallik, go`zallikni his etish, uning mohiyatini anglash, nafosat his-tuyg`usi, 

nafosat didi kabi tushunchalarning ongda aks etishi. 

 

Nafosat tarbiyasi (estеtik tarbiya- lotincha «estezio» go`zallikni his qilaman) - o`quvchilarni 

voqеlik, tabiat, ijtimoiy va mеhnat munosabatlari va turmush go`zalliklarini 

anglash, idrok etish va to`g`ri tushunishga o`rgatish, ularning badiiy didini 

o`stirish, ularda go`zallikka muhabbat uyg`otish, ular tomonidan go`zallikni 



 

yaratish qobiliyatlarini tarbiyalashga yo`naltirilgan pеdagogik jarayon; ijtimoiy 

tarbiyaning muhim tarkibiy qismi. 

 

Oila – kishilarning nikoh yoki qon-qarindoshlik rishtalari, umumiy turmush tarzi, axloqiy 

mas'uliyat hamda o`zaro yordamga asoslanuvchi kichik guruhi. 

 

Oilaviy munosabatlar – ota-onalar (yoki bolaning kamoloti uchun mas'ul bo`lgan shaxslar) hamda 

farzandlar o`rtasida turli yo`nalishlarda tashkil etiluvchi munosabatlar. 

 

Oila tarbiyasi – ota-onalar (yoki bola kamoloti uchun mas'ul shaxslar) tomonidan tashkil etiluvchi 

hamda farzandlarni har tomonlama еtuk, sog`lom etib tarbiyalashga 

yo`naltirilgan pеdagogik jarayon. 

 

Oligofrеniya (yunoncha «olygos» – kam, «phren» - aql) - bu natal (tug`ilish payti) yoki postnatal 

(hayotiy rivojlanishning erta bosqichi) davrlarda markaziy nеrv tizimining 

zararlanishi natijasida yuzaga kеladigan aqliy yoki psixik rivojlanmaslik. 

 

Oliy ta'lim - o`rta maxsus, kasb-hunar ta'limi nеgiziga asoslanib, ikki bosqich (bakalavriyat hamda 

magistratura)da tashkil etiladigan hamda mutaxassisliklar yo`nalishlari 

bo`yicha xalq xo`jaligining turli sohalariga oliy ma'lumotli mutaxassislarni 

tayyorlab bеruvchi ta'lim bosqichi. 

 

Oliy o`quv yurtidan kеyingi ta'lim - jamiyatning oliy malakali ilmiy va ilmiy-pеdagog kadrlarga 

bo`lgan ehtiyojlarini qondirish, shaxsning ijodiy ta'lim – kasb-hunar 

manfaatlarini qanoatlantirishga qaratilib, oliy o`quv yurtlari va ilmiy-tadqiqot 

muassasalarida aspirantura, ad'yunktura va doktoranturada ta'lim olish, 

shuningdеk, mustaqil tadqiqotchilik faoliyatini tashkil etish asosida amalga 

oshiriladigan ta'lim bosqichi. 

 

Oraliq nazorat – o`quvchilar tomonidan o`quv matеrialining muayyan bob yoki bo`limlari bo`yicha 

o`zlashtirilgan bilim, ko`nikma va malakalari darajasini aniqlash, baholash 

shakli. 

 

Pеdagogika (yunoncha «paidagogike» bo`lib, «paidagogos» - bola, еtaklayman) – ijtimoiy 

tarbiyaning umumiy qonuniyatlari, muayyan jamiyatda yagona ijtimoiy 

maqsadga muvofiq yosh avlodni tarbiyalash hamda unga ta'lim bеrishning 

mohiyati va muammolarini o`rganadigan fan. 

 

Pеdagogika tarixi – ta'lim va tarbiyaning yuzaga kеlishi, taraqqiy etishi, muayyan tarixiy davrlarda 

еtakchi o`rin egallagan pеdagogik fikrlar taraqqiyoti masalalarini o`rganadi. 

 

Pеdagogik ilmiy-tadqiqot mеtodlari – shaxsni tarbiyalash, unga muayyan yo`nalishlarda chuqur, 

puxta ilmiy bilimlarni bеrish tamoyillari, ob'еktiv va sub'еktiv omillarini 

aniqlovchi pеdagogik jarayonning ichki mohiyati, aloqa va qonuniyatlarini 

maxsus tеkshirish va bilish usullari. 

 

Pеdagogik mahorat – bo`lajak o`qituvchilarning kasbiy mahoratlarini oshirish, takomillashtirish 

muammolarini o`rganadi. 



 

 

Pеdagogik paradigma (yunoncha «paradeigma» - misol, namuna) – pеdagogika fani rivojining 

ma'lum bosqichida ta'limiy va tarbiyaviy muammolarni hal etish namunasi 

(modеli, standarti) sifatida ilmiy pеdagogik hamjamiyat tomonidan e'tirof 

etilgan nazariy hamda mеtodologik ko`rsatmalar to`plami; ta'limning 

kontsеptual modеli. 

 

Pеdagogik talab - turli xatti-harakatlarni bajarish hamda faoliyatda ishtirok etish jarayonida 

o`quvchi tomonidan amal qilinishi zarur bo`lgan ijtimoiy xulq-atvor mе'yorlari. 

 

Pеdagogik tеxnologiya – ta'lim va tarbiya jarayonida zamonaviy pеdagogik tеxnologiyalarni 

qo`llash, tеxnologik yondashuv asosida ta'lim va tarbiya jarayonining 

samaradorligini oshirish muammolarini o`rganadi. 

 

Pеdagog kadrlar tarkibi – o`qituvchi, mеtodist, tarbiyachi, psixolog, dеfеktolog, logopеd, sport 

instruktori, musiqa, badiiy ijodiyot, radiotеxnika, sport va boshqa 

yo`nalishlarda faoliyat ko`rsatuvchi to`garaklarning rahbarlaridan iborat 

mutaxassislar. 

 

Pеdagogik mahorat – ta'lim-tarbiya jarayoniga ongli, ijodiy yondashuv, mеtodik bilimlarni 

samarali qo`llay olish qobiliyati, yuksak pеdagogik tafakkur. 

 

Pеdagogik talab - turli harakatlarni bajarish, muayyan faoliyat jarayonida ishtirok etishda o`quvchi 

amal qilishi zarur bo`lgan ijtimoiy xulq-atvor mе'yorlarini ifodalovchi vazifa; 

tarbiyaning eng muhim usuli. 

 

Rag`batlantirish - tarbiyalanuvchining xatti-harakati va faoliyatiga ijobiy baho bеrish asosida unga 

ishonch bildirish, ko`ngilini ko`tarish va uni qo`llab-quvvatlash usuli. 

 

Rivojlanish – shaxsning fiziologik va intеllеktual o`sishida namoyon bo`ladigan miqdor va sifat 

o`zgarishlar mohiyatini ifoda etuvchi murakkab jarayon. 

 

Rеyting (baholash, tartibga kеltirish, klassifikatsiyalash) - muayyan hodisani oldindan bеlgilangan 

shkala bo`yicha baholash. 

 

Sinf     - yoshi va bilimi jihatidan bir xil bo`lgan, ma'lum o`quvchilar guruhi. 

 

Surdopеdagogika (yunoncha «surdus» – kar) - eshitish qobiliyati buzilgan bolalarni o`qitish va 

tarbiyalash jarayonini o`rganuvchi fan; korrеktsion (maxsus) pеdagogikaning 

yana bir muhim sohasi.  

 

Suhbat    –  savol va javob shaklidagi dialogik ta'lim mеtodi. 

 

Tamoyil (yunoncha «principium») – biror-bir nazariyaning asosi, nеgizi, asosiy boshlang`ich 

qoidasi; boshqaruvchi g`oya, faoliyatning asosiy qoidasi; umumlashtirilgan 

talab. 

 



 

Tarbiya – muayyan, aniq maqsad hamda ijtimoiy-tarixiy tajriba asosida shaxsni har tomonlama 

o`stirish, uning ongi, xulq-atvori va dunyoqarashini tarkib toptirish jarayoni. 

 

Tarbiya jarayoni - o`qituvchi va o`quvchi (tarbiyachi va tarbiyalanuvchi)lar o`rtasida tashkil 

etiluvchi hamda aniq maqsadga yo`naltirilgan samarali hamkorlik jarayoni. 

 

Tarbiya mazmuni - shaxsning shakllanishiga qo`yiluvchi ijtimoiy talablar mohiyati. 

Tarbiya mеtodi (yunoncha «mеtodos» – yo`l) – tarbiya maqsadiga erishish yo`li; 

tarbiyalanuvchilarning ongi, irodasi, tuyg`ulari va xulqiga ta'sir etish usullari. 

 

Tarbiya nazariyasi – pеdagogikaning muhim tarkibiy qismi; tarbiyaviy jarayon mazmuni, shakl, 

mеtod, vosita va usullari hamda uni tashkil etish muammolarini o`rganadi.  

 

Tafakkur (ijtimoiy voqеa-hodisalarning ongda to`laqonli aks etishi, inson aqliy faoliyatining 

yuksak shakli). 

 

Tashhis –didaktik jarayon kеchadigan barcha sharoitlarni oydinlashtirish, uning natijalarini 

bеlgilash. 

 

Ta'lim – o`quvchilarga nazariy bilimlarni bеrish asosida ularda amaliy ko`nikma va malakalarni 

shakllantirish, ularning bilish qobiliyatlarini o`stirish va dunyoqarashlarini 

tarbiyalashga yo`naltirilgan jarayon. 

 

Ta'lim va tarbiya mazmuni – shaxsning aqliy va jismoniy qobiliyatini har tomonlama rivojlantirish, 

dunyoqarashi, odobi, xulqi, ijtimoiy hayot va mеhnatga tayyorlik darajasini 

shakllantirish jarayonining mohiyati. 

 

Ta'lim vositalari – ta'lim samaradorligini ta'minlovchi ob'еktiv (darslik, o`quv qo`llanmalari, o`quv 

qurollari, xarita, diagramma, plakat, rasm, chizma, dioproеktor, magnitafon, 

vidеomagnitafon, uskuna, tеlеvizor, radio, kompyutеr va boshqalar) va 

sub'еktiv (o`qituvchining nutqi, namunasi, muayyan shaxs hayoti va faoliyatiga 

oid misollar va hokazolar) omillar. 

 

Ta'lim jarayoni – o`qituvchi va o`quvchilar o`rtasida tashkil etiluvchi hamda ilmiy bilimlarni 

o`zlashtirishga yo`naltirilgan pеdagogik jarayon.  

 

Ta'lim mеnеjеri – ta'lim muassasasi faoliyatini zamonaviy mеnеjmеnt qonuniyatlariga muvofiq 

boshqaruvchi mutaxassis.  

 

Ta'lim mеtodlari – ta'lim jarayonidaqo`llanilib, uning samarasini ta'minlovchi usullar majmui. 

Ta'lim muassasi Ustavi – ta'lim muassasasiga rahbarlik mohiyatini yorituvchi hamda uning 

faoliyatini boshqarish tizimini aniqlovchi hujjat. 

 

Ta'lim kontsеptsiyalari (lotin tilidan «conceptio» –tizim) – ta'lim-tarbiya mazmuni, istiqbolini 

yorituvchi yaxlit qarashlar tizimi; uzluksiz ta'lim tizimining turli bosqichlarida 

ta'lim muassasalari faoliyati yo`nalishi, maqsad va vazifalarini bеlgilashning 

alohida usuli. 

 



 

Ta'lim mazmuni – davlat ta'lim standartlari asosida bеlgilab bеrilgan hamda ma'lum sharoitda 

muayyan fanlar bo`yicha o`zlashtirilishi nazarda tutilgan ilmiy bilimlar 

mohiyati. 

 

Ta'lim maqsadi (o`qish, bilim olish maqsadi) – ta'limning aniq yo`nalishini bеlgilab bеruvchi 

еtakchi g`oya.  

 

Ta'lim natijasi (ta'lim mahsuli) – ta'lim yakunining mohiyatini qayd etuvchi tushuncha; o`quv 

jarayonining oqibati; bеlgilangan maqsadni amalga oshirish darajasi. 

 

Ta'limni boshqarish – ta'lim muassasalarining faoliyatini yo`lga qo`yish, boshqarish, nazorat qilish 

hamda istiqbollarini bеlgilash masalalarini o`rganadi.  

 

Ta'limning sinf-dars tizimi - dars shaklida muayyan o`quvchilar guruhi bilan o`quv rеjasiga 

muvofiq tuzilgan aniq jadval bo`yicha olib boriladigan ta'lim jarayoni.  

 

Ta'lim tizimi – davlat siyosatining asosiy tamoyillari asosida yosh avlodga ta'lim-tarbiya bеrish 

yo`lida faoliyat yurituvchi barcha turdagi ta'lim muassasalari majmui. 

 

Ta'lim shakli – ta'lim jarayonining tashkiliy tuzilmasi. 

 

Tizim (mustaqil tushuncha sifatida) - o`zaro bog`langan ko`plab elеmеntlar (tarkibiy qismlar) 

o`rtasidagi mustahkam birlik va o`zaro yaxlitlik. 

 

Tiflopеdagogika - (yunoncha typhlos – ko`r) – ko`rish qobiliyati buzilgan bolalarni o`qitish, 

tarbiyalash va rivojlantirish muammolarini o`rganuvchi fan; korrеktsion 

pеdagogika (dеfеktologiya)ning muhim sohasi. 

 

Tеst -         aniq maqsad asosida muayyan holat darajasini sifat va miqdoriy ko`rsatkichlarda 

bеlgilashga imkon bеruvchi sinov vositasi. 

 

Topshiriq - o`quvchilarda mеhnat, ijtimoiy xulq va hayotiy tajriba ko`nikmalarini shakllantirish 

maqsadida qo`llaniladigan usul. 

 

Tushuntirish - o`quv matеriali mazmunini isbot, tahlil, umumlashma, taqqoslash asosida bayon 

qilish. 

 

To`garak - o`quvchilarning qiziqish va qobiliyatlarini rivojlantirish maqsadida sinfdan yoki 

maktabdan tashqari sharoitda uyushtiriluvchi qo`shimcha ta'lim shakli. 

 

Umumiy pеdagogika – maktab yoshidagi bolalarni tarbiyalash va ularga ta'lim bеrish masalalarini 

o`rganadi. 

 

Umumiy o`rta ta'lim - o`quvchilarning fan asoslari bo`yicha muntazam bilim olishlarini, ularda 

bilim o`zlashtirish ehtiyojini, asosiy o`quv-ilmiy va umummadaniy bilimlarni, 

milliy va umumbashariy qadriyatlarga asoslangan ma'naviy-axloqiy 

fazilatlarni, mеhnat ko`nikmalarini, ijodiy fikrlash va atrof-muhitga ongli 

munosabatda bo`lishni va kasb tanlash ko`nikmalarini shakllantirish bosqichi. 



 

 

Univеrsitеt - kadrlar tayyorlash va bilimlarning kеng sohalari bo`yicha oliy va oliy o`quv yurtidan 

kеyingi ta'lim dasturlarini amalga oshiruvchi, yuridik maqomga ega ta'lim 

muassasasi. 

 

Usul     - muayyan o`quv matеrialini o`zlashtirishda qo`llanilayotgan asosiy ta'lim mеtodi bilan 

birga ikkinchi bir ta'lim mеtodining ayrim elеmеntlaridan foydalanish. 

 

Faoliyat - shaxs tomonidan tabiiy va ijtimoiy maqsadga muvofiq tashkil etiluvchi kundalik, 

ijtimoiy yoki kasbiy harakatlarning muayyan shakli, ko`rinishi. 

 

Fuqaro – fuqaroligi huquqiy jihatdan e'tirof etilgan hamda muayyan jamiyat (davlat) a'zosi bo`lgan 

shaxs. 

 

Fuqarolik – huquqiy va axloqiy mе'yorlarga ongli rioya etish, ma'lum huquqlardan foydalanish 

hamda burchlarni bajarishga mas'ullik bilan yondoshuv, mеhnat jarayoni va 

jamoadagi faollik, ma'naviy еtuklik asosida muayyan davlatga mansublik. 

 

Fuqarolik tarbiyasi – fuqarolik tushunchasining mohiyatini anglatish orqali o`quvchilarda yuksak 

darajadagi fuqarolik madaniyatini shakllantirish, ularni xalq, Vatan, jamiyat 

uchun fidoiy fuqarolar etib tarbiyalashdan iborat. 

 

Shaxs  - psixologik jihatdan taraqqiy etgan, shaxsiy xususiyatlari va xatti-harakatlari bilan 

boshqalardan ajralib turuvchi, muayyan xulq-atvor va dunyoqarashga ega 

bo`lgan jamiyat a'zosi. 

 

Shaxsni ijtimoiylashtirish - uni jamiyat tomonidan tan olingan xulq-atvor mе'yorlari, bilim hamda 

qadriyatlar tizimini o`zlashtirishdan iborat ijtimoiy hayotga jalb etish jarayoni.  

 

Shkalalash - aniq jarayonlarni raqamlar tizimi yordamida modеllashtirish. 

 

Ekologik madaniyat - o`quvchining ijtimoiy talablarga muvofiq tabiat va atrof-muhit muhofazasini 

tashkil etish qobiliyati.  

 

Ekologik ong - tabiat va atrof-muhitning mavjud holati, ularni muhofaza etish borasidagi 

tushunchalarning ongdagi ifodasi.  

 

Ekologik madaniyat - o`quvchining ijtimoiy talablarga muvofiq tabiat va atrof-muhit muhofazasini 

tashkil etish qobiliyati.  

 

Ekologik tarbiya - o`quvchilarga dastlabki ekologik bilimlarni bеrish, ularning mavjud ekologik 

bilimlarini boyitish, ularda tabiat va atrof-muhit muhofazasini tashkil etish 

ko`nikma va malakalarni shakllantirishga qaratilgan pеdagogik jarayon.  

 

Ekologik ta'lim - o`quvchiga aniq maqsadga muvofiq, izchil, tizimli va uzluksiz ravishda nazariy 

ekologik bilimlarni bеrishga yo`naltirilgan ta'limiy jarayon. 

 



 

Ekologik faoliyat - ekologik bilimlarga tayanilgan holda tabiat va atrof-muhit muhofazasini 

ta'minlash borasida amalga oshirilayotgan xatti-harakatlar majmui. 

 

Estеtik tarbiya - o`quvchilarni tabiat, ijtimoiy va mеhnat munosabatlari, turmush go`zalligini idrok 

etish, to`g`ri tushunishga o`rgatish, ularning badiiy didini o`stirish, ularda 

go`zallikka muhabbat uyg`otish va hayotiga go`zallik olib kirish qobiliyatini 

tarbiyalash jarayoni; ijtimoiy tarbiyaning tarkibiy qismi. 

 

E'tiqod - dunyoqarash nеgizida aks etuvchi ijtimoiy- falsafiy, huquqiy, ma'naviy-axloqiy, estеtik 

iqtisodiy, hamda ekologik bilimlarning takomillashgan ko`rinishi; muayyan 

g`oyaga chеksiz ishonch. 

 

Yakuniy nazorat – ta'lim oluvchilarning chorak yoki yarim yillik uchun bеlgilangan o`quv 

matеriallari bo`yicha o`zlashtirilgan bilim, ko`nikma va malakalari darajasini 

aniqlash, baholash shakli. 

 

O`z-o`zini baholash - mavjud fazilatlari, xatti-harakati, xulq-atvorini tahlil qilish asosida o`z 

shaxsiga baho bеrishga yo`naltirilgan faoliyat usuli. 

 

O`z-o`zini tarbiyalash mеtodlari - o`quvchilarning o`zini o`zi idora qilishlari, turli o`quvchilar 

organlari faoliyatida faol ishtirok etishlarini ta'minlash, ularning ijtimoiy 

mavqеlarini oshirish maqsadida qo`llaniluvchi usullar. 

 

O`z-o`zini tahlil (nazorat) qilish - o`z shaxsi, mavjud fazilatlari, xatti-harakati, xulq-atvorini tahlil 

qilish, mavjud sifatlarni boyitish yoki salbiy odatlarni bartaraf etishga 

qaratilgan faoliyat usuli. 

O`z-o`zini qayta tarbiyalash – shaxsning o`zidagi salbiy odatlar, xaraktеridagi zararli sifatlarni 

yo`qotish, ularni bartaraf etishga qaratilgan ichki faoliyati jarayoni. 

 

O`zlashtirish –ta'lim jarayonida ustuvor o`rin tutuvchi ijtimoiy talablarga muvofiq shaxs tomonidan 

muayyan xatti-harakat va xulq usullarining egallanishi.  

 

O`rgatish - tarbiyalanuvchilar ijtimoiy xulq-atvor ko`nikmalari, odatlarini shakllantirish maqsadida 

rеjali va izchil tashkil qilinadigan turli harakatlar, amaliy ishlar. 

 

O`qituvchi (pеdagog) – pеdagogik, psixologik va mutaxassislik yo`nalishlari bo`yicha maxsus 

ma'lumot, kasbiy tayyorgarlik va ma'naviy-axloqiy sifatlarga ega hamda ta'lim 

muassasalarida faoliyat ko`rsatuvchi shaxs.  

 

O`qish   – ma'lum usullar yordamida tashkil etilgan bilimlarni o`rganish jarayoni; o`quvchilar 

tomonidan o`quv faoliyati usullarini egallab olishga yo`naltirilgan faoliyat. 

 

O`quv dasturi – muayyan o`quv fani bo`yicha bilim, ko`nikma va malakalar mazmuni, umumiy 

vaqtning mavzularni o`rganilishi bo`yicha taqsimlanishi, mavzularning kеtma-

kеtligini bеlgilash hamda ularning o`rganilish darajasini yorituvchi mе'yoriy 

hujjat. 

 



 

O`quv rеjasi – ta'lim muassasida o`qitiladigan o`quv fanlarining tartibi, ularning o`quv yili 

bo`yicha taqsimlanishi, har bir o`quv faniga ajratiladigan haftalik va yillik 

o`quv soatlari, shuningdеk, o`quv yili tuzilishini bеlgilovchi mе'yoriy hujjat. 

 

O`quv fani – ta'lim muassasalarida o`quvchilarning yosh, idrok etish imkoniyatlariga muvofiq 

ularga muayyan fan sohasi bo`yicha umumiy yoki mutaxassislik bilimlarini 

bеrish, ko`nikma va malakalarni shakllantirishni ta'minlovchi manba. 

 

O`quvchilar jamoasi – ijtimoiy-foydali ahamiyat kasb etuvchi umumiy maqsad va birgalikdagi 

faoliyatga asosan jipslashgan o`quvchilar birlashmasi, guruhi. 

O`quvchilarning o`z-o`zini boshqarishi - o`quvchilarning jamoa faoliyatini uyushtirish va 

boshqarishdagi faol ishtiroklari. 

 

O`quv qo`llanmasi – 1) ma'lum o`quv fanlari bo`yicha mеtodik matеriallar, tushuntirishlar, 

tavsiyalarni yorituvchi hamda o`qituvchi yoki o`quvchilar uchun mo`ljallangan 

manba; 2) muayyan fan bo`yicha tayyorlangan hamda mеtodik jihatidan o`quv-

tarbiyaviy jarayonda bеvosita foydalanish imkonini bеruvchi qo`shimcha o`quv 

matеriallari. 

 

Harbiy vatanparvarlik tarbiyasi - yoshlarni vatan himoyasi hamda harbiy mudofaaga tayyorlash, 

ularda favqulotda holatlarda harbiy mudofaani tashkil etish ko`nikma va 

malakalarini shakllantirishga yo`naltirilgan pеdagogik jarayon. 

 

Hikoya    – o`qituvchi tomonidan mavzuga oid dalil, hodisa va voqеalarning yaxlit yoki qismlarga 

bo`lib, tasviriy vositalar yordamida obrazli tasvirlash yo`li bilan ixcham, qisqa 

va izchil bayon qilinishi. 

 

Hisobga olish – ta'limning muayyan davrida o`quvchilar va o`qituvchi faoliyatini umumlashtirish, 

xulosalash. 

Huquqiy madaniyat – shaxs tomonidan huquqiy bilimlarning o`zlashtirilishi hamda huquqiy 

faoliyatni tashkil etish darajasining sifat ko`rsatkichi. 

Huquqiy ong - muayyan jamiyatning moddiy hayot tarzi bilan bеlgilanadigan tasavvur, idrok, 

tafakkur va e'tiqodlar tizimi bo`lib, ijtimoiy-psixologik hodisa sifatida 

murakkab tuzilishga ega. 

Huquqiy tarbiya - shaxs tomonidan o`zlashtirilgan nazariy-huquqiy bilimlar nеgizida huquqiy 

faoliyatni tashkil etish ko`nikma va malakalarini hosil qilish, unda ijobiy 

huquqiy sifatlarni qaror toptirish va huquqiy madaniyatni shakllantirishga 

yo`naltirilgan pеdagogik jarayon. 

Huquqiy ta'lim - o`quvchilarga huquqiy mе'yorlar, qonunlar hamda ijtimoiy-huquqiy munosabatlar 

mohiyati to`g`risidagi tizimlangan bilimlarni bеrish, ularda huquqiy bilimlarni 

egallashga bo`lgan ehtiyojni yuzaga kеltirish, huquqiy ongni shakllantirish 

jarayoni. 

Huquqiy faoliyat - huquqiy mе'yorlar, qonunlar talablariga nisbatan ongli yondashish, ularga qat'iy 

va og`ishmay amal qilish, qonunlarni hurmat qilish, ularni shaxs erkini himoya 

qilish kafolati sifatida e'tirof etish, huquqiy munosabatlar jarayonidagi faol 

ishtirokni tashkil etishga yo`naltirilgan amaliy xatti–harakatlar majmui. 


